
Муќаддима 

Ањамияти мавзўи тањќиќот. Пажўњиш ва наќди сохтори њунарии 

ашъори шуарои варзида аз вазифањои муњими илми адабиётшиносист. 

Чунки наќди адабї ва адабиёт бо њам тавъаманд ва њамдигарро такмил 

медињанд. Бо ифодаи дигар, адабиёти хуб наќди хубро ба миён меорад ва 

наќди холисона ба такомули адабиёти хуб мусоидат мекунад. Зеро 

бисёре аз масъалањои воќеии адабиёти њар давру замон ва табиати 

њунариаш мањз дар поэтикаи он ифода меёбад. Поэтика метавонад 

фарогири кулли як адабиёт бо жанри алоњида бошад. Дар ин росто 

поэтикаи адиби алоњида фарогири ин ду љониб ва шаклдињандаи хасоиси 

њунарии адабиёти марњилаи муайян аст. 

Шоири халќии Тољикистон, барандаи Љоизаи давлатии ба номи 

Абўабдуллоњ Рўдакї, муаллифи Суруди миллї Гулназар Келдї аз 

шоирони пешоњанги муосири мост. Агар таснифоти Абўнасри Форобиро 

ба њисоб бигирем, Гулназар чун шоири хуб шомили гурўњи дуюми 

шуарост, зеро ў аз назарияи шеър воќеан, огоњ аст, огоњона аз саноеъи 

бадеї истифода мебарад. Вай дорои љасорат ва ибтикороти шоирона 

буда, рисолати шоирии худро ба хубї дарк мекунад ва дар љодаи эљод 

эњсоси масъулият дорад. Аќидањои иљтимоии Гулназар, ки дар Суруди 

миллии Љумњурии Тољикистон ва дигар шеърњояш инъикос ёфтаанд, аз 

дарки масъулияти ў дар назди халќу миллат гувоњї медињанд. Њангоме 

ки шеърњои дар солњои навадуми асри сипаришуда эљоднамудаи 

Гулназарро мутолиа менамоед, дармеёбед, ки шумо бо шоире рў ба рў 

њастед, ки љасорати адабї ўро ба майдони сухан овардааст ва ѓами халќу 

миллат нафасе ўро ором намегузорад. Чунин матлаб дар маќолаи 

Шоири халќии Тољикистон Камол Насрулло тањти унвони “Зи гулхан 

пирањан бар хеш медўз” низ матрањ шуда буд: “Чї гўям, ки вижагињои 

шеъри устод Гулназар ба сабаби хеле серпањлу, саршори андешаву 

эњсосот, дарду ниёз, ишќ ва ормонњо буданашон хеле зиёданд ва 

наметавон дар як гузориши сарироњакї онњоро фаро гирифт. Бисёр 



4 

афсўс, ки шеъри Гулназар ба мисли шеърњои бисёр шоирони хуби мо ба 

куллї омўхта нашудааст. Њол он ки омўзиши ашъори Гулназар, хусусан 

таљрибањои ў дар шеър, метавонад дарси хуби шоирї бошад барои 

шеършиносон ва омўзиши шеър ва тарбияти завќи шоирона ба љавонон 

кўмак кунад”   (183, 5). 

Истеъдод ва хизматњои Гулназар чун адиб аз тарафи Асосгузори 

сулњу вањдати миллї, Пешвои миллат– Президенти Љумњурии 

Тољикистон муњтарам Эмомалї Рањмон низ ќадрдонї карда шудааст: 

“Шумо дар шеърњо, суханронињо ва фаъолияти љамъиятиву касбиатон 

њамеша аз мавќеи манфиатњои љомеа ва давлат дифоъ карда, дар 

барќароршавї ва тањкими сулњу вањдат сањми арзанда гузоштаед” (28, 7). 

Мубрамияти мавзўи рисола боз дар он ифода меёбад, ки эљодиёти 

Гулназар дорои пањлуњои гуногуни њунарї ва љанбањои мухталифи ѓоявї 

буда, ќобили омўзишу пажўњиш ва тадќиќоти  махсуси 

диссертатсионист. Зеро то имрўз адабиётшиносе ба њунари шоирии 

Гулназар ва мушаххасоти ашъори ў, сабки шеъргўии мавсуф (сабки 

фардї)  ва асрори эљодиаш бањои мукаммал ва арзандае надодааст. 

Алњол касе аз муњаќќиќон мушаххасан собит накардааст, ки ашъори ин 

шоир аз шеърњои њамсолону њамќаламонаш чї тафовуте дорад. Рољеъ ба 

мавзўъ ва мундариљаи ашъори ў навиштањои зиёде ба нашр расидаанд, 

аммо ба падидањои њунарии он эътибори љиддї надодаанд. Пажўњиши 

љанбаи иљтимоии шеъри шоир низ аз тарафи муњаќќиќе њанўз ба таври 

густурда сурат нагирифтааст. 

Гулназар, бидуни иштибоњ, шоири навгарост, ки ин нубуѓи 

шоиронаи ў на танњо дар зоњири ашъор, балки дар дарунмояи он низ 

равшан ба назар мерасад. Навпардозињои дар анвои суннатии ѓазал, 

рубоиву дубайтї ва шеъри озод доирнамудаи ў дар адабиёти муосири 

тољик бесобиќа аст. Амсилањои шеъри сафеде, ки аз тарафи Гулназар 

офарида шудаанд, ќобили пажўњиш ва наќди воќеиянд, аммо ба ин 

масъалаи мубрам касе аз мунаќќидон таваљљуњи амиќ зоњир накардааст. 



5 

Доир ба масоили зикршуда рисолаи алоњида ва тадќиќоти дигари 

монографї мављуд нест.  

Гулназар чун шоир ва мунаќќид на танњо дар Тољикистон ва 

љамоњири собиќ Шўравї, балки дар мамолики њамзабони Эрону 

Афѓонистон низ аз шуњрату обрў бархурдор аст. Алиризои Ќазва дар ин 

бора чунин ибрози назар дорад: “Гулназар Келдї аз шоирони матрањ ва 

бо пуштивонае аз навгарої ва суннат ва наќди рўз, аз љумлаи касонест, 

ки метавонад дар ѓазал ва шеъри Тољикистон наќши калидї ифо кунад. 

Сарояндаи Таронаи миллии тољикон медонад, ки имрўз адабиёти љањон 

то чї андоза худро љилав кашидааст ва аз таљрибиёти жанрњои 

мухталифи адабї ва њунарї чї гуна адибон ва шоирони љањон ба нафъи 

адабиёт истифода кардаанд”   (28, 62). 

Масъалаи падидањои њунарї дар шеъри  Гулназар, асосан, бо роњи 

истифодаи моњирона ва огоњонаю њунармандона аз имкониятњои 

дохилию хориљии забон ва корбурди саноеи бадеї матрањ мешавад. Ин 

масъалаест, ки пажўњиши жарф ва наќди холисро таќозо дорад. 

Намодњои шеъри шоир, вожањои мењварї, таноќузњо ва инъикоси сувари 

хаёли ў бешубња, сазовори тањќиќи мукаммали илмианд. Љустуљўњои 

эљодї ва тасвирњои дастнохўрдаву обнорасидаи шоиронаи Гулназар 

ќариб дар њар шеъри солњои охир эљоднамудааш ба назар мерасанд, 

аммо наќди адабии мо ба ин пањлуи эљодиёти шоир чандон мутаваљљењ 

нашудааст. Дигаре аз масъалањои куллан омўхтанашудаи шеъри 

Гулназар мусиќии ашъори ўст, њол он ки мусиќї аз арзишњои 

аввалиндараљаи шеър аст. Инњо ва масоили фаръии марбут ба 

мушаххасоти шеъри Гулназар моро водор ва зиёда аз ин, муваззаф 

мекунанд, ки перомуни њунари шоиронаи ў тањќиќоти монографие ба 

субут расонем. Рисолаи мазкур аввалин тањќиќоти мукаммали илмї 

рољеъ ба поэтикаи ашъори Гулназар мебошад. 

Дараљаи тањќиќи мавзўъ 

Дар наќди адабии мо низ нисбат ба ашъори Гулназар таваљљуњи 

алоњида зоњир карда шудааст. Пеш аз њама, иддае аз мунаќќидону 

адабиётшиносони тољик перомуни ашъори Гулназар фикру андешањои 

худро холисона иброз доштаанд. Аз он љумла, Абдурањмон 

Абдуманнонов рољеъ ба пањлуњои ѓиної ва отифии шеъри Гулназар 

маълумот дода, ўро “сарояндаи шеъри мењрпарвар” арзёбї намудааст 

(158, 4). Абдушукури Абдусаттор бар он аќида аст, ки “Гулназар дар 

шеъргўї  чун иддае аз шуаро иљоранишин” нест (160, 8-9). Аскар Њаким 

дар сурудани “анвои хурди лирикї масъулияти баланд” доштани Гулназарро 

ќайд намудааст (195, 8). Ќосим Насимов ва Азимќул Насимов ба китоби 

нахустини Гулназар таќриз навишта, ўро чун шоири љавони навпардоз 

муаррифї кардаанд (181, 147-149). Атахон Сайфуллоев (30, 3-128) бештар 

ба муњтаво ва ѓояњои ашъори Гулназар бањогузорї кардааст. Хуршеда 

Отахонова андаке ба падидањои нављўии шоир ва маќоми ў дар шеъри 

нави тољикї ишора кардааст (89, 135). Рањим Мусулмонќулов мањорати 

Гулназарро дар корбурди саноеи бадеї ќисман тањќиќ намудааст (177, 3), 

(178, 122-126). Холиќ Мирзозода ба истеъдоди образофаринии шоир 

мароќ зоњир кардааст (172, 3). Юсуф Акбаров то љое аз лињози назариявї 

ба шеъри Гулназар бањо додааст ва ашъори ватанпарваронаи шоирро 

тањлил намудааст (44, 45). Мирзо Муллоањмад (28, 24-34.) назар ба дигар 

мунтаќидон бештар ба моњияти иљтимоии шеъри шоир мутаваљљењ 

шудааст. Кароматулло Шукруллоев “хатти сабз”-и шоирро дар 

тасвирсозї ба мушоњида гирифтааст (201, 4). Азим Аминов дар маќолаи 

худ таъсири эљодиёти мардумиро дар шеъри Гулназар махсус ќайд 

намудааст (163, 3-4). Нурмуњаммад Одинаев бошад, тасвирсозињои 

Гулназарро баррасї кардааст (87, 172-184). 

Њамин тариќ, як идда муњаќќиќони дигар, аз ќабили М.Шарифова 

(198), Т.Абдуљабборов (161), Ш.Нуриддинов (184), Њ.Самадов (189), 

А.Шеров (200), Б.Дарвеш (168), А.Абдуллоев (155), С.Шањзода (199), 

Д.Даврон (167) ва дигарон дар тўли солњои 1973- 2018 ашъори алоњидаи 

Гулназарро  мавриди баррасї ќарор додаанд, ба маљмўањои ашъораш 

таќризњо навишта, дар нашрияњо  ба чоп расонидаанд, яъне фаъолияти  

шоирии ўро то андозае муаррифї кардаанд.  Аммо бояд гуфт, ки 

аксарияти он маќолањову таќризњо дар замони Шўравї навишта шуда, 

муаллифон осори Гулназарро асосан аз лињози муњтаво ва ѓоя, ки хоси 

њамон замон буд, тањлилу баррасї намудаанд. Ба нудрат ноќидон ба 

њунари шоирии Гулназар ва хидматњои ў дар ташаккули шеъри нави 

тољикї бањогузорї кардаанд. Боиси таассуф аст, ки наќди адабии мо 

имрўз чун пештара фаъол нест. Адабиётшиносон њангоми наќди шеър 

бештар ба шарњи сатњии мазмуну мундариљаи он саргарм мешаванд, ба 

љанбаи њунарии он ва бозёфтњои шоиронаи муаллиф мутаваљљењ 

намешаванд. Яке аз иллатњои рушди чашмгир надоштани адабиёти 

имрўзи тољик њам ба њамин омил марбут аст. Бояд наќди адабї холисона 

ба такомули адабиёт мусоидат кунад. 

Зумрае аз њамќаламону шогирдони Гулназар рољеъ ба осори ў 

таќризу маќолањои гуногун иншо намудаанд ё перомуни эљодиёташ 

мусоњибањо оростаанд. Аз он љумла, Камол Насрулло (183, 4-5) зарурати 

пажўњиши њунари шоиронаи Гулназарро сидќан таъкид намудааст. 

Фарзона ќайд кардааст, ки таљрибањои дар шеъри муосир роњандозї 

намудаи устод Гулназар ибратбахш ва ќобили омўзишанд (193, 8). Парда 

Њабиб аз корбурди авзони мухталиф дар шеъри ин шоир фикрњои 

љолиби худро иброз доштааст (194, 3-4). Ато Мирхоља дар бораи баъзе 

мушаххасоти шеъри Гулназар аз њамсолонаш сухан рондааст (173, 11). 

Саидалї Маъмур оид ба арзиши шеъри шоир, хусусан, ашъори ѓиноии 

вай андешањояшро баён намуда, ўро “ѓаввоси дарёи шеър” арзёбї 

кардааст (171, 3), (28, 52). Њадиса Ќурбонова дар мусоњибаи худ бо 

Гулназар асосан перомуни шеъри рўзгори мо суњбат кардааст ва бештар 

ашъори лирикии шоирро мавриди баррасї ќарор додааст (175, 5-6). 

Пиримќул Сатторї доир ба нигоњи шоирона ва самимияту таровати 

шеъри вай ду маќола иншо намудааст (190, 3),  (193, 3). Маљид Салим ба 

тобишњои публитсистию шоиронаи насри Гулназар мутаваљљењ шудааст 

(188, 3). Ањлиддин Њисорї ашъори дар мавзўи љавонї эљоднамудаи 

Гулназарро мавриди баррасї ќарор додааст (192, 3). Зариф Ибоду 

Алимуњаммад Муродї “сарвати шоир”-ро аз муњтавои баланди шеъраш 

донистаанд (169, 4) ва Равшани Махсумзод бо Гулназар мусоњиба 

ороста, ба масоили бурду бохти шеъри муосир равшанї андохтааст (176, 

4). Агар хулоса карда гўем, ин маќолањо бештар характери тарѓиботиву 

публитсистї доранд ва табиист, ки дар онњо нисбат ба тавсифу наќл 

љанбањои илмиву тадќиќотї камтар ба назар мерасанд. 

Хидматњои дар соњаи адабиёт анљомдодаи Гулназар дар тайи солњои 

гуногуни асрњои бист ва бисту як мавриди баррасї ќарор гирифтаанд, 

аммо њанўз наќди адабии мо перомуни навпардозињои Гулназар ва 

њунари шоирии ў пажўњиши љиддї ва амиќеро ба субут нарасонидааст. 

Маќолањои донишмандони Эрон Алиризои Ќазва (28) ва Алиасѓари 

Шеърдўст (112) рољеъ ба љузъиёти ашъори шоир навишта шудаанд. 

Тавре ки муњаќќиќон ва муќарризони осори Гулназарро номбар 

намудем, албатта, шумораи онњо кам нест. Дараљаи омўзишу тањќиќи 

ашъори Гулназар аз рўи миќдори навиштањо дар сатњи миёна ќарор 

дорад. Аммо онњое, ки ба њунари шоирии Гулназар бањои воќеї додаанд, 

хеле каманд. Танњо дар маќолањои алоњидаи Аскар Њаким, Камол 

Насрулло, Абдурањмон Абдуманнонов, Абдушукури Абдусаттор, 

Алиасѓари Шеърдўст, Алиризои Ќазва ва Нурмуњаммад Одинаев ба 

љанбаи њунарии ашъори Гулназар таваљљуњ зоњир шудааст. Муњаќќиќони  

мазкур то љое ба ашъори Гулназар чун шоири суннатгаро ва навпардоз 

бањои арзанда додаанд, аммо касе аз эшон ба исбот нарасонидааст, ки 

суннатгароињои ин шоир дар чї ифода меёбад, сирри навпардозињои ў 

дар чист? Номбар кардани бозёфтњои шоирона як љузъи кор буда, собит 

намудани сабабњо ва асрору сарчашмањои онњо вазифаи аввалиндараљаи 

муњаќќиќон аст. Зиёда аз ин, поэтикаи нормативї (меъёрї) ва 

ѓайринормативї (ѓайримеъёрї)-и Гулназар њанўз мавриди пажўњиш ва 



9 

тањќиќи амиќ ќарор нагирифтааст. Њанўз муњаќќиќе собит накардааст, 

ки мушаххасоти сабки фардии Гулназар аз чињо иборат аст? Кадом 

вижагињо шеъри ўро аз ашъори муосиронаш ташхис медињанд? 

Навоварињои дар шеъри муосир доирнамудаи Гулназар чї гуна ва дар 

кадом сатњ сурат гирифтаанд? 

Устод Гулназар имрўз аз дурахшонтарин симоњои адабиёти тољик 

буда, эљодиёти ў танњо бо шеър мањдуд намешавад. Ў њамчун нависанда, 

драматург, тарљумон ва мунаќќиди чирадаст эътироф  шудааст. Ин љо 

зикр намудани  ин гуна осор ва хидматњояш маврид надорад. Лекин 

мухтасар ќайд намудани фаъолияти муњаќќиќию мунаќќидии ўро лозим 

мешуморем. Зеро омўзиши пайваста ва пажўњишњои оќилонаву огоњонаи 

ў, наќди мунсифонааш ба шеъри худи ў низ бетаъсир намондааст, ўро 

барои эљоди шеъри асил такон њам додааст. Устод Гулназар солњост, ки 

ба наќди адабї машѓул аст. Соли 2000–ум аз тариќи нашриёти 

“Сурўшан” китоби ў тањти унвони “Лоиќе чун Лоиќе” интишор гардид. 

Ин китоб љанбаи пажўњишї ва ёддоштї дошта, хеле љолиб ва мароќангез 

аст. Вай хонандагонро ба шинохти шеъри шоири нотакрори тољик, 

устоди зиндаёд Лоиќ Шералї њидоят менамояд. Дар китоби дигари ў 

“Растохези сухан”, ки он дар нашриёти “Нури маърифат” соли 2015 чоп 

шудааст, силсилаи маќолањову хотирањо, гуфтугўву таќризњо  ва 

гузоришњои дар солњои гуногун таснифнамудаи Гулназар фароњам 

омадаанд. Дар пешгуфтори китоб олими суханшинос Атахон 

Сайфуллоев чунин изњори аќида кардааст: “Растохези сухан”дар роњи 

омўзиш ва тадќиќи илмии эљодиёти худи Гулназар низ ањамият дорад, 

зеро як идда андешањои муфид, ки ў дар бораи назми тољик дар давраи 

кунунї баён кардааст, ба худи ў низ дахл доранд” (36, 12). Алалхусус, 

маќолањои “Вожаро бояд шуст”, “Шеъри муњољир”, “Бўйи гул аз нола 

урёнтар”, “… Бо муросо гуфтаро…”, “Шеъри љавону рўњи љавон”, “Асри 

наву шеъри нав”, “Забони шеъри љавонон”, “Маќолаи ваъдагї”, “Дар 

лаби бањр”, “Ойинаи беѓубори ман”, “Сарзамини тиллоии сухан”,  

“Оварам шеъри Шукўњиро гувоњ”, “Завраќе, ки ба киштї табдил шуд”, 

“Тозакори “Рўзгори тоза” ва ѓайра хеле хонданї ва муфиданд ва тадриси 

самарабахше њам њастанд ба навќаламону шоирони љавон дар љодаи 

шеъру шоирї. Китоби дигари Гулназар, ки чунин њадаф дорад, “Ќутбии 

ќутби сухан” (2007) мебошад. Дар ин китоб њунари шоирии Ќутбї 

Киром хеле олимона ва шоирона ба риштаи тањќиќ кашида шудааст.  

Бидуни тардид, њикояњову маќолањо ва гузоришњову публитсистикаи 

Гулназар, инчунин асарњои драмавию тарљумањо ва наќди адабии ў 

пажўњиши алоњида ва серпањлуро таќозо менамоянд. 

Њадаф ва вазифањои  тањќиќот 

Дар раванди тањќиќ ва њаллу фасли дараљаи омўзиши мавзўъ 

маълум гардид, ки чењраи шоиронаи Гулназар бар мабнои љараёни адабї 

њанўз равшан карда нашудааст. Бо ин маќсад дар ин тањќиќот мо њалли 

масоили зеринро пеши худ гузоштем: 

1.Тањќиќ намудани љанбаи сиёсї ва иљтимоии ашъори Гулназар дар 

робита ба њунари шоирї ва поэтикаи меъёрию ѓайримеъёрии ў. 

2.Рўнамо кардани вижагињои навпардозињои дар анвои суннатии 

ѓазал, рубої ва дубайтї анљомдодаи шоир. 

3.Тањќиќи дарунмояи шеърњои озоди Гулназар дар мењварњои 

амудиву уфуќї, пажўњиши тамрину таљрибањои шоир ва амсилањои дар 

шеъри сафед офаридаи ў. 

4.Муайян намудани падидањои њунарї дар шеъри Гулназар дар 

робита ба корбурди имкониятњои густурдаи забон ва санъатњои бадеї. 

5.Пажўњиши намоду калимањои мењварї, парадокс, тасвирњои тоза, 

бозёфтњои шоирона дар шеъри Гулназар ва ба ин васила муайян 

намудани сабки фардии ў. 

6.Баррасии тобишњои сюрреалистї ва романтикї дар шеъри 

Гулназар. 

7.Тањќиќи мусиќии шеъри Гулназар чун љузъи њунари шоиронаи ў. 

Метод ва методологияи тадќиќот ва асосњои назарии он 

Асосњои метод ва методологияи ин тадќиќотро принсипи робитаи 

ногусастании анъана ва навоварї, вањдати шаклу мундариља, усулњои 

таърихиву муќоисавї ва таърихиву адабї ташкил мекунанд. Дар рисола 

њангоми баррасии мавзўъ аз афкори назариявї ва амалии муњаќќиќону 

мунаќќидони забардаст Д.С Лихачев, Р.Якобсон, М.М. Бахтин, В.Я. 

Пропп, В.М. Жирмунский, Азро Поунд, Бигзаби, Фердинан де Соссюр, 

Маликушшуаро Бањор, Шафеии Кадканї, Мањмуди Футўњї, 

Абдулњусайни Зарринкўб, Ризо Бароњанї, Муњаммад Ѓуломризої, 

Мењрони Муњољир, Муњаммад Набавї, Алиасѓари Шеърдўст, Алиризои 

Ќазва, Зиё Мувањњид, Шиблии Нуъмонї, Абдуќайюми Ќавим, Тўраќул 

Зењнї, Соњиб Табаров, Хуршеда Отахонова, Абдунабї Сатторзода, 

Атахон Сайфуллоев, Аскар Њаким, Абдушукури Абдусаттор, Рањими 

Мусулмониён, Абдурањмон Абдуманнонов, Нуралии Нурзод, 

Нурмуњаммад Одинаев ва дигарон истифода намудаем. 

Навгонињои илмии тањќиќот 

Дар рисола саъй карда шудааст, ки нахустин маротиба масъалаи 

поэтикаи ашъори Гулназар ва маќоми ў дар адабиёти охири асри XX ва 

ибтидои асри XXI мавриди пажўњиш ва баррасї ќарор бигирад. 

Навоварињо ва дастовардњои назарраси рисоларо метавон мушаххасан 

чунин гурўњбандї кард: 

- поэтикаи ашъори Гулназар ба таври густурда ва даќиќ тањќиќ 

карда шуд; 

- љанбаи иљтимоии шеъри Гулназар  бо мисолњои мушаххас тадќиќ 

гардид; 

- наќши Гулназар дар ташаккули шеъри муосири тољикї дар 

заминаи поэтикаи меъёрї ва ѓайримеъёрї муайян карда шуд: 

а) бори нахуст ѓазалиёти дар шакли мудерн эљоднамудаи шоир 

баррасї ва амсилањои дар ин жанр сохтаи ў тањќиќ карда шуданд; 

б) навпардозињои дар забон ва ифода доирнамудаи ў дар анвои 

рубоиву дубайтї њаллу фасл шуданд; 

в) мушаххасоти шеърњои озод ва сафеди  шоир дар асоси тамринњо 

ва таљрибањои шоиронааш тадќиќ шуданд. 

-падидањои њунарї дар ашъори Гулназар дар заминаи тарзи баён ва 

ифода матрањ шуданд; 

- мушаххасоти шеъри Гулназар дар заминаи тарзи корбурди саноеи 

бадеї тањќиќ карда шуд; 

- наќши намоду вожањои мењварї, сувари хаёл, тасвирњои шоирона 

ва мусиќии шеъри ў дар њамбастагї тадќиќ карда шуд.  

Арзишњои назарии тањќиќот дар он ифода меёбад, ки њаёту 

фаъолияти эљодии Гулназар, марњилањои эљодии ў, мавзўъ ва 

мундариљаи ѓоявии осораш, љанбаи иљтимоии ашъораш, нављўї ва 

навпардозињои поэтикї дар анвои суннатии ѓазалу рубої ва дубайтї, 

шеърњои озод (нимої) ва сафед (шомлуї), падидањои њунарї ва 

бозёфтњои шоиронаи вай, вижагињои забони шеъраш, тарзи истифодаи ў 

аз намоду вожањои мењварї, санъати нисбатан камомўхтаи парадокс, 

сувари хаёлу тасвирњои тоза, мусиќии шеър ва сабки фардї ва услуби 

шоирии ў тањќиќ карда шуд. 

Арзишњои амалии диссертатсия дар он ифода меёбад, ки мавод ва 

натоиљи тадќиќотро метавон њангоми тањияи китобњои дарсии адабиёт 

ва таърихи он барои муассисањои тањсилоти оливу мутавассит, таснифи 

васоити таълимї аз ин фан, маводи ёрирасон ба наќди адабиву назарияи 

адабиёт, инчунин таснифи маќолаву гузоришњо истифода бурд. Зеро 

тамринњову таљрибањо ва.тавфиќњои эљодии Гулназар ба љавоншоирону 

навќаламон, муњаќќиќону омўзгорон ва толибилмон, умуман, 

алоќамандони адабиёт сабаќи эљодї шуда метавонанд. 

Сарчашмањо ва маводи тањќиќот 

Дар раванди таълифи диссертатсия аз нашрњои мухталифи осори 

Гулназар, ки дар солњои гуногун эљод шудаанд, аз љумла, “Расми сарбозї” 

(1969), “Нардбон” (1975), “Табхола” (1992), “Њар мисраи шеър Тољикистони 

ман аст” (1997),  “Дўст” (2006), “Лоиќе чун Лоиќе” (2000), “Ќадањи шабнам” 

(2000), “Гулзори Гулназар” (2005), “Шакарнам” (2006), “Туву хубиву 

раъної” (2010), “Растохези сухан” (2015) ва “Лолањо дар ёлањо” (2017), 

инчунин маќолаву таќризњои њамќаламону адабиётшиносон, ки дар бораи 

њаёту фаъолияти эљодии ў навиштаанд, суд љустаем, аз намунањои эљодиёти 

гузаштагон ва њамсолони ў бо маќсади муќоиса ва хулосабарорї истифода 

бурдаем, аз ќомусњои соњавию таълифоти илмї бањрабардорї кардаем. 

Нуктањои мењварие, ки барои дифоъ пешнињод мешаванд: 

Ташаккулу такомули эљодиёти Гулназар ба вазъи адабиву фарњангї 

ва иљтимоии панљ дањсолаи охир марбут аст. Рўйдодњои сиёсию 

фарњангї ба ташаккули фардияти эљодии Гулназар низ муассир будаанд. 

Муњит ба эљодиёти шоир таъсири худро мерасонад, чунки њар шоири 

асил фарзанди замони худ аст. Ќарорњо ва дастурњои њизби коммунист 

дар соњаи адабиёт аѓлаби адибонро дар чорчўбаи мањдуд нигоњ медошт. 

Танњо љасорати адабї метавонист онњоро аз ин мањдудият наљот дињад. 

Гулназар тавонист, ки чун як идда адибони љасур ба ќадри имкон аз 

доираи  ин мањдудиятњо худро берун кашад ва даст ба ќолабшиканињо 

занад.  Суннатгарої ва куњнапардозию умумигўї хоси адабиёти њамон 

солњо буд. Аммо тадриљан пас аз фуќдони сиёсати сталинї дар фарњангу 

адабиёт рўњияи худшиносї ва худогоњии миллї реша давонд. Гулназар 

аз зумраи он љавоншоироне буд, ки ба ин љода гомњои устувор нињод ва 

тавфиќњои эљодї касб кард. Ў дар ќадамњои нахустини эљодиаш худро 

чун шоири навгаро нишон дода тавонист, ки ќарењаи шоиронааш ба 

њамин минвол сайќал ёфтааст. Бо назардошти њамин масоил ба эљодиёти 

Гулназар таваљљуњ шудааст: 

-Гулназар зина ба зина  чун шоири навпардоз дар адабиёти муосири 

тољик маќоми шоиста ва наќши калидиро ба даст овард. 

-Ў дар љодаи эљод ва наќди шеър бо нигоњи љадид ва шеваи вижаи 

худ аз ќаламкашони муосираш ба куллї фарќ мекунад, ки зимни 

пажўњиши осораш исбот шудааст. 

-Шоир тадриљан истеъдоди фитрї, табъи нављў ва хаёли 

шоиронаашро дар эљодиёти серсоњааш  такмил дод. Агар ќадамњои 

аввали эљодиаш сарфи суннатгарої ва тамрину таљрибањо шуда бошад , 

ў дар муддати начандон мадид пайроњаи мустаќили худро ёфт ва дар 

аснои ин сафари бобарор ба ќуллаи баланди тавфиќи эљодї расид. Роњи 

эљодии ў тахту њамвор набудааст. Шоир барои касб кардани камолоти 

суханварї ва њосил намудани услуби эљодии худ дар ин марњила саъйу 

талошњои пайгирона  кардааст. 

-Лирикаи шањрвандї ва ашъори иљтимоии Гулназар дар замони 

Истиќлолияти давлатии Тољикистон тобишњои тоза ва назаррас касб 

кардааст, ки  ин масъала дар рисола  тадќиќи густурда шудааст. 

-Вазъи ноороми солњои 90- и садаи бист ва љанги тањмилї дар шеъри 

Гулназар равшан мунъакис шудаанд. 

-Суруди миллии Љумњурии Тољикистон баёнгари таърих, армонњои 

имрўзу ояндаи миллати куњанбунёди тољик аст. 

-Нављўиву навоварињои Гулназар дар ќолабњои суннатии ѓазал, 

рубої ва дубайтї мавриди баррасї ќарор гирифтаанд. 

-Намунаи бозёфтњои шоирона ва тавфиќњои эљодии Гулназар дар 

шеъри озод (нимої) ва шеъри сафед (шомлуї) ва амсилањои офаридаи ў 

дар шеъри нав дар тањќиќ мавќеи муњим доранд. 

-Шеваи корбурди Гулназар аз санъатњои бадеї, имкониятњои забон 

ва нафосати мусиќии шеъраш ба њайси намуна мавриди тањлилу 

баррасист. 

Апробатсияи тадќиќот. Натиљањои пажўњиши илмї дар семинару 

конфронсњои анъанавии  њайати профессорону омўзгорони Донишгоњи 

давлатии омўзгории Тољикистон ба номи Садриддин Айнї (давоми 

солњои 2017-2019) ва гузоришњои илмии њарсолаи унвонљў баррасї 

шудаанд. Мундариљаи асосии рисола дар чор маќолаи илмии 

нашрнамудаи диссертант дар маљаллањои илмие, ки дар рўйхати КОА 

Федератсияи Россия ва Љумњурии Тољикистон сабт шудаанд, инчунин 

муњтавои муфассали он дар рисолаи “Падидањои њунарї дар шеъри 

Гулназар” (соли 2018) ифода ёфтаанд. 

Диссертатсия дар љаласаи кафедраи назария ва таърихи адабиёти 

факултети филологияи тољики Донишгоњи давлатии омўзгории 

Тољикистон ба номи Садриддин Айнї (суратљаласаи №10, аз 24 майи 

соли 2019) муњокима ва ба дифоъ пешнињод шудааст. 

Сохтори диссертатсия. Диссертатсия аз муќаддима, се бобу сездањ 

фасл, ду зерфасл, хулоса ва китобнома таркиб ёфтааст, ки њаљми умумии 

он аз 191 сањифа иборат аст. 

Боби I.Маќоми Гулназар дар адабиёти муосири тољик 

1.1.Назаре ба зиндагинома ва эљодиёти Гулназар 

Гулназар Келдї 20 сентябри соли 1945 дар дењаи Дардари ноњияи 

Айнї чашм ба олами њастї кушодааст. Падари дењќонаш Мирзокелдї 

марди суњбаторову шеърдон ва модараш махзани байту рубої будаанд. 

Мардуми дењаи Дардар дар зарофати сухан ва њозирљавобию аскиягўї 

њамто надоранд. Дар чунин оила ва муњити зист ба воя расидани ў њадяи 

таќдир аст ва албатта, ба камолоти эљодиаш низ бетаъсир намондааст. 

Гулназар табиатан бачаи  зирак ва аълохон буд. Ба омўзиши њама 

фанњои таълимї таваљљуњу мароќ зоњир менамуд, дар  мањфилу  

чорабинињо фаъолона иштирок мекард. Мактаби дењаашон яке аз 

макотиби намунавии ноњияи Айнї мањсуб меёфт. Зеро дар он бењтарин 

омўзгорон сабаќ медоданд. Гулназар аз кўдакї одати бекоргардї 

надошт. Вай пас аз дарсњо ба корњои падару модараш ёрї мерасонд. Яке 

аз шуѓлњои писандидаи ў заргўшпарварї буд. Гулназарро   баъди бо 

нишони тилло фарљом бахшидани мактаби миёнаи раќами 4-и дења ба 

номи Надежда Константиновна Крупская (њоло ба номи Пирмуњаммад 

Бойматов) шавќи донишандўзї ва фаро гирифтани њунари суханварї 

соли 1961 ба пойтахт овард. Ў вориди факултаи таъриху филологияи 

Донишгоњи давлатии Тољикистон ба номи В.И.Ленин шуда, аз устодони 

фаќиду сахтгири забон ва адабиёт, алалхусус, Шарифљон Њусейнзода 

асрори суханвариро омўхт. Соли 1968 донишгоњро бо дипломи сурх хатм 

намуд. 

Фаъолияти мењнатиро дар рўзномаи “Комсомоли Тољикистон” 

(алъон “Љавонони Тољикистон”) оѓоз намуда, бо дониши жарф ва 

истеъдоди фитриаш то маќоми муовини сармуњаррири он расид. Соли 

1969 чун рўзноманигори сермањсул ва хушсалиќа  узви Иттифоќи 

журналистони Тољикистон гардид. Ў чун шоири љавон ва умедбахшу 

навпардоз  соли 1973 ба узвияти Иттифоќи нависандагон пазируфта шуд. 

Донишу истеъдодашро ба назар гирифта, Гулназарро соли 1973 ходими 

адабии маљаллаи “Садои Шарќ” таъин намуданд. Вай дар ин вазифаи 

масъул то соли 1975 кор кард. Азбаски дар забондонї ба камол расида 

буд, солњои 1975-77 ба њайси тарљумон дар кишвари њамљавори 

Афѓонистон ифои вазифа намуд. Дар ин муддат бо адабиёти дарї ва 

форсї ошноии бештар  пайдо кард. Баъдан ба Тољикистон баргашта, 

солњои 1977-1991 мудири шуъбаи наќду адабиётшиносии маљаллаи 

“Садои Шарќ” шуда кор кард ва дар тўли ин солњо як ќатор маќолањо 

дар наќди адабї навишт. Соли 1985  бо ашъори ватандўстона ва 

ѓиноияш чун адиби писандидаи љавонон ба Љоизаи Кумитаи Марказии 

Комсомоли Тољикистон сарфароз гардид. Фаъолияти љамъиятї ва 

ташкилотчигиашро ба њисоб гирифта, соли 1986 ўро вакили Шўрои 

намояндагони шањри Душанбе интихоб намуданд. Соли 1991 Гулназар 

чун шоири баркамол  раиси Шўрои назми Иттифоќи нависандагони 

Тољикистон таъин гардид. Худи њамон сол чун сарояндаи ашъори 

баландмазмун сазовори Љоизаи адабии ба номи Мирзо Турсунзода шуд. 

Соли 1994 дар озмуни чандсола ѓолибият ба даст овард ва шеъраш чун 

Суруди миллии Љумњурии Тољикистон пазируфта шуд ва 7сентябри соли 

1994 Ќонуни Љумњурии Тољикистон “Дар бораи Суруди миллї” онро 

тасдиќ намуд. Њамон сол барои маљмўаи ашъори бачагонаи “Се кулчаи 

танўрї” сазовори Мукофоти давлатии Тољикистон ба номи 

Абўабдуллоњи Рўдакї гардид. 14 ноябри соли 1995 бо Фармони 

Президенти Љумњурии Тољикистон муњтарам Эмомалї Рањмон ба 

Гулназар Келдї унвони фахрии “Шоири халќии Тољикистон” дода шуд. 

Соли 1996 шеъраш чун Суруди анљумани тољикон ва форсизабонони 

љањон пазируфта шуд. Солњои 1991-99 сардабири  њафтаномаи “Адабиёт 

ва санъат” буд ва дар тўли ин солњои вазнину вазъияти барои ањли 

љумњурї, хусусан, эљодкорон муташанниљ тавонист, ки нашри ин 

њафтаномаро мунтазам ба роњ  монад. Солњои 1999-2005 чун адиби аз 

сиёсати давлат огоњ вазифаи сардабирии нашрияи “Вањдат” ва солњои 

2003-2005 њамзамон вазифаи сардабирии маљаллаи “Пайванд”-ро ифо 

намуд. Соли 1999 барои хизматњои шоёнаш дар тањкими вањдат бо 

нишони “Дўстї” мукофотонида шуд. Соли 2003 бо нишони “10 – солагии 

Иљлосияи XVI Шўрои Олии Тољикистон” ва баъдан бо нишонњои 

“Исмоили Сомонї”, “Дарахти дўстї” (Ассамблеяи байнипарлумонии 

ИДМ) ва Љоизаи адабии Созмони байналмилалии савдо барои 

инкишофи зењният сарфароз гардид. Гулназар на танњо чун адиб, балки 

чун сиёсатшиносу публитсист ва шахси муътамади мардум ба камол 

расид. Солњои 2005-2010 вакили Маљлиси намояндагони  Маљлиси Олии 

Љумњурии Тољикистон , узви Кумитаи Маљлиси намояндагони Маљлиси 

Олии Љумњурии Тољикистон оид ба илм, маориф, фарњанг ва сиёсати 

байни љавонон, муовини раиси Кумитаи Ассамблеяи байнипарлумонии 

ИДМ буд. 

Гулназар њаёти худро сарфи хидмати адабиёт ва љомеа кардааст  ва 

имрўз низ њастии худро бе адабиёту љомеа тасаввур карда наметавонад. 

Ў дар айни њол муовини раиси Кумитаи мукофоти давлатии ба номи 

Абўабдуллоњи Рўдакї мебошад. (1, 69- 70); (28, 3- 4); (213, 370). 

Гулназар Келдї њанўз дар овони хонандаи мактаби миёна буданаш 

машќи шеъргўї мекард. Мењри  суханвариро дар замири ў устодони 

забон ва адабиёти мактаби дења- шоирон Ќутбї Киром ва 

Адирмуњаммад Зафарзода парвариш намудаанд. Нахустин чакидањои  

ќалами Гулназар бо њидояти эшон дар рўзномаи “Пионери Тољикистон” 

ва маљаллаи “Машъал” ба нашр расида, дили ўро ба эљоди шеър гарм 

намудаанд. Ваќте ки Гулназар донишљўи  Донишгоњи давлатии 

Тољикистон шуд, дар муњити суханпарвари мактаби олї ва мањофили 

шеъру мулоќоти суханварони бузург истеъдоди шоирии ў рушду сайќал 

ёфт ва ашъораш, ки асосан мазомини ошиќона ва хушињои љавониро 

тараннум мекарданд, дар маљаллаи “Садои Шарќ” ва нашрияњои 

бонуфузи љумњурї ба чоп мерасиданд. Маљмўаи нахустинаш “Расми 

сарбозї” соли 1969 интишор ёфтааст. То имрўз дар њудуди чињил 

маљмўаи ашъори ў ба зевари табъ ороста гардидаанд, ки ин љо номбар 

кардани чанде аз онњоро бо таърихи интишорашон лозим мешуморем: 

“Дастархон” (1972) маљмўаи дуюми ашъори Гулназар мебошад. Аз 

муњтавои ин маљмўа пайдост, ки шоир дар майдони эљод ќадаме ба пеш 

рафтааст. “Нардбон” (1975) ном гирифтани  маљмўаи сеюми шоир 

рамзист. Зеро ў пас аз интишори ду маљмўа ба моњияти шеър бештар 

сарфањм рафтааст, рисолати шоириро хубтар дарк намудааст ва нияту 

азм кардааст, ки бо њамин нардбони маљозї ба сўи боло, ба баландињои 

сухан уруљ кунад. “Аѓба” (1979)  маљмўаест, ки ашъори  мукаммалтари 

Гулназарро фаро гирифтааст. Хонанда аз мутолиаи ашъори ин маљмўа 

дармеёбад, ки шоир мушкилоти роњи эљодиро огоњона паси сар кардааст 

ва ба  “Пањно”-и сухан (1981)  расидааст. Дар маљмўањои  “Лангар” 

(1984) ва  “Паи дарё” (1986)  шеърњои нисбатан мавзунтару пухтатари 

шоир ба нашр расидаанд. “Чашми нигин” (1987) маљмўаест, ки дар он 

ашъори барои љавонону наврасон эљодкардаи шоир фароњам омадаанд 

ва иддае аз ин шеърњо аз маљмўањои пешинаи муаллиф гулчин шудаанд. 

“Табхола” (1992) шомили силсилаи дубайтиву рубоиёти дар солњои 

гуногун эљоднамудаи шоир аст. Маљмўаи ашъори “Њар мисраи шеър  

Тољикистони ман аст” (1997) бештар ашъори иљтимоии шоирро дар бар 

гирифтааст, ки онњо аѓлаб дар мавзўи доѓи рўз эљод шудаанд. 

Дар“Фариштаи бомдод” (2000) шеърњои тозаи Гулназар  фароњам 

омадаанд, ки дар онњо оњанги умедворї ба фардои зиндагї 

танинандозанд. “Ќадањи шабнам” (2001) рубоиёти дар солњои охир 

эљоднамудаи муаллифро фароњам овардааст. Дар маљмўањои “Шуълаи 

барќади сўзони малоњат” (2002), “Девори сабз’’ (2002) ва “Оинаи ташна” 

(2005)  бењтарин шеърњои Гулназар ба нашр расидаанд, ки иддае аз онњо 

гулчин аз китобњои пешин буда, аѓлаби он ашъор тару тозаанд ва 

баёнгари нигоњи фарохи шоиранд. “Шакарнам” (2006) силсилаи 

дубайтињои шоирро шомил аст, ки онњо аз маљмўањои ќаблї интихоб 

шудаанд. Маљмўаи “Фасли оѓоз” (2005) собит намуд, ки Гулназар дар 

олами шеър услуби эљодии худро ёфтааст. “Дарёи кўча” (2010) аз ашъори 

гуногунпояи шоир иборат аст. “Туву хубиву раъної” (2010)–ро ашъори 

мунтахаби Гулназар арзёбї кардан љоиз аст. “Оѓўши саршор” (2011), 

“Дар чодари сафеди мањтобї” (дар ду љилд, соли 2015) шеърњои дар 

солњои охир эљоднамудаи муаллифро шомиланд. Дар китоби “Лолањо 

дар ёлањо” (2017) шеърњои озод ва сафеди Гулназар ба нашр расидаанд, 

ки онњо як навъ љамъбасти таљрибањои Гулназар дар шеъри наванд. 

Бояд ќайд намоем, ки китобњои устод Гулназар “Аз барои 

Гулъизор” (1983), “Се кулчаи танўрї” (1990),  “Об омаду об омад” (1991), 

“Борони бесаранљом” (2004) ва  “Гунљишки наќќош” (2007) ашъори 

бачагонаи ўро фароњам овардаанд. 

Соли 1990 бо њуруфи форсї маљмўаи ашъори  шоир тањти унвони 

“Тахти Рустам” аз тариќи нашриёти “Ирфон”ба табъ расид. Соли 1999 

нашриёти  “Сурўш” (Тењрон) гулчини ашъораш “Забони ошиќї”-ро 

мунташир сохтааст, ки онро шоири маъруф ва нављўи Эрон Ќайсари 

Аминпур тањия намудааст. Пешгуфтори ин китоб ба ќалами 

адабиётшиноси забардасти эронї Алиасѓари Шеърдўст мутааллиќ аст. 

Њарчанд ки Гулназар сурудани шеърро дар мадди аввал мегузораду 

шеърњои ў саршори љустуљў ва бозёфтњои навинанд ва дар инкишофи 

адабиёти муосири тољик сањми шоиста доранд, дар бисёре аз навъу 

намудњои дигари  адабї низ табъозмої карда, дар ин љода ба офаридани 

намунањои назаррас ноил гардидааст. 

Гулназар чун нависандаи болаёќат низ барои хонандагон ошност. Ў 

барои калонсолон маљмўаи њикояњои “Таъми тути балхї” (2002) ва  

“Гули афшони олуча” (2010)- ро эљод намуда, барои бачагон маљмўаи 

њикояњои  “Калоба” ва “Заррофа чї мегўяд?” (2003)- ро навиштааст.Чун 

сухан дар бобати насри Гулназар рафт, ногуфта намонад, ки андешањои 

олимона ва ёддоштњои ў дар бораи шоири шањири тољик зиндаёд Лоиќ 

Шералї тањти унвони “Лоиќе чун Лоиќе” (соли 2000) ва аз њаёту 

эљодиёти шодравон  Ќутбї Киром бо номи “Ќутбии ќутби сухан” (соли 

2007) ба нашр расидааст. Китоби  “Растохези сухан” (соли 2015) бархе аз 

маќола, хотира, гуфтугў ва таќризу гузоришњои Гулназарро, ки дар 

солњои мухталиф рўи ќоѓаз омадаанд ва дар соњаи суханшиносии тољик 

хеле арзишманду љолибанд, фаро гирифтааст. 

Аз тариќи муассисањои нашаротии “Адиб”ва  “Адабиёти бачагон” 

ќиссаву ривоятњои алоњидаи Саної, Низомї, Љалолиддини Румї ва 

дигар классикони адабиёти тољик дар бозгўйи ў, ба забони фасењи 

адабии барои бачањо фањмо ба нашр расидаанд, ки дар бедор намудани 

шавќу њаваси бачагон ба адабиёти гузашта наќши муассир доранд. 

Яке аз пањлуњои эљодиёти устод Гулназар филмноманависї буда, 

дар заминаи филмномањои ў филмњои њунарии “Нишони зиндагї”,  “Дар 

орзуи падар” (ќисматњои охир),  “Сездањ солу се моњ”, “Бањори як кўча”,  

“Марги бегуноњ” ва  “Бачањои тањхонагї” ба рўи навор омада,  писанди 

тамошобинон гардидаанд. 

Ашъори Гулназар ба бисёр забонњои халќњои олам тарљума ва нашр 

шудаанд. Дар Маскав, ба забони русї (аз тариќи нашриёти “Советский 

писатель”) маљмўањои ашъораш “Звезда Улугбека” (1981) ва  

“Безымянный родник” (1986) ва дар Душанбе  “Тень тутовника” (1986) 

ба табъ расидаанд. Бо забони арабї ашъори ў тањти унвони  

“Тољикистони азиз” (тарљумаи Назрулло Назар) дар Душанбе (1997) ва 

дар Ќувайт (њамроњи ашъори Гулрухсор) ба нашр расидаанд. Инчунин 

шеърњои устод Гулназар бо забонњои ќазоќї, молдавї, украинї, ўзбекї, 

чехї, литвонї, ќирѓизї, латишї, булѓорї ва ѓайра дар љаридањову 

маљмўањои дастаљамъї аз чоп баромадаанд. Маљмўаи њикояњояш “Гули 

афшони олуча” ба забонњои ўзбекию русї низ тарљума ва нашр шудааст. 

Гулназар шеърњои дигар шоиронро низ ба забони тољикї тарљума 

намуда, манзури хонандагон кардааст. Ў бори аввал соли 1968 ашъори 

овони љавонии Карл Марксро тарљума карда буд. Баъдан китобњои 

алоњидаи шоири Яман  Абдулазиз ал-Маќолењро аз забони арабї (соли 

1990) тарљума кард. Инчунин тарљумаи китоби “Хаймаи ќудсии сухан”- 

и шоираи Ќувайт Суод ас-Сабоњ (1999), шоири њинд Антал Бињари 

Ваљњайи бо номи  “Як ќатраи мењрубони борон” (аз забони њиндї соли 

2005), баёзи шеъри муосири Фаронса бо унвони  “Ќиёми сабзи дарахт” 

(аз фаронсавї соли 2005) ба ќалами Гулназар мутааллиќ аст. Бо 

њамќаламии Ќутбї Киром ва Назрулло Назар тањти унвони  “Овози 

дард” тарљумаи гулчини ашъори шоири Сурия Н.Ќабониро анљом 

додааст. Ќиссаи С.А.Экзюпери  “Парвози шабона”-ро низ тарљума 

кардааст. 

Гулназар инчунин  як ќатор асарњои адибони машњури дигар, аз он 

љумла, Г.Гейне, М.Ю.Лермонтов, Е.Евтушенко, Э.Межелайтис, 

Р.Казакова, М.Светлов, Т.Г.Шевченко, М.Светаева, Н.Гумилёв, 

Н.Думбадзе, Н.Тихонов, Е.Винокуров, Р.Рождественский ва Ф.Алиеваро 

аз забони русї тарљума  карда ба нашр расондааст, ки  албатта, ин иќдом 

ба эљодиёти ў бетаъсир намондааст. 

Гулназар дар соњаи драматургия низ ќувваозмої намуда, муваффаќ 

њам  шудааст. Драмаи якпардагии “Пурсиши нотамом” (соли 2001), 

намоишномањои  “Мансури Њаллољ ва Имом Ѓаззолї” (соли 2005) ва 

либреттои “Субњи бедорї” (соли 2010) аз табъи баланд ва истеъдоди 

драматургии ў дарак медињанд. 

Гулназар њамчун  публитсисти соњибназар ва њаќљўву њаќгў шинохта 

шудааст, ки маќолањо ва очеркњои дар солњои гуногун таълифнамудааш 

гувоњи онанд. 

Хулоса, Гулназар чун шоир дар љомеаи мо ба камол расидааст ва 

умри гаронмояи худро сарфи омўзишу эљод ва хидмати адабиёту 

мардуми тољик кардааст.  Эљодиёти вай гуногунрангу серсоња буда, 

танњо дар шеър мањдуд  намешавад. Ў дар насру драматургия ва 

адабиёти бачагонаву наќди адабї ва  тарљумаву публитсистика низ 

ќувваозмої карда, дар њар љода муваффаќ  шудааст. Ин таљрибањои 

эљодї њамдигарро таќвият бахшидаанд ва таъсири мутаќобилаи онњо дар 

эљодиёти Гулназар равшан эњсос мешавад.  

1.2.Марњилањои эљодї, мавзўъ ва мундариљаи ѓоявии шеърњои 

Гулназар 

Тавре ки зикр намудем, эљодиёти Гулназар њанўз аз овони дар 

мактаби миёнаи дења хонданаш оѓоз ёфтааст ва  то имрўз идома дорад ва 

торафт рушду сайќал меёбад. Метавон марњилањои эљодии ўро шартан 

чунин даврабандї кард: 

1.Эљодиёти Гулназар дар замони Шўравї (солњои 1970-1990) 

2.Эљодиёти шоир дар замони истиќлолият (аз соли 1991 то имрўз). 

Бояд гуфт, ки њар давраи эљодиёти шоир аз дигараш аз нигоњи 

муњтаво, мавзўъ ва такомули њунари шоирї ба куллї фарќ мекунад, ки 

мо мехоњем ба ин масъала андаке рўшанї андозем. Агар ба таври хулоса 

баён кардани фарќияти ин марњилањо мумкин бошад, пас метавон гуфт, 

ки дар ашъори замони Шўравї сурудаи Гулназар таъсири идеологияи 

њизби њукмрони коммунист ва методи реализми сотсиалистї эњсос 

мешавад, аммо Гулназар чун шоири озодандеш дар њамон замон низ 

бисёр ќолабшиканињо кардааст. Аќоиди худшиносиву худогоњии миллї 

дар ашъори ў ба мушоњида мерасанд. Дар ашъори солњои Истиќлолияти 

давлатї эљоднамудаи Гулназар мањдудиятњои эљодї ба назар 

намерасанд. Дар њар шеър рўњи ворастаи шоир таљаллї мекунад. 

Албатта, дар ин рисола ба таври муфассал шарњ додани њама 

вижагињои эљодиёти Гулназар њадафи мо нест. Зеро эљодиёти ў хеле 

густурдаву доманадор ва серпањлу буда, ба шањодати Шоири халќии 

Тољикистон Фарзона: “Устод Лоиќ боре дар суњбате гуфта буданд, ки 

“Њељ кас дар шеъри муосир ба андозаи Гулназар таљрибањо накардааст”   

(193, 8). 

Гулназар, ки имрўз аз бузургтарин шоирони муосир аст, љодаи 

эљодиёти ў дар аввал њамин гунае, ки  њоло ба назар мерасад, тахту 

њамвор набудааст. Ў то ба ин ќуллаи камолоти эљодї расиданаш бисёр 

пасту баландињои роњ ва машаќќатњои эљодиро паси сар кардааст, аз 

мушкилот нањаросида ин ќулларо фатњ намудааст ва аз фарти 

гузаронидани таљрибањои мухталиф сабки фардии эљодиашро дарёфтаву 

такмил додааст. Нахустин шеърњои ў бачагона буданд ва бо њидояти 

устодон ба нашр мерасиданд. Онњо чун замони бачагии шоир сода, аммо 

самимиву тасвирї буданд. Гулназар солњое, ки дар Донишгоњи давлатии 

Тољикистон тањсил менамуд, ашъори давраи нављавониашро дар 

рўзномаи донишгоњ “Ба ќуллањои дониш” ба чоп мерасонд. Албатта, 

бисёре аз ќаламкашони љавон дар солњои аввали эљодиёташон ба таќлид 

даст мезананд ва чї тавре ки мегўянд, “Одат чу ќадима шуд, табиат 

гардад” ва онњо то охир муќаллид мемонанд. Аммо Гулназар њарчанд ки 

аз бузургон шеъргўиро омўхт, ба таќлиди мањз даст назад. Аз ќадамњои 

нахустин ба худ роњи дигар љуст. Дар бораи зодгоњи худ шеър сурудан 

миёни љавоншоирон расми дерина аст. Агар панљоњ нафар шоири 

навќалам ба ин мавзўъ даст зананд, гумон мекунед, ки њамон панљоњ 

шеърро танњо як нафар љавон сурудааст. Зеро мањдудияти љањонбинї ва 

андешањо, набудани мустаќилияти эљодї сабабгори чунин падида 

мешавад. Аммо шеъре, ки Гулназар соли 1963  дар бораи дењаи худ 

суруд, аз шеърњои њамсолони худ ба куллї фарќ мекард ва аз тозагўиву 

тозаљўї ва мустаќилияти гўяндааш дарак медод. Нисбат ба ашъори 

имрўзаи Гулназар он шеър хеле сода аст, лекин чунин ќиёс хатост. Агар 

аз рўи меъёри њамон замони нављавонии шоир ба шеър бањо дињем, 

шеъри хеле хуби тасвирист ва дигар њамсолонаш дар њамин поя шеъре 

дар ситоиши зодгоњи худ насурудаанд: 

Дењаам дар домани кўњпораест 

Њамчу лаълии пур аз шањду шакар. 

Кўњ гўї дар каф онро дошта 

-Марњамат,- гўяд ба њар як рањгузар   (28, 15). 

Минбаъд Гулназар аз пайи ёфтани ташбењу истиорањои тоза ба тоза 

шуд ва ба он ноил гардид, ки аз рўдхонаи илњоми худ дурри маќсуд ба 

каф орад. Мавзўи бањор аз мавзўоти обшуставу забонзад шуда буд ва 

бисёре аз њамсолони Гулназар тасвирњои мувофиќ намеёфтанд ва 

истифодаи иможњои мурда шеъри онњоро ба умумигўї бурда мерасонд. 

Дар чунин мавзўъ сурудани шеъри тоза аз шоир масъулияти махсусро 

талаб мекард, хусусан, ќаламкаше, ки синнаш ба бист њам нарасида буд, 

мусаллам аст, ки бозёфти шоирона ба даст оварданаш аксаран аз имкон 

хориљ буд. Соли 1963 дар рўзномаи “Комсомоли Тољикистон” шеъри 

Гулназар “Рангњои бањор” ба нашр расид, ки он диќќати алоќамандони 

шеърро ба худ љалб намуд: 

Дар дашт сањоб наќшбандї дорад, 

Дар боѓ бунафша сарбаландї дорад. 

Дар пирањани бањор имрўз, нигар, 

Олам чи намуди дилписанде дорад. 

Лола ба мисоли машъале месўзад, 

То домани марѓзори дењ афрўзад. 

Биншаста дар он суман чу дилдодаи ман 

Дар ранги бањор локие медўзад   (28, 16). 

Шояд тасвирњои шоиронаи дар ин шеър буда, аз ќабили 

“наќшбандии сањоб дар дашт,”  “мисоли машъал сўхтани лола” ва  “чу 

дилдода локидўзии суман” барои алоќамандони шеъри имрўзи тољик 

шигифтовар ва ќобили таваљљуњ набошад. Аммо дар он айём, ки шеъри 

тољик дар селобаи умумигўї ва шиорзадагї ѓарќ буд, аз тарафи ин 

ќаламкаши љавон чунин тарзи  сухангустарї бозёфти хуби  шоирона 

мањсуб меёфт. 

Адабиётшинос Абдурањмон Абдуманнонов дар маќолаи худ “Паёми 

дўст” ба Гулназар чунин хитоб кардааст: “Љавоншоирони насли Шумо, 

Гулназар, дар ашъори ошиќона аз Аминљон Шукўњї, дар шеърњои 

иљтимої аз Ѓаффор Мирзо, дар нављўињо ва хусусан,  дар њамоса аз 

Муъмин Ќаноат пайравї мекарданд. Лоиќ Шералї, Шоњмузаффар 

Ёдгорї, Ѓоиб Сафарзода, Бањром Фирўз ва Њабиб Файзулло, ба ќавли 

ноќидони љавонамон, аз пешкисватони он насл буданд, ки ба тозакориву 

навгўї зиёдтар мекўшиданд. Аз охири солњои 60-и ќарни гузашта Шумо, 

Гулрухсор, С. Маъмур ва андаке дертар Бозор Собир ба ин радиф 

пайвастед. Сипас њар кадом аз пайроњаи худ рафтед”   (159, 3-4). 

Аз пайроњаи худ рафтан, сабки фардии худ (таъбири Шафеии 

Кадканї)- ро ёфтан ва “бо дилу дарду шеваи худ хондан” (таъбири 

Сергей Есенин) аз њамон айёми љавонї шиори эљодии Гулназар буд ва то 

имрўз идома дорад. Њамин аст, ки шеъри Гулназар ба шеъри касе 

монанд нест ва аз шеъри ў таќлид кардан њам имконнопазир аст, њарчанд 

ки бисёре аз љавонон мехоњанд аз пайроњаи ў раванд, аммо муваффаќ 

намешаванд. 

Профессор Абдушукури Абдусаттор дар маќолаи худ “Тарки иљора” 

навиштааст:  “…ба ќавли худаш (Гулназар – Њ.Р.) “дар хонаи сохтаи 

дигарон иљоранишин” нест, балки барои эњсосу авотифи худ хонае аз 

сухани хеш бунёд кардааст”   (160, 8-9). 

Гулназар аз овони љавонї ба ќарењаи зотии худ, ба неруи эљодии 

хеш итминони комил дошт. Ва њамин имони мустањкам буд, ки ў пас аз 

тай намудани мароњили тўлонии эљодї ба чунин мартабаи баланд 

расидааст. Ба ќавли лашкаркаши бузурги рус Суворов “Боварї дар љанг 

ба нисфи ѓалаба баробар аст”. Шоир дар маљмўаи нахустинаш “Расми 

сарбозї” чунин гуфта буд:        

 Агар ман чашмаам, эъљози тўфон аст њар љўшам,    

 Ба мушти хок охир кай тавонї кард хомўшам.    

 Агар хокам,саропо лолапўшам дар бањори умр,    

 Нахоњї дод барбодам!             (28, 4) 

Дар њамон китоби нахустин бисёре аз шеърњои шоири љавон ба чоп 

расидаанд, ки аз истеъдоди фитрї, нигоњи жарф ба дунёи шеър, 

канораљўї аз тасвирњои ќолабї  ва истиорањои такрор шањодат медињад. 

Дар синни 6-7- солагї рехтани дандонњои тифлї (яъне, ширї) њодисаи 

табиист, аммо ин падидаро то ба сарњади шеър кашидан ва ба ишќи 

љавонї иртибот бахшидан на ба хотири њама эљодкори љавон мерасад: 

Чу дандонњои тифлї бебаќої кард ишќи мо,    

Бирафтї аз канори ман,        

Чу ишќи нобарори ман   (28, 6). 

Албатта, ашъоре, ки Гулназар дар овони љавониаш сурудааст, бо 

шеърњои имрўзаи ў ќобили ќиёс нестанд. Аммо он шару шўри љавонї ва 

такопўњои  нахустин  љолиб буданд. Ин дубайтии шоир гувоњи њол аст: 

Дили ман дар китоби аввалам буд, 

Ки дар он печутоби аввалам буд.       

Кунун њар лањза дорам инќилобе,       

Вале он инќилоби аввалам буд. 

Шоир ба инќилоби аввали худ идома бахшида, онро ба инќилоби 

бардавом табдил додааст ва имрўз низ дар ташаккули шеъри тољикї 

талошњои пайгирона мекунад. 

Соли 1972 маљмўаи “Дастархон” ва соли 1975 маљмўаи “Нардбон”- и 

Гулназар ба нашр расиданд. Ин китобњои тозаэљод аз камолоти шоирии 

муаллиф дарак медоданд. Пешрафти Гулназари шоир дар китоби сонї 

бештар эњсос мешуд.   “Нардбон”-и шеър ўро ба баландињои шеъру сухан 

бурд. Дар шеъри њамноми њамин маљмўа њадафу мароми  шоир  

мушаххас ифода ёфтааст: 

Нардбон боло барад,         

 Аммо на њар кас дар љањон        

 Меравад болою мегардад яке худ нардбон   (28, 7). 

Ситоиши Ватан ва пирўзињои мардуми он њанўз дар ќадамњои аввал 

аз сулуки эљодии Гулназар ќарор гирифта буд ва ба таќвияти љанбаи 

иљтимоии шеъраш мусоидат намуд: 

Зи њар як ќалъаи дар хок яксон,               

Зи њар як хонаву айвони вайрон, 

Зи њар   шањри хароби бостонї,       

Зи њар як найзаву тиру камоне - 

Садо хезад, садои љовидона:                      

Ватан яктост, 

Модар њам ягона! (28, 8) 

Мусаллам аст, ки солњои 1970-1980 замони гул-гулшукуфии адабиёти 

тољик буд. Дар ин давра агарчи принсипи “адабиёти шаклан миллї ва 

мазмунан сотсиалистї” гоњо суръати љасорати адабиро суст мекард, 

аммо ба таќвияти лирикаи шањрвандї мусоидат менамуд. Дар ин солњо 

маљмўањои ашъори Гулназар бо номњои “Аѓба” (1979), “Пањно” (1981), 

“Лангар” (1984) ва “Паи дарё” (1986) барои калонсолон , “Аз барои 

Гулъизор” (1983) ва “Чашми нигин” (1987) барои кўдакону наврасон ба 

нашр расидаанд, ки дар онњо рўњи замон бо отифаи саршори шоир 

омехта, муњтавои ин асарњоро барљаста намудаанд. Гулназар дар тўли ин 

солњо њам дар жанрњои суннатї ва њам дар шаклњои нави шеърї асарњои 

худро офаридааст. Достонњои ў “Савдои зиндагї” (1972) ва “Паи дарё” 

(1983) ба масоили зиндагии халќи тољик дар замони Љанги Бузурги 

Ватанї ва солњои аввали баъдиљангї, яъне давраи барќароркунии 

хисороти љанг бахшида шудаанд. Аз лињози муњтаво ва њунари шоирї 

достони “Паи дарё” бењтар аст. Муаллиф рўњи замонро бо як идда 

унсурњои этнографии мардуми тољик тазвиљ кардааст. Ашъори 

индавраинаи шоир, бо истилоњи фалсафї,  хусусияти диалектикї дошта, 

дар онњо њама чиз баробари замон њаракат мекунад ва ба пеш меравад. 

Истеъдоди фитрї ва омўзишњои пайдарпайи Гулназар сабаб шудаанд, ки 

ў дар љодаи эљод тавфиќ ёбад.  

Шоири бузурги Эрон Нодири Нодирпур дар дебочаи китоби худ 

“Сурмаи хуршед” (соли 1338 њ.ш.) навишта буд: “Ман бар онам, ки њељ 

шоире “љовид” нахоњад шуд, магар он, ки шоири насл ва замони худ 

бошад. Албатта, бисёранд касоне, ки шоирони наслу замони хешанд, 

аммо абадият наёфтаанд. Нокомии инон маълули иллати дигарест ва ё 

иллати бешумор дорад, ки яке аз он љумла “камистеъдодї” ва 

“тангмоягї” тавонад буд”   (84, 215). 

Гулназар, ба маънои томаш, фарзанди замони худ аст, илова бар ин, 

толеъи ўст, ки истеъдоди баланд дорад ва метавонад бе мушкилї набзи 

замонро эњсос кунад ва эњсосоти худро бо андешањояш ба њам омезиш 



29 

дињад. Методи замонаш “реализми сотсиалистї” ба ў дар љодаи эљод 

бетаъсир набудааст, аммо ў бо баёне нозук ва сувари хаёли шоирона 

тавонистааст, ки шеъри худро аз иллати шиорзадагї ва умумигўї наљот 

дињад ва дар сафи шоирони хушсалиќа ва ангуштшумори тољик ќарор 

бигирад. Шоир ба њар мавзўе, ки даст задааст, дар он рўњи замони худро 

бо назокат ва њусни отифиаш нигоњ доштааст. Бешубња, худи њаёти 

љомеа  ва вазъи сиёсию иљтимої  манбаи инкишофи адабиёти бадеї 

мебошад. Агар ба роњи эљодии Гулназар бо дидаи тањќиќ бингарем, он 

гоњ яќин њосил мекунем, ки ў аз шеър ба шеър ва аз маљмўа ба маљмўа 

пайваста сабзидааст ва нардбони ќарињаи модарзодиаш ўро ба 

баландињои сухани ноби тољикї баровардааст. Худи Гулназар дар 

ќадамњои аввали эљодиаш эњсоси масъулият намуда иброз дошта буд, ки: 

“Ба гуфтаи њазрати Бедил, шеър растохези сухан аст ва метавон 

вожањоро ба њар тобиш истифода кард. Аммо бояд њушёр буд, ки 

“растохезї” ба бемаъної набарад”   (36, 83). 

Марњилаи дуюми эљодии Гулназар ба замони Истиќлолияти 

давлатии Љумњурии Тољикистон рост меояд, ки ин рўйдоди таърихї дар 

навбати аввал хеле њасос буд ва њифзи ин неъмати бебањо аз фарзандони 

фарзонаи миллат масъулияти баланд, худшиносї ва агар бо ифодаи 

расмї гўем, њушёрии зиракиро таќозо мекард. Гулназар дар радифи 

шоироне буд, ки Истиќлолияти давлатиро бо як љањон хуррамї ва шавќу 

завќи шоирона  пазирої намуд. Ашъори ў обуранги тоза пайдо карданд 

ва истиќлоли рўњиаш дар шеър боз њам боло гирифт. Аз ибтидои солњои 

Истиќлолияти давлатї, алалхусус, солњои фољиабори 90 сар карда, 

Гулназар дар шеър симои воќеан фардї ва хоси худро дар шеъру шоирї 

зоњир намуд. Шеъри ў  аз шеъри  дигар шоирони замонаш то рафт 

фосила мегирифт ва њамин фосилањо сабаб шуданд, ки ў тозакорињое дар 

шеъри замони истиќлолият ба вуљуд орад. Ба таъбири устод Рўдакї 

“Замона дигар гашту ў низ дигар гашт”. Зеро дар он айём муњити 

иљтимоиву сиёсї ва фарњангї ба куллї таѓйир ёфта буд. Муносибатњои 

љамъиятї дигар гардиданд, аќидаи мардум ба љомеа дигаргун шуд. 

Нигоњ ба адабиёт низ аз солњои пешин тамоман фарќ мекард. Аммо 

Гулназар худро гум накард, баръакс,  ў њушёртару бедортар шуд. Шоир 

аз он имтињони вазнин бо сари баланд гузашт. Чї хеле ки худаш дар 

дубайтие фармудааст:   

Сари хамро набурад гарчи шамшер,               

Сари боло, туро ањсант, ањсант! (29, 5) 

Шеъраш њам чун худи ў бар асари он њаводиси фаљеъ пухтатару 

мукаммалтар шудааст. Дар замони истиќлолият устод Гулназар 

китобњои зиёдеро эљод ва нашр намудааст, ки њар яке баёнгари рўњи 

њассоси замон, дарду армонњои миллї ва талошњои пайгиронаи ўянд. 

“Њар мисраи шеър Тољикистони ман аст” (1997),“Фариштаи бомдод” 

(2000),  “Ќадањи шабнам” (2001),  “Шуълаи барќади сўзони малоњат” 

(2002), “Оинаи ташна” (2005), “Фасли оѓоз” (2005),  “Оѓўши саршор” 

(2011),  “Туву хубиву раъної” (2010), “Дар чодари сафеди мањтобї” (дар 

ду љилд, соли 2015) ва  “Лолањо дар ёлањо” (2017) аз он зумраанд.  Тавре 

ки Абдурањмон Абдуманнонов наќл кардааст, ў ва Нависандаи халќии 

Тољикистон Абдулњамиди Самад солњои љанги шањрвандї (1992-1997) 

дар Иттифоќи нависандагони Тољикистон нахустин шунавандагони 

шеърњои Гулназар буданд ва шоир ба љои нон ѓизои сухан мехўрд. 

Ниёишњое, ки он солњо устод Гулназар рўи ќоѓаз овардааст, дарду 

андуњи замони ўро бозгў кардаанд. Онњо хеле таъсирбахш ва саршори 

отифаву њаќиќати воќеъиянд. Дар рўзњое, ки мардуми бечора барои нон 

навбат мепоиданд ва барои баъзењо ќадри нон ба ќадри љон баробар буд 

ва агар бо таъбири мардуми Зарафшон бигўем, “мардум нонро аз дањони 

акка бо тир мезаданд”, дар айёме , ки ѓами нон аз ѓами дил боло рафта 

буд, дар он замони муханнас, ки силоњбадасти бепадаре дар навбати нон 

дар шањри Ќўрѓонтеппа шоири соњибзавќи тољик Пиримќул Сатториро 

ба шањодат расонд, аз нўги ќалами Гулназар хун мечакид: 

  Яздон гувоњ аст:         

 Зиндонии иљбориам         

 Дар пушти панљараи  “нон”-       

 Дар мазњаби ниёи ман         

 Бо мушт пора кардани ин панљара       

    ГУНОЊ аст   (14, 23). 

Дар як маќоли русї омадааст , ки њангоми садо баланд кардани 

тўпњо мусиќї хомўшї ихтиёр мекунад. Аммо Гулназар њамроњи дафтару 

ќалами худ мегирист ва сањари њузнангезу  балохезро иљборан пешвоз 

мегирифт:  

  Ин сањар дар шохањо овози мурѓони сањар ях бастааст,   

 Хандањои зарњалии офтоб        

 Дар лабаш бишкастааст…  (14, 23). 

Аз солњои 90- и ќарни гузашта устод Гулназар бештар ба шеъри озод 

руљўъ кардааст. Сурудани ашъори хусравониро андак пештар шурўъ 

намуда буд. Дар шеърњои озоди ў маънову маќсад возењ ифода ёфта, њар 

як таъбир бореро бар дўш мекашад, таносуби калимањо ќавианд. 

Масалан, дар “Шеъре озод дар рўзи озодї” гуфтааст:    

 Рўзи бемаргист имрўз,         

 Љашни озодї муборак, Тољикистон!      

 Мотами дард аст имрўз,        

 Давлати шодї муборак, Тољикистон! (14, 3- 4) 

Дар замони истиќлолият Гулназар барои кўдакону наврасон низ 

асарњои љолибу пурмуњтаво эљод намуд. Маљмўањои “Об омаду об омад” 

(1991), “Девори сабз” (2002), “Борони бесаранљом” (2004), “Гунљишки 

наќќош” (2007) ва “Дарёи кўча” (2010) аз њамин зумраанд. Бо вуљуди 

њузнангез будани шеърњои мансуб ба калонсолон  дар тору пуди онњо 

эњсоси яъсу навмедї ба назар намерасад. Шоир хонандагони сершумори 

худро ба ояндаи дурахшон умедвор мекард. Дар ашъори бачагонаи ў 

рўњи саршор аз шодиву тараби кўдакї ва наврасї мавќеи хос дорад. Яке 

аз комёбињои эљодии устод Гулназар он аст, ки шеъраш чун Суруди 

миллии Љумњурии Тољикистон (с. 1994) пазируфта шуд, шеъри дигараш 

Суруди Анљумани тољикон ва форсизабонони љањон (1996) эътироф  

гардид. 

Аз мутолиаи ашъори солњои љавониаш бармеояд, ки Гулназар 

мавзўи ватандўстиро ба яке аз сарчашмањои шеъри худ табдил дод. 

Солњои 70- 80-и асри сипаришуда, ки Гулназар ќадам ба майдони 

адабиёт нињода буд, имрўз аз тарафи иддае аз зиёиёни мамлакат чун 

давраи рукуд ва карахтї ёдовар мешавад. Агар аз сари инсоф  нагзарем, 

ин аќида чандон сањењ нест, зеро муњити адабии Иттињоди Шўравї, аз 

љумла, Тољикистон солим буд.Дар он айёми пурљўшу хурўш љараёнњову 

тамоюлоти гуногун дар њаракат буданд. Аз як љониб, адабиёти ба 

истилоњ “расмї” фаъолона ва бо неруи созанда ба љомеа, минљумла, ба 

доирањои адабиву фарњангї таъсир мерасонд ва дар сатњи давлатї бе 

мамониат ќадрдонї карда мешуд. Аз тарафи дигар, шеъри нави форсї 

таваљљуњи эљодкорони љавонро ба худ љалб менамуд. Љавоншоирон 

сараввал тавассути ашъори Нодири Нодирпуру  Фурўѓи Фаррухзод ва  

Сиёвуши Касрої ба намунањои он шеър ошної пайдо намуданд ва 

тадриљан шеъри дигар шоирон ба муњити адабии мо роњ ёфт   (28, 17). 

Барои Гулназари шоир Ватан мафњуми муќаддас аст. Ватани ў аз 

зодгоњаш оѓоз меёбад ва саросари хоки Иттињоди Шўравиро фаро 

мегирад. Дар маљмўаи нахустини ў “Расми сарбозї” (1969) ашъори 

шогирдонааш њам аз љањонбинии нисбатан фарохи ў дар иртибот бо 

таълимот ва сиёсати замон шањодат медињад. Дар боѓи эљодии ў 

дарахтони гуногуни сабзу хуррам ва гулрезу пурбор нињоят зиёданд. 

Агар аз байни ин дарахтон ду нахли аз њама бузургтару пурбортарашро 

интихоб намоем, метавонем хулоса барорем, ки яке аз ин гуна дарахтон 

дарахти ишќ ва дигаре дарахти иљтимоист. Зеро љанбањои ошиќонаву 

иљтимої дар шеърњои Гулназар аз дигар љанбањо нерумандтару 

дурахшонтаранд. Шоир њанўз айёми љавониаш ба таќвияти чунин 

љанбањо омодагї гирифта буд. Масалан, дар маљмўаи “Расми сарбозї” 

омадааст: 

 Ман надонистам, ки ман ман нестам,      

 Умри ман- умри шањидони Ватан.      

 Гиряњои кист дар њар хандаам?       

 Гавњари чашми кї дар чашмони ман?! (28, 17) 

Гулназар шоири њунарманд аст. Дар сурудањояш шеърият аз 

суханварї афзалтар аст. Ў ба рўдхонаи њар мавзўе, ки шаст меандозад, 

шасташ тињї намебарояд. Мавзўъ дар дасти ў чун мум аст. Вай бо 

нафасњои гарми шоирона он мумро нармтар мекунад ва аз он ашёи 

табъи дили худро месозад. Гулназар баъзан агар  ягон мавзўи муњимро 

дар шеъраш тасвир намояд, боз пас аз муддатњо ба он руљўъ мекунад. 

Њунари Гулназари шоир он аст, ки ба њамон мавзўи тасвиршуда минбаъд 

жарфтар нигоњ мекунад ва матлабу муњтавои авваларо айнан такрор 

намекунад. Ин кор на аз дасти њама гуна шоирон бармеояд. Мо намунаи 

шеърњои дар васфи дењааш ва Ватан сурудаи Гулназарро дар болотар 

иќтибос оварда будем. Аммо Ватане, ки ў дар замони љанги шањрвандї 

тавсиф намудааст, бо муњит, фазои иљтимої, њолати рўњї аз он Ватани 

пешина фарќ мекунад. Дар замони Шўравї принсипи “реализми 

сотсиалистї” бар адабиёт њукм меронд ва Гулназар дар њаллу фасли 

чунин мавзўъњо аз њаќиќат чашм намепўшид. Агар чунин баён намудан 

љоиз бошад, Гулназар сидќи тасвирро такмил дод. Масалан, ў њолу њавои 

Ватанро дар он рўзгори пурфољеа чунин баён намудааст: 

  Хуни мардон зи чї резед? Ватан хунсо шуд,     

 Тани ёрон зи чї сўзед? Ватан танњо шуд.     

 Дар сари хом чї савдопазї оростаед?      

 Ѓофилон! Кай ба худ оед? Ватан савдо шуд!  (14, 6) 

Дар ин ѓазал оњу нола ва ниёиши як тан шоири ватанхоњ ва 

инсонпарвару масъулиятшинос рўи ќоѓаз омадааст. Ўро хунсоии Ватан, 

танњоии Ватан, бемоии Ватан ба риќќат меорад. Чунин шакли тасвири 

Ватан дар замони даргирињо бесобиќа аст. Ин гуна шеърњои њузнангезро 

Гулназар на танњо барои тасалло бахшидани дили ѓамдидаи худ, балки 

барои ба сари рањм овардани ќотилону ба худ омадани ѓофилон сари 

забон овардааст. 

Доираи мавзўоти ашъори Гулназар бо чанд вожаи ватандўстї, 

инсонгарої, мењнат, адолат, бачагї, љавонї, сулњу љанг… мањдуд 

намешавад. Ин доира дар эљодиёти шоир сол то сол васеътар шудааст. 

Шаклњои шеърии интихобнамудаи ў њам мухталифанд. Рушду камоли 

шоир баробари рушду камоли адабиёт аст ва баъзан аз он њам ќадаме 

пештар мегузорад ва ин падида, алалхусус, дар ашъори замони 

истиќлолият сурудаи шоир ба назар мерасад. Табиист, ки дар замони 

Шўравї аз тарафи адабиётшиносону мунаќќидон бањо, пеш аз њама, ба 

мавзўъ ва ѓояи асар гузошта мешуд. Ба њунари гўяндагї баъзан аз паси 

панља менигаристанд. Аммо дар он замон Гулназар танњо аз пайи ѓоя 

нарафт, ў халлоќияти тасвир ва њунари эљодиро фаромўш накард, сувари 

хаёлаш вусъат ёфт ва мусиќии шеъраш баландтар садо дод. Агар аз як 

тараф фаъолияти дурусти муњити адабї мусоидат карда бошад, аз 

тарафи дигар хилќати љўянда ва сертакопўи худи шоир шеъру сухани ўро 

пухтатар кард.          

 Касе бо баррасии тамоми мавзўъњояш њукм карда наметавонад, ки 

Гулназар чї гуна шоир аст, иљтимоъгаро ё ошиќпеша?! Зеро ў ба њама 

мавзўъ даст задааст ва дар њама њолат тавфиќе ба даст овардааст.  

 Агар Гулназар солњои љавонї дар деги матбахи комсомоли ленинї 

пухта бошад, баъдан дар деги зиндагї пухтатар шуд. Зумрае аз шоирони 

љавон, ки дар рўзномањо кор мекунанд, бо таъсири баёни рўзномањо 

забони  шеърашон журналистї мешавад. Аммо Гулназар њарчанд солњо 

машѓули кори журналистї буд (дар рўзномаи “Комсомоли 

Тољикистон”), отифа ва назокати шеъри худро њимоя карда тавонист. Ин 

рўзнома ба ў зиндагии рўзмарраро омўзонд, ба ў мавзўъ дод, андеша 

дод, аммо табъи шоирии ў модарзод аст, онро ягон даргоњ ба касе  эњдо 

карда наметавонад. Ин љо наќли андешаи Маликушшуаро Бањор 

бамаврид менамояд: “Шоир он аст, ки дар ваќти таваллуд шоир бошад. 

Ба зўри илму татаббуъ наметавон шеър гуфт. Таќлиди алфоз ва 

истилоњоти бузургон ва дуздидани муфрадот ва мазомини мухталифаи 

мардум ва бо њам таркиб кардан кори зишт ва нолоиќе аст ва намешавад 

номи онро шеър гуфт”   (58, 30). 

Дасти Гулназар аз љавониаш то имрўз аз домани намозии ишќ канда 

нашудааст. Ишќ хунест, ки дар шарёни шеъраш њамеша гардиш мекунад. 

Аз китоби нахустинаш “Расми сарбозї” то навтарин  китобњояш “Туву 

хубиву раъної” ва “Лолањо дар ёлањо” ашъори ошиќона хеле 

фаровонанд, аммо нафаскашињо ва розгўињои шоири ошиќ дар ин 

китобњо аз њам фарќ мекунанд. Дар боло аз китоби аввали шоир дар 

мавзўи ишќ пораеро мисол оварда будем. Ин мавзўъ монанди гўяндааш 

дар синни пирї ба пухтагї расидааст. Тарзи ифода  ширинтару шевотар, 

хаёли шоирона рангинтар, њусни отифа боз њам чашмгиртар шудааст. 

Пораеро аз як шеъри зебои ошиќона, ки бо сабки нимої эљод шудааст, 

шоњид меоварем: 

 Дўст медорам садоятро,        

 Вале бисёр мехоњам,         

 К – он биёяд аз лаби хандони њамроњам,     

 Н – аз лаби тилфони њамроњам…    (33, 19-20). 

Хулоса, марњилањои эљодии Гулназар ба замони Шўравї ва 

Истиќлолияти давлатии Тољикистон  таќсим мешаванд ва ин марњилањо 

аз лињози фарогирии мазмуну мундариља, вусъати нигоњи шоир, 

такомули њунари шоирї ва тавфиќњои эљодии ў  аз њамдигар ба куллї 

фарќ мекунанд. Марњилаи аввали эљодии Гулназарро метавон давраи 

тамрину таљрибањои шоирона арзёбї кард. Марњилаи дуюми эљодии ўро  

замони татбиќи таљрибањо дар шеър ва овони камолоти шоирї номидан 

љоиз аст. Доираи мавзўоти ашъори Гулназар дар замони нав, яъне 

соњибистиќлолии Тољикистон боз њам фарохтар ва густурдатар шудааст. 

Алалхусус, љанбаи иљтимоии ашъори ў неруи љадид гирифтааст. Њама 

мавзўоти фаръии шеъри Гулназар дар гирди ду мавзўи бузург: ишќ ва 

иљтимоиёт давр мезананд. 

1.3.Љанбаи иљтимоии ашъори Гулназар 

Гулназар на танњо чун шоири лирик, балки чун шоири иљтимоъгаро  

низ маъруф аст. Зеро ў дар њељ њолат худро аз љомеа дур намегирад, 

шарики ѓаму шодии халќи тољик аст, ба маънои томаш иљтимої 

шудааст. 

Иљтимоишавї (сотсиализатсия) – раванди ташаккулёбии шахс, ки 

тавассути аз љониби инсон аз худ намудани арзишњо, меъёрњо, 

нишондодњо ва намудњои рафтори ќабулшудаи љомеаи муайян 

имконпазир мегардад   (203, 158). Дар зери таъсирњои гуногуни иљтимої 

ва муњити атроф ва умуман, омилњои мухталиф иљтимоишавии шоир 

ташаккул ёфтааст. Он омилњо инњоянд: 

1) Омилњои нињоят бузург. Гулназар аз хурдсолї зењни тез дошт, 

мактабро бо медали тилло ва донишгоњро бо дипломи сурх хатм намуд. 

Ба њар як шайъу падидаи кайњон, сайёра ва љањон кунљковона назар 

мекард. 

2) Омилњои бузург – аввалан собиќ Иттињоди Шўравї ва баъдан 

Тољикистон, љомеа, этнос ва давлат Гулназарро дар рўњияи замони худ 

тарбия намуда, ба иљтимоишавии шахсияти ў мусоидат намудаанд. 

Гулназар чилу панљ соли умри худро дар замони Шўравї сипарї кард, 

дар макотиби миёнаву олии он бомуваффаќият тањсил намуд, тањти 

таъсири идеологияи њизби коммунистї асарњо эљод кард, чун шоири 

замони Шўравї ба камол расид. Баъдан чун фарзанди айём 

Истиќлолияти давлатии љумњуриро пазируфт, њамроњи љомеа ва этнос 

дар тањкими пояњои давлати мустаќили Тољикистон бо сухану шеъри 

муассири худ мусоидат кард. 

3) Таъсири омилњои миёна – дењаи Дардари ноњияи Айнї, ки 

зодгоњи ўст, шањри Душанбе, ки макони зисти вай аст, бо васоити ахбори 

омма ва субкултурањо ба рушди маънавии шоир муассир будаанд. 

Гулназар дар бораи дењаи худ ва пойтахти кишвар шањри Душанбе 

шеъру таронањои зиёде эљод намудааст. Рўзномаи “Комсомоли 

Тољикистон”, ки солиёни зиёд дар идораи он кор кардааст, инчунин 

субкултурањои дигар дар раванди иљтимоишавии ў сањми бориз доранд. 

4) Омилњои нисбатан хурд– оила, њамсояњо, њамсолон ва 

ташкилотњои тарбиявї низ тавонистаанд ба иљтимоишавии Гулназар 

таъсир расонанд. Шоир дар оилае ба дунё омада тарбия ёфтааст, ки 

суханпарвар буд, њамсояњо низ ба ќадри њамдигар мерасиданд. Минбаъд 

њамсолони Гулназар дар донишгоњ (аз ќабили Сайидалї Маъмур) ва 

ташкилотњои тарбиявї – ташкилоти комсомолии донишгоњ тавонистанд 

таъсири худро ба ў расонанд. 

Гулназар дар замони Шўравї он чи ки навишт, асосан аз 

чањорчўбаи идеологияи њукмрон берун набуд,  зеро ин ќарзи шањрвандии 

ў буд. Дар замони истиќлолият нигоњи ў таѓйир ёфт. Тараннуми озодї ва 

Истиќлолияти давлатии Тољикистон, сулњу вањдат, худшиносии миллї, 

гиромидошти њувияти миллї ва арзишњои фарњангии он, ифтихори 

ватандорї, ѓами афтодагон… фењрасти мухтасари љанбаи иљтимоии 

ашъори  ўянд. 

Профессор Мирзо Муллоањмад дар ин бора чунин изњори аќида 

кардааст: “Љанбаи иљтимоии шеъри Гулназар хеле ќавист. Аз ин љост, ки 

шеъри ў ба сифати Суруди миллии Тољикистон интихоб шуда, ба љузъи 

муќаддасоти миллї шомил гардидааст”   (28, 31). 

Гулназар шоирест, ки нигоњаш жарф ва андешааш амиќ аст. Ў 

њамрозу њамовози халќ аст, бо зиракии ба худ хос набзи љомеаро эњсос 

мекунад. Њаёти љомеаро бо њама сояравшанњояш меомўзад, халќро ба 

вањдату якпорчагї даъват карда, худшиносию њувияти миллиро талќин 

менамояд. Дар рўзњои парешонї ва мусибату даргирињо бо эњсоси 

дилсўзї ба мардум, аз он љумла, эљодкорон рў оварда, дар маќолаи  

“Аљаб, ки бўи гуле њаст” навишта буд: “Ба њар фарди ватандўст лозим 

аст, ки ба давлати навташкили Тољикистон кумак кунад, то мардуми 

сарњад ва он тарафи сарњад ба диёри њафт пушташон баргардонда 

шаванд. Ваќте ки дар марзњои ѓарибї гиряву нолаи фарзандони тољик 

баланд мегардад, ягон нафари мо њаќ надорем, ки дар хонањои гарми худ 

осуда бихобем. Бояд баробари ѓарибон шеъри мо, суруди мо, њунари мо 

фарёд кунад, то бунёди силоњбадастон ба ларза ояд, силоњ аз дасташон 

фурў афтад”   (36, 10). 

Гулназар шоири њассос ва мушоњидакор аст. Ў аз тамоми 

манзарањои зиндагї ва тазодњои он бардоште њосил мекунад ва онро бо 

забони шеър ифода менамояд: 

  Дар сари рањ,          

 Бар тињигоњи кафи дасти гадо       

 Оби борон мечакид,         

 Аз сари мижгони ман бо ашки хунин      

 ТОЉИКИСТОН мечакид!   (37, 96) 

Тољикистони он солњо, яъне,  солњои навадуми ќарни сипаришуда бо 

њама манозири њузнангез ва њаќиронааш дар замири шоир љой гирифта 

ашке шудааст ва аз сари мижгони ў чакидааст. Зебоии шеър низ дар 

њамин аст. 

Шоири халќии Тољикистон Сайидалї Маъмур љанбаи иљтимоии 

шеъри Гулназарро ба њисоб гирифта чунин навиштааст: “Як фарќияти 

услубии шеърњои Гулназар аз шеърњои бисёр њамсолонаш дар он аст, ки 

онњо публитсистикаи хушку урён набуда, балки бештар хусусияти 

муъљазию маљозї касб кардаанд. Ин бошад, оњанги суханро боло ва 

шеърро хоно мегардонад”   (171, 4). 

Дар марњилаи аввал дар эљодиёти Гулназар ашъори иљтимоию 

шањрвандї мавќеи махсус дошт. Мавзўъњои Ватан, њизб, кор ва ѓояњои 

ленинї  дар шеърњои “Ватан”, “Садои љовидона”,“Дар боѓи дўсткорї 

нахли ту бехазон аст”, “Шеъри ман”, “Дар сари Майдони Сурх”, 

“Давлат”, “Турна”, “Асри Ленин” ва амсоли онњо бо оњанги баланди 

иљтимої садо дода, мундариљаву ѓояи ашъори шоирро муайян 

менамоянд. Дар лирикаи шањрвандии шоир мавзўъ ба воситаи иштироки 

фаъолонаи ќањрамони лирикї матрањ шуда, мазмуни шеър бо њиссиёту 

андешаи муассир ифода меёбад   (53, 493). 

Лирикаи шањрвандии Гулназар аз њаёти воќеї сарчашма мегирад. 

Ќањрамони лирикї фаъол аст. Ў хотирањои гузаштаро дар зењни худ 

абадан нигоњ медорад ва онњоро ба њолати имрўзааш гирењ мезанад. Ёди 

бачагї дар замони пирї низ ўро тарк намекунад. Хотирањои ширин бо 

забони шеър рўи ќоѓаз меоянд. Шеърњои хусусияти 

тарљумаињолидоштаи Гулназар наќлии холис нестанд. Онњо бо отифаи 

саршор ва забони шоирона эљод шудаанд. Дар адабиёти муосир шоире 

нест, ки дар васфи падару модари худ шеъре нагуфта бошад. Агар наваду 

панљ фисади ашъори дар ин мавзўъ навишташударо мутолиа кунем, 

гумон мекунем, ки онњоро як – ду нафар шоири каммоя навиштаасту 

падару модарон низ аз якдигар ягон фарќе надоранд. Аммо устод 

Гулназар шеъре дорад бо номи “Ману волидайн”, ки аз кулли ашъори 

дар њамин мавзўъ навишташуда фарќ мекунад. Дар шеъри ў падару 

модар симои ба худ хос доранд, фарзанд низ ба онњо танњо бо чашми 

дили худ менигарад. Ин шеър озод аст, аммо вазни ботинї ва мусиќии 

вожањову хаёли шоирона, њаракати љумлањо љозибае касб кардаанд, ки 

онро хеле латифу зебо ва хонданї намудаанд. Шоњид овардани порае аз 

ин шеъри муассирро лозим медонем: 

I 

 Падарам зиндагї дорад дар ќобе арзон,     

 Ў њамеша бо мост.        

 Ва           

 Бо мо нест…          

  II 

 Модари ман рафт бар водии хомўшон, 

 Дастаи гањвораи ман ходаи гўр аст. 

 Дастаи гањвораи ман 

 Дар ангораи ман 

 Менависад рўзу шабњо аллањои модарамро, 

 Аз шафаќњои алам пур мекунад субњи хамўши дафтарамро… 

(14, 39– 40). 

Дар баъзе шеърњо ёду хотирањои ќањрамони лирикии шеър аз 

доираи лањзањои њаёти як фард берун омада, мулоњизаву андешањоро оид 

ба марњилаву даврањои њаёти иљтимої фаро гирифтаанд. Масалан, 

шеърњои “Фарзанди кўњњои баланд”, “Барои падар”, “Писарам, бачагї 

бувад таътил” ва силсилаи “Се бахшиш” далели ин гуфтањоянд. Њарчанд 

ки дар таркиби ин ашъор истилоњоти фалсафї корбурд нашудаанд, аммо 

онњо тобишњои фалсафї доранд. 

Гулназар ба маънии томаш ба зиндагї ва маќоми инсон дар љомеа 

бетаваљљуњ нест. Масалан, як силсила шеърњои ў,  аз ќабили “Модарамро 

ба хоб дидам ман”, “Замин чун модари ман масти хоб аст”, “Модари 

љањонгирам” ба мавзўи модар бахшида шудаанд, аммо  хусусияти 

иљтимоиро касб кардаанд. 

Шоир Љанги Бузурги Ватаниро бо чашми худ надида бошад њам, аз 

рўи шунидањо ва хондањояш аз дањшату вањшоният ва хисороти 

бешумори он хулосањои шоирона баровардааст. Бевосита дар майдони 

љанг набудани шоир маънои онро надорад, ки ў аз уњдаи њалли ин 

мавзўъ намебарояд. Њама гап дар сари дарку эњсосот ва ќобилияти зикри 

њофизаи таърихист. Устод Муъмин Ќаноат низ дар майдони љанг набуд, 

аммо достонњои олиљаноби “Сурўши Сталинград” ва “Мављњои Днепр”- 

ро офарид, ки назирашон дар  адабиёти Шўравї нест. Муњаммадњусайни 

Шањриёр дар Эрон истода, достони пурмуњтаво ва муассири  

“Ќањрамонони Истолингрод”- ро эљод намудааст. Дар ашъори ба мавзўи 

љанг бахшидаи Гулназар - “Зангўлаи Хатин”, “9 майи соли 1945”, 

“Њайкали ташнагї”, “Аскари нобино”, “Бевазан”, “Як замон аз набарди 

дунёї” ва ѓайра њофизаи таърихии халќ бо методи реализми сотсиалистї 

ифода шуда, бо вазъу њолатњои замон гирењбандї шудаанд. 

Сари ин мавзўъ меандешаму ба ёдам суханони шоир ва мунаќќиди 

муосири Эрон – доктор Шафеии Кадканї меояд, ки навиштааст: “Забони 

форсї ба њама гуна шеър ниёз дорад: њам шеъри иљтимоии сода, њам 

шеъри иљтимоии рамзвор ва нуњуфта, њам замзамањои нарми ошиќона ва 

латиф. Он чи муњим аст, ин аст, ки гўянда дар роње, ки меравад, то чї  

моя тавфиќ ёфтааст”   (144, 537). 

Њодисањои бањманмоњи хунини соли 1990 дар шеъри Гулназар 

инъикоси воќеии худро ёфтаанд. Ў шеъре дорад бо унвони “13 феврали 

соли 1990”, ки шеъри иљтимоии содае нест, ба таъбири Кадканї, рамзвор 

аст. Шоир ровии бетараф набуда, балки  бо њунари вижа  аз он рўзгори 

хунрез ва майдони хунин хулоса мебарорад: 

Наврўз дер кард, 

Дар кўчањои шањр гули лола сар кашид, 

Њар лола њасрате, 

Њар лола нолае…   (33, 250 – 251). 

Тасвири манзарањои љанги тањмилї дар таркиби ашъори иљтимоии 

Гулназар маќоми вижа дорад. Тољикистони љангзада ба ѓунчаи пар-

паршуда, љонамози пора ва пуштаи бињиштии помоли гову бузу хар шабењ 

аст дар ин шеъри Гулназар , ки “Тољикистон ” ном дорад  ва бо тозагии 

тасвиру њунари  шоирона аз дигар ашъори иљтимоии дар њамин мавзўъ 

сурудашуда комилан фарќ мекунад : 

Эй ѓунча! 

То шукуфтї, љинбод пар – парат кард, 

Овораи маконњо, сарсони њар дарат кард. 

Эй љонамози пора! 

Ќисмат зи бадхисолї 

Муњтољи ноумеди дасти руфўгарат кард. 

Эй пуштаи бињиштї! 

Гардуни бемурувват 

Помоли иштињои гову бузу харат кард   (14, 6). 

Адабиёшинос Юсуф Акбаров мавзўи ватандўстиро дар ашъори 

шоир мавриди баррасї ќарор дода, аз он љумла навиштааст: “Назар ба 

пиндошти Гулназар Тољикистон виљдону имон ва сарвати беинтињою 

давлати уммедњост ва ба аќидаи ў, њар касе ки Ватан надорад, на танњо 

инсони комил, балки аз љинси одамї нест”  (44, 45). 

Дар замони осоиштагии Тољикистон одамоне буданд, ки лофи 

ватандорї мезаданд, бо фориѓболї  нозу неъматњояшро мехўрданд, аммо 

ин зумраи нохалаф аз рўзњои аввали даргирињо ва омадани мусибат ба 

сари Ватан онро тарк карданд. Гулназар дар ќатори фарзандони 

бономуси миллат бо Ватан њамнафасу њамдам монд, зањри мусибатњоро 

чашид. Бо дарду алам фарёд баровард: 

Беватанњо аз Ватан бигрехтанд, 

Аз чаман зоѓу заѓан бигрехтанд… 

Бо ману мо мењрбозї доштанд,  

Њамчунон аз мову ман бигрехтанд… (14, 34). 

Њар шоири бузурге дар адабиёт бо ягон хусусияти хоси эљодиаш аз 

дигарон фарќ мекунад. Шоироне, ки љанбаи иљтимоии шеърашон аз 

тасвирњои зиндагии воќеї саршор аст, аз имтиёзи вижа бархурдоранд, ки 

дар адабиёти муосири тољик устод Гулназар яке аз онњост. Ў њарчанд ки 

ашъори иљтимоии зиёде сурудааст, яъне, вассофи замони худ будааст,  

њамеша арзиши њунарии шеърро дар мадди аввал  гузоштааст. Орзуи 

Гулназар орзуи миллат ва армони ў армонњои иљтимоии ўст. Дар 

аксарияти шеърњои иљтимоияш содагии забон ва ширинии баён ба назар 

мерасад: 

Хоњам аз љон лањзаеро, 

К – одамон гўянд: 

- Оре, оре, љанг боќист 

Байни пои тифлакону тўби футбол   (14, 40). 

Гулназар табиатан инсони некбин аст, њисси дилмондагї 

(пессимизм) дар тору пуди ў мављуд нест. Њамеша њамрозу њамќадами 

замон аст. Рушду такомули љомеа бо њама љузъиёташ аз назари ў пинњон 

намемонад. Њисси навмедиро дар худу дар шеъри хеш роњ намедињад. Аз 

сохтмонњои иншооти бузурги аср ба ваљд меояд, табли шодї мезанад. Ва 

ин садо аз њар сатри шеъраш ба гўши дили хонанда мерасад. Масалан, 

рољеъ ба сохтмони роњи  Душанбе – Чаноќ бо номњои “Зи синаи Анзоб 

бигзарем”,  “Андеша дар роњ” ва “Юсуф Вафо мегуфт” се шеъри хуб эљод 

намудааст ва онњоро чунин љамъбаст  кардааст: 

Эй мардуми рањкушо, саломат бошї, 

Осон шуда сахти мо, саломат бошї. 

Имрўз, ки ту пушту паноњи Ватанї, 

Худ дар панањи Худо саломат бошї! (33, 71) 

Тавре ки аз зарбу оњанги ин пораи иќтибосшуда бармеояд, он дар 

њавои рубоиёти халќї ва шеъри Юсуф Вафо суруда шудааст. Як 

хусусияти хоси ашъори иљтимоии Гулназарро бояд махсус ќайд намоем,  

ки шоир њангоми сурудани чунин шеърњо аз иможњое, ки мазмуну 

муњтавои  асарро халалдор мекунанд, иљтиноб меварзад ва мекўшад, ки 

матлаби хешро сарењан баён намояд. Зеро ба ќавли шоир ва мунаќќиди 

тољик Аскар Њаким “Пайравони мактаби иможинизм образро ба 

маќсади асосии шеър табдил ва мазмунро ќурбони он карда, ба чунин 

натиљаи номатлуб расиданд, ки моњияти иљтимоии шеъру адабиётро 

инкор карданд”   (102, 203). 

Неругоњи барќии обии Роѓун иншооти муњимтарини асри XXI буда, 

шоирро ба илњом овардааст. Зеро бунёди он ояндаи миллати моро боз 

њам дурахшонтар хоњад кард. Гулназар “Таронаи Роѓун”- ро эљод карда, 

ки наќароташ чунин аст: 

Аё Роѓун, мунаввар бош, 

Шабохун зан, музаффар бош!   (33, 121) 

Мусаллам аст, ки њамќадами замон будан шеъри шоирро боз њам 

мушаххастар карда, таъсири онро меафзояд. Гулназар шоири сиёсатмаоб 

нест, аммо чун фарзанди замон ба сиёсат аз паси панља нигариста 

наметавонад. Дар замони бесалоњиятї, яъне, оѓози љанги тањмилї 

мардуми тољикро сиёсат чунон гиљу гаранг карда буд, ки онњо ба 

моњияти аслии он сарфањм намерафтанд: 

Дилам хун шуд зи озори сиёсат, 

Зи гуфтору зи кирдори сиёсат… 

Шавад њар рўз пайдо сад навоњї – 

Хуљанду Рашту Фархори сиёсат   (14, 42). 

Љанбаи иљтимоии шеъри Гулназарро, бешубња, љасорати адабии ў 

таќвият мебахшад, ки ин падида дар бисёр шеърњои ў ба чашм мерасад. 

Ба ќавли профессор Худойназар Асозода “Дар ашъори Гулназар 

мавзўъњои байналмилалї  низ наќши муњим доранд, ки силсилањои 

“Рањовард”, “Тахти Рустам ” ва ѓайра мисол шуда метавонанд” (53, 493). 

Албатта, дар ин мавзўъ устод Мирзо Турсунзода силсилаи шеърњои 

“Ќиссаи Њиндустон” (1947) – ро навишта буд ва барои таваљљуњ ба чунин 

мавзўъ ба шоирони насли баъдина даричае боз кард. Гулназар њам дар 

мавзўи байналмилалї шеърњо эљод намуда, фазои чунин шеърњоро 

таѓйир дод. Агар устод Турсунзода дар ќолабњои суннатї дар мавзўи 

зикршуда шеър гуфта бошад, Гулназар баъзан барои истиќлолияти фикр 

ва озодии андешањо, инчунин баёни отифањои шоирона ин ќолабњоро 

шикастааст ва агар чунин шеърњои Турсунзода аз љињати муњтаво 

бештар тобишњои публитсистї дошта бошанд, дар шеъри Гулназар 

тобишњои отифї боло гирифтаанд. Дар ин мавзўъ Гулназар шеърњои 

сафед ва нимої низ сурудааст. Мо шеърњои дар солњои охир сурудаи 

Гулназарро баррасї карданием. Силсилаи шеърњои ў “Аз сафарњо, аз 

назарњо” ном дорад. Дар ин силсила дувоздањ шеъри калону хурди шоир 

љой дода шудааст, ки онњо дар ќолабњои суннативу нимої ва шеъри 

сафед суруда шудаанд ва ќариб њар шеър дар мамлакати алоњидае эљод 

шудааст. Як хусусияти хоси дигари ин силсила он аст, ки гўянда ќолаби 

њар шеърро  вобаста ба таќозои њамон мавзўъ ва шакли шеъри њамон 

диёр интихоб кардааст. Масалан, шеъри “Бурљи Эйфел”, ки дар Порис 

эљод шудааст, шеъри озод буда, гўянда ба њисоб гирифтааст, ки гањвораи 

чунин шакли шеърї Фаронса аст ва форсизабонон ин шакли шеъри 

фарангиро аз мардуми њамон кишвар омўхтаанд. Шеъри “Дар боѓи 

њукуматї” дар Исломобод эљод шудааст ва он низ шеъри озод аст. 

Шеърњои “Кобул”, “Дар сари гўри Ањмад Зоњир” ва “Бори дигар дар 

сари гўри амир Олимхон” суннатианд. Шеъри нимоии “Уќёнуси 

Атлантика” дар Дакар ва шеъри озоди “Дар боѓи шоњї” дар Алљазоир 

рўи ќоѓаз омадаанд. Шоир дар шањри Табрез дар зиёрати зодгоњи шоири 

номдори муосири Эрон Муњаммадњусайни Шањриёр, ки устоди ѓазали 

муосири форсї буд, ѓазале сурудааст, ки “Байти тарљумон” ном дорад ва 

шеваю равиши ѓазалсароии Шањриёрро ба хотир меорад. Дар шањри 

Тењрон ду рубої эљод намудааст, ки “Дар пойи њайкали Умари Хайём” 

номидааст ва албатта, ин ишораи огоњонаи муаллиф аст ба устоди рубої 

будани Хайём. Ин рубоињо мазмуни риндона ва айёшона доранд, ки 

ањдофашон муайян аст. Шеъри сафеде, ки дар Тењрон гуфтааст, “Навњаи 

хурўс” ном дорад ва сабки ашъори Нимо Юшиљ, Ањмади Шомлу ва 

Ахавони Солисро ба ёд меорад. Дар шањри Тошканд “Тарона” ва дар 

Кишинёв шеъри чањорпораи “Љашни шароб”- ро эљод кардааст. 

Тобишњои иљтимоии ин силсила хеле рўшананд ва гўянда сидќу отифаро 

дар онњо арзонї доштааст. Ў намояндаи мардуми соњибистиќлоли 

Тољикистон аст ва аз њар сафар рањоварди шоиронае овардааст. 

Масалан, шеъри “Дар боѓи њукуматї” (Исломобод) чунин бардошти 

шоиронаи Гулназарро бозгў мекунад: 

Дар растае, ки дастнињоли бузургон 

Сабзу хуррам аст, 

Дидам дарахти хушбари Рањмон Набиро. 

Гуфтам: нињоли мо ба хоки ѓайр ќад кашад, 

Дар хоки мо нишондаи мо бар намедињад     (33, 188). 

Дар ин шеър сухан дар бораи нињоли дар боѓи њукуматии 

Исломобод шинондаи нахустин Президенти ќонунии Тољикистон 

зиндаёд Рањмон Набиев меравад, ки берун аз марзи кишвари мо њам 

нишонааш боќист. 

Яке аз асарњои нисбатан калони дар солњои охир эљоднамудаи устод 

Гулназар  манзумаи “Дўст” (2006) мебошад. Ин асарро муаллиф 

манзума номида бошад њам, аз љињати сюжету композитсия ва 

фарогирии мавзўъ достон аст. Асарро шоир ба 65- солагии дўсташ Њољї 

Муњаммадраљаби Шарифзодаи Ярмї чун туњфа эњдо кардааст, аммо  дар 

он образњои реалии фарзандони фарзонаи миллат Лоиќ Шералї ва 

Љўрабек Муродов низ таљассум ёфтаанд. Дар ин достони лирикї 

масоили  мубрами иљтимоиву ахлоќї ва фалсафї матрањ шудаанд, ки бо 

банду басти тоза рўи ќоѓаз омадаанд. 

Профессор Атахон Сайфуллоев дар бораи достони “Дўст” чунин 

изњори андеша кардааст: “Вай бо забони равон, фасењу балеѓ, ширин ва 

образнок таълиф ёфтааст. Шоир санъатњои маънавї ва лафзиро 

устодона корбаст мекунад”   (30, 25-26). 

Маъруфтарин шеъри иљтимоии устод Гулназар Суруди миллист, ки 

вай дар ќатори Парчам ва Нишон ба муќаддасоти Ватани мањбуби мо 

шомил аст.  

Тавре ки аз суњбати устод Гулназар бармеояд, худи ў тасмим 

гирифтааст, ки Суруди нави миллї дар њавои оњанги Сулаймон Юдаков 

офарида шавад. Устод пас аз омўзиши љиддї ба хулоса омадааст, ки 

шеъри Лоњутї на дар њама маврид ба ќолаби вазни арўз мутобиќат 

мекунад. Илова бар он, вай гимни замони Шўравї буда, рўњи њамон 

айёмро таљассум мекард. Бар замми ин, наќарот надошт. Гулназар 

сараввал оњанги ду мисраи аввали он гимнро мавриди пайравї ќарор 

додааст: 

Чу дасти рус мадад намуд, 

Бародарии халќи совет устувор шуд. 

Дар заминаи њамин вазну оњанг матни суруд навишта шудааст. 

Мушкилоти навиштани наќароти муносиб пеш омадааст. Устод њанўз се 

сол пештар суруде њамчун суруди миллї эљод карда будааст, ки чунин 

наќарот доштааст: 

Нишони Оли Сомон, 

Худо туро нигањбон! 

Ин наќароти писандидаашро хостааст ба матни нави суруди миллї 

пайванд кунад, аммо ба вазну оњанг мувофиќ наомадааст. Пас аз чанд 

муддати андеша ва тањрир наќароти мувофиќ ва писандида ёфтааст: 

Зинда бош, эй Ватан, 

Тољикистони озоди ман! 

Шоир ин наќаротро гаштаю баргашта зери лаб замзама намуда 

яќин њосил кардааст, ки матни Суруди миллиро навиштааст. Хостааст, 

ки матни сурудро дар нотаи оњанги С. Юдаков санљад. Духтари 

нависандаи љавонмарг Пўлод Толис бонуи хушќарињаи оњангсоз Лола 

Толис дар њамсоягии ў мезистааст. Ба назди Лола рафта бо пианинои ў 

матни суруду оњанги онро санљидааст. Лола бо самимияте, ки хоси худи 

ўст, матнро дар нота навиштааст ва Гулназар асари худро ба нишонаи 

Кумитаи ташкилии озмуни Суруди миллї ирсол намудааст. 

Тавре ки устод дар давоми суњбаташ меафзояд: “Дар маљлиси 

навбатии кумитаи мазкур матни маро, ки бо имзои “Ношинос” 

пешнињод шуда буд (озмун пўшида сурат мегирифт), хеле хуш 

пазируфтанд. Ёд дорам, ки устод Лоиќ гуфта буданд: “Ин матн аз њама 

тозатар аст”. Суруди навиштаи ман дар бањодињии пинњонї соњиби холи 

аз њама бештар гардид”. 

Шўрои Олии Љумњурии Тољикистон 7 сентябри соли 1994 Суруди 

миллии Љумњурии Тољикистонро бар матни Гулназар Келдї ва оњанги 

Сулаймон Юдаков тасдиќ намуд ва Тољикистони соњибистиќлол соњиби 

боз як рамзи муњими давлатї – Суруди миллї гардид: 

Диёри арљманди мо, 

Ба бахти мо сари азизи ту баланд бод, 

Саодати ту, давлати ту бегазанд бод. 

Зи дурии замонањо расидаем, 

Ба зери парчами ту саф кашидаем, кашидаем. 

Зинда бош, эй Ватан, 

Тољикистони озоди ман! 

Барои ному нанги мо 

Ту аз умеди рафтагони мо нишонаї, 

Ту бањри ворисон љањони љовидонаї, 

Хазон намерасад ба навбањори ту, 

Ки мазраи вафо бувад канори ту, канори ту, 

Зинда бош, эй Ватан, 

Тољикистони озоди ман! 

Ту модари ягонаї, 

Баќои ту бувад баќои хонадони мо, 

Мароми ту бувад мароми љисму љони мо, 

Зи ту саодати абад насиби мост, 

Ту њастиву њама љањон њабиби мост, њабиби мост. 

Зинда бош, эй Ватан, 

Тољикистони озоди ман! 

Чаро мањз матни устод Гулназар аз байни 114 матни ба озмун 

пешнињодшуда маќоми аввалро ба даст овард ва якдилона пазируфта 

шуд? Ин матн чї тозагї, љозибаву нафосат ва арзиш дошт? 

Ќабл аз њама, “Суруди миллии кишвари озоди мо воќеан њам дорои 

мазмуну муњтавои баланд ва ифодасози ормону њадафњои поку 

башардўстонаи халќи шарафмандамон мебошад”- навиштаанд Зариф 

Шарифов ва Абдурауф Муродї   (108, 17). 

Табиист, ки суруди “дорои мазмуну муњтавои баланд” зодаи табъу 

истеъдоди баланди гўянда мебошад. Ногуфта намонад, ки љои дуюмро 

њам суруди Гулназар ишѓол намуда буд. Гулназар, ки бар замми табъи 

ѓазалсоз доштанаш шоири иљтимоъгаро њам буд, тавонист ба “ормону 

њадафњои поку башардўстонаи халќи шарафмандамон” ба хубї пай 

барад ва онро гирову шево дар ин суруд ифода намояд. Албатта, ин кори 

осон набуд. Устод матни Суруди миллии Тољикистонро дар як лањза не, 

рўзњои 21-22-23 апрели соли 1994 эљод кардааст, ки ин далели њисси 

масъулияти ў дар назди халќу миллат мебошад. Сирри дигари 

мањбубияти Суруди миллї дар он аст, ки он аз њама гуна аќидаву 

тарѓиботи њизбию  гурўњї ва динию мазњабї орист. Аз таљрибањо 

маълум аст, ки шеъри аз рўи аќидаву тарѓиботи њизбию гурўњї ва динию 

мазњабї эљодшуда суруди умумихалќї шуда наметавонад, вай, 

аниќтараш, халќро, ки аќидањои мухталиф ва рўњияву андешањои 

гуногун доранд, ба вањдату якпорчагї оварда наметавонад. Гулназар 

њамин нозукиро дар навиштани матни Суруди миллї ба њисоб 

гирифтааст. 

Бисёре аз шоирони машњури љумњурї дар озмун иштирок намуданд. 

Сурудањои аксарияти онњо тамоюли њизбї, гурўњї ё динию мазњабї 

доштанд. Баъзењо худро “аз хуни Сиёвуш”, гурўње худро чун пайрави 

Зардушту мухлиси “Авасто”, зумрае худро чун муъмини парњезгор ва 

амсоли он муаррифї мекарданд, ки ин гуна аќидањо ба талаботи Суруди 

миллии замони истиќлолият љавобгў набуданд. 

Суруди миллие, ки матнашро устод Гулназар эљод намуд, бар замми 

аз ин гуна нуќсонњои маънавї орї буданаш дўстиву њамдилї, вањдату 

ягонагї ва муњаббат ба Ватанро тарѓибу ситоиш менамояд. Он саршори 

рўњи башардўстона буда, метавонад дањсолњои зиёде арзиши маънавии 

худро аз даст надињад ва дар фазои поку беолоиши Тољикистони озоду 

соњибистиќлол танинандоз гардад. Вай чун рамзи давлатї ва яке аз 

муќаддасоти он, ѓановати маънавию фарњангии мардуми тољик, як рукни 

ифтихори ин халќ ва муаррификунандаи миллату давлати мо дар аќсои 

олам аст. 

Хусусияти дигари Суруди миллї дар он аст, ки вай бо баёне сода 

(одї не!) эљод шудааст, дар он ягон такаллуф ва сохтакорї роњ 

наёфтааст. Муаллиф онро бо илњоми саршор эљод кардааст, ки ин сабаби 

ба дили ќишрњои гуногуни љомеа роњ ёфтани он шудааст. Илова бар ин, 

дар он хоњишу ниёиш ва тавсифу ситоиш бо њам омезиш ёфтаанд. 

Муаллиф ба кишвари худ арљгузорї мекунад, сари он, ки дар симояш  

сари беш аз њашт миллион  фарзандонаш дар назар аст, барои шоир азиз 

аст, баландию рифъати онро таманно дорад. Ин мулк саодатманд аз он 

аст, ки пас аз њазор сол соњиби давлати мустаќили худ шудааст ва 

бегазандии он орзуи деринаи њар як соњибватан аст. Мисраи 

пурмуњтавои “Зи дурии замонањо расидаем” баёнгари он аст, ки мо 

таърихи хеле куњан дорем, борњо љаври таърихи номуросо ва 

сангиндилро дидаем, зулми Искандари Маќдуниву истилои арабњо ва 

“омадану сўхтану куштану бурданњо”-и Чингизу аз калла манора 

сохтанњои Темуру зулму ситамњои пайдарпайи туркон натавонист 

миллати љонсахти моро ба куллї нобуд кунад . Шукр, ки мо баъди њазор 

соли мањрумият аз тољу тахту парчам боз аз нав соњиби давлати худ 

шудем, ки њама хурду бузург бо њисси ифтихор ва шукрона аз нав зери 

Парчами муќаддаси Ватани худ саф кашидаем. Наќароти Суруди миллї 

хеле ќавї ва хушоянд аст. Дар он ниёишу дуои тамоми њамватанони мо 

инъикос ёфтааст. Зеро зинда мондани Ватан боиси он мегардад, ки мо 

њам зинда монем. Шукри он ки имрўз Тољикистон озоду мустаќил буда, 

дар харитаи сиёсии  љањон бо чунин номи зебо давлате арзи њастї дорад. 

Фарзандони бонангу номус корњои нотамоми гузаштагонро идома 

мебахшанд, умеди рафтагонро барбод намедињанд, ин мулки меросиро 

абадан пос медоранд. Бехазонии ин навбањор аз он аст, ки канори он 

мазраи сидќу вафост, зеро ин ойин оламро поянда медорад. 

Ба модари ягона ташбењ додани Ватан, бо вуљуди анъанавї буданаш 

муњтавои банди сеюмро таќвият бахшидааст. Баќои њар як хонадон ба 

баќои њамин як модари ягона вобаста аст. Мароми љисму љони 

фарзандон аз марому ањдофи Ватан сарчашма мегирад ва ватандорони 

воќеї саодатманду хушбахтанд. Мо чунин Ватан дорем, ки имрўз 

мардуми тамоми љањон бо мо њамраъйу њамниятанд ва моро ба расмият 

мешиносанду рафтуомад ва додугирифт мекунанд. 

Дигаре аз бартарињои Суруди миллии мо дар он аст, ки он саршори 

мусиќии вожањост. Масалан; 

Диёри арљманди мо, 

Ба бахти мо сари азизи ту баланд бод, 

Саодати ту, давлати ту бегазанд бод. 

Зи дурии замонањо расидаем, 

Ба зери парчами ту саф кашидаем, кашидаем. 

Зинда бош, эй Ватан, 

Тољикистони озоди ман! 

Ин мусиќї на танњо ба тавассути ќофияву радифњои зебо, инчунин 

такрори табиии  як идда садоноку њамсадоњо тавлид шудааст. Сониян, 

дар њамин банди аввал ва наќароташ њамсадои “д”- 14 маротиба, 

њамсадоњои “б” ва “р”- 7 маротибагї, њамсадои “т”- 9 маротиба, 

њамсадои “з”- 8 маротиба, садоноки “о”- 10 маротиба, садоноки “и”- 22 

маротиба ва садоноки “а”- 30 маротиба корбурд шудаанд, ки сурудро 

оњангнок ва мутантан кардаанд. 

Агар аз ин нигоњ сурудро то охир тањлил намоем, мисолњои мо боз 

њам рангинтар мешаванд ва миќдори њамсадои “д” ба 28, њамсадои “б”-

23, “р”- 18, “т”- 29, “з”- 16, садоноки “о”-52, “и”- 66 ва “а” ба 81 адад 

мерасад, ки нуфузи онњо назар ба дигар садоноку њамсадоњо зиёд аст. 

Дар Суруди миллї ба хотири мисраъпуркунї ягон калима  истифода 

нашудааст. Он бо забони ноби тољикї эљод шуда, мазмуну муњтавояш ба 

њамагон фањмост. Њамин ва дигар вижагињои ин суруд боиси маќоми 

баланди он шудаанд. Аммо, мутаассифона, пас аз расман пазируфта 

шудани Суруди миллї борњо дар сањифањои матбуоти љумњурї ва 

сайтњои интернетї аз љониби чанд кўтоњбину кўтоњназар нисбати он 

эътирозномањои муѓризона, бебунёду беасос ба нашр расиданд. Он 

њангоматалабони бењунар кўшиш мекарданд, ки матни Суруди миллиро 

дигар кунанд, аммо онњо мушт ба дарафш мезаданд. Суруди миллии мо 

агар ба табъи гурўњи хурди шуњратгадо мувофиќат накунад, њељ боке 

нест, вай шањсуруди тамоми миллати мост, ки ба њама стандартњои ин 

жанр љавоб дода метавонад. 

Хулоса, Гулназар дар баробари шоири лирик буданаш шоири хуби 

иљтимоъгарост. Сараввал худи ў ба дараљаи шахсияти иљтимої пухта 

расидааст, ки ба ў чор омили иљтимої таъсир расонидаанд. Гулназар бо 

маънои томаш фарзанди замон аст. Бетарафиро ба њодисоти айём 

бешарафї медонад. Ашъори иљтимоии ў дар мавзўоти мухталифу 

доманадор  ва бо забони шоирона эљод шудаанд. Ў аз њар падидаи хуб 

меболад ва аз њар падидаи номатлуб эътироз мекунад ва таассуроту 

эњсосоти худро ба риштаи шеър мекашад. Яке аз бењтарин шеърњои  

иљтимоии  Гулназар Суруди миллии Љумњурии Тољикистон аст. 

Боби II.Гулназар – шоири навгаро 

2.1.Наќши Гулназар дар такомули шеъри муосири тољикї 

Гулназар табиатан шоири навгарост. Њанўз аз овони љавониаш 

кўшиш мекард, ки шеъраш аз шеъри дигарон фарќ кунад. Барои дар 

такомули шеъри муосир наќш гузоштан ў пайрањањои печ дар печу 

душворгузарро тай карда, дар натиљаи омўзиши зиёд ба дараљаи шоири 

навгаро расидааст. Шоир сараввал адабиёти классикии форсу тољикро 

жарфтар омўхта, аз классикон тарзи шеъргўиро ёд гирифтааст. Баъдан 

рў ба адабиёти муосири тољик овардааст. Ин шоири  нављў ба он њам 

ќонеъ нашуда, ба омўзиши адабиёти форсизабонону адабиёти рус ва ба 

тавассути ин адабиёт ба омўзиши эљодиёти бузургтарин адибони љањон 

шурўъ намудааст. Аз дигар бузургон омўхтааст, таъсир пазируфтааст, 

аммо роњи мустаќили худро ёфта, бо он ба сўи ќуллањои маќсуд 

рафтааст. 

Дар назми солњои 1930 – 1960 умумигўї ва одибаёнї  ављ гирифт. 

Баъд аз солњои 60 – ум бо мусоидати шеъри муосири рус ва ба туфайли 

он шеъри мудерни љањон ба кавири назми тољик насими файзбахш 

вазидан гирифт. Асосан ба воситаи тарљумањо шоирони навгарои тољик 

бо њолу њавои он ашъор ошної пайдо намуданд ва кўшиши навпардозї 

дар эљодиёти онњо ташаккул ёфт. Тадриљан шеъри мудерни Эрон ба 

василаи ашъори Нодири Нодирпур ба муњити эљодии Тољикистон роњ 

ёфт.  

Мирзо Турсунзода дар ашъоре, ки дар мавзўи байналмилалї эљод 

кардааст, ба навпардозї то андозае муваффаќ шуд. Баъдан Муъмин 

Ќаноат тавонист, ки дар ин љода ќадамњои устувор гузорад. Дар байни 

њамсолонаш дар такомули шеъри муосир касе ба пояи ў нарасидааст. 

Ашъори ѓиної ва достонњои њамосии ў таровати тозаеро касб кардаанд. 

Шеъри “Обшор”- и ў замини тафтаи шеъри замонро шодоб намуд ва 

бисёре аз љавоншоирон тарзи обёрии  замини шеърро аз ин гуна ашъори 

вай омўхтаанд. 

Гулназар симои Муъмин Ќаноати 33- соларо пеши назар оварда 

соли 1992 чунин навишта буд: “Муњити мо муњити шеър буд, рўзномањои 

деворї, рўзномаи донишгоњ “Ба ќуллањои дониш” пур аз шеър буд, 

рўзномаву маљаллањои љумњурї пур аз шеър буд, аммо муњаббати шеъри 

Муъмин Ќаноат рангу бори хоса дошт”   (36, 137). 

Аминљон Шукўњї бо силсилаи шеърњои ошиќонааш “Муњаббат ва 

оила” шеваи сурудани ашъори ошиќонаро ба љавонон ёд дод. 

Ќутбї Киром бо шеъри ростину воќеї ва лирикаи шањрвандиаш, ки 

аз њаёту зиндагї сарчашма гирифтаанд, ба шеъри он солњо тозагињо 

ворид намуд. 

Ѓаффор Мирзо низ чун Ќутбї Киром зиндагии воќеиро сарчашмаи 

эљодиёти худ ќарор дода шеърњои зиёди сюжетнок офарид. 

Гулназар ва њамсолони асливу таќрибиаш Лоиќ Шераливу Мастон, 

Њабибулло Файзуллою Ѓоиб Сафарзода, Бозор Собиру Гулрухсор ва 

Сайидалї Маъмур аз чунин шоирони соњибистеъдод ва навгаро равиши 

шеъргўиро омўхтанд, ки доир ба вижагињои ашъори њар яки онњо ва 

њунари шоирии онон сухан рондан дар ин љо аз имкон хориљ аст.  

Таљдиди назар ба  шеъри замон дар гардани шоирони соњибќариња 

ва бонангу номус ќарз буд. Мусаллам аст, ки ин падида дар адабиёти 

Эрон пеш аз мо сурат гирифтааст ва мо бо таъсири он шоирон ба 

такомули шеъри муосири тољикї камар бастаем. 

Нимо Юшиљ, ки поягузори шеъри нави форсист, дарк намуд, ки 

“шакли зиндагї” дар замони ў дучори таѓйирот шуда ва завќу эњсосоти 

одамон низ таѓйир пазируфтааст. Дигар меъёрњои шеъри суннатї ба 

шоири муосир мушкилот эљод менамояд. Зеро шоир маљбур аст 

шеърашро дар ќолаби муайян ѓунљонад ва дар њар ќолаб бояд вазни 

ягона ва муќарраршударо то охири шеър такрор кунад ва њар байтро бо 

ќофия ба поён расонад ва бояд анъанањои суннатиро њам дар мењвари 

амудї ва њам дар мењвари уфуќї пос дорад. Ба фикри мунаќќиди тољик 

Соњиб Табаров: “Чунонки маълум аст, тањлил ва тадќиќу танќиди асари 

нав кори нињоят мушкил аст. Дар њалли ин масъала, пеш аз њама, ба 

ќонунњои ќиёсият ва монандиву шабоњат такя карда, ба воситаи муќоиса 

ва омўзиши таљрибаи калони адабиётшиносону мунаќќидони гузашта ва 

муосир дар роњи њаќќонї ва росту дуруст бањо додан ба он асар комёбие 

ба даст даровардан мумкин аст”  (95, 66). Мо тибќи њамин принсип амал 

намуда, ашъори устод Гулназарро мавриди тањќиќ ќарор додаем. 

Гулназар мушкилоти шеъри навро хуб дарк намудааст ва навгароии 

Нимо Юшиљро барваќт пазируфтааст. Ў дар навгарої бо Нимо 

њамоњанг аст. Нимо аќида дорад, ки барои рањої аз ќайдњои дар боло 

зикршуда бояд њолати табиии наср дар шеър эљод шавад. Албатта, ин 

маънои онро надорад, ки шеър насрзада ё насргуна шавад. Шеър бояд 

дорои унсурњое бошад, ки аз гуфтугўи одї фарќ кунад ва ба осонї 

фањмида нашавад.  

Ба аќидаи Нимо вазнро бояд мисраъњо ва байтњои дастаљамъї бо 

иштироки њамдигар тавлид кунанд ва ќофия ин вазнро ба низоми муайян 

дарорад. Дар њар љо, ки матлабе  њаст, дар охираш ќофия меояд ва њамин  

ки матлаб људо шуд, ќофия низ дигаргунї мепазирад. Мавсуф инчунин 

дар ин бора таъкид мекунад, ки ваќте ки матлаби шоир пора – пора ва 

дар љумлањои кўтоњ аст, шоир бояд њатман аз истифодаи ќофия даст 

кашад. 

Масалан, устод Гулназар тибќи баёнияи Нимо амал намуда, ин 

байтро ќофиябандї накардааст, чунки љои он нест: 

Дар кишвари фаќир ба чашмони хастаам 

Барги чанор чун кафи талбанда мерасад   (38, 8). 

Дар шеъри нав ќофия ва вазн бояд ба мазмуну муњтаво хидмати 

содиќона кунанд. Дарозию кўтоњии мисраъњо дар шеъри нимої, албатта, 

барои оро додан ё дигаргун кардани зоњири шеър нест, чунонки баъзењо 

њамин хел гумон мекунанд, балки  онњо њадафи махсус доранд, он чиро 

ки мазмун таќозо менамояд, шоир аз рўи он амал мекунад, агар 

матлабњо кўтоњ бошанд, мисраъњо њам кўтоњ мешаванд ва агар матлабњо 

тўлонї бошанд, мисраъњо њам тўл мекашанд. Гоњо матолиб паси њам 

омада, ба якдигар таќвият мебахшанд, он гоњ мисраъњо шакли зинањоро 

пайдо мекунанд, њар матлаби ќатъшуда аз паси худ ќофияро рўи ќоѓаз 

меорад. Масалан, дар ин шеъри устод Гулназар: 

Ин сафедорони урён, 

Њамчу духтарњои урён, 

Хам зада, 

алвонљ хўрда, 

дар паси деворњо 

Хешро гўё ки пинњон мекунанд, 

Синаамро ѓарќи њасрат, 

ѓарќи армон мекунанд…(38, 8). 

Нимо Юшиљ рољеъ ба шеъри муосир андешаи дигаре низ дорад: 

“Шеър бояд дар даруни худ як тамомият бошад бо пайванди мантиќї 

миёни аљзои он. Мантиќи дарунї ва сохтмонии шеър бояд вазн, кўтоњї 

ва баландии мисраъњо, љои ќофия ва коркарди аносири хаёлро муайян 

кунад”   (130, 156). 

Рўњу фазои шеъри Гулназар тољикона буда,  таќлиднопазир аст, ки 

ин бурди эљодии ўст. Баъзе шоирони њамзамони мо шояд ифтихор 

кунанд, ки дигарон ба ашъори онњо таќлид мекунанд. Ин аќида хатост. 

Зеро њар шеъри тозае, ки мавриди таќлиди дигарон ќарор гирад, 

тадриљан забонзад шуда, љавњараш аз байн меравад, чун либоси наве, ки 

аз фарти шустушў обшуста ва фарсуда мешавад. Тасвирњои тозаи 

шоирона ва иборањои аз табъи худ сохтаи шоир куњна ва умумї 

мешаванд. Њоло шеъреро мисол меорем, ки бењтарин шеъри Гулназар 

набошад њам, яке аз бењтарин шеърњои нимоии замони мост. Ба ин шеър, 

ки саршор аз бозёфтњои тоза ва эњсосу отифаи шоирист, кї таќлид карда 

метавонад?! Ва кї исбот карда метавонад, ки ин шеър дар таќлиди фалон 

шоири тољик ё Эрон эљод шудааст?! Масалан, иборањову ифодањо ва 

таъбирњову таноќузњои офаридаи шоир:  “пар накушодани муждаи 



57 

бўса”, “шукуфо нашудани шавќи дидор дар чашм”, “саршор аз холигї”, 

“хонаи танњої”, “панља задани наѓма”, “наѓмаи нилуфарии мурѓон”, 

“шохи даѓали наъраи тир”, “авфи ќудсии бањорон”, “паногоњи гуноњи 

дил” ва “аз саршохи аљал гул афшондани зиндагї” њамагї 

гулназаронаанд! 

Инак, порае аз он шеър: 

Кўчањо масдуданд, 

Хуни ман дар тани ман љорї нест, 

Муждаи бўса зи  лабњом набикшояд пар, 

Шавќи дидор шукуфо нашавад дар чашмам, 

Оѓушам аз њаваси холигї саршор аст. 

Хонаам танњоист… 

Хомушї гар тиллост, 

Нест ганљуре дигар дар олам 

Мисли ин кишвару ман. 

Тољи тољик, ки афсонаи зебост, 

Шояд аз ин тиллост?! 

Ваќти пайванд аст, 

То зи саршохи аљал зиндагї гул афшонад, 

То хазонро ба бањори дигаре пайвандем. 

Кўчањо масдуд аст, 

Авфи ќудсии бањорон нарасидаст њанўз, 

Ба паногоњи гуноњи дили ман   (14, 35-36). 

Пас аз Нимо чашмандозњои тозае дар шеър падид омаданд. 

Гулназар низ дар асоси њамон чашмандозњо ба шеъри муосири тољикї 

таљдиди назар кардааст. Ў барои таќвияти мусиќии шеъраш вазнњои 

равон ва ќофияњои гўшнавозу радифњои дилпазирро истифода бурдааст, 

њамоњангињои савтиро дар маќоми муносибашон кор фармудааст. 

“Растохези вожањо” дар шеъри Гулназар ба туфайли нафаси тозаи 

калимањо дар низоми мисраъњо берун аз хусусияти мусиќоияшон ба 



58 

вуљуд омадааст. Шеъре, ки дар боло ќисман иќтибос овардем, бешубња, 

љавобгўи њамин меъёр аст. 

Шоири халќии Тољикистон Фарзона нављўињои устод Гулназарро ба 

назар гирифта чунин навиштааст: “Нигоњи устод Гулназар ба шеъри 

сафеду шеъри нимої, ба шеъри чањорпора, дубайтиву рубої ва кулли 

анвои дигари шеър бисёр мушаххас ва муљаррад аст. Ў бо тулўи 

мунаввараш фазои шеъри тољикро рўшноии нав дод, дар фарозњои 

номусаххари сухан бисёр васеъ ва густурда шуд, меърољњои зебо кард ва 

љавононро низ њидоят намуд, ки њамеша абрешимро фаротар зананд”   

(193, 8). 

Пеш аз  Гулназар устодон Муъмин Ќаноат ва Лоиќ Шералї дар 

ташаккули шеъри озоди тољикї сањмгузорї кардаанд, ки асосан мабнои 

он бар мисраъњои кўтоњу баланд буд, аммо Гулназар муњтавои шеъри 

озодро ба куллї дигаргун кард. Дар шеърњои озоду сафеди ў њадафу 

маъно возењ буда, таъбирњо серпањлуянд ва вожањо таносуби ќавї 

доранд. Гулназар дар тарзи ифода ва услуб ба ягон шоири пешгоми 

замони худ шабоњат надорад. Сабаби комёбињои эљодии ў, ба фикри мо, 

дар он аст, ки ў услуби эљодї ва сабки фардии худро ба зудї ёфт ва 

пойбанди табъу завќи шуарои чирадаст нашуд   (173, 11). 

Алиризои Ќазва ба вижагињои ашъори нимоии Гулназар ишора 

карда навиштааст:“Бо ин ишора, ки дар сурудани ашъори нимої низ 

Гулназар мањорате хос дорад ва аз ин назар шояд вазни осораш аз дигар 

шоирони тољик низ сангинтар бошад”  (28, 64). 

Њар як тозакорї ва бидъат дар шеър сараввал ба муќовиматњо дучор 

меояд. Зењни мардум ба тасвироту ифодањои куњна хў мегирад ва онњое, 

ки аллакай куњнапараст шудаанд, сухани навро ба осонї намепазиранд. 

Шоирони диловар ва устувор метавонанд бо оби чашмасорон ва 

рўдхонањои шеъри љадиди худ зењни ин гуна ашхосро шўянду тоза 

кунанд. Баъд аз солњои навадуми ќарни бист навпардозињои устод 

Гулназар бештар ављ гирифт, ба дараљае, ки аксарияти хонандагон ба ин 

гуна шеърњои ў беэътиної  зоњир мекарданд. Аммо Гулназар аз роњаш 

нагашт, ў хуб медонист, ки шеърро танњо барои њамин рўз ва њамин 

тоифаи маърифатситез эљод намекунад. 

Устод Гулназар баёнияњои шеъри муосири Эрон ва манифести 

шеъри мудерн, љараёни суннатгароињои муосир (намояндагонаш 

Муњаммадњусайни Шањриёр, доктор Њамидии Шерозї, Рањии Муайярї 

ва Симини Бењбањонї), љараёни шеъри романтики ошиќона ва фардгаро 

(намояндагонаш Нусрат Рањмонї ва Њушанг Ибтињољи Соя), љараёни 

шеъри самбулизми иљтимої (намояндагонаш Нимо Юшиљ, Ањмади 

Шомлу, Мањдии Ахавони Солис, Фурўѓи Фаррухзод ва Муњаммадризо 

Шафеии Кадканї), инчунин роњу равиши љараёнњои фаръии шеъри 

“Мављи нав”, “Љеѓи бунафш”, “Њаљм”, “Шеъри ноб” ва “Муќовимат”-ро 

хеле хуб омўхт, онњоро ба њамдигарашон ќиёс кард, ба хулоса омад, ки 

усули кори на њама љараёнњои шеъри муосири форсї ќобили ќабуланд.  

Яке аз  хусусиятњои фарќкунандаи Гулназар аз дигар шоирон дар он 

аст, ки ў хеле  сермутолиа ва љўянда мебошад. Шеъраш аз бисёр 

сарчашмањо об хўрдааст ва омўзиши ў дар адабиёти муосири 

њамзабонони мо мањдуд нашудааст. Ба ќавли шоири тољик Парда Њабиб 

“як чиз мусаллам аст, ки устод Гулназар асолати шеърро, ки дар 

тахайюл, тасвир, љаззобияти маънавї ва луѓати ноб ифода мегардад, бо 

масъулиятшиносии классикона пос доштаву равнаќ бахшидаанд” (28,56). 

Дар таљдиди шеър  Гулназар чун Нимо Юшиљу Ањмади Шомлу ва 

Нодири Нодирпур суннати классиконро пос дошт, таљрибаи 

шеърофарии онњоро такмил дод, шеъраш аз зиндагии воќеї фосила 

нагирифт, ба мафњуми чї гуфтану чї тавр ифода кардан ба хубї сарфањм 

рафт. Дар эљоди шеър ќолабњои иљбориро, ки  маънињои дилхоњро, ба 

таъбири мардумї, хафагазак мекарданд, шикаст, ба хотири вазн мавзўъ 

наљуст, балки вазнро, агар зарур бошад, кашон – кашон назди мавзўъ 

овард, шеъриятро аз њама љузъиёт болотар гузошт. Бо ќофия бисёр 

ишќварзї накард, то ки нозпарвар нашавад. Ба хаёли шоирона роњ 

кушод, то дар олами сухан сайр кунад, тасвирњои тоза љуст, тасвирњое, 

ки онњоро намесозанд, балки меофаранд, барои сохтмони шеър аз 

фарњангњо мисли дигар шоирони муосир калимаи мувофиќ накофт, 

балки калимањои дар зењнаш бударо ба шеър овард, то ин ки ба равонии 

шеър халал ворид накунад. Масалан: 

Бекасу овораву сарсон 

Медавад дар кўчањо борон – 

Баччагии пойлучи Тољикистон   (28, 39). 

Навпардозињои дар ќолабњои суннатї вориднамудаи Гулназарро 

бисёр мунаќќидону  њамќаламон зикр намудаанд, хусусан, дар ѓазалу 

рубоиву дубайтї, ки баъдан дар ин бора андешаронї мекунем. 

Аз рўи наќли бевоситаи устод Гулназар дар мулоќоти дар Душанбе 

доиршуда шоири забардардасти форс Нодири Нодирпур гуфтааст, ки 

“Шеъри навро воќеањои нав ба вуљуд намеоранд, балки онро диди нав ва 

тафаккури нав ба вуљуд меорад”. 

Дар китоби “Гулбонги истиќлол” (2011) панљ таронаи устод 

Гулназар бо номњои “Нозиш”, “Панљакент”, “Шукрона”, “Зинда бош” 

ва “Хонаи инсон” нашр шудаанд. Дар онњо фазои нав, диду тафаккури 

нав ва тасвиру хаёли тоза ба њам тазвиљ шудаанд. Масалан, таронаи 

“Шукрона” чунин банду наќароти љолиб дорад: 

Дар ба дар гаштам, дари бахтам нашуд, 

Дасти лутфе бар сари сахтам нашуд. 

Хоби роњатро надидам зери чарх, 

То ки хору санги ту рахтам нашуд. 

Шукри номат, эй Ватан, сад шукри ту, 

Маънии њастии ман, сад шукри ту   (63, 20– 22). 

Навпардозињо ва наќши  Гулназарро доктор Алиасѓари Шеърдўст 

дар китоби “Чашмандози шеъри имрўзи тољик” чунин ифода намудааст: 

“Гулназар, ки дар шеъри имрўзи Тољикистон чун шоири дубайтиву 

рубої бештар муаррифї шудааст, низ ѓазалњои ошиќонаву ирфонї ва 

иљтимої зиёд гуфтааст. Ў чи дар сабки нимої (ба ќавли худаш 

хусравонињо) ва чи дар ашъоре, ки дар шаклњои суннатии шеъри форсї 

мегўяд, кўшиш ба харљ медињад, ки суханаш пардаву орояву перояе 

дошта бошад”   (112, 140). 

Тавре ки ќаблан таъкид кардем, Гулназар навпардозиро ќисман аз 

адабиёти классикии форсу тољик, бавижа, ашъори Мирзо Абдулќодири 

Бедил, ќисман аз адабиёти муосири рус, аз он љумла, аз эљодиёти 

В.Маяковский, А.Фет, М.Светаева, Н.Гумилёв, Р.Рождественский, 

Е.Евтушенко, Р.Казакова ва О.Межелайтис омўхтааст. Зеро зимни 

тарљумаи ашъорашон аз онњо таъсир пазируфтааст. Сарчашмаи дигари 

ин навпардозии Гулназар адабиёти муосири Эрон ва шеъри мудерни 

фарангиён мебошад. Хусусан, ашъори Нимо Юшиљ, Нодири Нодирпур, 

Фурўѓи Фаррухзод, Ањмади Шомлу ва Сўњроби Сипењрї ба Гулназар 

сабаќи навпардозї додаанд. 

Хулоса, навпардозињои Гулназар дар шеъри имрўз ноогоњона сурат 

нагирифтаанд. Ў пеш аз он ки даст ба навпардозї занад, аз мактабњои 

бузурги шеъри классикони форсу тољик ва шеъри имрўзи русу Аврупо  ва 

форсизабонон бо омўзиш ва тањќиќу ќиёси љараёнњои мудернї сабаќњои 

эљодї гирифтааст. Навпардозињояш бо дигаргун кардани зоњири шеър 

мањдуд  нашуда, балки бештар дар ташаккулу такомули дарунмояи шеър 

воќеъ гардидааст. 

2.2. Навпардозињои Гулназар дар жанри ѓазал 

Солњои охир баъзе адабиётшиносон њукм кардаанд, ки ашъори 

суннатї таѓйирпазир нестанд. Аммо таљриба нишон дод, ки ќазия ин 

тавр нест, баръакс, ќариб њамаи шаклњои шеърии ќадима 

таѓйирпазиранд, ба шарте ки шоир истеъдоди баланду табъи салим 

дошта бошад. Дар ќарни бист њам дар Эрон ба таљаддуди ќасида даст 

заданд. Масалан, ќасидањои марѓуби Маликушшуаро Бањор, ки ў дар ин 

љода тавфиќ ёфтааст. Дар замони Шўравї ќасидаи “Кремл”-и 

Абулќосим Лоњутї писанди њаводорони адабиёт гардид. Шоирони тољик 

бошанд, бо бањонаи таљаддуднопазирї ќасидаро ба тоќи нисён 

нињоданд. Лекин жанри ѓазал њанўз ба зиндагии худ нуќтаи таммат 

нагузоштааст. 

Нахустин ѓазалсаро дар адабиёти классикии форсу тољик 

Одамушшуаро Абўабдуллоњи Рўдакї мебошад. Баъдан Саъдиву Њофиз, 

Саноиву Аттор, Мавлавию Сайидо ва Соибу Бедил дар такмили ин 

жанри зебои ѓиної хидматњои шоиста кардаанд. Дар таърихи адабиёт 

Саъдиро чун устоди ѓазал эътироф намудаанд. 

Ѓазалиёти боќимондаи устод Рўдакї мазомини сирф ошиќона 

доранд. Ѓазалњои Шайх Саъдї ошиќонаву пандомезанд. Аммо дар  

ѓазалиёти Хоља Њофиз аносири мазмунњои ишќї, ирфонї ва гоњо 

иљтимої бо њам омезиш ёфтаанд. Агар Саъдї дар ѓазал сохтори 

устухонбандии яклухтро риоя карда бошад, дар ѓазалиёти Њофиз  ќариб 

њар байт соњибистиќлол буда, мазмуни алоњидаеро фаро мегирад. 

Ѓазалиёти Саноиву Аттор мазмунњои ирфонї доранд. Ѓазалњои 

Љалолиддини Балхї шўрангез ва отифї буда, мазомини орифонаро бо 

мусиќии вожањо дар худ ѓунљоиш додаанд. Ѓазалиёти Сайидо, ки хеле 

нарму нафисанд, бо сабки миёни њиндї ва хуросонї эљод шудаанд. 

Ѓазалњои дилпазири Соиб ва Бедил асосан бо сабки њиндї (ё ба ќавли 

баъзе мунаќќидони муосири Эрон - сабки исфањонї) эљод шуда ва 

печидатарин маънињо дар ѓазалиёти Бедил ба назар мерасанд. 

Дар замони Шўравї аз устодон Садриддин Айнию Абулќосим 

Лоњутї ва Пайрав Сулаймонї сар карда, то Муњаммадљон Рањимию 

Њабиб Юсуфї, Мирзо Турсунзодаю Боќї Рањимзода, Абдусалом 

Дењотию Муњиддин Фарњат, Аминљон Шукўњию Ќутбї Киром, Мастон 

Шералию Саидалї Маъмур, Лоиќ Шералию Гулназар Келдї…ѓазал 

сурудаанд. 

Ѓазалњои дар замони истиќлолият сурудаи Лоиќ, Гулназар, Ашўр 

Сафару Њаќназар Ѓоиб, Гулрухсору Камол Насрулло,  Рањмат Назрї ва  

Фарзона тобишу љилои тоза касб кардаанд. 

“Њафтаномаи “Адабиёт ва санъат” 10 июли соли 1986 “Мактуби 

кушода”-и шоир Ѓаффор Мирзоро ба табъ расонида, ба бањсе доир ба 

имрўзу фардои ѓазал оѓоз нињод, ки хеле аз адибону мунаќќидон дар он 

иштирок доштанд…Барои ин асрори устодони гузаштаю имрўзаи 

ѓазалро бояд аз худ кард, эњтиёљоти маънавии њамзамононро наѓз бояд 

донист…” (80, 174). 

Њуљуми маънавї ба ин навъи дилпазири лирикї бо њамин ќатъ 

нашудааст. Баъд аз ин њам борњо дар сањифањои матбуот доир ба 

масъалањои куњна шудани ѓазал, талаботи ањли завќро ќонеъ карда 

натавонистани он, дар ќолаби ѓазал наѓунљидани мавзўи рўз ва амсоли 

он вокунишњои зиёде ба табъ расиданд, ки аксари онњо бебунёд буданд. 

Бидуни иштибоњ, њар жанри суннатї ишколи худро дорад, аммо рўњи 

замонро дар колбади он дамидан вазифаи муосирон аст. 

Њамин тариќ, гуногунандешињо оиди ѓазал дар Эрон низ сурат 

гирифта буд. “Дар баёзи ѓазали муосири Эрон “Аз панљарањои 

зиндагонї” (Интишороти “Нигоњ”, Тењрон, соли 1369) сухани чанд тан 

шоири барўманди эронї пиромуни ѓазал дарљ гардидааст. 

Ањмади Шомлу гуфта: “Ѓазал шеъри замони мо нест”. 

Нодирпур фармудааст: “Даврони ѓазал саромадааст, аммо ѓазал 

љовидон аст”. 

Симини Бењбањонї, ки аз ѓазалсароёни навпардозу номдор аст, 

амиќтар рафтааст: “Ба назари ман, мушкили ѓазали имрўз таќлид аст. 

Муњтавои ѓазали имрўз бояд завобити ѓазали ќадимро ба дасти 

фаромўшї биспорад”   (17, 34). 

Имрўз низ шоирони тољик, чун шоирони њамзабони худ, ѓазалсарої 

доранд. Албатта, ѓазалњое, ки ба ниёзмандињои шеъри рўз љавобгў 

бошанд, хеле каманд. Бемории таќлидкорї аз шоире ба шоири дигар 

сироят кардан дорад. Ба ѓазалњо умумигўї роњ ёфтааст. Алъон ду навъи 

ѓазал бо њама бурду бохташ эљод мешавад: ѓазали ишќї ва ѓазали 

иљтимої. Пеш аз он ки ѓазалиёти устод Гулназарро мавриди баррасї 

ќарор дињем, мехостам аз маќолаи доктор Шафеии Кадканї, бо унвони 

“Шамоили ѓазали форсї дар Фаранг” иќтибос орам: “Ин нуктае аст, ки 

мо эронињо ба он камтар таваљљуњ мекунем. Яъне, ѓофилем, ки аз 

фурмњои адабиёти Машриќзамин ду фурми хос дорад љањонї мешавад, 

яъне, аз марзњои табиии худаш таљовуз мекунад: яке фурми њояку 

(Haiku)-и жопунї ва дигаре фурми ѓазал (Ghazal)-и форсї. Албатта, бо 

вижагињои бумии њар кадом”   (144, 672). 

Аз рўи шањодати Шафеии Кадканї, зиёда аз сесад сол аст, ки 

мардуми Аврупо бо ѓазали форсї ошноянд. Баъзе суратњои он ба 

формалисттарин шоирони охири асри бист ва ибтидои асри бисту як 

Апполинер ва Дилан Томас таъсири амиќ гузоштааст. Шоири амрикої 

Љим Њаррисон китобе навиштааст бо номи “Outluerand Ghazals”. Ў дар 

муќаддимаи ин китоб чунин нигоштааст: “Ѓазал як фурми љањонї аст, 

яъне фурме аст, ки шоирони эронї, араб, урдузабон, турк ва фаронсавї 

ва испониёї ва олмонї ва …аз он суд љустаанд ва ёдовар шуда, ки дар 

забони олмонї Гута ва Шлегел ѓазалњои бисёре сурудаанд” (144, 673). 

Ѓазалњои фаронсавию англисї аз ѓазалиёти мо бо он фарќ мекунанд, 

ки мураддаф нестанд, бар замми ин, ѓазалиёти форсї барин ќофияњои 

латифу хушоњанг надоранд ва аксар дар шакли маснавї эљод мешаванд. 

Дар Эрон дигаргун кардани дарунмояи ѓазалиёти дигарон барваќт оѓоз 

шуда буд. 

Дигаргунсозии дарунмоя ва вазни ѓазали классиконро Гулназар низ 

таљриба кардааст. Масалан, ў вазни  ѓазали Бадриддин Њилолї “Шишаи 

май дур аз он лабњои майгун мегирист”-ро як рукн кам карда, чун Њилолї 

ба мавзўи ирфонї даст назадааст, балки мавзўи ишќи воќеии рўзгори 

моро дар ѓазали худ шоирона  матрањ кардааст: 

Дар паси тиреза духтар мегирист, 

Навнињоле ѓунчаи тар мегирист. 

Ин навъе аз тозакорињои Гулназар дар жанри ѓазал будааст. 



65 

Њаќ бар љониби Шафеии Кадканист, ки фармудааст: “Бадбахтии 

ѓазали форсї дар тўли таърих ин будааст, ки њолу њавоњо такрорї буда 

ва агар њам њолу њавои тозае таљриба мешуда, ќолаби муносиби худро 

намеёфта ва њамин сабаб шудааст, ки дар њавзаи ѓазали форсї фурмњои 

тоза камтар кашф шудааст”   (144, 676). 

Ѓазалсарои муосири Эрон Симини Бењбањонї тавонист ба жанри 

ѓазал вањдат ва шакли тозае ато кунад, забони онро аз ќолабњои 

шахшуда рањо бахшад ва тасвирњою  истиорањои нав офарад, роње 

кушояд, ки дигар ѓазалсароёни нављў ба он дилпурона ќадам гузоранд ва 

тавфиќ ёбанд. 

Дар Тољикистон чунин хидмати эљодиро Лоиќ ва Гулназар ба анљом 

расонидаанд. Тавре ки шоир ва мунаќќиди Эрон Зиё Мувањњид таъкид 

менамояд: “Ѓазалсарои суннатї дар ќолаби куњан эњсоси амният 

мекунад. Њамеша метавонад ќофияе пайдо кунад, мазмуне бисозад ва 

ѓазале дар чанд байт бинвисад. Аммо шеър майдони хатар кардан аст, на 

амният, маъракаи гурез аз одат аст, на зиндони эътиёд”   (128, 101). 

Ѓазали Гулназар шоњиди њунари шоирї ва неруи суханофарии ўст. 

Каломи ў дар ѓазал аз насри хабарї ва суханњои маъмул фарсахњо 

фосила гирифтааст. Ў муваффаќ шудааст, ки мавзўи муќаррариро то 

њадди шеър фаро барад. Чун ѓазалиёти солњои охир эљоднамудаи устод 

Гулназарро аз њамин нуќтаи назар бихонем, итминон њосил мекунем, ки 

ин шоири љасур худро ба майдони хатари эљодї меандозад ва аз шикасту 

нокомињо эњсоси тарс  надорад. Агар ба тањќиќоти як зумра мунтаќидон 

назар кунем, ё эљодиёти Гулназарро бо дидаи тањќиќ мутолиа намоем, ба 

хулосае меоем, ки ў воќеан, шоири ѓазалсарост. Муњаќќиќи эронї 

Алиризои Ќазва маќолае дорад бо номи “Гулназар Келдї –ѓазалсарои 

огоњ”. Инчунин Абдурањмон Абдуманнонов њангоми мурољиат ба 

Гулназар таъкид намудааст, ки ў аслан шоири ѓазалсаро ва ошиќ буда, 

на танњо шаклу ќолаб, балки муњтаво ва дарунмояи шеъраш шоњиди он 

аст   (28, 22). 

Порае аз ѓазали “Лабташна”-и ўро ин љо шоњид меорем: 

Эй шоњи атласпўшњо, њайфо, ки аз ман нестї, 

Эй бўсаву оѓўшњо, њайфо, ки аз ман нестї… 

Дўшам гузаштї ѓарќи ноз, дўшам бигуфтї: “Зинда бош!” 

Ман мурдаам з-ин дўшњо, њайфо, ки аз ман нестї…(33, 125). 

Баъзе мунаќќидон роњи ягонаи то њадди шеър бурдани њарфњои 

маъмулро дар афзудани унсурњо ба калом ва дар костани унсурњо аз 

калом донистаанд. Дар ин ѓазали зебои Гулназар гунаи аввал, яъне 

афзудани унсурњо ба калом ба мушоњида мерасад. Фазои ин ѓазали 

ошиќона тозаву беѓубор аст, дар он набзи зиндагии воќеї мураттаб 

метапад, табъи шоир дар њаракат аст, тасвирњо тозаву бамавќеанд, 

мусиќии ѓазал дилпазиру гўшнавоз аст. Парадокси “нолаи хомўшњо” 

хеле љолиб буда, тасвирњои тозаи “ташна мурдани лабташнагї”, “табъи 

ѓазалпаймо”, “инќилоби њушњо”, “дамидани чашма”, “рамидани рўд”, 

“Шашмаќоми гўшњо” ва “нўши нўшњо” ба ин ќолаби пири суннатї љони 

тоза бахшидаанд. Радифи “Њайфо, ки аз ман нестї” ва вожањои 

њамќофияи атласпўшњо, оѓўшњо, хомўшњо, њушњо, љўшњо, гўшњо, нўшњо 

ва дўшњо мусиќии ѓазалро ба њадди форамї расонидаанд. Мусиќии 

батни ѓазал низ ба ављ расидаст: Сад чашма бо ту медамад, сад рўд бо ту 

мерамад. Чунин услуб ѓазали зикршударо ба њадди тарљуманопазирї 

расонидааст. Ин ѓазал ба ѓазали ягон шоири гузашта ва муосир монандї 

надорад. 

Мушаххасбаёнї ва нигоњ доштани вањдати муњтаво дар аксари 

ѓазалиёти Гулназар ба чашм мерасад. Шоир суханро бењудаву бањуда ѓоз 

намедињад ва њамин ки матлабаш поён пазируфт, ба ѓазали худ нуќта 

мегузорад. Њамеша аз шеърњои љадвалї иљтиноб меварзад. Пешакї чун 

баъзе шоирон калимањои њамќофияро гирдоварї карда ѓазал намесозад. 

Гулназар дар роњи афзудани унсурњо ба калом таљрибањои зиёде 

кардааст. Вай аз анвои мусиќї ва њамовозии вожањо  моњирона истифода 

мебарад ва таваљљуњи хонандаро ба ѓазал љалб мекунад. Ѓазали зерин 

чунин хусусият дорад: 

Шонае магар дорад хотири парешонам? 

Аз хазон вафо љўяд ѓунчањои афшонам… 

То рањи дарозам њаст, то ѓами фироќам њаст, 

Дар њисори Туркистон нолаи Зарафшонам. 

Эй замони нофармон, эй замини бесомон, 

Ман зи оли Сомонам, ман зи оли Сомонам! 

Дар ѓиреви тўфонњо тахти мењанам барљост, 

Хуни ман, ки тољик аст, тољи Тољикистонам!    (14, 51-52). 

Ин ѓазал иљтимоист, аммо хеле дилпазир аст. Чаро? Аввалаш ин ки 

бо вуљуди радиф надоштанаш мисраъњо бо ќофияи хушоњанг ва мантиќи 

муайян ба њамдигар неру бахшида, то поёни љодаи ѓазал расидаанд. 

Ѓазал њам ба самти амудї ва њам ба самти уфуќї њаракати муназзам 

дорад. Мавзўи иљтимоии замони мо –воќеањои солњои 90-и асри гузашта 

дар ќолаби зебои ин ѓазал таљассум ёфтаанд. Вањдати муњтавои ѓазал, 

вуќўъгўї ва дарду њасрати шоирро, ки он дарду њасрати љомеаи мост, 

пероњани зебои бадеї оро додааст. Шоир ба хотири мусиќии ѓазал 

махсус вожањоро интихоб ва љо ба љо накардааст, балки худи онњо 

пањлуи њам омада, љои ба худ муносибро ёфтаанд. Дар як сатр пањлуи 

њам омадани калимањои њамоњанги  њунар-шарм, хок-хор, гард-дард, 

кушт-кишт, хандон-гирён, Ватан- ба тан, дароз-фироќ, нофармон-бесомон, 

замон –замин аз батни ѓазал мусиќиро тавлид кунондаанд. 

Тасвирњои зебою  мушаххаси “нигоњи овора”, “дидаи пушаймон”, 

“хории хок”, “дард будани њама гард”, “сояравшани умр”, “куштани 

кишт”, “дарди хандон”, “љони гирён”, “рахти сабзи ободї” ва “ѓиреви 

тўфонњо” бозёфтњои шоиронаи  Гулназар буда, ба тару тозагии ѓазал 

мусоидат кардаанд. 

Дар ѓазал њељ гоњ содабаёнињои Гулназар ба одибаёнї бурда 

намерасонад. Ў зимоми муњтаво ва нозукбаёниро рањо намекунад. 

Њарчанд ки ќолаб классикист, муњтаво инъикоси рўзгори воќеии мост. 

Баъд аз он ки дар адабиёти муосири Эрон мавќеи шеъри озод 

устувор гардид, шоирони навпардоз Ањмади Шомлу, Нодири Нодирпур, 

Фурўѓи Фаррухзод ва чанд тани дигар таљрибањои оѓознамудаи Нимо 

Юшиљро идома доданд. Нимо ва пайравонаш ќомати шеъри навро аз 

роњи костани унсурњои зиёдатї, аниќтараш, канор нињодани ташбењу 

истиорањои ќолабї ва забонзадаву умумї, ки ба њукми мурда 

даромадаанд, рост карданд. Сирф дарозу кўтоњ шудани мисраъњоро, ки 

ба муњтавои шеър бетаъсиранд, аз миён бурданд. Забони шеърро гўётару 

муњтавояшро пўётар карданд. Таљаддуди дигаре, ки Гулназар дар жанри 

ѓазали мо таљриба кард, дар асоси принсипи њамин костанњо будааст. 

Вай таљрибаи дар шеъри озод гузаронидаи пешоњангони шеъри нави 

Эронро дар жанри ѓазали тољикї низ роњандозї кард. Зеро ѓазалњои 

суннатї, ки дар ќолабњои ба њам монанд эљод шудаанд, хонандаро зуд 

хаставу дилгир мекунанд. Агар мисраъњои ѓазал њам аз љињати муњтаво 

тару тоза бошанд, савту мусиќиашон форам бошад, мисраъњо бо таќозои 

мазмун кўтоњ шаванд ё тўл кашанд, ѓазал дилрасу хонданї хоњад шуд. 

Инак, аз як ѓазали дар њамин услуб гуфтаи Гулназар, ки соли 1999 ба 

нашр расидааст, чанд байт иќтибос менамоем: 

Як бўсаам рањо кун… 

Ин умри бевафоро њамроњи бовафо кун. 

Дарётарам кун, эй љон, 

Дунётарам кун, эй љон, 

Фардотарам кун, эй љон, 

Ин дил, ки аз “куљоест”, фарзанди нокуљо кун! 

Наќди ситорањоро оё тавон шумурдан? 

Бо ѓунчањои хандон оё тавон намурдан? 

Бо њар кї метавон, кўш, 

Бо њар чї метавон, бош, 

Аммо мани хазонро дар боѓи худ бањо кун!    (15, 5). 

Ба ин ва дигар ѓазалњои бо њамин сабк сурудаи устод Гулназар аз 

рўи меъёри ѓазалиёти суннатї бањогузорї кардан љоиз нест. Ин ѓазалест, 

ки зоњиран ба шеъри озод шабоњат дорад, аммо вай шеъри озод нест, 

зеро дарунмояи он таѓаззул аст. Ваќте ки мисраъњо дарозу кўтоњ 

мешаванд, матлаб низ таѓйири њолат мекунад. Мисраъњо зоњиран «бозї» 

мекунанд, аммо бозии онњо тамошобоб аст. Зеро њадафи шоир ин нест, 

ки онњоро ба бозї дарорад, балки њадафи шоир он аст, ки матолибро ё 

кўтоњ кунад ё тўл дињад. Ёздањ сатр дар се байт ифода шудааст. Маќсади 

шоир инкишофи самти амудии ѓазал аст, на уфуќї. Ин ѓазал дорои 

мусиќии шўх аст, алалхусус дар мисраъњои зерин: 

Дарётарам кун, эй љон, 

Дунётарам кун, эй љон, 

Фардотарам кун, эй љон… 

Бо њар кї метавон, кўш, 

Бо њар чї метавон, бош. 

Чунин ѓазалњои таљрибакардаи Гулназар ангуштшумор нестанд. 

Ќасди шоир аз афзуданњову костанњои унсурњо дар ѓазал танњо шакли 

нав офаридан нест, балки маќсуди ў фароњам овардани фазои нав ва умќ 

бахшидан ба муњтавои ѓазал аст. Ѓазали дигаре, ки бо њамин сабк эљод 

шудааст, ин аст: 

Ман аз дасти бањорон гираму сўи чаман орам, 

Туро бар шањри “Ман” орам. 

Ду чашмам хаста шуд аз заъфарони њаљр, 

Њавои сабза орам, 

Нилуфар орам, 

суман орам…   (33, 46). 

Ин ѓазали ошиќона шаклан ба шеъри озод шабоњат дошта, аз 15 

сатр иборат аст. Ѓазали мураддаф буда, вожаи “орам” чун радиф тамоми 

бори маъниро ба дўш дорад. Ва тамоми муњтаво аз паси њамин радиф 

њаракат мекунад. Андеша тоза, отифа нарм, хаёл дар такопў ва мусиќии 

ѓазал форам аст. Симини Бењбањонї чунин навишта буд: “Шеър њамин 

аст: андеша, отифа, хаёл, мусиќии калом”   (133, 10). 

Агар ба шакли зоњирии ѓазал мутаваљљењ шавем, дармеёбем, ки 

танњо мисраъњои 1, 3, 4, 5, 7, 8, 9, 10, 12, 13, 14 аз љињати рукн 

баробаранд. Барои мисол мисраи якумро таќтеъ мекунем, ки мисраъњои 

бо раќам ишорашуда бо он баробарвазнанд: 

Ман аз дасти бањорон гираму сўи чаман орам 

Мафоъїлун/ мафоъїлун/ мафоъїлун/ мафоъїлун 

У   -  -  -/     у  -  -  -  /      у  -  -  -/         у  -  -  - 

Ин ѓазал дар бањри Њазаљи мусаммани солим суруда шудааст. 

Костани вазн дар мисраъњои дуюм: “Туро бар шањри “Ман”орам”, 

ёздањум: “Мабин урёнии номуси ноањлон” ва понздањум, ки такрори 

мисраи дуюм аст, ба назар мерасад. Шоир мушоњида кардааст, ки 

матлабро метавон кўтоњтар баён кард, дар акси њол зарурати 

мисраъпуркунї пеш меояд, ки ѓазал нуќсон мепазирад. Дар мисраи 

шашум “Туро чун дарди ширин дар дилам биншонаму бар кулбаи танги 

Сухан орам” њодисаи афзоиши рукн рух додаааст, зеро матлаб дар 

мисраи муќаррарї ва кўтоњ наѓунљидааст. Эњёи бањри тавил аз 

пайовардњои шеъри нав аст, ки дар ин ѓазал ба мушоњида мерасад. 

Ин ѓазали зебои ошиќона саршори тасвирњои тозаи шоирона аст: 

“аз дасти бањорон гирифта сўи чаман овардан”, “маъшуќаро ба шањри 

“Ман”овардан”, “нозирони марзи ишќ”… 

Вожањои њамнаво мусиќии шеърро ба ављ расонидаанд. Масалан, 

њарфи “р” дар ин ѓазал 47 маротиба омадааст. Ѓазал бо такрори 

калимањо низ ба њадди латофату балоѓат расидааст: 

“Њавои сабза орам, 

нилуфар орам, 

суман орам”. 

Њар се зинаи ин сатр бо таќозои феъл ороста шудаанд. 

Устод Гулназар бо сабки шеъри озод ѓазал суруданро аз солњои 

навадуми ќарни сипаришуда таљриба кардааст ва дар ин роњ тавфиќ 

њосил кардаву њамин шеваи тозаи ѓазалсароиро њанўз њам идома дода 

истодааст. Инак, порае аз ѓазали дигар: 

Љавонї дар либоси атласи “шому сањар” дар оѓуши ман буд, 

Лабаш гелосу 

Рўяш себи хубониву 

Њар ду чашми ў –шањтут 

Ва оѓўшаш чу боѓи пурсамар дар оѓуши ман буд… 

Табассум дар рухаш гулрез гардиш дошт, 

Такаллум дар лабаш гулбез гардиш дошт. 

Њама гул буд, 

Тароват буд, 

тараннум буд, 

таѓаззул буд, 

Ба шодобї бањори гулбасар дар оѓуши ман буд. 

Саропо оташу тўфон, 

Пур аз шўру ќиёми нављавонї буд, 

Китоби Гулназар дар оѓуши ман буд   (33, 20). 

Гулназар аз анъанаи дилгир ва деринаи ташбењсозї даст кашида 

ташбењоти тоза офаридааст, ки гелоси лабу себи рухсору чашми шањтут 

мевањои боѓи њусни маъшуќаанд. Ин ѓазали замонавї, ба ќавли 

мунтаќидони хориља-мудерн, аз 24 мисраъ таркиб ёфтааст, аммо аљибаш 

дар он аст, ки аз 12 байт иборат нест, шоир дар жанри суннатї ќолаби 

замонавї сохтааст. Он њамагї аз 5 байт иборат аст. Байтњои 1, 2, 4 аз 5 

сатр, байти 3 аз 6 сатр ва байти 5 низ аз 6 сатр иборат аст, яъне, аз 

матлаъ то маќтаи ѓазал нав аст. Мувофиќати ягонаи ин ѓазал ба 

ѓазалиёти суннатї он аст, ки ба маќтаъ њусни тахаллус зам шудааст. 

Радифи тўлонии дар оѓуши ман буд тамоми вожањоро ба њаракат 

дароварда, ба муњтавои ѓазал љозиба бахшидааст. Калимањои  сањар, 

пурсамар, магар, ЗАФАР, гулбасар ва Гулназар њамќофия буда, бо оѓози 

радиф, ки пешоянди дар аст, њампањлу шуда, садои мусиќии байтњоро 

шуниданї кардаанд. Хусусан, дар ин байтњо мусиќии ѓазал ба ављ 

расидааст: 

Табассум дар рухаш гулрез гардиш дошт, 

Такаллум дар лабаш гулбез гардиш дошт. 

Њама гул буд, 

Тароват буд, 

тараннум буд, 

таѓаззул буд. 

Дар се сатр  омадани тавсиф низ ѓазалро малењтар кардааст: 

Лабаш гелосу 

Рўяш себи хубониву 

Њар ду чашми ў-шањтут. 

Калимањои њамоњанг ва вожањои такрор низ њамин имтиёзро касб 

кардаанд: табассум-такаллум, рухаш-лабаш, гулрез-гулбез, тараннум-

таѓаззул… Ин гуна ѓазалиёти шоир њам дар самти уфуќї ва њам дар 

самти амудї ќобили таваљљуњанд. Кўтоњшавї ва тўл кашидани мисраъњо 

ба муњтавои ѓазал марбут аст. 

Алиасѓари Шеърдўст ба ѓазал нигоњи нек дорад: “Ба њар рўй, ѓазал 

чи дар шеъри Эрон ва чи дар шеъри Тољикистон ќобилиятњо ва 

шоистагињои худро барои њифзи љойгоњи деринааш нишон додааст ва 

баъид нест, ки дар оянда (дар канори шеъри нав) яке аз пуркорбурдтарин 

анвоъи шеър бошад”   (112, 143). 

Хулоса, Гулназар бо ин гуна таљрибањо воќеан, тавонистааст сабки 

фардии худро ташаккул дињад ва имрўз аз пайи рушди он аст. Ў амалан 

собит сохт, ки жанри суннатии ѓазал тоби навпардозї дорад. Такмили 

дарунмоя ва сохтори ѓазал, ки дар адабиёти имрўзи тољик аз тарафи 

Лоиќ ва Гулназар оѓоз ёфтааст, минбаъд идома хоњад ёфт, зеро табиати 

шеъри рўзгори мо њаминро таќозо мекунад. 

 

2.3.Анъана ва навоварї дар рубоиёти Гулназар 

Поягузори жанри рубої устод Рўдакист. Пас аз ў Абўалї ибни Сино 

ќонуният ва зарфи ѓунљоиши рубоиро такмил дод.  Умари Хайём баъд аз 

Сино рубоиро ба ављи аъло расонид. Мазмунњои фалсафиро дар ќолаби 

рубої матрањ кард: 

Як ќатраи об буд, бо дарё шуд, 

Як зарраи хок бо замин якљо шуд. 

Омадшудани ту андар ин олам чист? 

Омад магасе падиду нопайдо шуд    (97, 29). 

Умари Хайём  устоди рубої буда, пас аз рубоиёти ўро ба забони 

англисї тарљума кардани Фитсљералд шуњраташ тамоми оламро фаро 

гирифт. “Тааљљуб дар ин аст,ки Урупо беш аз Осиё аз Хайём ќадрдонї 

намуда, дар тарљумаи рубоиёт ва тањќиќи њолоти ў урупоиён ќадамњои 

васее бардоштаанд”   (86, 213). 

Мањбубияти рубої дар миёни мардуми форсизабон бебањс аст. Дар 

китоби “Роњат-ус-судур ва оят-ус-сурур” (ба тасњењи Муњаммад Иќбол. 

Тењрон, 1333, сањ.334) омадааст, ки (мазмунан) Наљмиддини мулаќќаб ба 

“Дубайтї” ба њар куљо сафар мекардааст, агар рубоие мешунидааст, 

навишта мегирифтааст. Моли фаровони худро сарфи рубоисароён 

кардааст. Пас аз маргаш ба ворисонаш 50 ман коѓаз мерос мондааст, ки 

њамагї рубої будааст. 

Зиё Мувањњид иброз медорад, ки гўё нахустин рубоињо дар шакли 

фањлавиёт пеш аз арабњо аз тарафи эронињо суруда шудаанд. Вай 

рубоиро аз рўи мазмун ба чор гурўњ таќсим кардааст: а) рубоиёти ѓиної, 

б) рубоиёти фалсафї; в) рубоиёти пандомўз; г) рубоиёти орифона. 

Дар адабиёти муосири Эрон низ домани рубоиро њанўз аз даст 

надодаанд. Масалан, Нимо Юшиљи навпардоз ќариб 600 рубої эљод 

кардааст. Ин далели он аст, ки ин жанри суннатї низ чун ѓазал 

таљаддудпазир буда, умраш бардавом аст. 

Тавре ки аз суњбати бевоситаи устод Гулназар бармеояд, ў низ чун 

устод Лоиќ рубоисароиро барваќт оѓоз намудааст. Аммо Лоиќ муттасил 

аз пайи эљоди рубої ва тадвини силсилаи рубоиёташ шудаасту Гулназар 

чанд муддат таваќќуф карда, њамаи нозукињои ин жанри зањматписандро 

омўхтааст ва баъд бо шўру шавќи беандоза рубоиёти зиёде сурудааст. 

Доктор Алиасѓари Шеърдўст зимни баррасии рубоиёти шоирони 

муосири тољик чунин иброз медорад: “Дигар шоире, ки дар корбурди 

рубої хеле даст дорад, Гулназар аст. Рубоиёти ў низ аз лињози мавзўъ ба 

рубоиёти Лоиќ шабоњат доранд. Гулназар як китоби махсусе низ  нашр 

карда ба унвони “Табхола” (1992), ки аз рубої ва дубайтињо мураттаб 

шудааст. Муносибати Гулназар ба ин ќолабњои шеърї ќобили таваљљуњ 

аст, ки аз байти зери ў њувайдост: 

Магир осон рубоиву дубайтї, 

Ки чун табхола рўяд аз таби дил”   (112, 156). 

Доир ба хусусиятњои барљастаи рубоиёт ва дубайтињои устод 

Гулназар мунаќќидони тољик њам бо ишќу алоќа њарф задаанд. 

Абдурањмон Абдуманнонов ба Гулназар рў оварда мегўяд: “…вале бар 

онам, ки бењтарин бозёфтњоятон дар рубоиву дубайтињо рух намудаанд. 

Худ иќрор кардаед, ки “ин навъи зебои адабї њамеша бо ман будааст ва 

бо ман хоњад монд”   (28, 22). 

Ногуфта намонад, ки рубоиёти устод Гулназар на танњо дар китоби 

“Табхола”, балки дар маљмўањои дигараш низ ба нашр расидаанд. Соли 

2001 аз тариќи нашриёти “Сурушан” тањти унвони “Ќадањи шабнам” 

маљмўаи рубоиёт ва пурсишњои шоир аз чоп баромад. Соли 1997 чанд 

рубоии ба тозагї эљодкардааш дар маљмўаи “Њар мисраи шеър 

Тољикистони ман аст” низ ба нашр расида буданд. Воќеан, рубоиву 

дубайтї њамеша бо Гулназар будаанд. Дар пешонии китоби “Ќадањи 

шабнам” чун эпиграф рубоии зерини Гулназар сабт шудааст: 

Чун сабзаи тар дамиданат мебояд, 

Чун меваи дил расиданат мебояд. 

Аз аср ба аср бурдаву њоло низ 

Андуњи маро кашиданат мебояд   (18, 3). 

Мухотаби шоир рубоист. Муаллиф таманнои онро дорад, ки рубої 

аз замини синааш чун сабзаи тар бидамад ва монанди меваи дил ба 

пухтагї расад. Рубої шоирро тарк накарда, аз асри бист ба асри бисту як 

расонидааст ва шоир орзуманди он аст, ки минбаъд низ бори  андуњи ўро 

рубої ба дўш дошта бошад. Дарвоќеъ, шоире, ки ба чунин шакли зебои 

шеърї ишќу алоќаи отифї дорад, ба вай њамеша такя мекунад ва 

доманашро сахт медорад, сабзидану пухтани онро чун сабзаву чун мева 

ба таври њамешагї орзу мекунад. 

Алиасѓари Шеърдўст, чунонки дар боло ишора шуд, иброз 

доштааст, ки рубоиёти Гулназар аз лињози мавзўъ ба рубоиёти Лоиќ 

шабоњат доранд. Шабоњати мавзўъњо маънои онро надорад, ки Гулназар 

рубоиёти худро мањз дар пайравии Лоиќ суруда бошад. Лоиќу Гулназар 

фарзандони як айём буданд, дар як муњити иљтимоиву як њавзаи 

фарњангї зиндагиву эљод мекарданд. Табиист, ки мавзўи фарогири 

рубоиёташон метавонист ба њам шабоњат пайдо кунад. Аммо нигоњи 

онњо, тарзи њалли мавзўъњо ва забони рубоиёташон аз њамдигар фарќ 

мекунад. Агар як рубої аз Лоиќ ва як рубої аз Гулназар интихоб карда 

дар як вараќ нависеду дар зери онњо  номи муаллифонро сабт накунед, 

шеършиноси воќеї метавонад аз рўи услуби баён онњоро аз њамдигар 

фарќ кунад ва њукм барорад, ки кадоме аз ин рубоињо моли Лоиќ асту 

кадоме ба Гулназар тааллуќ дорад. Албатта, бурди њар шоир њам дар он 

аст, ки суханаш аз сухани дигарон фарќ кунад. Барои мисол аз њамин ду 

шоир яктогї рубоии ишќї меорем, яъне аз як мавзўъ: 

Аз Лоиќ: 

Њоло, ки бањорам нагузаштаст, биё, 

Њоло, ки хуморам нашикастаст, биё. 

Њоло, ки ба ёди рухи хуршедвашат 

Хуршеди њаётам нанишастаст, биё. 

Аз Гулназар: 

Чашмони туро, ки аз хатар сохтаанд, 

Бар ќасди умеди Гулназар сохтаанд. 

Лабњои туро, ки љони ман сўхтааст, 

Аз гармии устуво магар сохтаанд. 

Рубоии ошиќонаи Лоиќ аз лињози забон ба рубоии мардумї 

наздиктар аст. Агар вожањои китобии “хуршед”, “хуршедваш” ва “рух”- 

ро ихтисор кунему ба љои онњо муродифњояшонро истифода барем, ин 

рубоии Лоиќ аз љињати ифода ва забон ба рубоиёти халќї чун 

нусхабадале љилва мекунад. 

Лекин услуби рубоисароии Гулназар дигар аст. Ў он ќадар ба 

халќияти гуфтор мутаваљљењ намешавад ва бештар ба истифодаи васеи  

санъатњои бадеї таваљљуњ зоњир мекунад. Ифодањои “аз хатар сохтани 

чашмон” ва “аз гармии устуво сохта шудани лабон”, ки дар яке маљозу 

дар дигаре муболиѓа мављуд аст, аз ин тамоюли эљодии Гулназар гувоњї 

медињад. Аз ин бармеояд, ки њарду шоир услуби ягонаи эљодї надоранд. 

Гулназар нисбат ба Лоиќ  ихлосу эњтироми бузургеро ќоил аст. Дар 

сарсухани китоби “Лоиќе чун Лоиќе” менависад: “Боре, дар суњбате, 

Лоиќ ба ман гуфт: “Ту аз ман баромадаї”. Бешак, на танњо ман, балки 

њамаи он шоирони љавоне, ки баъди Лоиќ ба адабиёт омадаанд, аз шеъри 

Лоиќ шеъргўиро омўхтаанд. Ё аз ў тарзи омўзиш ва бањраљўиро ёд 

гирифтаанд”   (17, 6). 

Воќеан, Гулназар аз Лоиќ “тарзи омўзиш ва бањраљўї”-ро 

омўхтааст, аммо услуби эљодии худро касб карда, бо пайроњаи хеш ба 

сафар баромадааст: 

Дар хилвати хеш рангу бў дораму бас, 

Аз њиммати решаам нумў дораму бас. 

Дар хонаи оина иќомат дорам, 

Бо сурати хеш гуфтугў дораму бас   (18, 12). 

Агар таќсимбандии Зиё Мувањњидро дар рубоиёти Гулназар низ 

татбиќ кунем, аз лињози мазмун рубоиёти ў ба чор гурўњ људо мешаванд, 

ки аз њар гурўњ мисоле овардан мувофиќи маќсад аст. 

Аз рубоиёти ѓиної: 

Эй чорагари ин дили бечораи ман, 

В-эй осудагии ин сари овораи ман. 

Ман ошиќи рўи ту на имрўзаму бас, 

Буд муњраи ту муњраи гањвораи ман   (18, 5). 

Аз рубоиёти фалсафї: 

Одам, ки аёну ноаён мегузарад, 

Аз санљиши сад суду зиён мегузарад. 

Ањсант ба биноии ў бояд гуфт, 

Бо дидаи баста аз љањон мегузарад    (18, 29). 

Аз рубоиёти пандомўз: 

Дунё,ки хуш аст, низ дунї дорад, 

Ин кўчаи ошиќї љунунї дорад. 

Курсии баланду худнамої? Чї аљаб! 

Фаввора машав, ки сарнагунї дорад    (18, 23). 

Аз рубоиёти орифона: 

Фарёд зи доноии нодонии мо! 

Афсўс бар ин сиришти зулмонии мо! 

Донї, ки зи чї Каъба сияњ пўшида? 

Биншаста ба мотами мусулмонии мо!   (18, 8). 

Дар љодаи эљод дарки таърихию иљтимої ва адабї Гуназарро тарк 

накардаанд, ки њамин дарки сегона дар рубоиёти шоир низ равшан 

инъикос ёфтаанд. Шоир аз таърихи ќадиму асрњои миёна ва замони нави 

миллати худ огоњ аст, аз он хулоса мебарорад ва бо назокат њосили 

идроки худро ба риштаи тасвир мекашад. Ў љаври таърихро пеши назар 

меорад, бевафоии таърихро мазаммат мекунад, дар хонаи рубої ба 

золимони таърихї мурофиа меорояд. Воќеан, кам аст халќе дар олам, ки 

чун тољикон аз бевафоии таърих ин ќадар ранљи бисёре кашида бошад: 

Таърих ба тољик вафодор набуд, 

Љуз њамлаи мўру малаху мор набуд. 

Санљар буду Темур буду дар мулки Бухор 

Исмоили Сомонию девор набуд   (13, 53). 

Гоњо дар либоси рубоии ѓиної њам баъзе њаводиси таърихиро љилва 

медињад: 

Боз о, ки ќиёми љонї њам мегузарад, 

Бехобиву шеърхонї њам мегузарад. 

Чун шуњрату шони давлати Сомонї 

Аз ѓафлати мо љавонї њам мегузарад   (13, 95). 

Гиромидошти шахсиятњои таърихї, ки поягузорони адабиёту 

котибони шањодатномаи миллатанд, ќарзи њар як фарзанди бонангу 

номус буда, чунин мавзўъ бо тобишњои мухталиф дар рубоиёти Гулназар 

инъикос ёфтааст: 

Эй шањри азиз, бањри њар бехабаре 

Гўям, ки ту њам ќадиму њам навасарї. 

Чун Рўдакї аз роњи ќурун меої, 

Чун Айнї аз инќилоб дорї шараре   (13, 101). 

Шоир чун фарзанди замон ва вориси гузаштагон аз ноадолатињои 

таърих чашм пўшида наметавонад. Ба ќавли академик Муњаммадљони 

Шакурии Бухорої:“ Зиёиён маѓзи сари халќанд, онњо љавњари њикмати 

асрњоро дар фаъолияти аќлонии худ гирд овардаанд ва онро ба кор 

медоранд, то ки имрўзиёну фардоиён аз он бархўрдор бошанд” (106, 292). 

Дарки таърихї бо отифаи фитриаш гирењ хўрда, ўро такон медињад, ки 

воќеиятро рўи коѓаз орад. Репрессия (шахспарастї)-и соли 1937 ба 

миллати мо низ гаронињои зиёде овард. Бисёре аз падарон ќурбони ин 

гардиши девбоди сиёсат гардидаанд ва нисбатан “хуштолеон” ба Сибир 

бадарѓа шудаанд: 

Афсўси бањори вожгуни падарам, 

Сад њайфи љавонии забуни падарам. 

Дар шоху бари дарахти домони Сибир 

Гўё ки давад њанўз хуни падарам          (13, 142). 

Мавзўи љанги тањмилии Тољикистон дар рубоиёти Гулназар низ 

равшан инъикос ёфтааст. Шоир аз љабру зулми Искандару Санљар нобуд 

нашудани миллати тољикро ёдовар шуда, изњори нигаронї мекунад, ки 

ин миллатро љањли мураккаби бародарон, ки алайњи њамдигар дар ду 

майдон сангар гирифтаанд, нобуд хоњад кард: 

Моро дами шамшери Сикандар накушад, 

Хунхорагии лашкари Санљар накушад. 

Мо Юсуфи даврони худему моро 

Љуз љањли мураккаби бародар накушад   (14, 56). 

Љанбаи иљтимоии рубоиёти шоир чун дигар анвои шеъраш аз дарки 

иљтимоии ў сарчашма мегирад. Њамдардии шоир ба мардуми ниёзманду 

саргардон, бечораву бепаноњ аз тариќи шеъру рубоиёти пурдард сурат 

гирифтааст: 

Гардун њама пур зи оњи сўзони ман аст, 

Дунё њама пур зи рўњи сарсони ман аст. 

Месўзаду ѓам мехўраду менолад, 

Ин сафњаи шеър Тољикистони ман аст   (14, 57). 

Солњои љанги тањмилї вазъи  иљтимоии мардуми тољик хеле бад буд. 

Мардуми офатзадаву кулфатдида ба љуз оњу фиѓон илоље надоштанд. 

Нархи нон барои баъзењо аз нархи љон ќиматтар буд, ки ин ќазия бо 

оњанги танзомез дар ин рубої ифода ёфтааст: 

Офатзадаро барги хазон арзон аст, 

Кулфатзадаро оњу фиѓон арзон аст. 

Аз нархи баланди нон набояд ѓам хўрд, 

Дар кўчаву бозор чу љон арзон аст         (14, 59). 

Устод Гулназар воќеан, дарки баланди адабї дорад. Ў адибест, ки 

дар деги љомеа љўшидаву пухтааст, масъулияти адабї њамеша њамсафару 

њамдами ўст. Тањкурсии иморати шеъраш аз адабиёти классикї буда, 

адабиёти муосиру хориљиро низ хеле хуб омўхтааст. Ва ин иморатро 

баланду барњаво сохтааст, ки хиштњояш њама пухтаанду бо камоли 

устодї чида шудаанд. Агар њамин дарки адабї ўро такон намедод, 

Суруди миллии Тољикистонро дар чунин равиш эљод карда 

наметавонист. Вањдати халќ ва миллати бо маънои томаш яклухт шудани 

ў таманнои њамешагии шоир аст, ки дар рубоие чунин фармудааст: 

Эй халќи азизи ман,саломат бошї, 

Парвардаи номусу шарофат бошї. 

Аз љон гуфтам Суруди миллии туро, 

То љўр ба њам бошиву миллат бошї!   (14, 61). 

Гулназар њунари шоириашро сарфи анвои гуногуни шеъраш 

кардааст, ки рубоиёташ аз ин љумла истисно нестанд. Рубоиёти ў 

рубоиёти замони моянд. Аз ин рў, аз лињози муњтаво ва дарунмоя на ба 

рубоиёти классикї монанданду на ба рубоиёти солњои 30-60-и ќарни 

гузашта. Тарзи ифода ва услуби баёну нозукињои забон, хаёли шоирона 

ва мусиќии калимањову тасвирњои тоза хоси рубоиёти Гулназаранд. Ў 

рубоие надорад, ки забонаш хушку муњтавояш бемаѓз бошад. Рубоиёти 

ѓиноияш саршори отифа ва эњсоси ошиќонаанд. Ваќте ки онњоро 

мехонед, гумон мекунед, ки шоир ба љуз фикри ишќ андешаи дигар 

надорад. Дар рубоиёти фалсафиаш зоњиран истилоњоти фалсафї ба 

назар намерасанд, аммо муњтаво ва дарунмояи онњо фалсафианд ва 

њангоми мутолиа шумо бо њакиме мулоќот мекунед, ки доруи талх, аммо 

шифобахш бо ўст. Рубоиёти пандомўзаш аз зиндагии воќеї сарчашма 

мегиранд. Шумо њангоми хондани чунин рубоиёт бо носењи беѓаразе рў 

ба рў мешавед, ки вуќуъгўї мароми зиндагии ўст. Миќдори чунин 

рубоињо дар эљодиёти Гулназар афзудан доранд, зеро таљрибаи зиндагї 

ва мурури умр њаминро таќозо мекунад. Ваќте ки рубоиёти орифонаи 

Гулназарро мутолиа мекунед, гумон мекунед, ки шумо бо орифи асрњои 

миёна суњбат доред, ки ў бо рўњи замони мо ошност, бо забони 

шоиронаи рўзгори мо алоќа ва ошної дорад: 

Аз мењри Ватан баски сухан мегўям, 

Як ѓунчаи хеш сад чаман мегўям. 

“Мансур ба зери дор аналњаќ мегуфт”, 

Ман дар тањи шамшер Ватан мегўям    (13, 101). 

Гулназар аз восита ва санъатњои бадеї хеле эњтиёткорона истифода 

мебарад, то дар рубоиёташ суханбозї љои муњтаво ва  вуќўъгўиро танг 

накунад. Зеро зарфи рубої хеле танг буда, дар он ба љои хазафпора 

дурру марљон бояд андохт. Масалан, санъати талмењ дар ин рубої чунин  

корбурд шудааст: 

Њар зарра ба сони ќурси мањ том нашуд, 

Њар косаи Чин ба рўи каф љом нашуд. 

Дар майкадаи муѓон, аё дўст, нигар, 

Њар бодапарасти ринд Хайём нашуд   (13, 128). 

Рубоиёти хасиву тарона чун чун анвои ѓазалу дубайтињои суннатї 

таљаддудпазиранд, ба шарте ки тафаккуру диди шоир нав бошад. Инак, 

намунаи рубоии тарона аз Гулназар: 

Аз кўча гузар, ки навбањорон ояд, 

Ширинии сабри интизорон ояд. 

Аз мўи ту атри обшорон ояд, 

Аз рўи ту њусни рўзгорон ояд   (14, 62). 

Рубої, ба ибораи дигар, дар шакл таљаддуд намепазирад, яъне, 

миќдори њиљову вазн таѓйир пазируфта наметавонад. Шоирони 

замонњои гуногун ањёнан ба таѓйир додани шакли зоњирии рубої даст 

задаанд, аммо дар ин љода касе муваффаќ нашуд. Баъзан рубоињои 

мустазод ва рубоињои мисраъњояшон дар сохтори а а б б эљод шудаанд, 

ки онњоро рубоиёти воќеан, тањаввулпазируфта арзёбї кардан душвор 

аст. Мо аз баррасии рубоиёти ин шоир ба натиља расидем, ки  рубої 

бояд аз дарунмояи худ таѓйир пазирад. Шоири њунарманд он аст, ки 

баёни отифиро аз дунёи худ  оѓоз мекунад ва рўњан ба дунёи њамагон 

рахти сафар мебандад. Гулназар чун шоири огоњ њамин љодаи мушкилро 

пеш гирифтааст. Забони рубоиро саршори мусиќї кардан аз њунарњои 

шоиронаи ўст. Аз хусусиятњои дигари рубоиёти Гулназар забони ѓанї ва 

пуртанини ўст ва дигаре љанбаи иљтимоии он, ки тасвирњое аз зиндагї ва 

рўзгори муосир дорад ва рубоиёти ўро аз рубоиёти дигарон ба куллї 

фарќ мекунонад. Масалан, тасвири нооромињои солњои навадуми ќарни 

бист дар ин рубої: 

Њайфи ту Ватан, њазор њайфи ту, Ватан, 

Сар то сари ту мазор, њайфи ту, Ватан. 

Бигрифт ѓубори ту љањону н-омад 

Аз гарди ту як савор, њайфи ту,Ватан!   (14, 57). 

Ин рубої, ки фарогири мазмуни  сиёсист, ба дарди шиорзадагї 

мубтало нест. Дар он тасвиру фазо тоза аст, отифа дар љўш. Такрори пай 

дар пайи ибораи “Њайфи ту, Ватан” чун оѓози рубої ва инчунин радиф, 

такрори бамавќеи њарфи “р” ба мусиќии шеър мусоидат кардаанд. 

Кинояњои “љањонро гирифтани ѓубор” ва “аз гард наомадани савор” 

муњтавои рубоиро мушаххасу маќбул намудаанд. 

Шоир таљрибаву мушоњидањои зиндагиро ба рубої мекўчонад. Ин 

вуќўъгўињои хушку холї нест. Самарќанд бо нони хуштаъму љилодораш 

шуњраи офоќ аст. Шоир аз истифодаи ташбењњои забонзада даст кашида, 

рўи маъшуќаро ба нони Самарќанд ташбењ додааст, яъне, чун анъана 

онро ба моњ нисбат надодааст, лабњои ўро ба аќиќу лаъл нею ба гулќанд 

ташбењ додааст. Агар “чашми ту сиёњ”- мегуфт, шеърият њосил намешуд, 

аммо “эй рўи ду чашми ту сиёњ” - гуфтанаш рубоиро пуртароват 

кардааст: 

Рўят ба ѓами нони Самарќандам кард, 

Лабњои ту бениёзи гулќандам кард. 

Гуфтам, ки маро ситораи бахт дамид, 

Эй рўи ду чашми ту сиё! Фандам кард!      (18, 11). 

Ибораи “теѓи барањна” дар адабиёти классикї мустаъмал аст, аммо 

“Ватани барањна” тасвири тозаест, ки онро худи Гулназар сохтааст. Ў 

дар роњи навгарої таљрибаи дигаре њам кардааст. Баъзан калимањои 

алоњидаро аз хонаводаашон талабида, ба хонаводаи дигар мекўчонад ва 

ба онњо љуфти тоза ва муносиб меёбад. Ин таљриба дар шеърњои озод ва 

сафедаш бештар аст, аммо чун маќсади мо алъон тањлили рубоист, 

рубоиеро мисол меорем: 

Хоњї, ки ба хоки падарон реша кунї, 

Нанг аст, ки решаро дами теша кунї. 

То теѓи барањнаро намонї аз каф, 

Кай аз Ватани барањна андеша кунї!   (18, 36). 

Ватани дар он солњо барањнашудаи мо имрўз пероњани шодї дар 

бар дорад, аммо чунин рубоињо дар таърихи он мемонанд. Воќеан, дар 

рубоиёти Гулназар аз армонгарої дида, воќеъгарої бештар ба назар 

мерасад. Ба шеъру рубої кўчонидани вожањои зебо ва ифодањои дар 

гўишњои мардум роиљбуда аз таљрибањои деринаи Гулназар аст. 

Истифодаи баъзе аз онњо рубоиёти шоирро ба рубоиёти халќї наздику 

њамоњанг кардаанд: 

Ин аѓбаи тармапар аљаб пирам кард, 

Шавќи хаму печи љодањо серам кард    (13, 46). 

*** 

Обе, ки бирафт, пас наояд дигар, 

Ту об наию боз ої, чї шавад     (13, 103). 

Ин гуна рубоиёти Гулназар кам нестанд. Боре устод наќл карда 

буданд, ки ба идораи маљаллаи “Садои Шарќ”, ки рубоиёти халќиро дар 

сањифаи махсус чоп мекард, баъзан аз тарафи хонандагон рубоиёти ману 

Лоиќ ба њайси рубоиёти мардумї дар лифофањо фиристода мешуд. 

Албатта, ин ѓафлати хонанда нишонаи њунари шоир аст, ки рубоии ўро 

аз рубоии мардумї фарќ накардааст. Муњаммадризо Шафеии Кадканї 

дар китоби  “Бо чароѓ ва оина” мисоли аљоибе овардааст, ки мазмуни 

мухтасараш чунин аст: Ба Кўњї ном марди фозил ва соњибзавќ 

фармудаанд, ки таронањои мардумиро љамъ оварад. Ў бо маќсади пули 

бештаре ба даст овардан худаш низ дар њамон сабк таронаи бисёре эљод 

намудааст. Аммо фармоишгарони шеършинос таронањои мардумии 

“тањия” кардаи Кўњиро “тоза” карда, њамагї 700 дубайтї (тарона)-и соф 

мардумиро ќабул кардаанду халос   (144, 608). 

Рубоиёти алоњидае, ки устод Гулназар дар њавои рубоиёти мардумї 

гуфтааст, ба онњо ќаробат доранд, аммо айният надоранд. Бо вуљуди 

содагии забон ва равонии баён аз онњо садои шоири воќеии замони мо 

меояд. 

Хулоса, хидмати Гулназар дар рубоисарої он аст, ки ў тавонист бо 

мушаххасбаёнию вуќўъгўї, тозаљўї, истифода аз тасвирњои зебою 

шоирона ва забони нобу бетакаллуф, инчунин мусиќии гўшнавози 

вожањо, дар тамоси бевосита бо рўњи замон ва тафаккуру диди нав дар 

дарунмояи ин жанри суннатї тозакорињои назаррасе ба миён орад. 

Гулназар аз Лоиќ тарзи омўзиш ва бањраљўиро омўхт, аммо ба ў 

пайравии мањз накарда, услуби эљодии худро дарёфт ва ба сафари тўлонї 

баромад. Дар рубоисарої ва умуман, дар љодаи эљод дарки сегонаи 

таърихї, иљтимої ва адабї аз сиришти Гулназар дур нашудааст. Арзиш 

ва мушаххасоти рубоиёташ низ дар њамин падидањо тазоњур меёбад. 

 

2.4.Тозапардозињои Гулназар дар жанри дубайтї 

Пас аз ѓазалу рубої тозапардозињои устод Гулназар дар жанри 

дубайтї сурат гирифтааст. Табъи шоиронаи ў ба ин жанрњо созгор 

омадааст ва аз љавонї то имрўз онњоро тарк накардааст. Чуноне ки худ 

ишора мекунад: 

Дубайтї буда љавлонгоњи армон,              

Љањони шодиву ѓамњои инсон. 

Варо дар чор мисраъ офариданд 

Ба сони чорсўи рўзгорон   (29, 32). 

Дар адабиёти классикї аз тарафи шоирон сурудани дубайтї хеле 

кам ба назар мерасад. Бењтарин дубайтињо ба ќалами Бобо Тоњири 

Њамадонї мутааллиќанд. Бисёре аз дубайтињои ў бо содабаёнї ва 

мусиќии вожањову њусни отифа миёни мардум забонзад шудаанд. 

Дар адабиёти нимаи аввали ќарни бист машъали дубайтисароиро 

Муњаммад Иќболи Лоњурї фурўзон кард. Ў дар дубайтињои худ 

тавонист, ки масоили умдаи фалсафиро низ матрањ кунад. Ќабл аз ў 

дубайтињо асосан дар мавзўи ишќиву иљтимої суруда мешуданд, ки мо 

чунин навгароиро дар дубайтињои шоири дигаре суроѓ надорем. Иќбол 

дарунмояи дубайтиро дигаргун карда ва тавонист, ки дар ин зарфи танг 

њунармандона маънињои бузургеро биѓунљонад. Кори дигаре, ки ў кард, 

навоварї дар сохти ќофиябандии дубайтї буд. Тибќи анъана тарзи 

ќофиябандии дубайтї чун рубої а а б а (рубоии хасї) ва аааа (рубоии 

тарона) буд. Аммо Иќбол ин ќолабро шикаста ќофиябандии дубайтиро 

дар чунин шакл таѓйир дод: а б в б. Чї зарурат пеш омад, ки Иќбол ин 

ќолабро шикаст? Албатта, зарурати озодонатар ифода намудани 

муњтаво. Зеро Иќбол намехост, ки мазмунро ба хотири шакли суннатї 

ќурбон кунад. Силсилаи дубайтињояш дар “Лолаи Тур” ва “Армуѓони 

Њиљоз” фароњам омадаанд. Мисоле аз дубайтињои дар шакли анъанавї 

сурудаи ў: 

Ќабои зиндагонї чок то кай?        

Чу мўрон ошён дар хок то кай? 

Ба парвоз ову шоњинї биёмўз,       

Талоши дона дар хошок то кай?    (48, 173). 

Намунае аз дубайтињои шаклан таљаддудпазируфтаи Иќбол: 

Сањар мегуфт булбул боѓбонро:       

“Дар ин  гил љуз нињоли ѓам нагирад. 

Ба пирїмерасад хори биёбон, 

Вале гул чун љавонгардад, бимирад”   (48, 145). 

Дар эљодиёти шоирони солњои 1930-1960-и тољик жанри дубайтї 

хеле кам ба назар мерасад. Дар он айём танњо Абулќосим Лоњутї ба  

миќдори начандон зиёд дубайтињои љолиб сурудааст, ки аксари онњо 

ѓиноиянд. Бо вазни дубайтї (мафоїлун / мафоїлун / фаўлун) шеърњои 

алоњида эљод шуда буданд, аммо ин жанр дар зоти худ зери чангу ѓубори 

фаромўшї мехобид. Шоири зиндаёд Лоиќ Шералї солњои 70-ум зимоми 

онро ба даст гирифта, ба ин пири ба назъи љон афтода умри дубора 

бахшид. Дар ин бора Гулназар  аз сари инсоф чунин навиштааст: “Њарчи 

њам бошад, Лоиќ бо нируи табъи офаранда, лутфи сухан ва илњоми 

саршораш чароѓи дудзадаи рубоиву дубайтиро аз нав мунаввар сохт ва 

роњи ошиќони ин ду навъи адабиро равшан гардонд”   (17, 52). 

Баъд аз Лоиќ дубайтиву рубоисарої ба њукми анъана даромад. 

Пайравони Лоиќ ба хулоса омаданд, ки дар ќолаби ин анвои адабї 

метавон њама гуна дарду армонњо ва њиссиёту тафаккури шоиронаро 

баён намуд. Аз нисф зиёди шоирони даврони мо дубайтиву рубої гуфта 

хеле  кам  муваффаќ  шудаанд, зеро дарди умумигўї дар ин анвои адабї 

мисли ѓазал ба домани андешањои онњо сахт часпидааст ва имрўз низ 

домани андешањояшонро ба осонї сар намедињад. 

Соли 1978 маљмўаи дубайтињои устод Лоиќ “Резаборон” ба нашр 

расид ва сафи њаводорони ин навъи адабї хеле афзуд. Вазни сабук ва 

равони дубайтї баъзе шоиронро ба гуфтани шеърњои яклухт низ такон 

дод, ки бо њамин вазн эљод шудаанд. Шеъри “Дењќон”-и Бозор Собир аз 

њамин гуна ашъор аст. Лоиќ баъдан “Давоми ‘‘Резаборон”- и худро эљод 

кард. 

Гулназар њам чун Лоиќ дар сурудани дубайтї сермањсул аст. Дар 

китобњои ў “Табхола” (1992) ва “Шакарнам” (2006) дубайтињои дар 

солњои гуногун эљодкардааш фароњам омадаанд. Доктор Алиасѓари 

Шеърдўст дар ин бора чунин ибрози андеша намудааст: “Худи Гулназар 

дар роњи тавсеаи доираи корбурди дубайтї дар шеъри имрўзи 

Тољикистон гомњои асосї бардоштааст”   (112, 159). 

Дубайтињои Гулназар аз њар лињоз аз дубайтињои Бобо Тоњири 

Њамадониву Муњаммад Иќболи Лоњурї ва Абулќосим Лоњутиву Лоиќ 

Шералї мутафовитанд. Агар онњоро пањлуи њам гузоред, ба њамдигар 

омезиш намеёбанд. Дубайтињои Бобо Тоњири сўфимашраб бо рўњи 

орифонаву ошиќонаи  ќарнњои миёна ва гоњо бо лањљаю шеваи хоси 

мардуми ќаламрави ў эљод шудаанд. Муњаммад Иќбол бештар тобишњои 

фалсафию иљтимоиро дар дубайтї инъикос намудааст, ки онњо фарогири 

рўњияи ибтидои ќарни бистанд. Дар онњо масоили бархўрди фарњангњо 

ва зиддиятњои иљтимої бештар матрањ шудаанд. Илова бар ин, 

мисраъњои тоќи бархе аз дубайтињои ў аз ќофия мањруманд. Дубайтињои 

дар солњои сиюм сурудаи Лоњутї нисбатан нафистару латифтаранд ва 

мавзўи аксари онњо ишќи заминї буда, ба дубайтињои орифонаи Бобо 

Тоњир ва таронањои мардумї бештар шабењанд. Як силсилаи дубайтињои 

худро “Дилнома” номиданаш бесабаб нест. 

Дубайтињои Лоиќ ва Гулназар аз љињати фарогирии мавзўъњо ба 

њамдигар ќаробат доранд, зеро ин шоирон фарзандони як замон ва 

дастпарварони як муњити фарњангианд, аммо ин навъи шеър дар  

эљодиёти онњо бо тарзи ифода ва услуби баёну корбурди имкониятњои 

забон аз њамдигар фарќ мекунад.  

Дар китоби дубайтињои Гулназар “Шакарнам” 388 дубайтї фароњам 

омадааст, ки онњо дар китоби “Табхола” низ нашр шуда буданд. Аз ин 

рў, баррасии мо дар асоси китоби “Шакарнам” сурат хоњад гирифт. 

Маљмўа бо чунин сарахбор оѓоз меёбад: “Гулназар Шоирест, ки рўњи 

офтобии шеъраш ба дили инсонњо саодату рўшанї мебахшад”. (Њ. 

Шањристонї).  Ва нахустин дубайтии маљмўа ин аст: 

Дењи ман, олами деринаи ман, 

Бувад мењрат ба дил ганљинаи ман. 

Чу боми ту њама шиферпўш аст, 

Бирўяд лолањот аз синаи ман    (29, 3). 



88 

Тавре ки ќайд намуда будем, тавсифи дењ аз љониби Гулназар њанўз 

соли 1963 сурат гирифта буд. Ў зодгоњашро чун лаълии пур аз шањду 

шакари кафи кўњ тасвир карда буд. Аммо пас аз солиёни зиёде боз ба ин 

мавзўъ руљўъ кардани шоир аљиб аст. Тасвири аввалаи дењ бо вуљуди 

зебої содагї дошт ва ба балоѓат нарасида буд. Балоѓати тасвир дар ин 

дубайтї пеш аз њама, ба тавассути корбурди ѓановати  забон сурат 

гирифтааст. Шоир вожаи шиферпўшро вориди дубайтї намудааст. Ин 

калимаи мураккабро, ки дар он вожаи иќтибосии шифер ва калимаи 

тољикии пўш тазвиљ шудаанд, пеш аз ў касе дар шеър истифода 

набурдааст. Аввалаш ин ки ин вожа дар забони мо муродиф надорад, 

дигараш ин ки чунин вожањо њаќ доранд вориди шеър шаванд. Ин 

калима дар дубайтии мазкур шинам афтодааст. Дар ин дубайтї ду 

мавзўъ пањлуи њам омадаанд: ёди дењи замони кўдакї ва вазъи имрўзаи 

ин русто. Дар замони кўдакии шоир њама бомњои дења лойпўш буданд ва 

бањорон дар рўи ин бомњо лола мерўид ва имрўз дар натиљаи тараќќиёт 

онњо њама шиферпўш шудаанду акнун лолањо дар синаи шоир мерўянд. 

Ин лолањо рамзи армону насталжии шоиранд, ки бо роњи баёни интизої 

ифода ёфтаанд. Агар ба дубайтињо ва умуман, ба ашъори Гулназар 

мутаваљљењ шавед, дармеёбед, ки шоир аз миёни њама гулњо ба лола 

таваљљуњи хос дорад ва ин гул бештар ба тариќи мармуз тасвир мешавад. 

Масалан, шеъри беунвоне, ки саршори отифаву њасрат аст, бо чунин 

байтњо оѓоз меёбад: 

Хунномањои ин замини пири хастаро 

Бар доѓчашми лолањо супурдаем. 

Фахре, ки фаќртар зи нанги гушначашмон аст, 

То боргоњи исмати Рустам набурдаем   (33, 14). 

Инчунин устод китоберо тањти унвони “Лолањо дар ёлањо” (2017) ба 

нашр расонидааст, ки дар он шеърњои  хурди ў фароњам омадаанд. Лола 

аз фарти тасвир ва вусъати фарогирии ањдофи отифии шоир ба намоди 

алоњидаи вай табдил ёфтааст. Дар Эрон намоди лола рамзи шањодат 

буда, чунин тобиши намодии он гоњо дар ашъори Гулназар низ ба 

мушоњида  мерасад, ки пораи шеъри иќтибосшуда намунаи он аст. 

Метавон дубайтињои Гулназарро аз рўи фарогирии мавзўъ ба чор 

гурўњ таќсимбандї кард: а)дубайтињои ошиќона; б)дубайтињои иљтимої; 

в)дубайтињои фалсафї; г) дубайтињои пандомўз. Чун дубайтї навъи 

латифи лирикист, табиист, ки нуфузи дубайтињои ошиќонаи Гулназар 

нисбат ба дубайтињои иљтимоиву фалсафї ва пандомўзи ў бештар аст. 

Мисол аз дубайтии ошиќона: 

Дилам аз сўзи ишќат бехабар не, 

Чу ошиќ оњи ман њам беасар не. 

Мапиндорї, ки њарљоист мењрам, 

Зи Дардар њастам, аммо дар ба дар не   (29, 7). 

Дубайтии иљтимої: 

Зани мо ќањрамону номдор аст, 

Ки тифлаш дар канораш бешумор аст. 

Диёри кўчаки мо сад љањон аст, 

Ки дар њар хонае як гоњвораст   (29, 42.) 

Дубайтии фалсафї: 

Гање дар сулњу гањ дар љанг њастем, 

Гање осуда, гањ дилтанг њастем. 

Барои зиндагї мо мухталифем, 

Вале пеши аљал якранг њастем   (29, 52). 

Дубайтии пандомўз: 

Бихоњам осмон монад ба одам, 

Замини гулфишон монад ба одам. 

Бихоњам аз њама тиру камонњо 

Фаќат тирукамон монад ба одам   (29, 19). 

Муњаќќиќи эронї Зиё Мувањњид андеша дорад, ки: “Барои баррасии 

осори як њунарманд бояд аз љањони зисти ў њам иттилоъ дошта бошед”   

(128, 23). Воќеан, дењаи Дардар дар ноњияи Айнї яке  аз ќадимтарин 

дењањост, аммо аз љињати масоњат хеле танг буда, њавлињову хонањои 

бошандагонаш дар ба дари њамдигар љойгиранд. Ин русто зодгоњи 

Гулназар аст. Ў дар шеъри ѓиної њам аз дењаи худ ёд мекунад, пойдорї 

ва устувории худро дар мењру муњаббат таъкид менамояд. Як сатри охир  

“Зи Дардар њастам, аммо дар ба дар не” аз мусиќии њамсадои “р” ва 

вожањои њамгуни  “Дардар” ва  “дар ба дар” таркиб ёфта, ин љо эњсоси   

отифї бо мусиќї гирењ хўрдааст. 

Зани тољик хушбахтии иљтимоии худро дар серфарзандї  медид ва 

имрўз низ ин аќидаи ў дар фаъолияти репродуктивиаш барои идомаи 

наслњо (хусусан дар дењот) чандон дигаргун нашудааст. 

Худованд аз рўзи азал дунёро дар асоси муборизаи ба њам зидњо 

офаридааст, ки ин падида дар дубайтии Гулназар бо тазодњои “сулњу 

љанг”,  “осудаву дилтанг” ва “зиндагиву аљал” ифода ёфтааст. 

Шоир дар дубайтињои пандомўзи хеш насињатгари иљборї нест ва 

насињатњои худро зўран ба гардани хонанда бор намекунад. Армонњои 

банї башарро бо пероњани бадеият зебу оро медињад, хоњиши ў хоњиши 

њама мардумони сулњпарвари олам аст. Гулназар дар ин гуна ашъор 

рўњан аз олами ботинии худ ба дунёи ботинии банї башар сафар 

мекунад. Вожаи “тирукамон” бо ибораи “тиру  камон” муќобил гузошта 

шуда, ба ривољи шеърияти дубайтї мусоидат кардааст ва онро аз ќайди 

шиорзадагї рањо намудааст. 

Агар аз муњтавои њамин чор дубайтии иќтибосшуда хулоса барорем, 

чунин натиља њосил мешавад, ки дар фалсафа ба  њамон миќдор  шеърият 

мављуд аст, ки дар шеър фалсафа. Шарт нест, ки шоир барои ифодаи 

мазомини фалсафї танњо аз истилоњоти фалсафї суд љўяд. Муњим он аст, 

ки худи дарунмоя ва муњтавои шеър дар зоти худ фалсафа дошта бошад. 

Эњсосу отифа чун бародарони тавъам дар дубайтињои шоир пањлуи њам 

омада, онњоро ба асарњои њунарї табдил додаанд. Афлотун суханро 

мављуди зинда медонист, ки њар аљзо монанди андомњо ба њам 

алоќаманданд. Дар дубайтињои Гулназар њамин вижагињо ба назар 

мерасанд ва мусиќї чун ѓизои рўњ хизмат карда, вожањоро ба њаракати 

муназзам медарорад. Баъзан вожањо бо танини њамин мусиќї ба “раќс” 

медароянд, ки яке аз бењтарин њунарњои шоирї њамин аст: 

Аљаб дунё, аљаб савдо, аљаб дил, 

Аљаб соњил, аљаб дарё, аљаб дил. 

Бишуд шеърам туро њамрозу ман не, 

Аљаб дафтар, аљаб иншо, аљаб дил      (29, 40). 

Дар як дубайтї нуњ маротиба омадани  вожаи “аљаб” ва калимањои 

њамовои “дунё”, “савдо”, “дарё”, “иншо”, “соњил”, “дил” оњанги 

мусиќии онро хеле гўшнавозу шуниданї кардаанд. 

Гулназар дар мавзўи анъанавии “Ватан” навоварињои ќобили 

таваљљуњ дорад, ки ин падида дар дубайтињояш низ ба мушоњида 

мерасад. Ў наќши Ватанро дар гуфтору кирдору хурсандиву ѓами 

шањрвандон эњсос менамояд. Дубайтии зерин оњанге дорад мутантан: 

Ватан дар гуфтаву дар кардаи мост, 

Ватан дар рафтаву овардаи мост. 

Ватан дар хандањои беѓами мо, 

Ватан дар синаи афсурдаи мост   (29, 52). 

Шеърият ва њунари шоирї асосан дар мисраъњои сеюму чорум 

мунъакис мегардад, зеро табиати жанри дубайтї њамин аст. Гулназар 

одатан дар байти аввали дубайтї масъалаеро матрањ мекунад ва дар 

байти дуюм аз он хулоса мебарорад. Хулосањояш на танњо мантиќианд, 

зиёда аз он, шоиронаанд. Масалан, дар дубайтии зерин муболиѓа бо 

хаёли шоирона гирењ хўрдааст: 

Диёри Рўдакии покгавњар 

Кўњистон асту сангистон саросар. 

Њама гўё бувад санги њасудон, 

Ки афканданд ўро аз паси сар   (29, 86). 

Тавре ки аён аст, дар мисраъњои якуму дуюм шеърият нест, љавњари 

шеър дар мисраъњои сеюму чорум аст. 

Вазифаи шеър бо талќини зебої, бозгўи њаводиси таърихї, вазъи 

замон, баёни эњсосу отифаи шоир … мањдуд намешавад. Ашъоре, ки 

љанбаи маърифатї доранд, кам нестанд. Боре Карл Маркс дар як номаи 

худ ба Фридрих Энгелс навишта буд, ки ман аз осори Балзак он ќадар 

маълумоти иќтисодї ба даст овардаам, ки ин ќадар маълумотро аз 

њисоботи ягон иќтисоддон ва оморшинос ба даст наовардаам. 

Гулназар шоирест, ки ба љанбаи маърифатии ашъораш , минљумла, 

дубайтињояш эътибори махсус медињад, ки ин гуна дубайтињо њосили 

дониши жарф ва вусъати љахонбинии  шоиранд. Масалан, дар дубайтии 

зерин хонанда аз наќли шоир дармеёбад, ки наттоќ ва ровии нотакрори 

тољик - зиндаёд Мањмуди Воњид дар шањри Баѓдод гирифтори марги 

фољиавї шудааст: 

Чу бар ёдам расад, оям ба фарёд, 

Шарори дигарам афтад ба бунёд: 

Душанбе тоби марги ў надорад, 

Равад Мањмуди Воњид сўи Баѓдод   (29, 37). 

Агар дубайтии дигареро хонед, ба ёди шумо мактаби куњнаи 

пешазинќилобї мерасад, ки дар повести њамноми устод Садриддин Айнї 

инъикос ёфтааст. Шогирдони чунин мактабњо аз сабаби набудани коѓазу 

дафтар тахтачањоро истифода мебурданд ва хатњои арабиро дар рўи 

онњо машќ мекарданду њамин ки тахтача пур шуд, навиштањоро бо 

кордча тарошида аз нав пур мекарданд: 

Агар бошї маро ёри вафодор, 

Ба њарфе носазо љонам маёзор. 

Дили ман тахтаи машќат набуда, 

Ки покаш карда бинвисї дигар бор   (29, 98). 

Гулназар зимни корбурди санъати талмењ аз нахустин 

кайњоннаварди Шўравї Юрий Гагарин ва олими ситорашинос Љордано 

Бруно, ки ўро хурофотпарастон сўзонда буданд, ёд мекунад: 

Ба чашмам Кањкашон роњи њавасњост, 

Рамузи њар талошу кўшиши мост, 

Ки он љо наќши поњои Гагарин 

Ва ё хокистари поки Бруност   (29, 56). 

Љанбаи этнографї дар баъзе дубайтињои Гулназар равшан ба назар 

мерасад. Аз замонњои ќадим инљониб занони тољик ба рўи нон мухпар 

мезананд, ки аз ин анъана Гулназар хулосаи шоирона баровардааст: 

Даме ки хома бар дафтар занам ман, 

Раќам аз зањмати модар занам ман. 

Ба рўи нон бизад мухпар ба уммед, 

Ки монанди уќобон пар занам ман   (29, 99). 

Хулоса, дубайтињои Гулназар аз хонданитарин ашъори адабиёти 

муосиранд. Онњо бо равонї, омезиши эњсосу отифа, тафаккуру нигоњи 

шоирона, корбурди санъатњои бадеї, тасвирњои тоза, маълумоти 

таърихию этнографї, ифтихори милливу њисси ватандўстї, дарки 

масъулияти эљодї зуд ба дили хонанда роњ меёбанд. Бидуни иштибоњ, бо 

тозагии дарунмояи худ онњо аз дастовардњои эљодии шоиранд. 

Хонандаро ба мукаррар мутолиа кардан водор месозанд. Ба ќавли 

Маликушшуаро Бањор: “Њар шеъре, ки шуморо такон надињад, ба он 

гўш надињед. Њар шеъре, ки шуморо нахандонад ё ба гиря наандозад, 

онро дур биандозед”   (144, 391). 

2.5.Љойгоњи шеъри озод дар ашъори Гулназар 

Устод Гулназар Келдї аз шоирони навпардози муосир буда, дар 

эљодиёти ў бар замми ашъори суннатї шеърњои нав (ба истилоњи 

ѓарбиён- мудерн) низ маќоми хос дорад. Мо шеърњои нави ўро ба ду 

гурўњ људо намудем: шеърњои озод ва сафед. Сараввал шеърњои озоди 

ўро баррасї менамоем ва баъдан ба тањлили шеърњои сафедаш 

мепардозем. Шеъри нави тољик маъмулан аз “Марши њуррият” (Суруди 

озодї)-и устод Садриддин Айнї сарчашма мегирад. Адабиётшинос 

Хуршеда Отахонова ба њамин нукта ва кўшишњои навпардозии 

љавоншоирони тољик, аз он љумла, Гулназар ишора карда, њанўз соли 

1966 навишта буд: “Дар эљодиёти шоирони љавони тољик Ш.Лоиќ, 

Ш.Мастон, Убайд Раљаб, Б.Собир, Њабибулло Файзулло, К.Гулназар, 

Ѓоиб Сафарзода ва ѓайра мо љустуљў ва кўшиши навпардозиро 

мушоњида мекунем. Онњо мисраъњоро мешикананд, дар дохили њар як 

бањр рукнњоро каму зиёд мекунанд ва ё дар як шеър чанд бањри гуногуни 

ба њам наздикро истифода мебаранд. Аз ин љињат, онњо њамон кореро, ки 

устод Айнї бо “Марши њуррият” сар карда буд, давом дода истодаанд” 

(89, 135). Таъкид кардан бамаврид аст, ки мафњумњои шеъри озод ва 

арўзи нав дар он айём њанўз роиљ набуданд. Баъдан ин истилоњот дар 

адабиётшиносии тољик маъмул гардиданд. Шеъри нав минбаъд дар 

эљодиёти Абулќосим Лоњутиву Пайрав Сулаймонї шакл гирифта, 

тобишњои он дар эљодиёти Мирзо Турсунзода, Муъмин Ќаноат, 

Аминљон Шукўњї, Ѓаффор Мирзо, Ќутбї Киром, баъдтар дар эљодиёти 

љавоншоирони зикршуда зина ба зина ташаккулу такомул ёфтааст. 

Нимо Юшиљро падари шеъри нави форсї арзёбї кунанд њам, 

хидматњои Ањмади Шомлу ва Ахавони Солис пас аз Нимо дар 

ташаккули он чашмгир бошад њам, шеъри нави форсї ба Тољикистон 

асосан ба тавассути шеъри Нодири Нодирпур роњ ёфт. Зеро сабки 

Нимою Шомлу ва Солис ба завќи шоирони тољик, ки бо шеъри суннатї 

комилан хў гирифта буд, бегонагї дошт ва ба зењну табъи онњо зуд 

созиш накард. Аммо шеъри Нодирпури нављў ва тасвиргаро ба тезї ба 

дили эљодкорони тољик роњ ёфт. Сабабаш дар он буд, ки Нодирпур назар 

ба дигар пешоњангони шеъри нав эњтиёткортар буд. Ў сабки љадидро бо 

сабки суннатї оштї дода тавонист. Тасвирњои тару тозаи ў, забони 

нарму баёни муассираш барои шоирони тољик ќобили пайравї буданд. 

Ба ибораи дигар, шеъри Нодирпур пуле буд, ки шеъри ќадими форсиро 

бо шеъри нави он мепайваст. Агар шеъри нави тољикї аз шеъри 

Нодирпур рўидааст гўем, иштибоњ нахоњад шуд. 

Албатта, шеъри нав ва пешрави имрўзи Эрон бе заминањои 

амсилавї ташаккул наёфтааст. Онро мунтаќидони худи Эрон, аз он 

љумла, Шафеии Кадканї шеъри комилан ѓарбї арзёбї кардаанд. Ба 

ќавли ў, чї ќадаре  ки бо масъалањои зиндагии айёми мо иртибот дошта 

бошад, чї ќадаре ки асолати музофотии худро дифоъ намояд, њар ќадар 

барои њифзи забон ва љанбањои суннатии он кўшиш ба харљ дињад, боз 

њам шеъри пешќадами Эрон шеъри комилан ѓарбист ва ин айб набуда, 

балки хубии кор аст   (144, 266). 

Аз тањќиќоти адабиётшиносони Эрон бармеояд, ки шеъри нав ба 

сарзамини эшон аз Фаронса сараввал ба тавассути тарљума ворид шуда, 

баъдан шуарои форсизабон дар њолу њавои он тарљумањо навпардозї 

карда, ба шеъри љадид поя гузоштаанд. Таърихи вориди забони форсї 

шудани истилоњоти шеърњои озод ва сафед њанўз мушаххас нест. Тавре 

ки Шафеии Кадканї ибрози аќида мекунад: “Намедонам даќиќан 

истилоњи шеъри озод ва шеъри сапед дар чї таърихе вориди забони 

порсї шудааст. Он чи мусаллам аст, ин аст, ки њарду истилоњ тарљумаи 

blankyerse ва freeyerse – и англисї аст, вале мо имрўз њељ як аз ин ду 

истилоњро ба маъное, ки фарангињо ба кор мебаранд, ба кор намебарем”   

(144, 277). 

Чунончи Гулназар сидќан андешаронї мекунад, марњилаи љадиди 

шеъри мо аз устод Лоиќ оѓоз меёбад. Месазад, ки он  мавриди пажўњиш 

ва баррасии љиддї ќарор бигирад. Њангоми баррасии ашъори замони 

љавонии Лоиќ итминон њосил мекунед, ки онњо хеле шоиронаанд ва аз 

њар гуна такаллуфу сохтакорї орианд. Шеъри наве, ки ба он Лоиќ оѓоз 

нињод, дар асоси дарозиву кўтоњии њиљоњо бунёд гардида буд. Њоло 

њамин гуна шеър, дар радифи шеъре, ки куллан бо вазну ќофия эљод 

мешавад, дар адабиёти мо роиљ аст. Аммо шуарои ба мо њамзабон хеле 

пешсафанд. Онњо имрўз шеърњое  эљод мекунанд, ки як- ду рукни аввали 

он вазни муайян дорад, аммо аркони боќимонда аз вазн озоданд. Ба 

ифодаи дигар, дар ин гуна ашъор љузъиёти шеъри арўзиву шеъри озоду 

шеъри сафед ба њам тазвиљ шудаанд   (36, 22-29). 

Аз мушоњидањо бармеояд, ки шеъри  навро дар навбати аввал 

Гулназар аз Лоиќ  ва Лоиќ аз Нодири Нодирпур омўхтааст. Тадриљан 

шоирони навпардози мо, ки Гулназар дар сафи аввали эшон ќарор 

дорад, шеъри озод ва сафедро бевосита аз эљодиёти худи Нимо Юшиљ, 

Ањмади Шомлу, Ахавони Солис ва Фурўѓи Фаррухзоду Сўњроби 

Сипењрї жарфтар омўхтаанд. Аз адабиёти рус дар ин љабња таъсири 

Владимир Маяковский ва Сергей Есенин ба адибони мо бештар 

расидааст. 

Бояд ёдовар шавем, ки: “шеъри озод дар Фаронса ба таљрибањои 

Виктур Њугу (1802-1885) оѓоз мешавад”   (144, 277). Таъсири он , албатта, 

ба шуарои нављўи Эрон мањсус аст. 

Иддае аз муњаќќиќони тољик, аз он љумла, Рустами Вањњоб шеъри 

озодро арўзи нав арзёбї кардаанд. Чунончи ў дар рисолаи худ 

менависад: “Дар арўзи нав воњиди асосии вазн - мисраъ ва воњиди асосии 

ритм - рукн мебошад”   (61, 168). 

Шеърњои озоди Гулназар тадриљан аз такя бар дарозиву кўтоњї  (ба 

таъбири муњаќќиќони эронї – пастиву баландї)-и мисраъњо фаротар 

рафта, дар мењварњои уфуќиву амудї рушду такомул ёфтаанд ва ба 

мартабаи бењтарин ашъори озоди имрўзи Тољикистон расидаанд. 

Пораеро аз “Шеъре озод дар рўзи озодї” шоњид меорем: 

Тољикистон! 

Ман надонам солу умри зодрўзи ту кадом аст. 

Лек медонам, ки доим будаї, 

Лек медонам, ки доим дар паноњи чарх хоњї буд. 

Дар Авасто хондаам њарфи Алифбои умеди зиндаатро, 

Субњи бинои туро ман дидаам дар чашмњои хираи пири хуросонї, 

Парчами ту парфишон аст аз дами боди ливои ковиёнї   (14, 3). 

Гулназар дар эљоди чунин ашъор чун  як зумра суханварон гумроњ 

нашудааст. Ў моњияти шеъри озодро ба пуррагї пай бурдааст. Шоир 

дарк кардааст, ки шеъри озод на танњо бо дарозу кўтоњ кардани аркони 

арўзї асос меёбад, балки ин шеър фазои озод ва судљўї аз ангорањои 

нањвиро низ таќозо менамояд. Дар шеъри озод ќофия наќши њалкунанда 

надорад. Агар ягон ќофия дар шеъри озод тазоњур кунад, озодии комил 

ба даст меорад. Дар шеъри муќаррарї ва серистеъмол воњиди шеърро 

мисраъ ё по – foot таъсис  медињад ва дар шеъри озод љузъиёт  аз ин њудуд  

тасарруф мекунанд ва баъзан  то њадди як фиќра (параграф) ё як  stroph 

кашол меёбанд   (144, 278). 

Агар мо як пора аз њамин шеъри Гулназарро шартан як фиќра 

(параграф) њисоб кунем, зимни тањлил чунин натиља њосил мешавад: 

аввалан, ин фиќра аз бист сатр таркиб ёфтааст; сониян, њамаи сатрњо бо 

як вазн оѓоз меёбанд; сеюм ин ки сатри аз њама кўтоњ аз як рукн иборат 

буда, сатри аз њама дароз (сатри шашум) аз шаш рукну як њиљои иловагї 

иборат аст; чорум ин ки њамаи рукнњо бо як вазн (фоилотун) эљод 

шудаанд ва њиљоњои иловагї бо вазни фаъ тавлид гардидаанд; панљум ин 

ки сатрњои шашуму њафтум ба њамдигар њамќофия шудаанд (хуросонї – 

ковиёнї); сатрњои чордањуму понздањум мураддафанд (озодї) ва 

њамќофияанд (тавлид - уммед); сатрњои њабдањуму нуздањум нисбати 

њамдигар мураддафанд (озоди маро бигзор) ва ќофияи шойгон доранд 

(шеър- мењр); дар сатрњои њаждањуму бистум радиф (рањи озодии ту) 

мављуд аст, аммо ќофия нест. Албатта, инро нуќси шеъри озод номидан 

норавост. Шашум ин ки сатрњои зиёди ин шеър дар танњої истиќлолият 

надоранд ва якдигарро таќвият мебахшанд, муњтавои шеър аз вањдати 

онњо ташаккул меёбад. Тавре ки дидем, ин шеър ба меъёри шеъри озод 

пурра љавобгў буда, дар асоси таљрибањои худи Гулназар эљод шудааст. 

Чунин таљрибањо дар осори шоир кам нестанд. 

Гулназар таљрибањои тоза ба тозаи худро дар шеъри озод муттасил 

идома медињад ва аксар ваќт комёб њам мешавад. Шеъри манзаравие 

дорад, ки аз як фиќра (параграф)-и панљсатрї шомил буда, дар ду сатри 

он ќофияву радиф мављуданд. Дар чор сатри аввал рукни муфтаъїлун се 

маротибагї ва дар сатри панљум ин рукн ду маротиба корбурд шудааст: 

Кўњи фарбењ, 

кўњи танбал, 

кўњи фартут 

Нављавон шуд, тоза шуд, нозукмиён шуд: 

Аз варои хоби сангини чакоди моту њайрон 

Бо латофат, 

бо тароват , 

бо назокат 

Духтари шаб - “МАЊ ” аён шуд    (14, 6). 

Дар миёни ањли адаби форсизабон шеъри озод бо унвони шеъри 

нимої низ шуњрат дорад. Доктор Юсуф Олї Аббособод дар китоби  

“Љараёншиносии шеъри муосир” инќилоби адабии Ниморо дар панљ асл 

устувор донистааст: “1) тањаввул дар фурми берунии шеър; 2) тањаввул 

дар фурми дарунї ё  сурати зењнї; 3) таѓйири шеваи маънопардозї; 4) 

тањаввул дар кайфият ва низоми иможї; 5) инќилоб дар љањонбинии 

шоирона”   (133, 89-92). 

Агар аз рўи њамин меъёр ба ашъори Гулназар низ назар афканем, 

тањќиќоти мо њам тўл мекашад. Нишонањои чунин инќилоби эљодї баъд 

аз солњои навадуми асри гузашта дар шеърњои озоди ў низ ба мушоњида 

мерасад. Гулназар њам ба хулосае омад, ки дигар маъниро ќурбони шакл 

набояд кард, бояд шакл ба хидмати маънї камар бандад. Бар замми ин,  

љое, ки маљбуран баробар кардани мисраъњо ба муњтаво халал 

мерасонад, ба љуз зиён чизи дигаре ба бор нахоњад овард. Дарозу кўтоњ 

(баланду паст) кардани мисраъњо бояд ба манфиати муњтаво сурат 

бигирад. Иљборан ќофияро ба сари њар байт бор кардан зарурат 

надорад. Аз њамин сабаб шеърњои озоди Гулназар аз ќофиябозї орианд.   

Гулназар дар эљоди шеъри озод аз нокомињои вижаи  шоирони классик 

панд гирифт. Зеро гузаштагон аксаран ба мењвари уфуќии шеър 

мутаваљљењ мешуданду аз мењвари амудии он сарфи назар мекарданд ва 

вањдати муњтаворо аз даст медоданд, яъне,  иртиботи байтњои алоњида 

барњам мехўрд. Аксари ифодањои Гулназар мармузанд ва бар низоми 

сермаъної асос ёфтаанд. Гулназар тарзи тасвирсозиро аз шуарои 

муосири Эрон ва Русия омўхт ва таљрибаи фардии худро такмил дод.  

Њолатњои зиндагиро вориди шеъри озод кард. Баъзе тасвирњои печидаро 

низ ба сарњади шеър кашид. Ба тасвири отифањое даст зад, ки онњо хоси 

замони моянд. Чун шоири навпардоз замину замонро бо чашми худ дид. 

Гулназар шоирест, ки бо ду љода ба кишвари шеър роњ мепаймояд: љодаи 

тааќќул ва љодаи тахайюл. Ин љодањои мушкилгузар аз фарти таљриба 

барои ў осонгузар шудаанд. Падидањои романтикї дар шеъри Гулназар 

фаровонанд, аммо ў шоири афтодарўњ ва дилмонда нест. Масалан, ў 

шеъре дорад бо унвони “Паёме ба Њаќназар Ѓойиб”, ки пораеро аз он 

иќтибос меорем:: 

Њаќназар, 

Эй дўсти аз дўстї як даст болотар! 

Њар гање дар кўчањои шањр гардам, сахт метарсам, 

Њар гање байте ба лаб орам, дилам дар сина меларзад, 

Ин ќадар кам мондаем!... 

Эй найи нолони Румї аз найистон, 

Эй ѓами танњоии шоир ба хоки Тољикистон! 

“Њар ду оламро ба душман дењ ” 

Ва худро кам мадон дар олами камбин. 

Ин ќадар кам мондаем, 

Њаќназар, 

Эй дўсти аз дўстї як даст болотар!    (18, 93). 

Дар эљоди ин шеър устод Гулназар сараввал даст ба навгарої 

задааст. Ў зимни дарозу кўтоњ кардани мисраъњо намуди зоњирии 

шеърро дигаргун кардааст, аммо баланду пасти мисраъњо танњо ба 

хотири шакли берунии шеър нест, балки ба хотири мазмун ва муњтавои 

он аст. Ќофия ва радиф дар шеър иљборан ба сари мисраъњо бор 

нашудаанд. Ин шеър аз шаш фиќра (параграф)  таркиб ёфтааст ва њар 

фиќра истиќлолият дорад, аммо дар маљмўъ вањдати мазмуни фиќрањо 

њифз карда шудааст. Агар содатар иброз дорем, дар фиќраи аввал танњо 

дар мисраъњои якуму дуюм ќофия мављуд аст: Њаќназар - болотар. 

Фиќраи дуюми шеър дар шакли маснавї: ќофиябандии а - а, б - б эљод 

шуда, мисраъњо мусовианд. Дар фиќраи сеюм мисраъњои дуюму чорум 

мусовї ва њамќофияанд: кўлобист - холист; аммо мисраъњои якуму сеюм 

аз љињати њиљо баробар нестанд. Фиќраи чорум аз шаш мисраи 

нобаробар иборат буда, мисраи шашум мантиќан давоми мисраи панљум 

аст. Ќофия дар мисраъњои дуюму чорум омадааст: Кўлоб - ќурутоб. Дар 

фиќраи панљум мисраъњои якуму дуюм баробарвазн буда, онњо шакли 

ќофиябандии маснавиро гирифтаанд, инчунин мураддафанд: парешон 

шуд - ба афѓон шуд. Мисраъњои сеюму чорум на мусовианду на 

њамќофия. Фиќраи охир шомили њафт сатр аст ва мисраи чорум давоми 

мантиќии мисраи сеюм аст, ки онро Гулназар аз ним мисраи Хоља Њофиз 

вом гирифтааст (Њар ду оламро ба душман дењ, ки моро дўст бас). Аз ин 

њисоб ягон сатр бо сатри дигар зоњиран мусовї нест. Ќофия дар сатрњои 

якуму дуюм мављуд аст: найистон - Тољикистон. Байти матлаъ дар маќтаи 

шеър такрор ёфтааст: 

Њаќназар, 

Эй дўсти аз дўстї як даст болотар! 

Тавре ки аён аст, мисраъњо ба истиснои дарозию кўтоњї аз доираи 

вазни арўз хориљ нашудаанд ва муљиби ташаккули мусиќии берунии 

шеър шудаанд. Мусиќии канории шеърро њамон ќофияву радифњое, ки 

дар боло номбар кардем, таъсис додаанд. Мусиќии дохилии шеър аз 

тариќи њамоњангии вожањо сурат гирифтааст: 

Эй дўсти аз дўстї як даст болотар! 

Се вожаи ин сатр: дўсти – дўстї - даст њамоњанганд. Мусиќии 

маънавї дар баъзе байтњо мављуд аст. Масалан, дар ин байт, ки он ба 

тавассути санъати љинос сурат гирифтааст: 

Дар анористони ту бо номи ман як бех анор аст, 



101 

Интизорї дар даруни ман анори пора- пора- ст. 

Вожаи анор бар замми таљнис буданаш дар ин шеър истиораи дил 

аст. Шакли дарунї ва сурати зењнии ин шеъри Гулназар мароќангез 

мебошад. Ў зимни эљоди дарунмояи шеър ба эътидоли мењвари уфуќии 

он таваљљуњ зоњир кардааст, яъне, мисраъњоро бо таќозои матолиби 

матрањшаванда шикаста ё тўл додааст ва даст ба корбурди бањри тавил 

задааст. Дигар ин ки ба риояи мењвари амудии шеър диќќати махсус 

додааст. Муњтавои шеър, ки тавсифи дўстист, бо баёнњои асливу фаръї 

сурат гирифта, вањдати мазмун таъмин гардидааст. Мухотаби шеър 

Шоири халќии Тољикистон Њаќназар Ѓойиб аст. Касе, ки боре бо ин 

марди поксиришт ва шоири одампеч њамсуњбат шуда бошад, ба 

вуќўъгўињои Гулназар бори дигар тан медињад. Оњанги отифии шеър ба 

дараљаест, ки касро ба риќќат меорад: “Ин ќадар кам мондаем! ”-њасрат 

мекунад Гулназар. Аз ин тасвири отифї симои шоирони азизи миллат  

Турсунзодаю Лоиќу Ќутбию Ашўр Сафару Њабибуллою Мастону Бозор 

Собиру Муъмин Ќаноату  дигарон пеши назар меояд. Дар ин шеър, ки 

саршори љанбаи иљтимоист, масоили бесарњадии шеъру сухан, 

этнографияи минтаќаи Кўлоб, мењмоннавозињои самимию бетакаллуф ва 

амсоли он матрањ шудааст. Мисраъњо ва тасвирњои шоирона дар ин 

шеър фаровонанд, аммо бењтарин мисраъ ‘‘Эй дўсти аз дўстї як даст 

болотар!’’ аст. Тасвири “найи нолони Румї аз найистон ” зебост. Мисраи 

“…худро кам  мадон  дар олами камбин” тасаллиятбахш аст. Рўњи 

замони мо бо забони отифии шоирона дар ин шеър мављ мезанад. 

Аливет дар маќолаи “Тааммулот дар боби шеъри озод” зимни 

ёдоварии ин ки шеър њељ гоњ наметавонад озод бошад, мегўяд: “Агар 

шеъри озод як фурми асил аст, бояд таърифи мусбат дошта бошад, вале 

ман аз он як таърифи манфї фаќат метавонам ироа кунам, ба ин сурат, 

ки шеъри озод ќаламрави ѓиёби тарњ ва ангора, ѓиёби ќофия, ѓиёби вазн 

аст. Ба далели ѓиёби њамин мабонї буд, ки Волт Витман онро ба “бозии 

теннис бидуни тур” ташбењ кард” (T. S. Eliot New York, 1965, p.184) (144, 

279). 

Тавре ки дидем,  иддае аз мунтаќидони амрикої дар солњои 60- и 

ќарни сипаришуда њам ба шеъри озод аз сабаби дар он набудани тарњу 

ангораи муайян ва вазну ќофия хушбин набудаанд ва ба он бањои мусбат 

намедодаанд. Албатта, ин бањо ба шеърњои озоди шуарои Амрико 

мансуб аст, ки чунин хусусиятњои манфї доштанд. Аммо тавре ки мо дар 

боло чанд шеъри озоди дар солњои охир эљоднамудаи устод Гулназарро 

мавриди тањлил ќарор додем, онњо бидуни иштибоњ, сазовори бањои 

баланданд. 

Хулоса, шеърњои озоди Гулназар вазни муайяни арўзї доранд. 

Фаќат њангоми зарурат мисраъњо пасту баланд (дарозу кўтоњ)  шудаанд. 

Шоир ба вањдати муњтавои шеърњояш дар мењварњои уфуќиву амудї 

эътибори махсус додааст. Ќофияњо низ дар мавриди худ корбурд 

шудаанд. Муаллиф дар истифодаи онњо ба ифроту тафрит роњ 

надодааст. Ду љодаи эљод- тааќќул ва тахайюл шоирро ба њадаф 

расонидаанд. Падидањои романтикї хамирмояи бисёре аз шеърњои озоди 

ўянд. Тозапардозињои Гулназар на танњо дар шакли зоњирии шеър, 

инчунин дар сурати зењнї, услуби ифодаи маъно ва сохтори тасвирию  

ифодањои шоирона ба вуќўъ пайвастааст. 

2.6.Гулназар ва офариниши амсилаи шеъри сафед 

Шеъри сафед пас аз шеъри озод ба адабиёти муосири тољик роњ ёфт. 

Ќаблан шеъри озод (нимої) барои вуруди он ба фазои фарњангии мо 

заминањо фароњам оварда буд. Шоирони тољик Муъмин Ќаноат, Лоиќ 

Шералї, Гулназар Келдї, Бозор Собир ва Гулрухсор аллакай дар эљоди 

шеъри озод даст рост карда буданд. 

Шеъри сафед дар адабиёти форсї бо унвони шеъри шомлуї низ 

маъруф аст. Ба он маънї, ки бунёдгузори он Ањмади Шомлу (1304- 1379) 

мебошад. Ў бо тахаллуси Бомдод низ шеър гуфтааст. Шафеии Кадканї 

рољеъ ба хусусиятњои куллии шеърњои Шомлу чунин менависад: “Шомлу 

ба муносибати озоде, ки дар ќиболи вазн дорад, дар ин замина бо 

вусъати бештаре ба кор пардохт ва дар њаќиќат, дарвозањои шеърашро 

бар рўи тамоми имконоти расонагї дар забон гушуд. Ба њамин далел аст, 

ки дар шеъри ў монанди њар шеъри хубе, агар алфозро ба мутародифот ё 

шабењи мутародифоти онњо табдил кунем, низоми он ба њам мехўрад ва 

табдил ба насри мубтазал мешавад”   (128, 213). 

Аз шоирони пешоњанги мо аз њама бештар Гулназар ва Доро Наљот 

ба гуфтани шеъри сафед хў гирифта муваффаќ њам шудаанд. Аммо 

амсилањои сохтаи Гулназарро шоири дигаре  њанўз пайгирї накардааст. 

Як идда шоирони камтаљриба ва љавон низ ба ин љода по нињоданд, вале 

комёб нашуданд. Зеро аѓлаби онњо гумон карданд, ки шеъри сафед танњо 

даст кашидан аз вазну ќофияњост. Мутаассифона, имрўз низ баъзе 

ќаламкашон хазафпорањоеро бо унвони шеъри сафед ба тавассути 

нашриёту матбуот пешкаши хонандагон менамоянд. Онњо ѓофил аз 

онанд, ки шеъри сафед вижагињо ва ќонуниятњои хоси худро дорад. Ба 

ќавли Кадканї, истилоњи шеъри сафед, ки имрўз дар Эрон ба шеъри 

мансур (яъне, шеъри бевазну ќофия) талаќќї мешавад, дар забонњои 

аврупої дорои мафњуми дигар аст, он шеърест, ки аз ќофия мањрум аст, 

аммо унсури муњими он вазн аст. Нуфузи ин навъи шеър дар адабиёти 

англисї он ќадар зиёд аст, ки таќрибан њафтоду панљ дарсади шеърњо 

шеъри сафед буда, барои намоишномањо хеле мувофиќ мебошад. ( E. A. 

Bloomand … The Order of  Poetry, 1961, P. 143) -(144, 279). 

Шеъри сафеди муосири Эрон сараввал аз адабиёти Аврупо 

сарчашма гирифтааст. Мутарљимон ашъори англисиву фаронсавиро 

тибќи хусусиятњои зоњириашон ба забони форсї тарљума кардаанд. Он 

шоироне, ки дар пояи тарљумањо шеъри форсї гуфтаанд, албатта,  

муваффаќ нашудаанд. Баъдан Ањмади Шомлу онро такмил ва густариш 

дода, ба њолу њавои забони форсї мутобиќ кардааст. Акнун бештар аз 

сад сол сипарї шудааст, ки шеъри сафед дар Эрон маќоми худро то рафт 

мустањкамтар карда истодааст. Рољеъ ба шеъри сафед доктор Шафеии 



104 

Кадканї андеша дорад, ки дар Эрон ва адаби форсї ин намуди шеър 

дорои собиќаи њазору дусадсола мебошад. Шатњиёти шайх Боязиди 

Бастомї ва дигар орифони бузургро аз лињози услуби ифода метавон 

намунањои бењтарини шеъри сафед арзёбї кард   (144, 280). 

Гулназар тарзи сурудани шеъри сафедро бештар аз Ањмади Шомлу 

омўхтааст. Таъсири Ахавони Солис низ ба ў расидааст. Аммо вай ба њељ 

кадоме аз шуаро таќлиди мањз накардааст. Танаввуи нигоњи Гулназар 

дар њар шеъри сафедаш мушоњида мешавад. Бењтарин шеърњои сафеди 

Гулназар дар китобњои ашъораш “Туву хубиву раъної’’ (2010) ва  

‘‘Лолањо дар ёлањо’’ (2017) фароњам омадаанд. Гулназар силсилаи 

шеърњои сафеди худро ‘‘хусравонї” номидааст. Адабиётшиносони 

тољику форс низ сурудањои Борбади Марвазиро бо унвони хусравонї 

муаррифї кардаанд, ки онњо шеърњои ќадимаи моянд. Муњаќкиќи афѓон 

Абдуќайюми Ќавим таъкид кардааст, ки “Хусравонињо дар забони 

форсии миёна ва бар њасби номи онњо бояд дар ситоиши подшоњон гуфта 

мешуд. Гўё Борбад бењтарин сарояндаи сурудњои хусравон будааст ва 

оњангњое мутобиќи сурудњои мазкур тасниф мекард”   (126, 76). 

Силсилаи шеърњои “Дафтари хусравонї”- и Гулназар дар китоби  

“Туву хубиву раъної” 71 ададанд. Дар китоби “Лолањо дар ёлањо”, ки 

ашъори суннативу озод ва сафедро фароњам овардааст, шумораи онњо 

камтар буда, аксарияти он шеърњои сафед аз як то чор мисраъро ташкил 

мекунанд. Шеърњои хусравонї ба арабњо, ки бо вазни арўз одат карда  

буданд, хуш наомаданд. Зеро онњо нозукињои вазни ин гуна ашъорро 

амиќ эњсос намекарданд ва суханшиносонашон хусравонињоро шеъри 

мансур арзёбї мекарданд. Тадриљан шоирони порсигў аз гуфтани 

хусравонињо иљтиноб варзида, рў ба вазни арўз оварданд. 

Гулназар дар гуфтани шеъри сафед сараввал таљрибањо кардааст ва 

он таљрибањо ташаккул ёфта,  сабки фардии ўро таъсис додаанд. Дар ин 

љода шоир эњсоси хатар намекунад, зеро љуръату љасорати адабиаш ба ў 

неру мебахшанд. Мушаххасбаёнї аз вижагињои хоси шеърњои сафеди  ў 

буда, баёни интизої дар ин гуна ашъор ба нудрат вомехўрад: 

Оби рў як ќатра бошад њам, 

ба он њаргиз намегардад баробар 

оби дарёбор   (37, 54). 

Рисолати шеъри имрўз, бояд “бањрро дар кўза ѓунљондан” бошад.  

Дар бисёр мавридњо оњанги танз дар шеърњои сафеди Гулназар танин 

меандозад. Масалан, дар ин шеърњои якмисраиву думисраии  ў: 

Нони сафед гуфтаву рўят сиё макун    (37, 57). 

*** 

Зиндагиро никоњ бояд кард, 

Варна зояд њаромии бисёр    (37, 68). 

Аз њам ташхис додани шеърњои озод ва сафеде, ки дар маљмўаи 

“Лолањо дар ёлањо” фароњам омадаанд, душвор аст. Зеро Гулназар 

баъзан вазни шеъри сафедро чунон суфта мекунад, ки агар дарунмояи 

худи шеърро ба њисоб нагиред, гумон мекунед, ки он ё шеъри озод аст, ё 

шеъри суннатї. Масалан, дар ин шеъри семисраї, ки радиф бидуни 

ќофия омадааст: 

Ман ошиќи мўйи дарозам, 

Ман толиби умри дарозам, 

Ман душмани њарфи дарозам!   (37, 139) 

Воќеан, Гулназар дар шеър пургў нест ва њамин ки матлаби худро 

баён намуд, ба шеър зуд нуќтаи таммат мегузорад. Ин услуби эљодии ў 

дар шеърњои озод ва сафедаш равшантар ба мушоњида мерасад. Зеро 

кўтоњбаёниро модари истеъдод номидаанд. Мавзўъњои шеърњои сафеди 

Гулназар мухталифанд. Дар онњо љанбањои иљтимоиву фалсафї ва ѓиної 

мављуд буда, отифаи шоирона муњаррики ин љанбањост. Тасвирњои 

мармузи шоир дар ин гуна ашъор љолибанд. Шоир парокандагии 

маънавии муслиминро, ки имрўз муљиби фољиаву нокомї ва бадбахтии 

онњост, дар сурати донањои тасбењ тасвир кардааст, ки воќеъбинона 

ифода ёфтааст: 

Донањои тасбењ, 

гарчи дар пањлуи њам 

бастаи як торанд, 

Лек дар асл људоянд зи њам, 

Лек дар асл зи њам бегона, 

Ту дар ин рамз бубин 

Сурати равшани дунёи мусулмонии ман    (37, 150). 

Дар як ќатор шеърњои сафеди Гулназар баёни интизої ба назар 

мерасад, ки онњо љанбаи фалсафї доранд. Ин ќабил шеърњоро шоир 

барои  тоифаи махсус эљод кардааст, ки муртабит ба оммаи васеъ 

нестанд. Бар ин шеър мутаваљљењ мешавем: 

Бар Худо рўзи таваллуд нест, 

Аммо 

Зодрўзи мову манњо 

Зодрўзи Ўст   (37, 151). 

Ин шеър мазмунан ба шатњиёти орифон шабоњат дорад, аммо баёни 

мудернгунааш, ки бо вожаи “зодрўз” ва ибораи “рўзи таваллуд” ифода 

ёфтааст, онро аз шатњиёти орифон ташхис медињад. 

Дар китоби “Љараёншиносии шеъри муосир” рољеъ ба шеъри сафед 

(шомлуї) чунин аќида матрањ шудааст: “Гоњ наќќошї аст, аммо 

наметавон ба мадади наќќошї баён кард. Гоњ раќс аст, бе он ки њељ 

њаракате бад-он тањќиќ тавонад бахшид. Гоњ шеър аст ва аз он гузашта 

вазну ќофияе низ дархост мекунад. Талоше мекунад, ки назме ба худ 

бигирад. Гоњ фалсафа аст ва гоњ аккосї, кўдаки бањонаљўе аст, ки ба њар 

чиз чанг меандозад”    (Ба наќл аз: Пошойї, 1382)  -(133, 220). 

Агар аз њамин равзана ба шеърњои сафеди Гулназар, ки дар 

“Дафтари хусравонї”- аш мављуданд, назар кунем, бидуни иштибоњ, 

хулоса мебарорем, ки ў дар ин љода аз таљриба ба тавфиќ даст ёфтааст. 

Масалан, дар ин шеъри беунвон, ки пораеро шоњид меоварем: 

Ман ин шеърро њанўз нагуфтаам, 

Дўсташ дорам, 

Ки сурати туро дорад. 

Мисраъњо мелањои мушкбори туанд, 

Ки печ дар печу хам дар хам 

Печидаанд ба даври гардани ман, 

Баъд аз ин таноби доре маро нахоњад кушт, 

Баъд аз ин гардани ман хам нахоњад хўрд…   (33, 127-128). 

Тавре ки мусаллам аст, ин шеъри сафед аз ќофия мубаррост. Аммо 

вазни махсус дорад, ки албатта, ба арўз шабењ нест. Зоњиран, вазни ин 

шеър саялонї ё љўйборона аст, ки ин навъи вазнро Ањмади Шомлу ва 

пайравонаш аз шоирони Фаронса омўхтаанд. Агар бовар накунед, онро 

бо оњанги махсус бихонед, садои оби равони љўйбор ба ёдатон меояд. 

Дар њар мисраъ вазн бо лањн омехта ин садоро пасту баланд мекунад. 

Такрори вожањо љо-љо мусиќии шеърро нарму форам ва шуниданитар 

кардаанд: 

Гўши ман аз садои ту пур аст, 

Њуши ман аз навои ту саршор. 

Албатта, пасту баландии мисраъњо чун шеъри озод ба назар 

мерасанд, аммо шеъри озод дар ќолабњои вазни арўзї гуфта мешавад. 

Дар чунин равиш шеър гуфтан мушкил аст. Зеро хавфи идора карда 

натавонистани вазн ба шоир тањдид мекунад. Ин гуна хавф дар шеърњои 

озод ва суннатї мављуд нест. Дар шеъри сафед агар шоир вазн ва лањнро 

саришта карда натавонад, шеъраш ба насри маъмулї табдил меёбад. Аз 

њамин љост, ки аксари шеърњои сафеди шоирони мо насрзадаанд. Баъд аз 

вазн вазифаи мушкиле, ки пешорўи шоир ќарор мегирад, дар њудуди 

шеърият нигоњ доштани мисраъњост. Дарунмояи шеъри сафед пургўиро 

бардошт надорад. Аммо баъзе имкониятњое, ки дар офариниши 

дарунмояи шеъри сафед њаст, дар шеъри суннатї нест. Дар шеъри 

суннатї шоири камтаљриба аксар ваќт даст ба корбурди истиораву 

тасвирњои мурда ва ќолабњои умумї мезанад, беихтиёр шеъраш ба 

умумигўї мепечад. Лекин барои нављўиву тозагўї имконияти шеъри 

сафед бештар аст. Масалан, Гулназар дар ин шеъри сафеди худ чанд 

тасвири шоирона дорад: “сафои вожаи субњандуд”, “луѓоти њастї”, 

“тапиши баланду пасти њиљо”, “бонги поњои ту”, “љўяњои сатр” ва 

“чашмаоби булўр”. 

Аз тарафи адабиётшиносони Эрон, аз он љумла, Мафтун Аминї дар 

шеърњои сафеди Шомлу чор навъи вазн кашф карда шудааст. Бар замми 

навъи саялонї ё љўйборона, ки мо мисолашро дар шеъри Гулназар 

дидем, инчунин “лањну оњанги фаропечанда ё фурўчарханда, лањни 

маќтаъ, ки аѓлаб љанбаи омирона ё тунду талх дорад ва лањну оњанги 

фолклорї ё омиёна, ки ба вазни њиљої наздик аст”   (133, 221-222). 

Лањну оњанги фаропечанда ё фурўчарханда дар ин шеъри Гулназар 

ба чашм мерасад, ки вожањо пасту баланд мешаванд: 

Ту њамеша бањорї – 

Пур аз шукуфтан, 

Пур аз тароват, 

Пур аз рўшанї 

Ва… 

Пур аз борон. 

Ман ба боронњои ту чи сон наандешам? 

Ту сиёњии сафопарвари чашмњоятро куљо бубарї? 

Рози мењрубонии нигоњатро куљо бубарї? 

Накњати садбарги чењраатро куљо бубарї? 

Ман ба боронњои ту чи сон наандешам?   (33, 128-129). 

Забони шеъри Гулназар табиатан нарм аст. Ў шоири тундгўву 

тундхў нест. Аммо ањёнан дар муњтавои баъзе шеърњояш лањни тунду 

талхе њам ба мушоњида мерасад. Албатта, муњтаво ва дарунмояи ин гуна 

шеърњо таќозо мекунанд, ки чунин лањн ба кор гирифта шавад. Дар 

шеъри “Навбат” љанбаи омирона мављуд нест, аммо лањни тунду талх, ки 

ношї аз њаќиќат аст, ба гўш мерасад. Гулназар гуфтањои Умари Хайём 

ва Соиби Табрезї барин бузургонро дар ќолаби дигар шоњид оварда, бо 

санъати таљоњули ориф шеърро љамъбаст кардааст: 

Яке гуфт: 

- Ояндагонро зи њоли мо агар хабар будї, 

Наомадандї зи адам ба олами мављуд. 

Дигар гуфт: 

- Зи рўзи њашр ман аз он тарсам, 

Ки рўи мардум дубора мебинам. 

Саввум гуфт: 

- Зи кўрон њасад барам, к-онњо 

Рўи мардум намебинанд. 

Чањорум гуфт: 

- Кош, кар будам, 

Ки нашнидаме њарфи арзони эшонро. 

Ман чї гўям, 

Ки навбати мост?!     (33, 150-151). 

Баъзан лањну оњангњои фолклорї дар хусравонињои Гулназар ба 

назар мерасанд, аммо онњо аз вазни њиљої дида ба вазни арўз 

наздиктаранд: 

Шаб дилсияњ буд- 

Моро набигзошт 

Шабро бубинем   (37, 170). 

Як идда шеърњои сафеди Гулназар дар силсилањои “Пурсишњо” ва 

“Гулбаргафшон” низ фароњам омадаанд. Онњо асосан шеърњои хурданд 

ва њар кадоме аз як-ду байт иборатанд. Силсилаи “Пурсишњо” замимаи 

китоби “Ќадањи шабнам” буда, силсилаи “Гулбаргафшон” дар 

њафтаномаи “Адабиёт ва санъат” ба нашр расидааст. Пурсишњои устод 

Гулназар бо санъати таљоњули ориф офарида шудаанд ва аксари онњо 

тобишњои фалсафї ва љанбаи иљтимої доранд: 

Рўњи мардонаи мардони Ватанро накушед, 

Гар замини ману ту ларза кунад, 

Кї нигањ хоњад дошт?                   (18, 43). 

Њайратпардозї аз вижагињои поэтикаи Бедил буда, ба ашъори 

сафеди Гулназар низ асари муайяне гузоштааст. Оњанги тањайюр дар 

баъзе шеърњо танинандоз гаштааст: 

Миёни сабзаву гул ѓарќ дидам хоки гўристон, 

Худои ман! 

Барои мурдагон њам навбањоре њаст?       (18, 44). 

Баъзан пурсишњои Гулназар  танзомез садо медињанд ва њамин 

танзњо мисраъњоро аз ќолаби сухани маъмулї ба сарњади шеър 

мекашонанд. Масалан, дар ин пурсиш: 

Бењуда шабењи кулча гуфтам мањро, 

Аз хони фалак рабуда бозаш нахўранд?   (18, 45). 

Дар таркиби иддае аз пурсишњои Гулназар тасвирњои интизої ва 

мушаххас бо њам омезиш ёфтаанд. Масалан, дар ин пурсиш, ки мисраи 

аввал тасвири интизої буда, мисраи дуюм тасвири мушаххастар аст: 

Наѓмаи садранги мурѓон атласи “Шому сањар” мебофт, 

Наъраи тири кадомин нохалаф баст ин дукони мењрубониро? (18, 44). 

Тахайюл бо баёни интизої њамнишинї карда, баъзе пурсишњоро аз 

фањми хонанда дуртар мебарад ва њамин аз вижагињои пурсишњои 

Гулназар аст. Иддае аз чунин пурсишњо таъвилнопазиранд. Охирин 

пурсиши Гулназар ин аст: 

Гар хаёли дури шоирњо набудї, 

Осмон дар он баландињо чї кардї? 

Дар эљоди пурсишњо Гулназар аз Пабло Неруда илњом гирифтааст, 

ки дар пешонии онњо байти зерини ўро иќтибосан дарљ кардааст: 

Аз китоби хеш оё метавонам бозпурсид: 



111 

Ман туро бинвиштаам ё на?     (18, 40). 

Дар силсилаи “Гулбаргафшон”- и Гулназар дар ќатори байтњои 

суннатї ва дубайтиву рубоиёт шеърњои сафеди хурд низ мављуданд. 

Баъзе аз ин шеърњо дорои ќофияанд: 

Дањанат чун дањани дарвоза 

Воз аст: 

Он якеро битавон осон баст, 

Аз туро лек ба сад чорагарї натвон баст   (39, 8). 

Аќидањои иљтимоию фалсафї љавњари ин гуна шеърњо буда, шоир 

дар ин асно аз баёни интизої иљтиноб меварзад: 

Одамизод мисоли чой аст, 

Ки њама бўю њама таъми варо нўш кунанд, 

Баъд… чун шамма бурун андозанд   (39, 8). 

Гулназар дар сурудани шеъри сафед монанди баъзе шоирони 

њамзабони мо љадвалгарої намекунад, яъне ў такаллуфро канор нињода 

њамеша эњсосу отифаи худро рўи ќоѓаз меорад. Аз њамин лињоз, шеърњои 

сафеди ў табиианд. Љадвалгароињои Сўњроби Сипењрї дар Эрон мавриди 

таќлидњои мањзи љавоншоирон гардида буд. Ба ин намунаи шеъри  

љадвалии ў “То тулўи ангур чанд фарсах роњ аст” дар Тољикистон низ 

шоирони љавони бетаљриба пайравї мекунанд. Ин љо иќтибос овардани 

маслињати беѓаразонаи Шафеии Кадканиро зарур мешуморем: “Ба 

аќидаи ман бунбасти шеъри муосир ба дасти касоне хоњад шикаст, ки ё 

фурми тозае ибдоъ кунанд - коре, ки Нимо кард ва шогирдонаш онро 

камол бахшиданд – ё яке аз фурмњои таљрибашудаи ќадим ё љадидро бо 

њолу њавои инсони асри мо унсу улфат дињанд ва дар фазои он фурмњо 

таљрибањои инсони асри моро шакл дињанд”   (144, 674). 

Хулоса, пас аз шеъри озод (нимої) тадриљан шеъри сафед (шомлуї) 

ба фазои адабиёти муосири тољик роњ ёфт. Гулназар аз пешгомтарин 

сарояндагони шеъри сафеди тољикист. Амсилањои дар шеъри сафед  

офаридаи ў дар адабиёти мо падидањои љадиданд. Устувории маќоми 

калимањо дар шеъри сафеди шоир ба дараљаест, ки бо муродифњояшон 

иваз кардани онњо имконнопазир аст. Танаввуи нигоњи шоиронаи 

Гулназар дар силсилањои ашъори сафедаш “Дафтари хусравонї” ва 

“Гулбаргафшон” бештар вусъат ёфтааст. Гулназар шеъри сафедро 

солњои навадуми асри гузашта  таљриба карда, тадриљан пас аз дањсолаи 

аввали асри бисту як дар ин љода сабки фардии худро дарёфтааст, 

амсилањои тоза ва муассир офаридааст. Шеърњои сафеди Гулназар бо 

кўтоњбаёнї ва тасвирњои мармуз аз ашъори суннатиаш куллан фарќ 

мекунанд. Дарунмояи ин шеърњо пургўиро бардошт надоранд. Нављўиву 

тозагўињо мањаки асосии онњост. Вазнњои ѓайримаъмулии саялонї ё 

љўйборона, лањну оњанги фаропечанда ё фурўчарханда ва баъзан 

фолклорї манбаи бунёди бисёре аз онњост. Дар ин гуна ашъор тасвирњои 

интизої ва мушаххас аксар ваќт бо њам омезиш ёфтаанд.  

Боби III:Падидањои њунарї дар шеърњои Гулназар 

3.1.Забони шеъри Гулназар ва вижагињои он 

Забон дар њама соњањои зиндагии инсон маќоми хос дорад. Мо дар 

оламе зиндагї мекунем, ки сатњи њамвор надорад ва аз аносири оламњои 

бешуморе шакл гирифтааст. Њар љомеа дорои фарњанги моддию 

маънавии махсуси худ мебошад. Забон ифодакунандаи њамаи корњову 

њодисањо, ашёву инсонњо, њолатњои рўњиву фарояндњои зењнї ва 

муносибатњои олами берун ва дунёи ботинии мост. Ба касе пўшида нест, 

ки адабиёт аз забон таркиб ёфтааст. Арзиши њунарии шоирро аз 

муњтавои асар дида, забони асар бењтару осонтар муаррифї мекунад. 

Муаллифони китоби “Ба сўи забоншиносии шеър” Мењрони Муњољир ва 

Муњаммад Навбавї ёдовар шудаанд, ки “Ба бовари андешагари 

барљастаи рус Р.Якобсон  “забоншиносе, ки ба коркарди шеърии забон 

бетаваљљуњ бошад ва адибе, ки нисбат ба масоили забонї беэътибор ва аз 

равишњои забоншинохтї ноогоњ бошад, њарду ба як андоза ва ошкоро бо 

забони худ носозгоранд”   (130, 10). 

Дар адабиётшиносии муосири тољик эътибор ба масъалаи забони 

шеър коњиш ёфтааст. Аз њамин сабаб забони шеъри имрўз аксаран хушку 

бетароват ва камтаъсир шудааст. Адабиётшиносон бештар ба муњтаво ва  

ѓояи ашъори шоирони муосир диќќат медињанд, ки ин бешак кам аст. 

Њол он ки ба аќидаи Юсуф Олї Аббособод “забон ва фикр на танњо бар 

њам асар мегузоранд, балки ду рўи як сикка њастанд, ки падидае воњидро 

шакл медињанд”   (133, 39). 

Воќеан, шеър аз анвои њунар мањсуб меёбад. Шоири њунарманд 

њамон ваќт муваффаќ мешавад, ки дар корбурди забони шеър мањорати 

хешро ба харљ дињад, аз вожањое ёрї љўяд, ки онњо дар суханаш маќоми 

шоистаи худро ёбанд.  Абдуќайюми  Ќавим ба ин нукта такя мекунад, ки 

“Девид Луч гуфта: “Шеър дунёи худро вожа ба вожа месозад” (126, 201). 

Устод Гулназар дар баробари ба њисоб гирифтани дарунмояи шеър 

ба забони он низ ањамияти махсус медињад. Њамин аст, ки шеърњояш 

равону салис ва тасхиркунандаанд. Шоир ба хотири дар шеъри худ љой 

додани вожаи вижае талош намекунад. Ў забони шеърро хуб  медонад ва 

калимаро иљборан ба хонаи шеър таклиф намекунад, балки худи калима 

ба осонї ба хонаи шеър ташриф меорад. Бешубња, наќши њунарии забон 

дар шеъри Гулназар муассир аст. Ба ќавли Мањмуди Футўњї “забон 

њомили тасвир ва њовии таљрибаи хаёлї аст”   (136, 21). 

Дар назари хонанда бегона вонамуд кардани чизњои шинос аз 

њунарњои шоирист. Формалистони рус њам ба он аќида буданд, ки бояд 

шоир ба тавассути забон ба њамин њадаф расад. Маљмўаи калимањо, ки 

забони шеърро созмон медињанд, агар ваќти зиёд бо њам бимонанд, шеър 

фосид мешавад. Агар бо масал ифода кунем, ин њодисаи забонї ба 

издивољњои авлодї шабоњат дорад, ки агар чандин насл пушт ба пушт бо 

њамдигар издивољ кунанд, шояд наслњои минбаъда фосид шаванд (144, 

308). 

Шоиронро њам зарур аст, ки барои пешгирии фасоди забони шеър 

чораљўї кунанд. Гулназар кайњост, ки чун шоири навпардоз ба ин маънї 

сарфањм рафтааст. Ў њамнишинии дерина ва тўлонии калимотро 

намепазирад. Зеро агар калимот танњо аз тариќи таносуб солњо пањлуи 

њамдигар ќарор гиранд, тадриљан шеърияту тозагї ва отифаву таъсири 

худро аз даст медињанд. Масалан, агар дар гузашта шоире калимаи 

“шамъ”-ро истифода бурданї мешуд, њатман вожаи “парвона”-ро дар 

пањлуи он љой медод. Ба пањлуи “дарё”-“соњил”, ба пањлуи “гул”-

“булбул”, ба пањлуи “ќомат”-“сарв”, ба пањлуи “чашм”-“наргис”… 

њатман љойгир мешуд, ки дар натиља шеърњо умумиву обшуста мешуданд 

ва тозагиву таровати онњо барњам мехўрд. Дигар ваќти чунин 

љобаљогузории калимоти мутаносиб гузаштааст. Замоне фаро расидааст, 

ки вожањоро бо вожањои хонаводаи худашон неву хонаводањои дигар 

тазвиљ кунем. Он гоњ забони шеър тоза ва таъсири он гуворо шуда, 

дарунмояи он насли солими маъниро тавлид хоњад кард. Агар шоирони 

мо имрўз чунин тадбирро роњандозї накунанд, шеър аз ќайди умумигўї 

ва вомондагї наљот нахоњад ёфт. Забони шеър нисбат  ба забони наср 

дар ин љода имкониятњои фарохтар дорад. Алалхусус, дар  “Дафтари 

хусравонї”-аш Гулназар аз чунин имкониятњо бештар истифода 

бурдааст. Масалан: 

Нигање ошиќона агар кунад парвоз, 

Чун парасту дар ин муњити бетањрик, 

Бањор меояд   (33, 127). 

  *** 

Вожањо вожун, 

Нолањо лоланд   (33, 133). 

  *** 

Аввалин вожае, ки ба бойгонии хотира рафт, 

Ин аст   (33, 136). 

  *** 

Садафи гўши ту бе нолаи ман холист   (33, 138). 

  *** 

Муњаббати сутурван обастани касофатњост   (33, 139). 

  *** 

Ситора фурў рехту марљони гардани гул шуд   (33, 142). 

  *** 

Дењањо дидаам ятиммонда 

Бечароѓу оташу одам   (33, 143). 

  *** 

Ва пуфаки мањтоб бастаи сафедор аст   (33, 145). 

  *** 

Зоѓи чашмам медавид чу аз пайи шудгор   (33, 146). 

  *** 

Хурўсе бонг мезанад ба итоб 

Ва ин садои лолагуни овора 

Синаи торикиро медарад ба ду пора   (33, 152). 



116 

  *** 

Гулпаракњои нигањи њаваспарвари ту 

Мепаранд сўи бобуназори гардунњо   (33, 157). 

  *** 

Эй шигифто, ки офтоб мегиряд…   (33, 176). 

Дар ин байтњо ва мисраъњое, ки интихобашонро барои баррасї 

зарур донистем, иборањои “парвози нигоњ”, “вожањои вожун”, “нолањои 

лол”, “бойгонии хотира”, “садафи гўш”, “муњаббати сутурван”,  

“обастани касофатњо”, “марљони гардани гул”,  “дењањои ятиммонда”,  

“пуфаки мањтоб”, “давидани зоѓи чашм”, “садои лолагуни овораи 

хурўс”,  “даридани синаи торикї ”,  “гулпаракњои нигањ”,  “бобуназори 

гардунњо” ва  “гиряи офтоб” тару тозаанд ва онњо боиси тавлиди 

тасвирњои пуртароват ва нотакрору муассир дар хусравонињои Гулназар 

шудаанд. Агар шоир он вожањоро аз њамнишинї бо хонаводањояшон ва 

издивољи анъанавї бо калимањои њамтаносубашон  “мањрум” карда, бо 

вожањои бегона тазвиљ намекард, ба чизе муваффаќ намешуд ва њамин 

гуна байту мисраъњои тозаву солим тавлид намешуданд. Дар сурати 

мантиќан ба ин иборањо назар кардан низ мо яќин њосил мекунем, ки ин 

вожањо дар шеър ёрони номутаносиб нестанд  Танњо фарќ дар он аст, ки 

ба љуфт шудани онњо дар шеър бори аввал Гулназар иќдом намудааст. 

Ба аќидаи Шафеии Кадканї “яке аз зарифтарин нукоте, ки дар 

њавзаи улуми инсонї натоиљи дурахшонеро ба бор оварда, таваљљуњест, 

ки дар ин улум ба масъалаи Diachronic –synchronic шудааст. Асли ин 

ибдоъ ва кашфи ин чашмандози бисёр муњим аз андешањо ва дарсњои 

забоншиноси барљастаи суесї Фердинан де Соссюр (1857- 1913) ба њосил 

омадааст”   (144, 310-311). 

Баъдан оид ба забони шеър дар масъалаи диахроник 

(гуногунзамонї) ва синхроник (њамзамонї) Шафеии Кадканї дар китоби 

“Бо чароѓ ва оина” (сањ. 312) мисоли љолибе меорад, ки мазмунашро 

мухтасаран ин љо наќл кардан аз манфиат орї нест. Масалан, як вараќи 

навишташуда, ки аз 12 сатр иборат аст. Дар сатрњои аввал вожањои 

зиёди таърихиву куњнашуда сабт шудаанд, дар сатри охир танњо 

калимањое  мављуданд, ки онњоро имрўз истеъмол мекунанд. Шоироне, 

ки ба 11 сатри аввал сарукор доранд, шоирони гуногунзамон 

(диахроник) ва онњое, ки бо сатри 12-ум муносибат доранд, шоирони 

њамзамон (синхроник) мањсуб меёбанд. Бартарияти забони шеъри 

Гулназар дар чист? Сирри ин тавфиќ дар он аст, ки шоир ба њамаи 12 

сатр сарукор мегирад, бо вуљуди хусусияти нисбї доштанаш дар сатри 

12- ум мањдуд намемонад. Дар шеъри ў вожањое корбурд шудаанд ва 

мешаванд, ки аз асри Рўдакї то имрўз дар шеър истифода шудаанд ва 

албатта, вожањои суфта ва зебое, ки ќобили истифодаанд. Ба ќавли 

Кадканї “рамзгароёни рус дар остонаи ќарни бистум муътаќид буданд, 

ки шукуфоии шеър ваќте њосил мешавад, ки забони шеър аз њадди 

забони муњовараи аср фаротар равад” ( Russian sumbolism, bu James West, 

p.73)  -(144, 313). 

Агар бо истилоњи Фердинан де Соссюр иброз дорем, Гулназар њам 

шоири diachronic асту њам шоири synchronic. Ў бењтарин имконоти 

забони классикї ва муосирро дар ашъораш таљриба кардааст. Масалан, 

дар шеъри “Посухи Њилолї ба Сайфуллои љаллод” бо чунин абёт дучор 

меоем, ки вожањои “бутон”, “ломакон”,  “ќазо” ва “тоир”, ки дар 

адабиёти классикї хеле серистеъмол буданд, дар он байтњо бамаврид 

корбурд шудаанд: 

… Эй ки аз ишќи бутон огањ наї, 

Аз њузури ломакон огањ наї. 

Ман њавоям, ман навоям дар фазо, 

Бо манат охир чї месозад ќазо? 

Аз танам чун аз ќафас берун манам, 

Тоири озодаи гардун манам   (33, 260-261). 

Гулназар ваќте ки мавзўеро дар шеър матрањ мекунад, сари замону 

фазои он меандешад ва забони њамон замонро интихоб мекунад. 

Масалан, дар ин шеър: 

Чу Фирдавсї њанўз аз кини Мањмуд 

Таќозо мекунад суду зиёнаш, 

Бубояд њайкале аз он пайафканд, 

Ки Рустам хезаду Рахшу камонаш   (33, 274). 

Дар ин шеър инчунин вожањои дар замони Фирдавсї ва  “Шоњнома” 

серистеъмоли хон, яѓмо, мўя, каён, Турон, Сўњроб, Ковус, нўшдору…  

дар мавридаш истифода шудаанд. Бар замми ин, вожањои серистеъмоли 

асрњои баъдина ва замони мо, аз ќабили њайкал, њарос, Туркистон ва 

хонадон ба онњо тазвиљ шуда, ба бунёди ин шеъри Гулназар сабаб 

шудаанд, яъне, шоир аз 12 сатри забони синхронию диахронии шеъри 

дирўзу имрўз истифода бурда, бо забони њамзамонию гуногунзамонї 

њарф задааст. Бо ифодаи дигар, мавзўъ ва муњтаво ба интихоби забони 

шеър мусоидат кардаанд. 

Ваќте ки Гулназар дар  шеъраш сари мавзўи рўз суњбат мекунад, 

бештар аз вожањои роиљи муосир кор мегирад. Масалан, калимаи 

машина тибќи гўиши мардумиаш дар шакли мошин  дар ин шеъри 

мудерн  шинам афтода: 

Њам шишаи мошин сиёњ, 

Њам одами мошин сиёњ, 

Дар пушти ин ранги сиёњ 

Пиндори ў, 

гуфтори ў, 

кирдори ў бошад сиёњ   (38, 8). 

Гулназар на танњо дар шеърњои озоду сафедаш, балки дар ашъори 

суннатї, аз љумла, дубайтињояш низ вожањои русию байналмилалиро 

гоњо ба кор мегирад, ки онњоро бо муродифњояшон иваз кардан ё имкон 

надорад, ё ба шеърият халал ворид мекунад. Чунончи рољеъ ба корбурди 

вожаи шиферпўш њарф зада будем. Дар ин байт калимаи шофёр дар 

шакли гўиши мардумиаш шофир истифода шудааст: 

Чунонки шофире аз субњ то шом 

Бипояд бо иродат роњи сардор   (29, 8). 

Шоир дар байти дигар ибораи мошини ёрии фавриро бамаврид кор 

кор фармудааст ва ба ќолаби ин дубайтї низ рўњи мудерн дамидааст: 

Дилам чун мошини ёрии фаврї 

Ба кўи ту равад њар лањза нолон   (29, 9). 

Дар гўишњои мардумї калимаи хунук њамчун муродифи вожаи сард 

истифода мешавад, ки Гулназар онро ба њамин маънї ба кор бурдааст. 

Њол он ки ин вожа дар адабиёти классикї ба маънои хуш истифода 

мешуд. Масалан, дар ин байт: 

Чунонки бањори хунук 

Кушад ѓунчањои љавонро…   (38, 8). 

Гулназар ба тавассути корбурди њунармандонаи вожањои муносиб 

бе он ки онњоро аз луѓатњо захира кунад ва шеъре маснўї созад, сараввал 

дар зењни худ вожањоро мепазонад ва баъдан ба зењни хонанда илќо 

мекунад. Чунонки Парвиз Нотили Хонларї дар маќолаи “Забони шеър” 

фармудааст: “Вожањои шеър танњо барои ишора ба ашё ва умур ба кор 

намераванд, балки бояд њолатњоеро ба зењн илќо кунанд”.   (126, 212). 

Расидани вожањои мухталифоњангу гуногуншакл ва мухталифмаъно 

ба гўши шунаванда монанди он аст, ки аз пеши назараш инсонњои 

гуногунандому мухталифандешаву гуногунљома гузар мекунанд. 

Гулназар ваќте ки шеъри ишќї мегўяд, ба вожањое сарукор мегирад, ки 

онњоро дар сурати ишќ оростаанд, ширину суфтаву малењу латиф: 

Мањ рўи туро агарчи медонад, 

Шаб мўи туро агарчи медонад, 

Гул бўи туро агарчи медонад, 

Ман номи туро наметавонам гуфт…   (33, 111). 

Ин таронаи зебои ошиќона саршори отифаву мусиќии гўшнавоз аст. 

Гўши шунаванда аз такрори бамавриди вожањо ва пањлуи њам 

нишастани калимањои њамоњанг лаззат мебарад, њамроњи ин вожањои 

зебо андоми ширин ва талъати љамили маъшуќа пеши назари 

шунавандаю хонанда љилва мекунад. Шоир,  агар зарурате ба миён 

наояд, аз корбурди калимањои иќтибосї иљтиноб меварзад, ки инъикоси 

чунин амал дар шеъри фавќуззикр ба назар мерасад. 

Гулназар силсилаи ашъоре дорад тањти унвони “Бо дўстон”. Шаш 

шеъру чор рубої ва як байтро ба эњтироми Лоиќ - шоири дўстдоштании 

тољик ихтисос додааст. Аз он љумла, шеъри дуюми беунвонаш, ки шеъри 

озод аст, аз роњи афзудани аносир ба калом дар бањри тавил суруда 

шудааст ва худи шеър низ тўлонист. Бандеро ба њайси намуна мисол 

меорем. Пеш аз њама, мусиќии ин шеър ба гўши шунаванда њузнангез 

садо медињад. Баъдан пеши чашмаш манзарае саршори њузну андуњ 

намудор мегардад. Тасвири фасли тирамоњ, ки айёми пирии табиат аст, 

бо хаёли дардманди шоир ва отифаи ў гирењ хўрда, манзараи фусурда ва 

фартутеро бо сужети саропо пиру афтода љилва медињад. Вожањои шеър 

низ чун пирони хаста аз пеши чашм мегузаранд, шохањо чун дасти љўгї 

дар љунбидананд, аммо барги лаби шоир сарсабзу парафшон аст, ў 

метавонад ройгон бахшад, ки ин бахшандагї шеъри ўст: 

Баргрезони чанорони Душанбе бар сари ман бардавом аст, 

Дар хаёли дардмандам шеъри ман чун шеъри Лоиќ нотамом аст. 

Кўчањо пиру биноњо пиру ман пиру 

њар он ки мебарояд рў ба рў, пир аст, 

Њамрању њамсуњбату њамдарди ман оњи гулўгир аст. 

Шохањо чун дасти љўгї муддаиянду њарисанд,- 

То њанўзам дар лаби ман барги армоне парафшон асту сарсабз аст, 

Метавонам ройгон бахшид… (33, 87-89). 

 Тору пуди ин шеъри њузнангез аз тазодњои зиндагї сиришта 

шудааст. Шоир ба љуз хотирањои ширину дили саршори озарм ва рўње 

пурозор чизе дар бисоти худ надорад. Ў дар њама ашёи олам тазодеро 

мушоњида мекунад. Аз ин санъати бадеї имдод мељўяд ва вожањоро ба 

сарњади шеър мекашад. Таноќузи ободи нообод ишора ба оламест, ки 

шоир дар он зиндагии нокомил дорад. Дар хаёлу дар сиришташ шеъри ў 

чун шеъри Лоиќ нотамом аст. Дар ин дунё шоире њамаи шеърњои дар 

дилаш бударо ба тамомї нарасонидааст. Ин гуна шеърњои Гулназар кам 

нестанд. Дар онњо нишоне аз ињом нест. Забони ин навъ ашъор зинда ва 

содаву равшан аст. Албатта, чунин равшанбаёнї на дар њама анвои 

шеъри Гулназар ба назар мерасад, ки ин вижагињо дар шеърњои сафед ва 

озоди ў мушоњида мешаванд. 

Гулназар  дар њолу њавои шоири дигар сухан намегўяд. Таљрибањои 

шоирона ва њолатњои отифии худро бо эњсоси хеш сари забон меорад ва 

эњсосро аз касе орият намегирад. Забони шеъраш низ чунин вижагињо 

дорад. Дар ашъори Гулназар забон ба њунар табдил меёбад ва зебоиро  

тавлид мекунад: 

Китоби луѓатро кушодаму ба нола бигристам: 

“Ало каломи наљобати ќудсї, 

Сухан аз кадом наљобат аст?”   (33, 139). 

Шафеии Кадканї таъкид менамояд, ки “растохези вожањо” асосан 

бо ду роњ метавонад сурат бигирад: 1) бо роњи мусиќої; 2) бо роњи 

забоншиносї. Гулназар барои барпо кардани растохези вожањо, ки аз 

таълимоти формалистони рус, минљумла, Виктор Шкловский бармеояд, 

бањраљўї кардааст. Ў бо маќсади таъмини мусиќии калимањо бештар ба 

вазну ќофия ва радифу њамоњангињои савтї такя мекунад. Шоир дар 

шеърњои худ вазнњои зиёдеро истифода бурдааст, њатто шеърњои 

сафедаш низ вазнњои дилпазиру мухталиф доранд ва аз онњо садои 

мусиќии вожањо ба гўш мерасад. Ба ќавли шоир Парда Њабиб: “Чун 

устод дар вазне шеър мегўяд, мо њис мекунем, ки он авзон чї ширин ва 

зебо будаанд”   (194, 7). 

Масалан, дар ин шеъри Гулназар, ки вожањо аз худ садо 

мебароранд, мисраъњо бо садои вожањо пасту баланд мешаванд, зинањои 

сатрњо низ тибќи таќозои муњтавои шеър болою поён мешаванд, вазн 

алвонљ мехўрад: 

Њавоњо, 

садоњо баланд, 

назарњо чї паст, 

Ба даъво – љањонгир, 

Ба савдо – фалаксайр, 

њунарњо чї паст…   (33, 27). 

Дар ин шеъри озод вазн муњтаворо ва муњтаво вазнро тањким 

бахшидаанд. Вожањои њамвазну њамово њампањлу ё болову поёни њам 

омада, ављи мусиќии шеърро таъмин намудаанд: њавоњо – садоњо; 

назарњо – њунарњо – самарњо – гуњарњо - сафарњо; даъво – савдо; суханњо – 

забонњо; кўње – рўде; сафаршон – назаршон. Вожањои мутазоди баланд – 

паст дарунмояи отифии шеърро ташаккул додаанд. 

Зиё Мувањњид таъкид мекунад, ки: “Ёдам нест, кадоме аз 

мунтаќидони ѓарбї  гуфтааст: “Агар мехоњї поя ва мояи шоиреро 

бидонї, аз ў бихоњ шеъре дар ќолабњои ќадим бигўяд”   (128, 245). 

Гулназар дар бисёре аз ќолабњои ќадим шеъргўиро таљриба 

кардааст ва ноком намондааст. Дар гуфтани ѓазалњои суннатї њам 

чирадаст аст. Њоло пораи ѓазалеро аз ў иќтибос меорем: 

Садоям кун, ки ќуфли гўшњоям во шавад имрўз, 

Зи шавќи рўи ту њар зарраам бино шавад имрўз… 

Даруни синаам умри љавонї мезанад фарёд: 

“Илоњї, пойтахти ишќи ман ин љо шавад имрўз”. 

Чу кафтар сар дињам номи туро дар осмони шањр, 

Ки сарњо аз шукўњи ављи ту боло шавад имрўз   (14, 21-22). 

Ин ѓазал дорои радифи “шавад имрўз” мебошад, ки тамоми 

вожањоро чун миќнотис ба худ мекашад. Калимањои во, бино, дунё, дарё, 

фардо, сањро, љо, боло, гармо ва мо њамќофияанд. Ѓазал шаклан 

классикона эљод шудааст. Вазнаш  гўшнавоз ва хотирнишин аст: 

Садоям кун, / ки ќуфли гў/шњоям во / шавад имрўз, 

Зи шавќи рў/и ту њар зар/раам бино/ шавад имрўз. 

Мафоїлун/  мафоїлун/   мафоїлун/  мафоїлун. 

Ин вазн Њазаљи мусаммани солим аст. Намуди умумии ѓазал 

суннатист, аммо ифодањое њастанд, ки онро аз ѓазалиёти ќадим ташхис 

медињанд: аз ќабили нармои овоз, дарёи чашм, тифли ёд, танини по, 

пойтахти ишќ, дори мў, дунёи њавасњо. Тасвирњои тозаи офаридаи худи 

шоир љолибанд: аз садо во шудани ќуфли гўшњо, бино шудани њар зарра, 

чамона гузаштани дил аз рањи нармои овоз, чу кафтар сар додани номи 

маъшуќа дар осмони шањр, дастобагардан дамидани нафасњо ва људоиро 

ба дори мў кашидан. Ифодањои пойтахти ишќ ва сар додани кафтар дар 

осмони шањр хоси шеъри мудернанд. Навпардозињои шоиронаи Гулназар 

дар он зоњир мешавад, ки аз тамоми имкониятњои забони шеър бањраљўї 

мекунад. Вожаи дастобагарданро аз эљодиёти лафзии мардум вом 

гирифтааст: 

Њама бо ёри худ дастобагардан, 

Туро аз худ људо мебинам имшаб. 

Дар ин дубайтии мардумї љавњари шеър нест, аммо Гулназар ин 

вожаро ба њадди шеър расонидааст: Нафасњои ману ту медамад 

дастобагардан боз. 

Ќофияњое, ки бо њарфи о тамом мешаванд, бо радифи шавад имрўз 

тазвиљ шуда, ба гўши кас чун бонги рубоб мерасанд. Шоир аз истифодаи 

ќофияњои ноќису шойгон ва радифњои сабукбор иљтиноб меварзад. 

Ќофияву радиф њам дар банду баст ва њам мусиќої шудани шеъраш 

хидмат карда, њамоњангињои савтї шеъри Гулназарро шуниданї ва 

гўшнавоз мекунанд: 

Сар агар њаст, сарафроз шавед, 

Дил агар њаст, ба парвоз шавед. 

Љон агар њаст, љањонсоз шавед, 

Мурдагонро накушед                  (14, 15). 

Њамоњангии савтии ин пораи шеърро вожањои сарафроз - парвоз- 

љањонсоз, инчунин такрори вожањои агар (се маротиба), шавед (се 

маротиба) ва накушед (њамоњанги шавед) таъмин кардаанд. Ин гуна 

њамоњангињо на танњо дар ашъори суннатии Гулназар, инчунин дар 

шеърњои озод ва ѓайрисуннатии ў низ фаровонанд. 

Аз вижагињои дигари забони шеъри Гулназар он аст, ки ба эътибори 

тамоизи нафаси вожањо дар низоми мисраъњо берун аз хусусияти 

мусиќоияшон низ метавонанд сабабгори тамоиз ё растохези калимањо 

шаванд. Дар ин љода  Гулназар аз истиораву маљоз, њисомезї, киноя… ва 

умуман, бисёр санъатњои бадеї- муъљазбаёнї ва њазф (њодисањои 

фонетикї), бостонгароии вожагонї (архаизм) ва нањвї, сифати њунарї, 

таркиботи забонї, ошноизудої дар њавзаи нањвї (синтаксисї)-и забон ва 

баёни парадоксї бањраљўї кардааст. 

 Њодисањои савтиро дар илми забоншиносї протсесњои 

фонетикї њам меноманд. Њамаи забонњои дунё табиатан таѓйирпазир 

буда, забони тољикї низ аз ин љумла истисно нест. Хусусан, забони шеър 

дар ин љода назар ба наср пешгомтар аст. Аксари њодисањои савтї, аз 

ќабили ихтисор ва афзоиш дар ашъори Гулназар бармало мањсус аст. 

Шоир асосан барои дар ќолаби вазн ѓунљонидани њиљову вожањо даст ба 

ихтисори онњо мезанад. Ин гуна ихтисоркунї анъанавї буда, аз шеъри 

устод Рўдакї сарчашма мегирад ва ба муњтавои шеър њељ таъсире 

надорад. Масалан, дар ин байти ѓазал вожаи агар дар шакли гар ва 

калимаи маяфкан дар шакли мафкан ихтисор шудаанд: 

Гар аз њар зарраам пурсї, бигўяд: 

       Ба боди њарза мафкан њосилатро!    (33, 11). 

Дар шеърњои озоди Гулназар низ бо таќозои вазн калимањо ва 

пешоянду пайвандаку пешвандњо ихтисор шудаанд. Дар байти зерин аз 

пешоянди аз садоноки а ихтисор шудааст: 

З- он ки дурам чун бањор афтодаї? 

Дар паси борону барфи бешумор афтодаї   (33, 41). 

Ихтисоршавии пайвандаки ки: 

Шояд ин дардест, к- аз њар зарраи ман метаровад њар сањар?  (33, 62). 

Ихтисоршавии пешванди на- : 

Сањар н- омад ба чашми интизорон, 

Ки хуршеди саодат ними рањ монд         (33, 76). 

Бояд таъкид намуд, ки дар мисраи дуюми ин байт пешоянди дар 

яклухт ихтисор шуда, аз калимаи нима садоноки а аз байн рафтааст, 

аммо маъниро халалдор накардааст. Ихтисори пайвандаки ва: 

Ман нидо дардињам:''Дуруд, эй васл! 

В- эй ѓами фироќи ман, падруд!”   (33, 128). 

Ихтисор шудани таркиби калима дар ашъори Гулназар љо - љо ба 

назар мерасад. Масалан, вожаи телефон дар шакли гўиши мардумиаш 

тилфон корбурд шуда: 

Занги тилфон мерасад бар гўш 

Чун танини зангўлањои гўшворат   (33, 164). 

Гулназар баъзан дар таронањои ошиќонаи худ вожањоро бо талаби 

вазни шеър дар шакли ихтисорашон, ки аз гўиши мардумї бармеояд, 

истифода мебарад. Дар ин њолат вожањо бо вуљуди нуќси грамматикї 

пайдо карданашон зебову шинам ба назар мерасанд. Масалан, дар ин 

тарона, ки калимаи абрњо дар шакли абро истеъмол шудааст: 

Абро гиристанд, 

Бар мо гиристанд. 

Њаргиз маро магў, 

Танњо гиристанд    (33, 113). 

Дар таронаи дигар пасоянди -ро бо муродифи лањљавиаш -а иваз 

шуда, ба равонии шеър ва хушоњангии он мусоидат кардааст: 

Ќадди расота гўям, 

Чашми сиёта гўям, 

Нозу адота гўям, 

Охир, чињота гўям?! 

Шањноза, Шањноза, 

Ишќи ману ту дар шањр 

Овоза, овоза                    (33, 114). 

Њол он ки шакли пурраву адабии  вожањои расота, сиёта, адота, 

чињота- расоятро, сиёњатро, адоятро ва чињоятро мебошад, ки савти онњо 

дар шеър норавон ва сактадору гўшхарошанд. 

Вожаи чаппа маъмулан бо ду њарфи п навишта мешавад, аммо 

Гулназар бо таќозои вазни шеъри озоде онро бо як п навиштааст: 

Сухан чун пораи нон аст, 

Чунон ки пораи нонро ба рўйи хон чапа мондан гуноњ аст, 

Суханро њам чапа мондан нашояд         (33, 63). 

Вожаи лолазор маъмул аст, аммо Гулназар чун муродифи он 

калимаи лоластонро сохтааст, ки он шакли ихтисоршудаи лолаистон аст. 

Масалан, дар ин шеъри кўтоњ: 

Соѓари лола шукуфт имрўз дар дасти бањор, 

Оби нобам дењ, ки лоластони дил хуррам шавад     (33, 83). 

Ин гуна мисолњои ихтисоршавии вожањо дар ашъори Гулназар 

фаровонанд, ки баъзе бо таќозои вазн ва иддае бо талаби услуб шакл 

дигаргун кардаанд. Дар баробари ин, њодисаи дигар - афзоиши овозњо 

низ дар ашъори шоир ба чашм мерасад, ки асосан бо таќозои вазн ин 

њодиса рух додааст. Баъзан дар шеър нарасидани њиљое шоирро водор 

мекунад, ки ба афзоиши овоз дар калима даст занад. Масалан, дар ин 

байт: 

Об аз сар лойи лой аст, 

Боядо сарчашмањоро соф кардан       (33, 83). 

Ифодаи шохи дарахт ё нахл њам дар адабиёти классикї ва њам дар 

гўишњо маъмул аст. Аммо Гулназар барои риояи вазн ба решаи вожаи 

шох садоноки а–ро њамроњ карда, онро дар шакли шоха ба кор 

гирифтааст, ки албатта, чунин њодиса дар шеъри дигар шоирон низ гоњо 

ба назар мерасад: 

Баргњо парвози рангин мекунанд аз боѓи ёди ман, 

Борњо меърољи ворун мекунанд аз шохаи нахли муроди ман   (14, 4). 

Табиати забони тољикї ба ин гуна њодисаи афзоиши овоз мусоид аст. 

Аз он љумла, калимаи пирзан дар шакли пиразан, пирмард дар шакли 

пирамард бештар ифода меёбанд, ки собиќаи таърихї доранд. Иборањои 

тори зулф ва тори мў мустаъмаланд. Мисоле аз Хусрави Дењлавї: 

Тори зулфатро људо машшота гар аз шона кард, 

Дасти он машшота мебояд људо аз шона кард     (72, 163). 

Аммо Гулназар тибќи ќоидаи афзоиш ба вожаи тор садоноки а-ро 

афзудааст: 

Меравї дур аз барам, он сон ки аз ман орзуњои љавонї, 

Мешавад дар торањои мўи ман њар лањза пирї пир…(14, 5). 

Чуноне ки дар боло оид ба вожаи лоластон њарф задем, шоир аз 

имкониятњои дастурии забони тољикї истифода бурда, баъзан вожањои 

нав месозад, ки калимаи љунуноб (ба маънои оби шўх ва беќарор) аз 

њамин даст аст: 

Зи сўзи ман љунуноби Зарафшон, 

Зи њаљри ту Бухоро офариданд    (14, 9). 

Вожањои мусофирмурѓакон ва мушкилсабз низ аз калимањои сохтаи 

Гулназаранд, ки аз тариќи њамроњшавии калимањо шакл гирифтаанд: 

Эй мусофирмурѓакон! 

Хаслонањотонро баред аз дастбоди рўзгори ман, 

Бекулоњї мегузорам баъд аз ин ман бар сари боронии хеш   (14, 4). 

 *** 

Ёди мушкилсабзи рўятро ба сањв 

Дар кавири њуши ман коридаанд     (14, 10). 

Ин љо шоњид овардани порае аз маќолаи Шоири халќии Тољикистон 

Камол Насрулло аз фоида холї нест: “Ва (Гулназар- Њ.Р.) љо- љо 

калимасозињо мекунад, монанди: 

Гар ѓурури муфлиси бунёдсифраке  маро нашнохт… 

Ё: 

Он гирењобичањои ман, ки дар банди љигар сабз аст”   (183, 5). 

Бояд ёдовар шуд, ки калимаи бунёдсифрак бо роњи њамроњшавии 

решањои бунёд ва сифр бо иловаи пасванди –ак сохта шудааст, ки маънои 

ночиз ва њељкасро таъкид мекунад. Дар созмони калимаи гирењобича низ 

њамин роњи сарфии калимасозї истифода шудааст, яъне, гирењ ва обича 

(ба маънои обилањои гирењхўрда); маљозан дарду аламро ифода мекунад. 

Хулоса, Гулназар дар натиљаи ба даст овардани таљрибањо дар 

корбурди вожањо тавонистааст, ки сабки фардии худро касб кунад. 

Дарунмояи шеъри ў бо забон муносибати ќавї дорад. Шоир барои 

љилавгирї аз фасоди забони шеър аз истифодаи таносубњои забонзадаю 

обшуста њаддалимкон даст кашидааст. Падидањои гуногунзамонї 

(диахронї) ва њамзамонї (синхронї) тањкурсии забони шеъри 

Гулназарро созмон додаанд. Шоир аз роњи афзудани калом дар шеъраш 

бањри тавилро эњё  кардааст. Дар шеъри  Гулназар забон ба њунар табдил 

ёфта, зебоиро тавлид менамояд. Забони шеъраш бо тафаккури шоир 

тавъаманд. Ў бидуни зарурат аз корбурди калимањои иќтибосї иљтиноб 

меварзад. Шоир бо ду роњ- мусиќої ва забоншиносї ба растохези 

калимањои шеъраш  замина мегузорад.  

Гулназар аз њодисањои савтї, минљумла, ихтисору афзоиш огоњона 

ва тибќи таќозои вазни шеър истифода бурдааст. Баъзан ин њодисањо 

шеърашро равон, калимањоро суфта ва ба гўишњои мардумї наздик 

кардаанд. Шоир имкониятњои сарфии забони тољикиро ба назар 

гирифта, чанд калимаи нав сохтааст, ки аз он љумла, инњоянд: лоластон, 

љунуноб, мусофирмурѓакон, мушкилсабз, бунёдсифрак ва гирењобичањо. 

 3.2.Истифодаи санъатњои бадеї дар ашъори Гулназар 

Истиора шеъри Гулназарро зебу оро медињад. Ў аз истиорањои 

мунљамид ва забонзада канорагирї мекунад ва истиорае мељўяд, ки 

тозаву обнорасида бошад. Гулназар иртиботи истиораю забонро чун 

алоќаи дона бо гиёњ (таъбири Афлотун) ба инобат мегирад. Истиора (бо 

таъбири Арасту) ташбењи хулосашуда мебошад. Гулназар хуб медонад, 

ки ба таъбири замони мо, наќши истиора дар забон чун наќши таркибии 

оксиген ва гидроген дар об аст. Агар яке аз онњо набошад, об ба вуљуд 

намеояд   (128, 31). Дар шеъри Гулназар истиораи пўшида (киноягї) хеле 

фаровон аст: 

Ту маро ёд макун, 

Ќиссаи ишќи фурўмондаи моро зи нав эљод макун. 

Њаљри мо баски гарон буд, 

Гўши эњсоси маро низ гарон кард, 

Ба забон номи маро н– овару фарёд макун   (33, 23). 

Истиорањои пуртаровати ин шеър “гўши эњсос”, “гарди људої”, 

“мурѓаки ишќ”, “бањорони муњаббат”, “хирмани гул”, “сиккаи ахтар”, 

“лањзаи ќудсї”, “љодаи уммед”, “зиндони фиѓон”, “нолаи дард” ва “хоки 

барбод” ба забони шеър тозагї эњдо кардаанд ва муљиби пайдоиши 

тасвирњои љадиди шоирона шудаанд. Барои Гулназар муњтаво аз 

шеърият муњимтар нест, яъне, ў намехоњад, ки шеъриятро ќурбони 

муњтаво кунад, зеро умри муњтаво назар ба шеърият кўтоњтар аст. Њаќ ба 

љониби Зиё Мувањњид аст, ки мефармояд: “Шеър дар нињоят навоварию 

тоза кардани забони ќавм ва ба таъбири дигар, харќи одат аст ва илло 

мондан дар килешањо ва мурооти назирњои куњна ва такрорї ва 

даровардани сару садои синњо ва шевани шинњо, коре, ки њанўз 

мутадовил аст, чизе љуз таќлид нест”   (128, 74). 

Чанд намунаи дигар аз истиорањои шеъри Гулназар: 

Боз ою кўчањои интизории маро саршори худ кун, 

Ќатраи танњоиямро мањви дарёбори худ кун    (33, 3). 

 *** 

Аз чароѓи дили ман равшан кун 

Торикии шаби танњоятро   (33, 75). 

 *** 

Сари мижгони сабзањои хоки ту 

Ашки армони ман кунад чак-чак   (33, 141). 

Инњо ва дигар истиорањо њолатњои зењнии шоир ва отифаи ў: 

таманно, њасрату ѓам ва армонњояшро бозгў кардаанд. Дуруст аст, ки  

истиора ва усулан шеърро ба таблои наќќошї ё симфонї шабоњат 

додаанд. 

Акнун аз ташбењњои тозаи Гулназар мисоле меорем, ки он шеър бо 

як байт ифода ёфтааст. Ташбењ воќеъбинона (реалї) буда, он манзараи 

абри бањор ва сигоркашињои шоири тољик Салимшоњи Њалимшоњро 

пеши назар љилва медињад: 

Бораи кўњ паси абри бањор аст нињон, 

Чун Њалимшост, ки дар дуди сигор аст нињон    (33, 84). 

Ё ба ин манзараи хотирмону дилнишин таваљљуњ кунед, ки ба 

тавассути ташбењ њосил шуда: 

Зани танњо ба чашми ман намояд 

Дарахти тоќа дар шоми биёбон    (33, 72). 

Гулназар шоири њассос аст, аммо њиссиёти худро аксаран бо 

андешањояш ба василаи саноеи бадеї тазвиљ мекунад. Ин пайванд бо 

ширкати санъати талмењ ашъори ўро неруманду муассир мегардонад: 

Њар гање бинам азоби насли одамро фарочанги ѓаму њасрат, 

Бо алам пурсам: “Чаро, эй  Њазрати Одам, чунин бебок берун 

омадї аз оѓўши љаннат?!’’   (33, 85). 

      Санъатњои бадеии киноя ва таъриз низ забони шеъри Гулназарро 

муассир кардаанд. Дар истифодаи ин санъатњо Гулназар хеле сарфаљў  ва 

эњтиёткор аст. Ў ба њисоб мегирад, ки мурод аз киноя акси сухани гўянда 

аст. Барои ба аъмоли зишти касе эътироз кардан ё талху пичинг гуфтан 

асос мебояд   (72, 124-127). 

Кинояву таъризњои шоир аз вуќўъгўињои ў сарчашма мегирад. Дар 

ин њолат забони шеъраш тунду тез мешавад. Тоифае, ки ѓами ВАТАН 

надоранд, мавриди эътирози шоир ќарор гирифтаанд: 

Гар шумо дар ќасрњои пуршукўњи худ ватан доред, 

Мову ман њам дар ѓамободи хароби синањои худ ВАТАН дорем 

(33,85). 

Ин санъатњо бештар тобишњои иљтимої доранд. Дар мисраи аввали 

шеъри зерин  ибораи арчањои бесоя- киноя аз одамони бешарофату 

бешафоат ва дорои суратњои бесират буда, калимаи чанор- киноя аз 

бузургони миллати мост. Дар мисраи дуюм шоир аз касодии бозори 

сухан ва фуќдони Лоиќ барин бузургон эътироз мекунад: 

Дар Душанбе арчаи бесояе бинам, чанор ояд ба ёд, 

Њарзадевоне бубинам, Лоиќи эъљозкор ояд ба ёд   (38, 8). 

Гулназар кўшиш ба харљ медињад, ки ба василаи забон љанбањои 

аќлонї ва отифиро ба њам тазвиљ кунад ва њаддалимкон сухани худро 

муъљаз баён намояд: 

Одамї тифл ба дунё ояд, 

Одамї пир зи дунё гузарад. 

Яъне – 

Зиндагї љойгањи пирон нест    (33, 58). 

Муъљазбаёнии шоир ба њаддест, ки метавонад шеъре сафед дар як 

мисраъ низ биофарад ва санъати мутаноќизро ба кор гирифта маънии 

васеъро дар ин зарфи нињоят танг ѓунљонад. Ин вижагї дар шеъри 

дигарон  ба чашм намерасад. Унвони шеър низ чунин  аст: “Шеъре дар 

як мисраъ”: 

Тињигоњи кафи 

 дасти гадо 

  аз гушнагї 

   пур буд!   (33, 28). 

Муболиѓа дар шеъри ў гоње барои барљастатар шудани шеърият 

хидмат мекунад. Бо истифодаи ин санъат баъзан адибон дар тасвир ва 

тавсифи касе ё чизе аз доираи табиї ва аслї хориљ мешаванд, онро аз 

будаш камтар ё  зиёдтар карда нишон медињанд   (72, 92).Чунин њолатро 

дар ин шеъри семисраии Гулназар низ ба мушоњида мегирем: 

Он ќадар дилсияњї, 

Ки дами рењлати ту аз дунё 

Мешавад рўи кафан аз ту сиё    (33, 86). 

Дар бисёр њолатњо ифодањои муболиѓаомези Гулназар аз доираи 

вуќўъгарої хориљ мешаванд, дар њалќаи мантиќ мањдуд намешаванд, 

зеро табиати чунин шеърњо њамин аст: 

Сар ба сар ин шањр як чашми гурусна-ст, 

Тањ ба тањ ин шањр як ишкамбаи њирс аст. 

Сангњои Тољикистонро фурў гар афканам бар ин халои 

вањмангезу балопарвар, 

Боз њам камбуд хоњад буд   (33, 87). 

Тавсиф ва сифатчинї аз маъмултарин санъатњои бадеии шеъри 

Гулназаранд. Шоир барои шеъри худ тавсифњои нав мељўяд, то ки дар 

зењни хонанда асари тоза гузоранд. Ин яке аз хусусиятњои эљодии 

Гулназар аст: 

Оњанги тари шаршара бошї њама умр, 

Ширину базебу сара бошї њама умр. 

Бо байти баланди абрувоне, ки турост, 

Барљастатарин шоира бошї њама умр    (33, 78). 

Санъати тазод таъсири шеъри Гулназарро ба андозаи њангуфт 

афзудааст. Шоир барои таќвияти мантиќи сухан ва муњтавои шеър аз ин 

воситаи тасвир истифода мебарад. Гоњо тазодњои шеъраш бо маљоз 

гирењ мехўранд: 

Гулњои пиёда омаданд аз рањи дур, 

Эй ёри савораам, ту кай меої?!        (33, 63). 

Таљоњули ориф дар ашъори Гулназар нозукона ва мармуз  ифода 

меёбад. Бештар ваќт суолњои ў љавоб талаб намекунанд, ки ин њолат дар 

мисраи сеюми шеъри зерин ба назар мерасад: 

Мурѓакон субњро дуруд мегўянд, 

Ваќти бархостанам фаро омад, 

Куљост маро рахти бедорї?      (33, 135). 

Гулназар метавонад санъати руљўъ ё бозгаштро дар кўтоњтарин 

шеъраш низ ба кор гирад ва онро бо вазъи сиёсии замон- гуногунандешї 

(бо таќозои вазн дар шакли гунагунандешї омадааст) гирењбандї кунад. 

Ин шева љадид аст, чунки дар адабиёти классикї шуаро санъати 

мазкурро бештар дар достону маснавињо кор мефармуданд: 

Дї агар гуфтам туро: “Ширинтарї аз љони ман!” 

В- ар туро имрўз гўям: “Ту наї армони ман!” 

Ту маранљ аз њарфи гоњо гарму гоњо сарди ман: 

Гунагунандешї омўзад маро даврони ман!    (38, 8). 

Нидо дар шеърњои Гулназар аксар ваќт ѓамангезу дардолуд буда, 

бештар  тобишњои иљтимої ва манзаравї мегирад. Ба ќавли Т. Зењнї 

нидо аз ќабили он хитобањои пуризтиробест, ки аз њаяљони ботинї ва 

њиссиёти рўњии гўянда зоњир мешавад  (72, 123). Шеъри “Чашмасори 

чашми гирён” - и Гулназар бо чунин нидои њузнангез оѓоз меёбад: 

Эй бародар, 

Љони додар! 

Як зимистон ту људо афтодї аз ман, 

Як бањорон бар ту мехоњам гиристан    (33, 249). 

Таъбирњои шоиронаи як зимистон људо афтодан ва як бањорон 

гиристан ишора ба сардињои људої ва фаровонии гиряњост, ба он маънї, 

ки зимистон фасли мунљамид ва карахтии табиат буда, бањор фасли 

гиряњои абр аст ва ин њодисањои табиат бо отифаи шоир гирењ хўрдаанд. 

Санъати талмењро Гулназар бо маќсадњои мухталиф ба кор мебарад. 

Ишора ба наќлу ривоятњои ќадима ва ашхоси таърихиву асотирї дар 

шеъри шоир њадафњои пайгирона дорад. Масалан, ў ба ривояти аз данда 

(ќабурѓа)–и чапи Њазрати Одам (а.) офарида шудани Момо Њаворо бо 

ишораи сабук ёдовар шуда, зимни он бўсаи зани заминиро бо иѓроќ 

таманно кардааст, ки ин шеър аз чор мисраъ иборат буда, дар он 

санъатњои талмењу муболиѓа бо њам омезиш ёфтаанд: 

Ай зан! 

Туро аз дандаи ман офариданд, 

Ки манро 

Ту бо як бўса офаринї   (33, 77). 

Ташхис дар шеърњои Гулназар њолати рўњии шоирро бармало ифода 

мекунад. Дар ин шеър тазвиљи ташхису тазод ба истењкоми муњтавои 

шеър мусоидат кардааст: 

Њама ойинаи дунё 

Маро дар рў ба рў гўянд: 

“Пири бегумон астї !” 

Фаќат ойинаи чашми туам бо ноз мегўяд: 

“Љавон астї!”   (33, 77). 

Тамсил ё ирсоли масал забони шеъри Гулназарро ѓанї гардонда, 

онњо аз зиндагии иљтимоии мо сарчашма мегиранд. Масалан, ў маќоли 

машњури “То шамол набошад, барги дарахт намељунбад”-ро дар шеъри 

хурде бамаврид истифода бурдааст: 

Бе шамол асло наљунбад шоху барге, гуфтаанд, 

Нокасе љунбонад аммо шоху баргамро мудом   (38, 8). 

Таљнис дар шеъри Гулназар ба шоирона баён намудани фикру 

эњсоси ў мусоидат намуда, њунари сухангустариашро собит месозад: 

Ман фаќат медонам, 

Ки маро мўй чї осон бишукуфт, 

Њамчунон барфи зимистон бишукуфт, 

Дар кавири ѓаму њирмон бишукуфт. 

Ѓунчањо љома дариданд, 

Ѓуссањои дили ман “љома даридан нагузоранд!”   (33, 41). 

Дар ин  шеъри озоди Гулназар таљнис  дар феълњои шукуфтан ва 

љома даридан ифода ёфтааст. Ибораи мўй осон шукуфтан киноя аз ба 

зудї пир шудан буда, чун барфи зимистон шукуфтани мўй ишора ба сафед 

шудани он аст; дар кавири ѓаму њирмон шукуфтани мўй далели аз фарти 

ѓаму андуњ пир шудани шоир мебошад. Ифодаи љома даридани ѓунчањо 

киноя аз шукуфтани ѓунчањост. Гулназар дар маќтаи шеър ба ним 

мисраи Хусрави Дењлавї љома даридан нагузоранд назира бастааст, ки 

дар шеъри озод ба абёти классикон назира бастан дар осори шуарои 

муосир ба нудрат мушоњида мешавад. Маънии мисраи охир “Ѓуссањои 

дили ман љома даридан нагузоранд” он аст, ки маро ѓуссањои дил 

намегузоранд, ки шодмон бошам, яъне мутобиќи маќоли халќ аз шодї дар 

курта наѓунљам. 

Дар байти зерин вожаи раста таљнис буда, дар мисраи аввал исми 

макон аст ва дар мисраи дуюм сифати феълї  мебошад: 

Биравам њамрањи ту раста ба раста то субњ, 

Бо дили раста зи ѓамњои љањон   (33, 34). 

Ашъори Гулназар саршори санъатњои мухталифи бадеист, аммо бо 

овардани далоили фавќуззикр иктифо мекунем. 

Хулоса, Гулназар дар истифодаи санъатњои бадеї хеле эњтиёткор 

буда, онњоро њунармандона кор мефармояд. Истиора забони шеъри 

Гулназарро гўётар ва муњтавои онро пўётар кардааст. Ба шоир шеърияти 

гуфтор арзиши бештар дорад, аз ин рў, ў шеъриятро ќурбони муњтаво 

намекунад. Киноя ва таъризњои Гулназар аз вуќўъбаёнињои ў сарчашма 

мегиранд. Аз њамин сабаб забони шеъраш гоњо тунду тез мешавад. Ба 

василаи забон љанбањои отифї ва аќлониро ба њам тазвиљ карда, даст ба 

муъљазбаёнї задааст. Муболиѓа дар шеъри ў ба рушди шеърият сабаб 

шудааст. Шоир аз тавсифњои мунљамид даст кашида, рў ба тавсифњои 

нав ва номаъмул овардааст. Санъати тазод барои равшантар инъикос 

намудани њолати отифии шоир ва вазъи рўзгори иљтимоии ў ёрї 

расондааст. Таљоњули ориф забони шеърашро нафистар кардааст. 

Гулназар санъати руљўъро дар хурдтарин шеърњояш низ кор фармуда 

тавонистааст, ки ин дар адабиёт  шеваи љадид аст. Нидо дар ашъори 

шоир бештар њузнангезу дардолуд садо дода, тобишњои иљтимої ва 

манзаравї касб кардааст. Санъатњои бадеии талмењ, ташхис, тамсил ва 

таљнис ба шоиронатар шудани сухани Гулназар мусоидат кардаанд. 

3.2.1.Парадокс дар шеъри Гулназар 

Парадокс (таноќуз) дар шеъри устод Гулназар мавќеи муайян дорад. 

Ў баъзан ба хотири пос доштани њунари шоириаш аз ин санъати 

нисбатан нодир истифода мебарад. Мунтаќид ва шоири чирадасти Эрон 

Шафеии Кадканї чунин андеша дорад: “Халлоќияти њунарї чизе љуз 

зуњури гоњ - гоњи ин таноќуз нест”   (144, 550). 

Дар адабиёти классикї касе чун Мирзо Абдулќодири Бедил 

халлоќияти њунари шоириашро дар корбурди парадокс ба харљ 

надодааст. Масалан, дар байти зер иборањои гулшани тањайюр ва забони 

хамўшї хеле шоирона  садо медињанд: 

Тањайюр гулшан аст, аммо кї дорад сайри асрораш, 

Хамўшї  булбул аст, аммо кї мефањмад забонашро?     (60, 110). 

Тасвирњои парадоксї дар осори дигар шоирони классик, аз ќабили 

поягузори он Њаким Саної ва Мавлавї низ фаровонанд. Шафеии 

Кадканї дар китоби “Мусиќии шеър” аз Мавлавї мисоли љолибе 

овардааст, ки дар он иборањои донаи бедонагї ва љониби бељонибї 

таноќузњои асиланд: 

“Мо на мурѓони њаво, на хонагї, 

Донаи мо донаи бедонагї. 

Њар кабўтар мепарад зї љонибе 

В- ин кабўтар љониби бељонибї”   (215, 37). 

Дар назари аввал ин гуна парадоксњо таъвилпазир нестанд. Аммо ба 

ќавли Мањмуди Футўњї: “Породуксњои њунарї монанди намод 

ќобилияти таъвил доранд, гарчи дар зоњир бемаъно ба назар мерасанд”   

(136, 117). 

Чунин парадоксњои таъвилпазир дар ашъори  Гулназар бисёр ба 

чашм мехўранд. Масалан, ин рубої саршори таноќуз аст, ки таъсири 

шеваи таноќузофарии Бедил ба Гулназар мушоњида мешавад. Аммо 

Гулназар њолати отифии худро ба ќалам овардааст. Аз Бедил: 

Чун ќофилаи умр ба дўши нафасе чанд 

Рафтем ба љое, ки хабар нест хабарро       (60, 139). 

Аз Гулназар: 

Аз пуштаи сўхта хасе пайдо кун, 

Шањбоз наёбї, магасе пайдо кун. 

Танњоии ман, чї нолї аз танњої? 

Оње  бикашу њамнафасе пайдо кун!     (23, 8). 

Дар байти Бедил ибораи “бехабарии хабар” парадокси зебо ва 

шинам аст. Дар рубоии Гулназар  ифодањои пайдо кардани хас аз пуштаи 

сўхта ва аз танњої нолидани танњої парадоксњои љолибанд. Чуноне ки 

дидем, мавзўъњои ин мисолњои овардаи мо мухталифанд, аммо тарзи 

таноќузофарї ба њам мушобењ аст. 

        Азбаски зењни бисёре аз хонандагон ба шеърњои сода ва умумї хў 

гирифтааст, ин гуна ифодањоро ба осонї ќабул намекунанд. Воќеан, 

парадокс дар ашъори шоирони муосири мо ањён - ањён ба назар мерасад. 

Зеро на њама ба моњияти он сарфањм мераванд ва на њама завќи 

таноќузофарї доранд. Парадокс дар ѓазалиёти пайравони Бедил чандон 

ривољ наёфт. Шоирони муосири мо аз он метарсанд, ки бо маќсади 

таноќузбаёнї зимоми мантиќи гуфторашонро аз даст медињанд ва 

суханњояшон ба њазён табдил меёбад. Лекин Гулназар ин кори мушкилро 

хеле зиёд таљриба кардааст ва комёб шудааст.  

Роѓибони ифодањои парадоксї дар миёни шуарои муосири Эрон ва 

Ѓарб кам нестанд. Ин гуфтори Мањмуди Футўњї шањодати мушаххас аст:  

“Породукс забони сафсатта ва муѓолата ва танз аст. Забоне аст душвор 

ва шадид ва сахт такондињанда ва дар айни њол шўхгин. Пешдоварии мо 

дар бораи забони одї ва одоти забонї вомедорадамон, то породуксро 

бештар амре аќлонї ва њушёрона бидонем, то отифї. Ва онро таъбире 

бурњонї бидонем, на ѓайриистидлолї… Породукс забони рўњ ва забони 

шеър аст” (Ба наќл аз: Brooks, The Wrouqht Urn, p. 1) - (136, 327). 

Дар ин шеъри хурди Гулназар (аз силсилаи “Гулбаргафшон”) забони 

мисраи аввал ба муѓолата наздик мешавад, аммо парадокси мисраи 

дуюм- ду шиша ба њам санг аст истидлоли шеърро таъмин мекунад: 

Ишќам зи ѓами ишќат 

Озурдаву дилтанг аст, 

Чун ќасди шикастан њаст, 

Ду шиша ба њам санг аст    (39, 8). 

Парадоксњои Гулназар аз зиндагии воќеии мо сарчашма мегиранд. 

Албатта, аз љониби ў истифодаи ин тарзи баёни мармуз танњо ба хотири 

таљриба нест. Зеро печидабаёнї њам аз як љињат њунари шоирї мањсуб 

меёбад. Иддае аз мунтаќидони Маѓриб низ тарафдори чунин аќидаанд. 

Масалан, дар китоби Бигзаби “Додо ва сурреолизм” чунин омадааст: 

“Кош љумлае медоштам, ки маънии онро њељ кас намефањмид, љумлае, ки 

зинда буд ва ќалбаш мезад ва пушти калимоташ хун љараён дошт”   (136, 

224). 

Бешак, ин гуфтањо маънои онро надоранд, ки мо содабаёниро чун 

далели истеъдод инкор кунем, аммо печидабаёнии худогоњ ва баёни 

мутаноќиз низ аз имтиёзи њунарї мањрум нестанд. Аз ин љост, ки 

таъбирњои парадоксї ба шуњрату ривољи сабки Бедил мусоидат 

кардаанд. Дар назари аввал парадокс ба баёни пароканда шабоњат 

дорад, аммо дар асл чунин нест. Вањдати замонию маконї пойдевори 

бинои парадокс аст. Яке аз вижагињои парадокс дар он аст, ки суханро аз 

дарди умумигўї наљот медињад. Њамин аст, ки шеърњои Бедил таровати 

худро њанўз аз даст надодаанд. Дигараш ин ки ба таноќузи як шоир 

пайравї кардани шоири дигар имконнопазир аст. Аксар ваќт 

муќаллидон аз лаби ин дарё тињидасту тињишаст бармегарданд, њамон 

тавре ки муќаллидони Бедил њама ноком мондаанд. Устод Гулназар дар 

шеър одати дуруѓгўї надорад, њарчанд ки иддае аз балоѓатшиносони 

араб “бењтарин шеър дурўѓтарини он аст”- гуфтаанд. Аксари шеърњои ў 

ношї аз њаќиќати рўзгоранд. Аммо бе вуљуди санъатњои бадеї худи 

шеър њељ аст. Бавижа, аз тарафи Гулназар истифода шудани санъати 

парадокс бисёр ваќт шеъри ўро дар назари аввал дар шакли дурўѓ љилва 

медињад. Тавре ки Мањмуди Футўњї таъкид кардааст: “Ба дигар сухан, 

породукс дар адабиёт баёнест, ки њаќиќат дорад, аммо њаќиќї ба назар 

намерасад”   (136, 327). 

Дар ин ѓазали устод Гулназар байтњои зиёде мављуданд, ки аз баёни 

парадоксї маншаъ гирифтаанд ва онњоро танњо аз роњи таъвил дарк 

кардан имконпазир аст: 

Дар дили зангўлаи ман нолањое хуфтааст, 

Дар ѓами бегонаи ман ошное хуфтааст. 

Дар парешонии мањзуни насими ёвагард 

“Шашмаќом”- е  бо навои бенавое  хуфтааст… 

Додгоње ѓайри худ љое намедонам, зибас 

Зери дарди бедавои ман давое хуфтааст   (33, 302). 

Ифодањои ѓами бегонаи ошно, навои бенаво ва давои дарди бедаво 

таноќузњоеанд, ки дар њамдастї бо саноеи дигар ин ѓазалро муассиру 

абёти алоњидаи онро нотакрор кардаанд. Ба мушоњида мерасад, ки устод 

Гулназар дар миёни шуарои муосири тољик аз њама бештар бо ифодањои 

парадоксї сарукор гирифтааст. Дар ин љода тааќќулу тахайюли 

шоиронаро ба њам оштї додааст. Масалан, дар ин байти зебои як шеъри 

озод: 

Оѓушам аз њаваси холигї саршор аст, 

Хонаам танњоист                                  (14, 35). 

“Аз њаваси холигї саршор будани оѓўш” парадокси мустаќилест, ки 

таноќузи “хонаи танњої”онро мукаммалтар мекунад. Ин гуна байтњои 

зеборо ба наср баргардондан кўшиши бењуда аст, чунки шеър рангубори 

худро аз даст медињад. Гулназар дар эљоди таноќуз ба ифрот роњ 

намедињад. Ў худ медонад, ки Нимо чунин навиштааст: “Забон барои 

шоир њамеша ноќис аст… Ѓанои забон, расої ва камоли он ба дасти 

шоир аст ва бояд онро бисозад”   (128, 119). 

Гулназар дар офариниши парадокс на танњо дар шеърњои озоду 

сафед муваффаќ шудааст, балки дар анвои суннатии ѓазалу рубої низ 

комёб гардидааст. Масалан, рубоии зерин сар то по мутаноќиз аст. 

“Шодмонї бахшидани ѓамњо”, “зиндагонї бахшидани марг” ва “пирии 

љавонї” таноќузњои мукаммаланд: 

Ѓамњост маро, ки шодмонї бахшад, 

Маргест маро, ки зиндагонї бахшад. 

Пирии љавониро дили ман бахшид, 

Пирии дили маро љавонї бахшад   (14, 63). 

Дар байти зерин ифодаи “номурда мурдан” низ чунин вижагиро касб 

кардааст: 

Моро ба гарди оташи дўзах намехаранд, 

Он бас, ки зери чарх номурда мурдаем      (14, 14). 

Дар ин байт ифодаи “вафои бевафо” бо таќозои вазн ва њодисаи 

нањвї дар чунин сурат љилва кардааст: 

Донам, ки бевафост вафое, ки умр кард, 

Донам, ки ин ќабои фасона кашиданист     (14, 20). 

Аммо дар шеърњои озоди Гулназар баъзан таноќузњо меёзанд ва 

чандиртар мешаванд. Масалан, дар ин шеър, ки ифодањои “аз боми 

шањри беситора чидани ситорањои танњо” ва “нури сиёњ” парадоксњои 

љолибанд, ки љанбаи сиёсї доранд: 

Љодугаре, ки номи зишташро надонам, 

Аз боми шањри беситора 

Чида ситорањои танњоро… 

…Тирезањо, ки хандаи бедард мезананд, 

Нури сиёњ бар сарам мерезанд, 

Хамёзањои меъдањои серу бонги нўшонўш 

Борони ях ба пайкарам мерезанд…                (14, 21). 

Гулназар дар ин гуна ашъор аксар ваќт матолиби дастнозада ва 

олиро матрањ мекунад. Ба шањодати Зиё Мувањњид “Ахавон дар љое 

мегўяд, ки барои матолиби олї бояд забони фохирро ба кор бурд”   (128, 

159). Бешак, дар чунин њолатњо забони шеъри Гулназар фохирона садо 

медињад: 

Аз ѓубори нафаси њамнафасон љон ба лабам, 

Суњбати њур куљост? 

Шўри пешонии ман аз намаки бенамакист, 

Шаафу шўр куљост?                                         (14, 16). 

Парадоксњои шоиронаи  Гулназар кам нестанд. Њамаи онњо бори 

маъниеро њамл мекунанд, ки ношї аз  њаќиќатанд. Ваќте ки инсон дар 

зиндагї такягоње намеёбад, рў ба Худо меорад, зеро аз Ў дида такягоњи 

бузургтаре нест. Ифодањои “људої будани љомаи домодї ва хутбаи 

ободї будани харобї”таноќузњои шоиронаи Гулназаранд: 

Људої љомаи домодии мост, 

Ќиёмат ќомати озодии мост, 

Харобї хутбаи ободии мост, 

Худоё, маѓфират кун, маѓфират кун     (14, 53). 

Албатта, њар шеъри асил саропо аз парадокс таркиб ёфта 

наметавонад. Зуњури гоњ - гоњи он ба малоњати шеър мусоидат мекунад. 

Ифрот дар корбурди ин санъати нозук метавонад шеърро ба њадди 

такаллуф ва маснўї расонад. Дар маљмўаи ашъори Гулназар “Њар 

мисраи шеър Тољикистони ман аст” 85 шеъри ў фароњам омадааст, ки 

муаллиф дар сї маврид аз санъати парадокс истифода бурдааст. Онњо ба 

ќатори бозёфтњои шоиронаи устод Гулназар шомил шуда метавонанд. 

Таноќузнамої ба адабиёт бегонагї надорад. Њатто дар гўишњои 

мардумї њам бо ин гуна ифодањои парадоксї дучор меоем: мардии 

номард, номардии мард, дўстии душман, душмании дўст, бисёр кам (анча 

кам),  каме зиёд, ганда наѓз, тоза чиркин, боигарии камбаѓал, мардонагии 

зан, кўрии бино, девонаи њушёр… 

Хулоса, Гулназар баъзан ба хотири пос доштани халлоќияти њунари 

шоириаш  санъати нисбатан номаъмули парадокс (таноќуз)-ро ба кор 

мебарад. Дар корбурди он шоир аз таљрибањои шуарои классик, аз 

ќабили Саноию Мавлавию Бедил ва шоирони имрўзи Эрон Ахавони 

Солису Ањмади Шомлу бањраљўї кардааст, аммо парадоксњои шеъри ў 

аз таноќузњои он шоирон ба куллї тафовут доранд. Онњо бо вуљуди 

печидагињо аз зиндагии воќеї сарчашма мегиранд. Вањдати замонию 

маконї пойдевори бинои парадокси шеъри ўст. Парадокс дар аксар 

њолатњо ба тозапардозињои Гулназар мусоидат намуда, шеърашро барои 

муќаллидон дастнорас кардааст. Дарки парадоксњои шеъри ў бештар бо 

роњи таъвил имконпазир мегардад. Гулназар дар бобати корбурди 

парадокс тааќќулу тахайюли шоиронаро тазвиљ кардааст. Шоир дар 

ашъори суннатї ва ѓайрисуннатї (мудерн)-и худ ин санъатро истифода 

бурдааст, аммо ба ифрот роњ надодааст, то ин ки шеъраш ба њадди 

такаллуф ва маснўї нарасад. 

3.2.2.Сувари хаёли Гулназар 

Хаёлбандињои Гулназар дар шаклњои мухталиф ва рангњои гуногун 

љилва мекунад. Тахайюли шоир аксаран нозук ва дурпарвоз аст, ки 

боиси тавлиди тасвирњои љолиб мешавад: 

Мўсафедии дарахтон дар сари роњ 

Дасти ларзони дуо бардошта 

Фотењаи ишќи моро медињад   (37, 6). 

Ин шеъри кўтоњ аз як љумла таркиб ёфтааст, аммо дар он тасвири 

манзара ва тахайюли шоирона ба њам гирењ хўрда, бо ёдоварии яке аз 

русуми мардумї, ки аз пирон фотења гирифтан аст, омезиш ёфтааст. 

Гулназар аз мактаби сабки њиндиву исфањонї, ки бинои он ношї аз 

дурпарвозии хаёл аст, таълими хуб гирифтааст. Хусусан, ў аз Бедилу 

Соиб чунин сабаќњоро омўхтааст. Зеро ба аќидаи Муњаммад Ѓуломризої  

“дар сувари хаёл ва хаёлбандї ташхис, маљоз, киноя, ињом ва њисомезї 

љойгоњи вижа доранд. Ташбењњо ва истиорањо маъмулан тоза ва 

номаънус аст, маљози фаровон ба кор рафтааст   (67, 207). 

Дар ин гуна шеърњо Гулназар ба ашёи табиат забони инсонї 

мебахшад, онњоро ба њаракат медарорад. Неруи тахайюл аст, ки ба ин 

иќдоми шоир њамдастї мекунад. Дар акси њол, шоир бод ба сабад 

мегирад. Дар шеъри ў обшорон суруд мехонанд, сафедорон роњи хуршедро 

мепоянд, дарёњо роњпаймову саргардонанд, биёбони бепоён ба барге зор 

аст: 

Дар суруди обшорон ин дуруд аст: 

“Озодї суруд аст!” 

 *** 

Сафедорон сари як по ситода, 

Зи пушти кўњ мепоянд хуршед. 

 *** 

Њама дарё пайи танњоии худ мегарданд, 

Дар суроѓи сари савдоии худ мегарданд. 

 *** 

Биёбон гарчи бепоён бувад, лек 

Ба як барги ѓариби сабза зор аст    (37, 7). 

Сувари хаёл дар шеъри Гулназар ба њар лавн таљаллї меёбад. Ў аз 

анбўњии ин гуна тасвирњо эњсоси тарсу њарос надорад. Ва мункир њам 

намешавад: 

Ин шоириву дафтари мо љумла хаёлист, 

Дар кўчаи мо ќомати ту мисраи олист    (37, 11). 

Миёни мардум маънои вожаи рўсурхї киноя аз сарбаландист. Дар 

шеъри Гулназар Хуршед њамеша музаффар ва рўсурх аст: 

Агар Хуршед бар шоми сияњ сар мефуровард, 

Ба рўйи сурх ин сон њар сањар пайдо намешуд    (37, 135). 

Баъзан анбўњи сувари хаёли шоир боиси он мегардад, ки матолиби 

гўяндаро аз содагї ба мураккабї мебарад. Дар назари аввал як идда 

тасвирњои хаёлии шоир аз мантиќ фосила мегиранд, аммо инро нуќси 

сухан арзёбї кардан нашояд. Зеро чунин тарзи тасвир муљиби тавлиди 

шеърият мегардад. Муњаммад Ѓуломризої андеша дорад, ки “ташбењњо ва 

истиорањо маъмулан њарчи хаёлитар ва вањмитару номаънустар ва 

дерёбтар бошад, писандидатар аст”   (67, 209). 

Ашки њазорсолаи аз љаври таърих рехтаи тољикон дар ин сутур хеле 

шоирона тасвир шуда: 

Ашки њазорсолаи мардум 

Оњиста абр гардаду сўйи само равад. 

З- он љо ба номи “ќатраи борон” 

Бар зиндагии мову ту аз нав фурў шавад     (37, 123). 

Дигар аз вижагињои сабки Гулназар дар он аст, ки ў гирифтори одат 

нест. Яъне, худро ба њар сў мезанад, то бозёфти шоиронае насибаш 

гардад. Махсус вазнеро интихоб намекунад, то шеъре бигўяд, балки 

илњоми ў, дарку эњсоси шоирона ва тахайюли вай ин ё он вазнеро ба 

дунбол меорад. Сувари хаёлаш монеи дарки њаќиќати њастї намешавад, 

ки ин албатта, бурди ўст. Зеро ба ќавли Мањмуди Футўњї ѓубори одат 

садди роњи дарки њаќиќат мешавад    (136, 256). 

Тасвирњои Гулназар аз зарофату танз ва малоњат низ орї нестанд: 

Саргаштаи ишќи ту чунонам, ки сазад 

Созанд зи санги осиё њайкали ман. 

 *** 

Худ ба худ мастам љу чашми масти ту, 

Ѓофилон майхора номам додаанд   (37, 122). 

Њолатњое рух медињанд, ки Гулназар даст ба таљрибањои 

сюрреалистї мезанад ва тасвирњои шигифтангез меофарад. Ин 

таљрибањои фардии ў хоси дигар шоирони њамзамони мо нестанд: 

Ишќ он гањ ки диламро мушти оташ кард, 

Марг аз маргии худ дигар фаромуш кард. 

 *** 

Поси хотирдории ман 

Дар гулў фарёдро кушт- 

Бесутун Фарњодро кушт!            (37, 166). 

Ў дар як мисраъ зањмати ќаламкашии худро љамъбаст намудааст: 

Садќа гардад номи ман бар он ќаламњое, 

   ки афсурданд њамроњи ману 

    чун умри ман кўтањ шуданд!      (37, 167). 

Гулназар баъзан ваќт чун Абдулќодири Бедил ѓарќи дарёи њайрат 

мешавад, ба изтироб меояд ва њайрон мемонад, ки он њолатро бо кадом 

забон баён намояд. Воќеан, дар тасвири чунин њолатњо забон њамеша 

ољиз аст. Мањмуди Футўњї чунин андеша дорад:“Касе, ки дар њайрату 

изтироб ѓўтавар аст ва љонаш ќарору суботе надорад, наметавонад 

идрокоти худро бо забоне, ки мантиќаш њамон мантиќи љањони воќеї 

аст, баён кунад”   (136, 255). Дубайтии зерини Гулназар далели њамин 

гуфтањост: 

Зи анљом омадем, оѓози мо ку? 

Њама дамбастаем, овози мо ку? 

Фазои мо хаёлу боли мо шеър, 

Аё парвозњо, парвози мо ку?!        (37, 172). 

Дар фарњангњои англисї  истилоњи имож (imaqe) чунин маънидод 

шудааст: бадал, копия, шабењ, акс, муљассама, њайъат, шакл, ташбењ, соя, 

шамоил, баргардон ва намодин кардан… Балоѓатшиносони муосири 

араб низ вожањои сурат ва тасвирро чун муродифи имож истифода 

бурдаанд. Дар забони форсї калимаи хаёлро муродифи имож 

донистаанд, зеро хаёл ба маънои соя, акс, пурњеб ва шабењ омадааст. 

Аммо дар наќди адабї ва балоѓати форсї истилоњи тасвир аз тарафи 

њамагон  пазируфта шудааст   (136, 15). 

Агар мо вожањои хаёл ва тасвирро њампањлу орем, иштибоњ нахоњад 

шуд. Зеро дар шеъри Гулназар ин вожањо ба њамдигар тазвиљ шудаанд. 

Дар баъзе шеърњои ў тасвир муњтаворо зери ќаноти худ мегирад: 

Ман надонам зи лаби сабзаи 

навруста чї афсона гузашт, 

Оби љў об шуду наѓма шуду 

бехуду мастона гузашт    (37, 158). 

Забони шеърњои тасвирии Гулназар бешубња, басарист. Ў њиссиёти 

хешро дар шакли зинда пеши назари хонанда љилвагар месозад ва 

кўшиш ба харљ медињад, ки нигоњи хонанда бо нигоњи ў љўр шуда, 

тамошоро идома дињад: 

Ливои шафаќ бар тори сар, 

Хурўсе ба исрор, 

ба такрор 

љеѓ мезанаду 

љеѓ мезанад, 

Вале гўши субњ њанўз мењрубон нест, 

Њанўз ин фиѓонро субњ намедонад чист, 

Њанўз субњ бањри ин садо бегона-ст…    (37, 97). 

Гулназар аз бењтарин шоирони тасвиргарост. Ў тасвирњои такрор ва 

лаѓжонакро намеписандад. Дўст медорад, ки зењни хонанда коњиш 

наёбад. Дар тасвирњои ў, ки ношї аз њаќиќати зиндагианд, дар баробари 

тасвирњои обнорасида баъзан ифодањои зебое аз гўйишњои мардумї ва 

русуми тољикона мавќеъ пайдо мекунанд. Масалан, дар шеъри 

иќтибосшуда мисраи зебои шоиронае њаст: “Вале гўши субњ њанўз 

мењрубон нест”. Дар ин мисраъ бар иловаи маљоз як навъ њисомезї 

мављуд аст: “гўши субњ”. Гузашта аз ин, “номењрубонии гўши субњ” дар 

яклухтї ифодаи офаридаи худи Гулназар бошад њам, ба гўйишњои 

мардумї ќаробат дорад. Њангоми муроот кардани мењмон баъзан аз рўи 

урфи мардумї  чунин мурољиат мекунанд: “Ба таом мењрубонї кунед”. 

Дар миёни мардуми мо мўйсафедон болонишинанд. Њамин расми 

њамидаро Гулназар дар њамбастагї бо њодисаи табиат чунин тасвир 

кардааст: 

Барф чун мўсафедони болонишин 

Омаду аз сари мижжаам љо гирифт    (37, 94). 

Мањмуди Футўњї бо такя ба аќидаи Азро Поунд чунин хулоса 

баровардааст: “Тасвири даќиќ ва табииро љавњари шеър медонанд. 

Мароњили халќи чунин тасвире ба ин тартиб аст: 

Тасвир------------ Фикр----------- Нигориш”   (136, 278). 

Тасвиргароињои Гулназар дар “Дафтари хусравонї”-аш ба ављи 

баланд расидааст. Зеро шоир бо чунин шакли шеър бештар эњсоси озодї 

мекунад. Пораеро аз шеъри “Зи хона ёд макун” шоњид меорем: 

Мањтоб мисли пуфаки симин 

Сабук омаду бишуд андармон 

Сари шохи сафедори баланд. 

Бод ларзонд бару дўши дарахт, 

Ки рањої бахшад пуфаки њавоиро…   (33, 144- 145). 

Дар ин шеъри хусравонї тасвирњои тоза зиёданд. Ба пуфаки симин 

шабоњат додани мањтоб ташбењи зебост. Дар сари шохи сафедор 

андармон шудани ин пуфаки симин тасвири хуб аст. Дар хилоли 

навдањои ноором лона бастани чирчиракњо ва базм оростани онњо ба ин 

тасвир неруи дигар зам мекунад. Минќорзаниву таронахонии чирчиракњо 

тасвирњои љолибанд. Омадани бўи мањ аз мўи маъшуќа ва мањолуд 

шудани бўсањо тасвирњои хаёлии шоиронаанд. Ифодаи бўи мањ бо роњи 

њисомезї халќ шудааст. Бўсањои гарми мањолуд низ бо њамин тариќ 

таркиб ёфтааст. Ногуфта намонад, ки вожаи олуда дар адабиёти 

классикї маънои манфї дорад, аммо дар гўйишњои мардуми мо ва 

адабиёти муосири тољик ба маънои мусбат њам корбурд мешавад. 

Хонанда њангоми мутолиаи ин шеъри тасвирї шоњиди як шаби мањтобии 

зебо ва лаззати висол мешавад. Дар ин тасвирњо лаѓзише ба чашм 

намерасад. Љузъиёти алоњидаи ин шеър шарњталабанд, аммо муаллиф 

ќасдан аз шарњи онњо худдорї мекунад. Зеро ба гуфтаи Азро Поунд: 

“Њунарманд љузъиёти равшанро мељўяду нишон медињад, тафсир 

намекунад”   (137, 279). 

Гулназар дар раванди тасвирсозї косибона амал мекунад. Дар 

коргоњи шоирї гўё аз тору пуди вожањо њарири ифодањоро мебофад. 

Баъзан ваќте ки санъати бадеиеро ба кор мегирад, ба он равшанї ва 

сароњат мебахшад, то њадафи ў равшан бошад. Масалан, дар ин шеъри 

хусравонї, ки пораеро аз он иќтибос меорем: 

Кўчаи беишќ 

Њамчу рўзњои зимистон якранг аст, 

Хаста мекунад касро, 

Касро мекунад дилгир. 

Нигање ошиќона агар кунад парвоз, 

Чун парасту дар ин муњити бетањрик, 

Бањор меояд…                         (33, 127). 

Дар ин шеър иборањои кўчаи беишќ, якрангии рўзњои зимистон, 

парвози парастувори нигоње ошиќона ва ин муњити бетањрик тасвирњои 

шоиронаеанд, ки њама ба якдигар таносуб доранд ва дар мењвари кўчаи 

беишќ мечарханд. Шоир ба дарёи хаёл фурў равад њам, аз воќеият чашм 

намепўшад, ки ин аз вижагињои сабки эљодии ўст. Дар тасвиргароии 

Гулназар таъсири шоирони муосири Эрон Нодири Нодирпур ва Ањмади 

Шомлу баъзан ба мушоњида мерасад, аммо Гулназар ба њар шайъи 

тасвиршаванда бо чашми шоиронаи худ назар мекунад. Ў дар шеъри 

“Рўзи гузашта” тасвирњои зиёде офаридааст, ки онњо тозагиву тароват 

доранд. Эњсосу андеша бо њам ихтилот пайдо кардаанд. Вуќўъгўї дар ин 

шеър таљаллї дорад: 

Ту рўзи гузаштаи манї, 

Рўзи гузашта наояд ба пас. 

Ёдат њаст, 

Ту мерафтиву по ба пои ту 

Зоѓи чашмам медавид чу аз пайи шудгор. 

Донаи лутфи ту насиби кї шуд? 

Киштаи мењри ту куљо сабзид? 

Чашми шармини ту буд ситораи корвонкаш, 

Рўи ту субњи содиќи ман буд. 

Ту барои кї дамидї равшану гарм? 

Ќофилаи киро ба манзилаш бурдї?   (33, 146 - 147). 

Дар ин шеър иборањои зоѓи чашм , донаи лутф, киштаи мењр, чашми 

шармин, ситораи корвонкаш, уммеди ноумед ва љони дардманд тасвирњои 

љолибанд. Алалхусус, зоѓи чашм, чашми шармин ва ситораи корвонкаш 

таровату тозагии шеърро бештар  таъмин кардаанд. Ибораи уммеди 

ноумед парадокси офаридаи худи Гулназар аст. Ифодањои донаи лутф ва 

киштаи мењр аз тариќи њисомезї шакл ёфтаанд. Эпизоде аз зиндагии 

мардуми дењот дар банди дуюми шеър ба назар мерасад: 

Ёдат њаст, 

Ту мерафтиву по ба пои ту 

Зоѓи чашмам медавид чу аз пайи шудгор. 

Ваќте ки дењќонон заминро шудгор мекунанд, селаи зоѓон аз пайи 

онњо њарисона медаванд, то донаи ризќи худро пайдо кунанд. Нигоњи 

ошиќ аз пайи маъшуќааш њамин гуна мехазаду медавад. Њамин аст 

тасвири зебои шоирона! Ибораи ситораи корвонкуш маъмул аст, аммо 

ифодаи ситораи корвонкаш офаридаи табъи Гулназар мебошад. Чашми 

шармини маъшуќа ба ситорае ташбењ дода шудааст, ки корвонро аз паси 

худ кашида мебарад. Корвон киноя аз аќлу њуши ошиќ аст. Чунин 

тасвирсозињо хоси худи Гулназаранд, ки бо сароњату даќиќиашон имтиёз 

пайдо мекунанд. Шеърияти ашъори ў бо њамин роњ такомул меёбад ва 

сужетњои љолиб драматизми онро тавлид мекунанд. 

Гулназар унсурњои сувари хаёли худро аз муњити зисти хеш интихоб 

мекунад ва агар дар љое онњоро наќќошї кунад, дар љои дигар он 

аносирро бо рўъят ва рўъёи худ тазвиљ медињад. Ў шоири ошиќ аст. 

Отифаи вай дар њолати њузн боло мегирад. Њодисањои табиат, хусусан, 

борон ўро ба риќќат меорад ва тасвирњояш низ њузнангез мешаванд. 

Шеъри “Борон”-и ў њамин гуна хусусият дорад: 

Њой - њойи новардон мерасад бар гўш, 

Њой - њойи диламро шунида натвонї. 

Осмон фавворагоњи божгунаст, 

Ки фаввораи обаш ба фарќи шањри мост… 

Њаљри сўзони мо то чанд, 

Эй Наврўзи љонбахшои дермонда?!   (33, 148). 

Агар дар мисраи аввал сухан аз њодисаи табиат равад, дар мисраи 

дуюм шоир ба тасвири олами ботинии худ мепардозад. Фикри ў аз зикри 

гиряи борон ба зикри гиряи дил мекўчад. Баъдан тасвири шањр дар 

њавои боронї идома меёбад ва шеър њолати сужавї касб мекунад. Аммо 

отифаи шоир аз ин вазъи табиат то охир фосила намегирад. Тасвирњои 

њой - њойи новардон, њой - њойи дил, фавворагоњи божгун, нахлњои обї, 

гиряи бефарљоми бањорон ва дасти борон сарењу равшан ва шоиронаанд. 

Адабиётшинос Нурмуњаммад Одинаев бар он аст, ки “Гулназар дар 

тасвирњои худ њамеша таносуби суханро нигоњ медорад ва бар он саъй 

дорад, ки бо риояи муносибати сухан ва алоќаву робитаи мафњумњо 

асоси мантиќии образи бадеиро ба вуљуд оварда, моњияти ѓоявии њар 

маъниро равшан созад”   (87, 180). Мавсуф дар њамон маќола ба забони 

шеъри Гулназар эроде гирифтааст, ки мо ба ў розї шуда наметавонем: 

“Дар ин байт шоир калимаи “тартар”-ро сохтааст, ки ба назари мо ба 

забони шеъри Гулназар созгор нагардидааст: 

Хоњам суруди субњгањи кабўтарон 

Тартар шавад зи густараи обии ман. (Эй об!)”   (87, 183). 

Аввалаш ин ки ин калима сохтаи устод Гулназар нест, он дар 

гўишњои мардуми Зарафшон мустаъмал аст ва агар шоир дар чунин 

ќолаб калимае њам месохт, ба забони шеър халале ворид намекард. Зеро 

Мавлавї дар чунин ќолаб ифодае дорад: Эй он ки аз ман мантарї. 

Гулназар њамеша ба фазилати шоирона таваљљуњ зоњир мекунад. 

Сафари рўњонии ў дар шоирї бештар дар олами рўъят сурат мегирад. 

Ањён- ањён дар олами рўъё низ сайр мекунад: 

Бидонам торикистоне, ки то субњ 

Бувад аз шуълаи оње чароѓон     (37, 22). 

Воќеан, хаёли шоиронаи Гулназар дурпарвоз аст, ки ин манбаи 

комёбињои эљодии ўст. Ба ќавли Шафеии Кадканї: “Љавњари њамаи 

њунарњо хаёл аст ва шеър бинобар баъзе таърифњо чизе љуз сувари хаёл 

нест”   (144, 473). 

Тасвирњои тоза ва шоирона дар њар шеъри Гулназар мављуданд, ки 

дар ин љо овардани намунаи онњоро лозим медонем: кўчањои интизорї, 

ќатраи танњої, шањпари сабзи хаёл, замири тирамањ, тарозуи нигоњ, гули 

хайрии табассум, майсаи ѓусса, сафари бехатари њусн, дасти насим, 

њамосаи мў, алангаи рў, тапидани рўшної, тамузи ишќ, дастафшонии 

барг, шањри хуршедї, пирањани зулмонї, марду зани зулмонї, зоѓу заѓани 

зулмонї, забони сабзи барг, сиёњии ѓализ, ишќи шомолуда, њарфи 

шабранг, сабзањои хокистарї, наѓмањои гардолудаи мурѓон, пардаи 

чиркини абр, чилчароѓи рўшани дасти фалак, турнањои абрњо, шањри 

ѓуруб, обилањои пойи умед, шаби лол, њарфи гунг, пойи хоби ёдњо, шоми 

бунбастї, дасту пойи ѓуссањо, кўчањои ѓусса, мактабхонаи чашм, 

инќилоби шарфаи по, духтари оњорї, барфистони мў, яхи армон, паризоди 

хаёл, гармии хуршедии эњсос, шањри муњаббат, њаљми зиндони фиѓон, 

дами љон кандани сардии зимистон, чашми сиёњи хома, мисраи 

шабнамзада, шоми зарди тирамоњ, хаёли дардманди бекулоњї, шўразори 

сина, мўйи сафеди зимистон, гўри ѓуссањо, ахтарони ишвапардоз, ќафаси 

боронњо, болу пари њусни бањор, гўши эњсос, пунбаи фаромўшї, дасти 

симини сањаргоњон… 

Гулназар гоњо шоири романтик аст. Бењтарин тасвирњояш мањсули 

хаёли шоиронаи ўянд. Замону макон дар шеъри романтикии вай њудуди 

муайян надоранд. Тахайюли шоиронааш дар як доира намеѓунљад. Аз 

њамин лињоз, бозёфтњои шоиронаи ў зиёданд. Љон Кетс (1795- 1821) аз 

шоирони бузурги романтизм мегўяд: “Ман он чизеро тавсиф мекунам, ки 

дар тахайюли ман мегузарад”   (136, 72).  Ин суханњо бидуни иштибоњ, ба 

Гулназар низ мутааллиќанд. Албатта, пажўњиши амиќи романтизми 

шеъри ў  ба манфиати наќди адабии муосир хоњад буд. 

Хулоса, тахайюли Гулназар аксаран нозук ва дурпарвоз буда, ба 

тавлиди тасвирњои тоза роњ мекушояд. Иддае аз тасвирњои хаёли ў дар 

назари аввал аз мантиќ фосила мегиранд, аммо муљиби нерумандии 

шеърият мешаванд. Тахайюли шоирона ва услуби тасвирсозињояш 

вазнњои алвони шеърро ба дунбол меоранд ва онњо молики зарофату 

танз ва малоњат низ мешаванд. Таљрибањои сюрреалистї дар тасвирњои 

Гулназар кам нестанд. Вожањои хаёл ва тасвир дар шеъри шоир ба њам 

тазвиљ мешаванд. Забони шеърњои тасвирии ў басарист. Вай дар 

тасвирсозї амали косибона дорад. Вуќўъгўї хамирмояи тасвирњои шоир 

аст. Гулназар аносири сувари хаёлашро аз муњити зисти худ интихоб 

мекунад. Романтизм ба шеъри тасвирии ў роњи фарох меёбад. Хаёли 

шоиронаи вай дар доираи муайян намеѓунљад ва он манбаи комёбињои 

эљодии ўст. 

3.3.Бозтоби намоди субњ дар шеъри Гулназар 

Њар шоири бузург дар корбурди калимањои махсус табъу завќи ба 

худ хос дорад. Вожањои писандидаи шоирон як умр дар ашъорашон бо 

рангу љилои мухталиф ва тобишњои маъноии гуногун љилва мекунанд. 

Масалан, дар ашъори Мирзо Абдулќодири Бедил калимаи оина хеле 

фаровон истифода шудааст, ки маънињои гуногуни ба њам марбутро 

ифода мекунад: 

Оинаи чандин табу тоб аст дили мо, 

Чун доѓи љунун шуъланиќоб аст дили мо     (60, 44). 

Дар ашъори Сайидои Насафї вожаи осиё маќоми хос дорад, то љое, 

ки ба намод табдил ёфтааст:  

Рўзї насиби кас ба нишастан намешавад, 

Бояд чу осиё  зи пайи обу дона рафт. 

Дар шеъри Мавлавї офтоб, дар ѓазалиёти Њофиз ринд, дар рубоиёти 

Хайём шаробу кўза ва дар ашъори Њилолї ишќ маќоми аввалиндараља 

дорад. Дар адабиёти имрўзи Эрон Нимо Юшиљ вожаи шабро хеле 

фаровон истифода бурдааст. Дар адабиёти муосири тољик низ шоирони 

шинохта бо вожањои махсус сарукор гирифтаанд. Мо устод Мирзо 

Турсунзодаро ба њайси вассофи сулњ мешиносем: 

Менависам ман суруди сулњро бо хуни дил, 

Бо тапиданњои беороми рўзафзуни дил. 

Вожаи Ватан аз дўстдоштатарин калимањои шоири шањид Њабиб 

Юсуфї буд:  

Зи ишќи Ватан љўш дорад дилам, 

Ба њарфи Ватан гўш дорад дилам. 

Дар ашъори шоири нотакрор Лоиќ Шералї пуркорбурдтарин вожа 

дарё мебошад: 

Ало, эй нозанини моњпайкар, 

Лаби дарё биёї кўза бар сар. 

Лаби дарё биёї, об агар нест, 

Зи дарёи дили ман ёд овар     (111, 475). 

Њамин тариќ, вожањои махсус њанўз аз айёми навќаламию љавонї 

дар зењни шоирони соњибзавќ менишинанд ва он вожањо такрор ба 

такрор дар шеърњои мухталифи онњо бо рангу тобишњо ва маъниву 

маќсадњои гуногун инъикос меёбанд, яъне, он калимањо дар баробари 

истеъдод ва таљрибаи шоирон тадриљан аз лињози фарогирии маъно ва 

мафњум ба пухтагї мерасанд. Шоирон чунин вожањоро то охири умр 

тарк карда наметавонанд. Дар эљодиёти шоирони соњибсабк ин гуна 

калимањо метавонанд ба намодњо табдил ёбанд. Чунончи, чунин њодиса 

дар ашъори устод Гулназар ба мушоњида мерасад. Дар ашъори ў 

калимаи серистеъмолтарин субњ буда, дар њар љо бо рангу тобишњои 

гуногун љило медињад. Шоир дилбаста ва ошиќи субњ аст. Сараввал 

мутаваљљењ мешавем ба порае аз ин шеър: 

Аз дењистони дури болодаст 

Дар кўза “субњ” оварадам духтари рустої. 

Ваќте ки шањр мањви торикист, 

Ваќте ки хоб рўи мижгонњо болонишин аст, 

Ваќте ки бонги оњарии бомдоди нав 

Бар гўши кас намерасад- 

Фарёд мезанад: 

- Шир омад! 

- Шир омад! 

З- айвони нимхоб љавобаш дињам ба шукр: 

- Субњ омад! 

- Субњ омад!   (14, 24). 

Мо дар ин шеъри тасвирї њама ашёро ба назари худ дар њаракату 

такопў мебинем, яъне, драматизми шеър ќавист. Чунин тарзи тасвирро 

мунтаќидони имрўзи Эрон маъмулан бо вожаи имож ифода менамоянд. 

Ба ќавли Мањмуди Футўњї “иможистњо забонро муњаррике барои 

таљассуми эњсосот ќаламдод мекунанд”   (136, 7). 

Дар ин шеър вожањои “субњ” ва “шир” ба имдоди шоир мерасанд ва 

онњо иморати шеърро бунёд мекунанд. Ин калимањо аз лињози ранг ба 

њамдигар муносибати мармуз доранд. Дар кўза “субњ” овардани духтари 

рустої њангоми мањви торикї будани шањр ва рўи мижгонњо болонишин 

будани хоб ва ба гўши кас нарасидани бонги оњарии бомдоди нав 

ифодањои тозаи шоиронаанд, ки дар натиљаи кўчидани маънои вожањо 

бо роњи маљоз њосил шудаанд. Ин тасвирњо манзараи зебои зиндагии 

воќеиро дар субњи шањр созмон додаанд. Ин шеъри озоди Гулназар 

сужети муайян дорад ва чунин тарзи тасвирсозї онро аз марзи шеъри 

наќлї ба сарњади шеъри тасвирї кашидааст. 

Субњ дар ашъори Гулназар аксаран маънињои маљозї касб кардааст. 

Баъзан ин вожа бо калимањои њаммаънояш сањар ва бомдод  низ ифода 

ёфтааст. Инчунин субњ ба тасвирсозињо ва навпардозињои Гулназар 

мусоидат кардааст. Дар байти поён тасвири шоиронаи сафед шудани мўи 

субњ ва асири шоми пушти кўњсорон шудани офтоб ишораест ба вазъи 

ноороми Тољикистон дар солњои навадуми ќарни гузашта: 

Мўи субњ аз интизори бардамидан шуд сафед, эй вой! 

Офтоби мо асири шоми пушти кўњсорон аст  (14, 22). 

Сањаре, ки ба гўши шоир ба љои хониши мурѓон садои тир меояд, 

дар чењраи њамдиёрон осори хандаву шодї нест, басо њузнангез аст: 

Ин сањар дар шохањо 

овози мурѓони сањар ях бастааст, 

Хандањои зарњалии офтоб 

Дар лабаш бишкастааст     (14, 23). 

Вожањои бисёр такроршаванда дар эљодиёти шоирони алоњида 

тадриљан ба намоди шахсї табдил меёбанд. Калимаи субњ дар ашъори 

Гулназар њамин гуна хусусиятро касб кардааст. Ин вожа дар навбати 

аввал чун истиора истифода шуда, баъдан ба намод табдил ёфтааст, 

яъне, он аз якмаъної ба сермаъної рафта расидааст. Дар ашъори шоир 

вожаи субњ дар назари сатњї намоди гунг менамояд, аммо дар натиљаи 

таъвил маънии васеи он равшан мешавад. Вусъати намодро Мањмуди 

Футўњї ба тавлиди бањман шабоњат додааст (136, 222). Тољикон ба љои 

вожаи бањман калимаи тармаро истифода мебаранд. Тарма аз лаѓзиши 

як лўнда барф ибтидо мегирад ва дар натиљаи ба он пайвастани порањои 

дигари барф ба як неруи азим ва дањшатафкан мубаддал мегардад. 

Алёфї дар бораи намод чунин аќида дорад: “Намод њам падари матн аст 

ва њам фарзанди он”   (136, 138). 

Дар баъзе байтњои Гулназар субњ ба маънои аслиаш низ корбурд 

мешавад: 

Субњ бо ќатраи шабнам бинавишт ояи хеш, 

Гулназарро чи китоб аст? Ту бедорам кун!       (33, 25). 

Дар ин пораи шеъри сафед субњ чун лањзаи бедорї ва душмани 

зуламоту аз набард музаффар тасвир шудааст: 

Дуруд ба ту, эй Субњ! 

Пешониат шабнами зафар дорад, 

Ту аз набарди зуламот меої, 

Пирўзиат муборак бод!      (33, 135). 

Дар абёти алоњидаи шоир вожаи субњ истораи љавонист: 

Субњ дар пушти мижањои ту хоб аст, 

Субњ дар он сўи хандањои туст     (33, 133). 

Гулназар ба маънињои рамзии вожаи субњ таваљљуњи бештар дорад.  

Масалан, дар ин абёт ибораи субњи рухсор ишоратест ба замони дидор, 

ки шоир онро бо шавќу отифа интизор аст, аммо монеањои объективї 

садди роњи ў мешаванд: 

Шишањо ях задаанд… 

Пушти ин пардаи симин 

Ман натонам, ки ба айвони ту наззора кунам, 

Субњи рухсори туро бинаму дилро зи ѓами фурќати ту чора кунам. 

          (33, 30). 

Агар бо таъбири Алёфї ибрози андеша кунем, вожаи субњ дар 

ашъори Гулназар, дар навбати аввал, фарзанди кўчак аст ва тадриљан 

давраи наврасию булуѓро паси сар карда ба камол расида, мартабаи 

падариро касб кардааст. Яъне, ин калима аз зинаи вожаи муќаррарї 

болотар рафта, ба дараљаи истиора ва аз он ба ќуллаи намод расидааст. 

Гулназар ояндаи дурахшони Ватани азизамонро пеши назар оварда, 

онро кишвари субњ номидааст. Масалан, дар ин тарона: 

Ин кишвари субњ аст, ки шомаш нарасад, 

Доѓе ба шарофати маќомаш нарасад       (33, 123). 

Шеърњои миллатдўстонаи шоири зиндаёд Лоиќ Шералї њамеша 

таскинбахшу њидояткунанда буданд. Гулназар њамин маъниро зимни 

истифодаи калимаи субњ чунин тасвир кардааст: 

Шабе аз кўчаи Лоиќ гузар кардам, 

Ки шеъраш шоњроње буду мебурдам ба сўи субњ   (33, 90). 

Баъзан ин калима аз ќайди маъниву мафњуми интизої (абстракт) 

рањо шуда, ба худ шаклу маънии моддї ва мушаххас мегирад, ки чунин 

тарзи корбурди вожањо аз услубњои эљодии Гулназар аст. Вожањои љоду, 

гиря ва ханда низ чун субњ аз доираи мафоњими интизої берун рафтаанд: 

Медонам, медонам, 

Ки дасти љодуе 

Хандаро дуздид 

Ва дар зиндони “ГИРЯ” бандї кард. 

Дар гулўяш, ки аз он бурун мешуд 

Субњи шодї мисоли фаввора, 

Тангнои занљир аст              (33, 11). 

Дар шеъри “Марши њуррият”- и устод Садриддин Айнї ибораи 

субњи шодї ба маънои озодї омадааст: 

Муждагонї дињед, эй фаќирон, 

Дар љањон субњи шодї дамид         (108, 43). 

Гулназар ибораи фавќуззикрро ба маънои вањдати миллї истифода 

бурдааст. 

Дар адабиёти классикии тољику форс низ вожаи субњ гоњо ба маънии 

маљозї кор фармуда шудааст. Масалан, Сайидо аз ибораи субњи ќиёмат 

дар ѓазали худ ин тавр бањраљўї кардааст: 

Эй дами субњи ќиёмат, ин њама таъхир чист? 

Поси хотирдории суњбат маро дилгир кард. 

Агар Гулназар вожаи субњро гоњо чун рамзи љавонї ба кор гирифта 

бошад, дар ин рубоии мансуб ба Ибни Сино муродифи ин вожа-

равшании рўз ба маънои пирї ва ибораи зулмати шаб ба маънои љавонї 

истеъмол шудааст: 

Чун пир шудї, кори љавон натвон кард, 

Пирист, на кофарї, нињон натвон кард. 

Дар зулмати шаб њар он чи кардї, кардї, 

Дар равшании рўз њамон натвон кард. 

Дар баъзе мавридњо Гулназар вожаи субњро чун киноя аз пирї 

истифода мебарад, аммо чунин шеърњои ў њолати тасвирї касб 

мекунанд: 

Субњ медамад дар шаќиќањои ман, 

Дўст, эй содиќтарин дўст, 

Субњи рўи ту козиб нест          (33, 177). 

Дар шеъри Гулназар вожаи субњ бештар тобиши умедворкунанда 

дорад, ўро ба сўи шодиву хуррамї талќин мекунад: 

Эй шом, эй шоми сиёњ, 

субњи маро овоз кун, 

Эй хома, эй роњат сафед! 

Шеъри маро оѓоз кун!       (38, 8). 

Дар њолатњои гуногуни рўњї Гулназар аз тасвири субњ имдод 

мељўяд. Агар њолати равонияш орому ваќташ хуш бошад, субњи ў 

хандарезу пур аз хониши мурѓон аст, ба кас нишот мебахшад, аммо дар 

акси њол, субњи шоир ѓамангезу сард ба назар мерасад, мурѓакон суруди 

шодї намесароянд. Субњ (сањар) дар бисёр њолатњо вазъи замони шоир 

ва њолати рўњии ўро инъикос мекунад: 

Ин сањар мурѓакон намехонанд, 

Аз гулўшон, чу аз новардони њавои боронї 

Фаввора мезанад нола   (33, 175-176). 

Дилбастагии Гулназар ба вожаи субњ ба андозаест, ки онро бо ишќу 

алоќа тарк намекунад. Шоир либреттои “Субњи бедорї”-ро эљод 

намудааст, ки ба 20-солагии Истиќлолияти давлатии Тољикистон 

бахшида шудааст ва аз се пардаву шаш намоиш иборат аст. Либретто 

дар асоси воќеањои ибтидои солњои 90-и ќарни сипаришуда сурат 

гирифта, бо чунин суханони умедбахши иштироккунандаи асосии он – 

Роњбар, ки пешвои кишвари Нурхоњон аст, поён мепазирад: 

Дўстон, шодї кунед, омад ба љони мо сањар, 

Нест зулмат дар диёри нозанини мо дигар… 

Миллати шоистаи ман! 

Субњи бедорї расид, 

Тољдоро! Њушмандо! Айни њушёрї расид…(33, 406). 

Ногуфта намонад, ки вожаи субњ (ва муродифњояш - сањару бомдод) 

дар ашъори Гулназар ањёнан ба маънии аслї ва бештар ба маънии 

маљозї корбурд шуда, њам дар шакли кинояву истиора ва њам дар либоси 

намод љилва мекунад. Дар охир аз  “Дафтари хусравонї”- и шоир аз 

шеъри “Фариштаи бомдод” пораеро иќтибос меорем, ки њадафи 

дилбастагии отифии шоир ба ин вожаи ба як маъно маъмулї ва ба дигар 

маъно мармуз дар њамин шеър инъикос ёфтааст: 

Ман ситора наям, лек мехоњам, 

Ки чун ситораи сањарї 

Ваќти шукуфтарўии субњидам мирам, 

Ки аз кафанам бирасад бўи бомдодон, 

Марг сиёњист 

Ва њини торикї мефишорад гулўи љони рўшанро… 

Оњ, мехоњам, 

Ки дар боми гўрам нишинад фариштаи бомдод    (33, 173). 

Чунин сайри вожаи субњ дар олами шеъри Гулназар ба доираи васеи 

хонандагон шояд чандон писанд наояд. Ин гуна ифодањои дар боло 

иќтибосшударо танњо онњое ќабул мекунанд, ки даричаи ошноиро ба 

шинохти забони шеъри шоир пайдо карда тавонанд. 

Хулоса, дар ашъори Гулназар серистеъмолтарин калима субњ аст, ки 

дар њар љо бо рангу тобишњои мухталиф љило медињад. Субњ дар шеъри 

шоир аксар ваќт маънињои маљозї касб карда, баъзан бо калимањои 

њаммаънояш сањар ва бомдод низ ифода ёфтааст. Калимаи мавриди назар 

ба тасвирсозињо ва навпардозињои Гулназар мусоидат кардааст. Бисёр 

ваќт шоир аз ин калима бо шеваи мармуз истифода бурдааст. Субњ дар 

ашъори Гулназар сараввал чун истиора истеъмол шуда, тадриљан аз 

фарти такрор ба намод табдил ёфтааст, яъне, он аз якмаъної ба њадди 

сермаъної рафта расидааст. Ин калима гоњо аз ќайди мафњуми интизої 

рањо шуда, ба худ шаклу маънии моддї ва мушаххас гирифтааст. 

Њолатњои рўњию отифии шоир ва вазъи мунќалиби замон низ бо ин 

калима маљозан ифода ёфтаанд.  

3.4.Мусиќии шеъри Гулназар 

Инсоният аз рўзи азал ба мусиќї дилбастагї ва ишќу алоќа дорад. 

Ба аќидаи Пифагор ва Афлотун, пеш аз он ки рўњи мо аз Худованд људо 

шавад, наѓмањои осмониро мешунидааст, ки ба он унс гирифтаем. Ва 

мусиќї ба воситаи ин ки ёдгорињои гузаштаро бедор мекунад, моро ба 

ваљд меварад. Мусиќии шеър њам чунин хусусиятро дорост. Дар бораи 

мусиќии баъзе байтњои устод Гулназар љо - љо дар боло њарф задаем. 

Лозим мешуморем, ки дар ин бобат алоњида андешаронї кунем. Зеро 

мусиќї дар шеъри Гулназар аз аркони муњим ва созанда мањсуб меёбад. 

Мусиќии шеър ќудрате дорад, ки шунавандаву хонандаро афсун кунад. 

Ба ќавли Юсуф Олї Аббособод “Мусиќї њам суруди осмонњо ва наѓмаи 

афлок аст. Таъсири шеъри хуб ва мусиќии дилкаш он аст, ки рўњи моро 

ба осмонњо мебарад ва дар малакути аъло сайр медињад. Њунармандон 

бо аволами ѓайбї сарукор доранд”   (133, 12). 

Масалан, ин шеъри Гулназар њикояти хобњои пурњасратест, ки 

модарашро дар онњо мебинад. Ў дар тасаввури фарзанд симои зинда 

дорад, аммо дастнорас аст: 

Њар шабат хоб мебинам, 

Ки њарири симгуни сањоб ба бар, 

Аз миёни себзори шукуфта мегузарї. 

 

Боди бомдод мекунад пар - пар 

Барги гулњову сарандози сафеди туро 

Ва ту ошуфта мегузарї… 

 

Ё дурўѓ аст марги нобањангомат, 

Ё ки хобњои ман дурўѓинанд… 

Розњое нуњуфта мегузарї…                (33, 169). 

Чизе, ки ќабл аз муњтаво хонандаву шунавандаро мутаваљљењ 

мекунад, мусиќии ин шеър аст. Мусиќии ин шеър дарднок ва њузнангез 

садо медињад. Ин шеър аз мусиќии берунию канорї ва  дохилию маънавї 

таркиб ёфтааст. Садои мусиќиаш чун навњаи дареѓогўињои мардон дар 

рўзи мотами наздикон ба гўш мерасад. Вожањо як навъ ѓул - ѓула доранд. 

Дар ин шеъри хусравонї мисраъњо бо таќозои мусиќии маънавї пасту 

баланд мешаванд. Шеър аз шаш банд иборат буда, мусиќии беруниашро 

вазн ва мусиќии канориашро ќофияву радиф созмон додаанд. Радифи 

мегузарї садои дардолуд дорад ва вожањои њамќофияи шукуфта, ошуфта, 

руфта, нагуфта, нахуфта ва нуњуфта муљиби хуруљи њамин дард шудаанд. 

Њамоњангии калимањои бод - бомдод, сабзањо - ѓунчањо, мезанад - 

менињад, домонат - рухсорат, чашмњоят - гунањоят, шоманд - боманд, 

дурўѓ - дурўѓин ва такрори вожањои пар - пар, меравию - меравї, пур аз - 

пур аз мусиќии дохилии шеърро танинандоз кардаанд. Мусиќии 

маънавии ин шеъри ѓамангез ба туфайли таносуби сухан, таљоњули ориф 

(зинда пиндоштани модари марњум) ва такрори мояи аслї, ки ба 

тавассути радиф сурат гирифтааст, таркиб ёфтааст. 

Дар таърифи мусиќии шеър забоншиносони муосири Эрон Мењрони 

Муњољир ва Муњаммад Набавї чунин изњори назар намудаанд:  

“Ѓолибан гуфта шуда, ки мусиќии шеър яке аз љаззобтарин вуљўњи он 

аст. Аммо мусиќии шеър чист? Рўйкардњои суннатии улгўњои 

мутафовути овоиро, ки номњое аз ќабили љиноси ової, њамсадої, такя, 

ќофия ва ѓайраро бар худ доранд, мусиќии шеър мешиносанд”   (130, 

125). 

Гулназар дар баробари тасвири хаёлу отифа ба мусиќии шеър 

эътибори махсус медињад. Зеро хуб дарк мекунад, ки ба аќидаи Шафеии 

Кадканї дар тамоми забонњои дунё шеър мусиќої шудани отифањо дар 

забони тасвир аст. Њамаи шаклњои шеърї аз њамин љо сарчашма мегирад 

ва њунар чизе љуз њамин нест   (144, 698). 

Устод Гулназар дар эљоди суруд дасти расо дорад. Сурудњояш 

саршори мусиќии берунию канорї ва дохилию маънавианд. Ў суруди 

иљтимоие дорад тањти унвони “Мо ношикастем”. Як банди ин сурудро 

иќтибос меорем: 

Дунё мунаввар, дилњо музаффар, 

Шодї занад пар мисли кабўтар, 

Дар мањфили бахт бо њам нишаста 

Сарбозу Кишвар, Фарзанду Модар. 

Дасти ба дастем, 

Мо бо њамастем, 

То бо њамастем, 

Мо ношикастем  (33, 109). 

Ин суруди Гулназар дар бањри Раљаз эљод шуда, њар банд аз њашт 

мисраъ таркиб ёфтааст. Чор мисраи аввал дурукнї ва чор мисраи 

баъдина якрукнї таќтеъ мешавад ва чунин шакл њосил мегардад: 

-  - y -  - / - - y - - 

-  - y - - 

Дар њар рукн мустафъилотун такрор шуда, мусиќии берунии шеърро 

таъсис медињад. Ин суруд мураддаф нест, аммо  ќофия мусиќии канориро 

ташкил додааст. Дар мисраъњои якуму дуюму чорум вожањои музаффар, 

кабўтар ва Модар њамќофия буда, мисраи сеюм маъмулан озод аст. 

Мисраъњои кўтоњи якрукнае, ки дар боло сабт намудем, наќароти ин 

суруданд. Ин суруд аз мусиќии дохилї низ орї нест. Дар дохили он 

калимањои мунаввар, пар, Кишвар, мо, бо ва то мусиќии даруниро 

таќвият бахшидаанд. Серистеъмолтарин њарфњои њамсадо дар ин банд р 

ва с мебошанд, ки њар кадоме њаштмаротибагї такрор шудаанд. 

Мусиќии маънавї зимни такрори калимањо ташаккул ёфтааст: 

Дасти ба дастем, 

Мо бо њамастем. 

То бо њамастем, 

Мо ношикастем. 

Тавре ки тазаккур додем, мусиќии берунии ин сурудро вазни арўз 

ташаккул додааст. Албатта, равонтарин вазнњо форамтарин мусиќии 

шеърро тавлид мекунанд. Агар шеър вазн надошта бошад, аз мусиќии 

берунии худ мањрум мегардад. Хусусиятњои вазни шеърро Шамси Ќайси 

Розї дар “Ал-муъљам” ва Хоља Насириддини Тўсї дар “Меъёр – ул - 

ашъор” иброз доштаанд. Назар ба шањодати Шафеии Кадканї 

шеършиносони Ѓарб низ ба ин масъала таваљљуњи хос зоњир намудаанд. 

Фарќи оњанги назм ва наср ин аст, ки шеър оњангњои муайянеро дар хеш 

фаро мегирад ва аз онњо шакли махсус тањия месозад ва дар натиљаи 

такроран омадани ин оњангњо вазн тавлид мешавад (Walter Allen: 

Writerson Writinq, P. 85) -(215, 40). 

Вазнро муњимтарин омили шеър арзёбї кардаанд, ки он мусиќиро 

тавлид менамояд. Одамизод њамеша ба каломи мавзун мутаваљљењ 

будааст. Худованд каломи мавзуни худро ба тавассути Ќуръони 

азимушшаън ба пайѓамбари мо нозил фармудааст, ки он 

гўшнавозтарину дилпазиртарин китоби осмонист. Аз њамин рў, њифзи он 

осону ќироати он завќбахш аст. Рўњи инсон аз каломи мавзун лаззати 

махсус њосил мекунад. Ба ќавли Кадканї, “забони отифа њамеша мавзун 

аст” (215,49). Вазнро фазилати шеър њисобидаанд, зеро он 

тавлидкунандаи оњанг аст. Инчунин вазн зарбњо ва  њаракатњои шеърро 

ба низом медарорад. Чунин хусусиятњои вазн дар ин шеъри  Гулназар 

равшан ба назар мерасад: 

Эй ошиќон, эй ошиќон, 

фасли тарабњо мерасад, 

Дилњо ба дилњо меравад, 

лабњо ба лабњо мерасад…   (33, 126). 

Гулназар ќабл аз њама њолатро рўи ќоѓаз меорад, яъне, ў вазну 

мусиќии шеърро пешакї тарњрезї намекунад. Њамин ки он њолати отифї 

ба ќалам омад, вазну мусиќї низ тавлид мешаванд. Вазн аз нафаси њамон 

мавзўъ пайдо мегардад. Масалан, ваќте ки шоир аз ноњамворињои замон 

гила мекунад, оњанги шеър низ гилаомез садо медињад: 

Аз хушксори одамї одам намерасад, 

Сад шаб гузашту нам- нами шабнам намерасад…(33, 307). 

Гёте гуфтааст, ки вазн чї хеле ки њаст, ногањон  аз њолати шоир оѓоз 

мегирад. Агар шоир њангоми эљоди шеър дар бобати вазн андеша кунад, 

аблањист ва њељ асари арзандае офарида наметавонад   (215, 50). 

Албатта, хуб мекунад шоире, ки аввал худи муњтаворо матрањ 

менамояд ва баъдан вазни шеъраш аз дунболи муњтаво пайдо мешавад. 

Ин гуна таљрибањо дар адабиёти муосири тољик ба чашм мерасанд. Аз 

пешоњангони шеъри муосир Муъмин Ќаноат ва Лоиќ Шералї мисолњои 

мухтасар овардан кофист, ки мо ба ин нукта итминон њосил кунем. 

Њарду дар бораи обшор шеърњо доранд. Муъмин Ќаноат чунин 

мефармояд: 

Эй обшор, 

Ойинаи беѓубори ман! 

Фармудаи Лоиќ: 

Ман аз бар мекунам рўзе суруди обшоронро… 

Дар шеъри Муъмин Ќаноат обшор мухотаб аст. Ин байт як навъ 

ѓалоѓула дорад. Ва њамин ѓалоѓуларо садоноки о ба вуљуд овардааст, ки 

хоси обшор аст. Дар мисраи Лоиќ нуфузи њамсадои р бештар аст, ки он 

садои  резиши обро ба ёд меорад. Чунин таљрибањо дар шеъри Гулназар 

низ кам нестанд. Гулназар дар як ѓазали мудерни худ чунин мисраъњо 

дорад: 

Ман ба гўши обшорон 

Хутбаи лабташнагї хонам, ки “Њон! Бархез! 

Атри шодобии мўяшро нанўшидан гуноњ аст!”   (14, 27). 

Дар ин сатрњо њарфи ш  шаш маротиба корбурд шуда, садои 

шилдироси обшоронро ба хотир меорад. 

Доир ба анвои мусиќии шеър дар адабиётшиносии муосири Эрон 

аќоиди мухталиф мављуданд. Шафеии Кадканї дар китоби “Мусиќии 

шеър” чунин менависад: “Шеър ду мусиќї дорад: 

1.Мусиќии берунї, ки њамон вазни арўзї аст бар асоси кашиши 

њиљоњо ва такяњо 

2.Мусиќии дарунї, ки иборат аст аз њамоњангї ва нисбати таркибии 

калимот ва танини хоси њар њарфе дар муљовират бо њарфи дигар” (215, 

51). 

Муњаммад Ѓуломризої дар китоби “Сабкшиносии шеъри форсї: Аз 

Рўдакї то Шомлу” зимни тањќиќи мусиќии шеър дар ѓазалиёти Шамс 

чунин ибрози аќида мекунад: “Мусиќї ё оњанги шеър ба назари 

нависандаи ин сутур чанд љилва ва намоиш дорад: 

1.Мусиќии берунии шеър 

2.Мусиќии канорї 

3.Мусиќии дохилї 

4.Мусиќии маънавї”   (67, 143). 

Тавре ки дидем, Шафеии Кадканї танњо мусиќии берунї ва дарунии 

шеърро ќайд кардааст, аммо Ѓуломризої мусиќии канорї ва маънавии 

шеърро низ (дар мисоли ѓазалиёти Шамс) ба ќайд гирифтааст. Агар аз 

нуќтаи назари Ѓуломризої мусиќии  шеъри Гулназарро низ тањќиќ 

кунем, мо аз ин љода тињидаст барнамегардем. Аз чанд шеъри Гулназар 

шоњид овардем ва ба натиљае расидем, ки воќеан, вазн мусиќии берунии 

шеърро тавлид мекардааст. Мусиќии канорї дар шеъри Гулназар аз 

њисоби ќофияву радиф  ба вуљуд омадааст. Ќофия њам љузъи мусиќии 

шеър мањсуб меёбад. Дар баробари мусиќии вазну мусиќии дохили 

калимањо мусиќии ќофия њам шоёни тањќиќу пажўњиш мебошад (215, 51). 

Дар ин абёти Гулназар ќофия рисолати худро дар тавлиди мусиќии 

канории шеър ба хубї анљом додааст: 

Рўњи моро ё ќиёме, ё ќарор, 

Хоки моро ё шиёре, ё шарор… 

Дар њиљои зиндае дил мезанад 

Ё Зањире, ё Камоле, ё Бањор. 

Тибќи шањодати Шафеии Кадканї “баъзе муњаќќиќони омрикої 

кўшидаанд, ки шеърро гунае аз мусиќї ба шумор оваранд. Натиљаи 

тањќиќи эшон ин аст, ки ќофия дар сохтмони як шеър њамон наќшро бозї 

мекунад, ки калид key  ё тоналитї tonality ва моя дар таркиби мусиќї”. 

(Ниг. Dictionary of world literary Terms P.395) -(215, 53). 

Баъзан дар забони форсї вожаи пасованд чун муродифи истилоњи 

ќофия ба кор бурда мешавад. Ба њамаи мо мусаллам аст, ки дар поэтикаи 

Маяковский ќофия наќши бориз дорад. Худи ў дар ин бора рисолае 

таълиф карда, ба наќши офарандагии ќофия диќќати махсус додааст 

(144, 514). Ба ќавли Маяковский ќофиябанду басти шеър аст (72, 381). 

Инчунин Тўраќул Зењнї ёдовар мешавад, ки Нимо Юшиљ ќофияро ба 

ташбењи баландтаре боло мебардорад: “Шеъри беќофия одами 

беустухон аст” (72, 382). Бояд илова намоем, ки Шафеии Кадканї зебої 

ва таъсири ќофияро ба понздањ модда људо кардааст, ки муњимтаринаш 

тавлиди мусиќї, таносуб ва муњтавои шеър аст. 

Ќофия дар шеъри Гулназар низ наќши созанда ва халќкунанда 

дорад. Вай бар замми халќи мусиќии шеър ба халќи муњтавои он низ 

мусоидат мекунад: 

Забони ошиќї гум кардаам, бикшо забонатро, 

Нишони зиндагї бинњодаам, бинмо нишонатро    (33, 318). 

Дар ин байт ќариб њамаи калимањо њамќофияву њамоњанганд. Бар 

замми вожањои дар охир омадаи забон ва нишон, ки онњо њамќофияњои 

асосианд, (ба истиснои бандакљонишини –ат ва пасоянди –ро), 

калимањои дар аввалу мобайн омадаи забон - нишон, ошиќї - зиндагї, 

бикшо - бинмо ба њамдигар њамќофия буда, феълњои гум кардаам ва 

бинњодаам њамоњанг мебошанд. Ин байт саршори ќофия ва мусиќї буда, 

вожањои њамоњангу њамќофияи зикршуда муњтавои онро низ тавлид 

намудаанд. Иддае аз суханшиносони замони мо њам аќида доранд, ки 

андеша дар созмони физикии ќофия собит менамояд, ки ќофия яке аз 

унсурњои вазн мебошад. 

Алиризои Ќазва чунин андеша дорад: “Дар шеъри Гулназар бо 

тозагии радиф мувољењем…” Баъдан ў чанд матолибро аз китоби 

“Сувари хаёл”-и Шафеии Кадканї иќтибос оварда, фазилати радифро 

чунин таъриф мекунад: а) Радиф дар адаби њељ забоне ба вусъати шеъри 

порсї нест; б) Имкони густариши радиф дар шеъри порсї васеътар аз 

шеъри арабист; в) Шеъри порсї нисбат ба шеъри араб ниёзмандии 

бештар ба мусиќии ќофия дорад… Баъдан вай сухани худро чунин 

љамъбаст мекунад: “…аммо ѓазали берадиф мисли роњ рафтани беасост”   

(28, 63-64). 

Аксарияти ѓазалњои Гулназар мураддафанд. Ў кўшиш ба харљ 

медињад, ки радифњо тару тоза бошанд ва агар радифи забонзаде њам ба 

ѓазалаш роњ ёбад, бо таљаддуди нигоњу муњтаво ва дарунмояи ѓазал 

њатман ба он тозагї ато мекунад. Масалан, Ањмади Љомї чунин ѓазале 

дорад: 

Он сияњ холе, ки бар рухсори љонони ман аст, 

Ханљари мижгони ў пайваста бар љони ман аст. 

Зоњидо, гўї, ки дил аз ёри олам бозгир, 

Ман ба фармони дилам, кай дил ба фармони ман аст…(78, 107-108). 

Акнун аз ѓазали Гулназар, ки дорои чунин шакли зоњирист, порае 

иќтибос меорем: 

Ѓуссањои лонае дар шохи урёни ман аст, 

Меваи љонпарваре дар њотаи љони ман аст. 

Њар касе мепарварад дар сина фирдавси умед, 

Ман ѓаме мепарварам, к - он Тољикистони ман аст    (33, 287). 

Агар ба зоњири ин ду ѓазал чашм дўзем, сараввал маълум мегардад, 

ки њарду бо як вазн ва як радифу ќофияњои ба њамдигар монанд эљод 

шудаанд. Аммо фазоњои ин ду ѓазал аз њамдигар ба куллї бегонаанд. 

Ѓазали Ањмади Љомї мавзўи ирфонї - вањдати шуњудро ифода мекунад. 

Ифодањои холи сияњ, рухсори љонон, ханљари мижгон, бўи мушк, гарди 

домон, мори сияњ, зулфи печон, нури шамъ ва нури тобон, мухотабњои 

зоњид, нозукбадан, њуру парї ва нозукадо истилоњоти ќолабии 

сўфиёнаанд. Аз ин ѓазал бўи савмаањои асрњои миёна меояд. 

Лекин ѓазали Гулназар ѓазали суннатии асри бисту як аст. Фазои он 

барои њар яки мо ошност. Дарунмояи ѓазал тоза ва мушаххас аст. Шоир 

аз баёни интизої (абстракт) њаддалимкон иљтиноб меварзад. Тасвирњои 

шоиронаи ѓуссањои лона, шохи урён, меваи љонпарвар, њотаи љон, чорроњи 

пураљал, љилваи овозадор, бонги пои ошно ва фирдавси умед хамирмояи 

ѓазалро ба расидагї овардаанд. Яъне, Гулназар ба ин ќолаби суннатї  

рўњи нави замони моро ворид намудааст. 

Радифи ман аст агар дар ѓазали Ањмади Љомї њам ба муаллиф ва 

њам ба мухотаби ѓазали ў мутааллиќ бошад, дар ѓазали Гулназар ба худи 

шоир ва дар симои ў ба ќањрамони лирикиаш- миллати тољик тааллуќ 

дорад. Ин радиф дар ѓазали Ањмади Љомї љанбаи ирфонї дорад, аммо 

дар ѓазали Гулназар љанбаи иљтимоиро касб намуда, бо муњтавои тозае 

љилва кардааст. Радифи ман аст дар ѓазали Гулназар аз шохи урён ба 

њотаи љон кўч мебандад ва зина ба зинаву ќадам ба ќадам њаракат карда, 

ба ѓами Тољикистон анљом мепазирад. Агар бо ифодаи Алиризои Ќазва 

иброз дорем, ин радиф асоест, ки ќофияњои ѓазал онро ба даст гирифта, 

ба осонї ба манзили умед мерасанд. Мусиќии ѓазал њам бо ширкати 

ќофияњои хушоњанг ва роњбаладии ин радиф ба ављи баланд расидааст. 

Гулназар ба корбурди радифњои маъмулї ќонеъ намешавад. Ў барои 

шеъру ѓазалњои худ пайваста радифњои тоза мељўяд ва ба муњтавою 

дарунмоя, инчунин мусиќии онњо тозагї ва нотакрорї эњдо менамояд. 

Масалан, радифи гуноњ аст ба ин ѓазали мудерни шоир њамин гуна файз 

бахшидааст, ки пораеро шоњид меорем: 

Њиммати дилро дар он майхонаи чашмат насанљидан гуноњ аст, 

Чун хуморї њарфи майгуни лабонатро нанўшидан гуноњ аст. 

Маъзарат мехоњам аз мардони навпардоз - 

Печутоби кокулатро дида дар савдо напечидан гуноњ аст, 

Ё рањи торики зулфатро ба нури мењрубони панљањои худ 

напўидан гуноњ аст. 

Сабзаи ман аз дили хокам намехезад, валекин 

Дар замини мењри ту сад рањ нарўидан гуноњ аст       (14, 27). 

Аз ин ду ѓазали Гулназар чун намуна матлаъњояшонро ин љо зикр 

мекунем, ки дар онњо радифњои тоза ва номаъмул истифода шудаанд: 

Кўчањо кўи туро мељўяд, 

Обњо љўи туро мељўяд    (14, 7). 

*** 

Нешро дар нўши ман коридаанд, 

Ноларо дар гўши ман коридаанд    (14, 10). 

Дар бисёр мавридњо Гулназар ќофияро чун мусиќии дарунї ва 

радифро чун мусиќии канорї ба кор бурдааст. 

Мусиќии дохилии шеъри Гулназар аз њисоби њамоњангии вожањо ва 

калимањои њамќофияи батни мисраъњо тавлид ёфтааст. Барои таќвияти 

андеша пораи дигареро аз ѓазали мудерни Гулназар шоњид меорем: 

Гардиш баромад моњи нав, 

бо њам, биё, гардиш кунем, 

Лабњо ба њам созиш кунанд, 

мо бўсае хоњиш кунем      (33, 44). 

Муњимтарин рукне, ки мусиќии маънавии шеърњои Гулназарро 

тавлид намудааст, такрори матолиби махсус ва муњим мебошад. Шоир 

њељ гоњ даст ба такрори матлабњои фаръї намезанад ва иљборан мусиќии 

маънавиро ба миён намеорад. Баму зери мусиќии ин байт хеле гўшнавоз 

аст: 

Оњ, ман урёнтарам, урёнтарам аз обњои тирамоњон! 

Ман парешонам, парешонтар зи хоби хобњои тирамоњон!   (14, 4). 

Дар ин байт ибораи хоби хобњо тобиши парадоксї дорад, ки ин гуна 

иборасозї дар адабиёти муосири тољик ба нудрат вомехўрад. Гулназар 

баъзан чун Мавлавї ќофияву радифро дар байни мисраъ такроран 

меорад: 

Маро аз хоби ѓафлатгири Сомонї сабаќ ин аст, 

Ки ман бедори имрўзам , ки ман девори  имрўзам   (33, 333). 

Истифодаи санъати таљнис мусиќии маънавии шеъри ўро таќвият 

мебахшад. Чунончи, вожаи най дар ин байт њам ба маънои растанї ва 

њам ба маънои асбоби мусиќї омадааст: 

Шери ман дар сояи най хуфтааст, 

Нола кун, эй най, ки бечунам кунад     (33, 334). 

Хулоса, мусиќї дар шеъри Гулназар аз аркони муњим ва созанда ба 

шумор меравад. Шоир дар баробари тасвири хаёлу отифа ба мусиќии 

шеър эътибори махсус медињад. Сурудањои Гулназар саршори мусиќии 

берунию канорї ва дохилию маънавианд. Вазн дар шеъри ў 

тавлидкунандаи оњанг буда, зарбњо ва њаракатњои шеърро ба низом 

медарорад, яъне, он ба пайдоиши мусиќии берунии шеър сабаб мешавад. 

Аз њисоби корбурди ќофияву радиф мусиќии канории шеъри Гулназар 

тавлид мешавад. Бештар дар шеъру ѓазалњои мудерни шоир мусиќии 

дохилї бо мусоидати вожањои њамоњанг ва калимањои њамоњанги батни 

мисраъњо ташаккул ёфтааст. Такрори матолиби махсус ва муњим муљиби 

ба миён омадани мусиќии маънавии шеъри шоир шудааст. Умуман, 

мусиќии шеър аз љузъиёти њунари шоирии Гулназар мањсуб меёбад. 

Хулосањо 

Инак, натиљагирињо аз тадќиќотро чунин гурўњбандї кардан љоиз 

аст: 

1.Падидањои њунарии шеъри Гулназар арзандаи пажўњишу баррасї 

ва бањогузории наќди адабианд. Ў чун шоир дар замони мо ва муњити 

иљтимоии мо ба воя расида, умри худро сарфи омўзишу эљод ва 

пажўњишу хидмати адабиёт ва мардуми тољик намудааст. Эљодиёташ 

гуногунрангу серсоња буда, танњо дар шеър мањдуд  намешавад. Анвои 

мухталифи адабї дар раванди эљод ба њам таќвият бахшидаанд. 

2.Марњилањои эљодии Гулназар ба замони Шўравї ва Истиќлолияти 

давлатии Тољикистон таќсим мешаванд ва онњо аз лињози фарогирии 

мазмуну мундариља, вусъати нигоњи шоир, такомули  њунари  шоирї ва 

тавфиќњои эљодии шоир аз њамдигар ба куллї фарќ мекунанд. Марњилаи 

аввали эљодиёти Гулназар давраи тамрину таљрибањои шоирона ва 

марњилаи дуюми эљодиёти ў замони татбиќи таљрибањо дар шеър ва 

овони камолоти шоирист. 

3.Доираи мавзўоти ашъори Гулназар дар замони нав, яъне, 

соњибистиќлолии Тољикистон боз њам фарохтар ва густурдатар шудааст. 

Хусусан, љанбаи иљтимоии ашъори шоир неруи тоза гирифтааст. Њама 

мавзўоти фаръии шеъри Гулназар дар гирди ду мавзўи бузург- ишќ ва 

иљтимоиёт давр мезананд. 

4.Љанбањои ишќию иљтимої дар шеъри Гулназар ќариб 

баробарќувваанд. Ашъори иљтимоии ў дар мавзўоти мухталифу 

доманадор ва бо забони шоирона эљод шудаанд. Вай фарзанди замон ва 

шахсияти иљтимоист. Аз њар падидаи матлубу номатлуб таассуроти 

шоирона мебардорад ва онро воќеъбинона ба риштаи шеър мекашад. 

Яке аз бењтарин шеърњои иљтимоии Гулназар Суруди миллии Љумњурии 

Тољикистон аст. 

5.Зимни тањќиќ маълум гардид, ки навпардозињои ў огоњона ва 

пайгирона буда, аз шеъри классикони адабиёти форсу тољик ва 

бузургони адабиёти имрўзи љањон сарчашма гирифтааст. 

Навпардозињояш бо дигаргун кардани зоњири шеър мањдуд нашуда, 

балки бештар дар ташаккулу такомули дарунмояи шеър сурат 

гирифтаанд. 

6.Дар тамрину таљрибаи ѓазал устод Гулназар тавонистааст, ки 

сабки фардии худро пайдо кунад. Ў амалан собит сохтааст, ки жанри 

суннатии ѓазал тоби навпардозї дорад. Таљаддуди дарунмоя ва сохтори 

ѓазал, ки дар адабиёти имрўзи тољик аз тарафи Гулназар оѓоз ёфтааст, 

минбаъд љонибдорону такмилдињандагони худро пайдо хоњад кард.  

7.Дар рубоисарої хидмати шоистаи Гулназар он аст, ки ў тавонист 

бо дарки иљтимоию таърихї ва адабї, бо мушаххасбаёнию вуќўъгўї, 

тозаљўї, корбурди тасвирњои зебои шоирона ва забони нобу бетакаллуф, 

дар тамоси бевосита бо рўњи замон ва тафаккуру диди эстетикии  нав дар 

дарунмояи ин жанри суннатї навгонињои назаррас ба миён орад. 

8.Љавњари дубайтињои ў равонї, омезиши эњсосу отифа, тафаккуру 

нигоњи шоирона, корбурди фарохи санъатњои бадеї, њусни баёну 

назокати гуфтор, тасвирњои тоза, маълумоти љолиби таърихию 

этнографї, фарогирии мавзўоти арзишњо ва ифтихори милливу њисси 

ватандўстї ва дарки масъулияти эљодист. Тозагињои дарунмояи онњо 

дастовардњои эљодии шоиранд. 

9.Пажўњиш нишон дод, ки шеърњои озоди Гулназар вазни муайяни 

арўзї доранд, аммо бо таќозои мазмуни шеър гоњо мисраъњо пасту 

баланд мешаванд. Муаллиф ба вањдати муњтавои ашъораш дар 

мењварњои амудиву уфуќї диќќати махсус додааст. Ў дар корбурди 

ќофия ба ифрот роњ намедињад. Аносири тааќќулу тахайюл ва 

андешањои романтикї хамирмояи бисёре аз шеърњои озоди ўянд. 

Навпардозињои шоир бештар дар сурати зењнї, услуби ифодаи маъно ва 

сохтори тасвирию ифодањои шоирона тазоњур меёбад.  

10.Пас аз шеъри озод (нимої) тадриљан шеъри сафед (шомлуї) ба 

фазои адабиёти муосири тољик роњ ёфт. Гулназар аз пешгомтарин 

сарояндагони шеъри сафед аст. Амсилањои дар шеъри сафед офаридаи ў 

дар адабиёти мо падидањои љадиданд. Устувории маќоми калимањо дар 

шеъри сафеди шоир ба дараљаест, ки бо муродифњояшон иваз кардани 

онњо имконнопазир аст. Танаввуи нигоњи шоиронаи Гулназар дар 

силсилањои шеърњои сафедаш “Дафтари хусравонї” ва “Гулбаргафшон” 

вусъати чашмгиртар дорад. Шеърњои сафеди шоир бо ихчамбаёнї ва 

тасвирњои мармуз аз ашъори суннатиаш ба куллї фарќ мекунанд. 

Дарунмояи ин шеърњо пургўиро тоб надорад. Нављўиву тозагўињо 

мањаки асосии онњо мањсуб меёбад. Вазнњои ѓайримаъмулии саялонї ё 

љўйборона, лањну оњанги фаропечанда ё фурўчарханда ва баъзан 

фолклорї манбаи бунёди бисёре аз онњост. Дар ин гуна ашъор тасвирњои 

интизої ва мушаххас аксар ваќт бо њам омезиш ёфтаанд. Баид нест, ки 

ин таљрибањои Гулназар дар шеъри сафед минбаъд густариш меёбанд ва 

ба инкишофи шеъри замони нав мусоидат мекунанд. 

11.Аз тадќиќоти мо бармеояд, ки дарунмояи шеъри Гулназар бо 

забон муносибати ќавї дорад. Ў барои љилавгирї аз фасоди забони шеър 

аз корбурди таносубњои забонзада ва обшуста даст кашидааст. 

Падидањои гуногунзамонї (диахронї) ва њамзамонї (синхронї) 

тањкурсии забони шеъри Гулназарро созмон додаанд. Шоир аз роњи 

афзудани калом дар ашъори алоњидааш бањри тавилро эњё кардааст. Дар 

шеъри Гулназар забон ба њунар табдил ёфта, зебоиро тавлид мекунад. Ў 

бидуни зарурат аз корбурди калимањои иќтибосї иљтиноб меварзад. 

Шоир бо роњњои мусиќої ва забоншиносї ба растохези калимањо замина 

мегузорад. Гулназар аз њодисањои савтї (протсесњои фонетикї), 

минљумла, ихтисору афзоиш огоњона ва тибќи таќозои вазн истифода 

бурдааст. Баъзан ин њодисањо шеърашро равон, калимањоро суфта ва ба 

гўишњои мардумї наздик кардаанд. Шоир имкониятњои сарфии забони 

тољикиро ба назар гирифта, чанд калимаи нав сохтааст, ки аз ќабили 

инњоянд: лоластон, љунуноб, мусофирмурѓакон, мушкилсабз, 

бунёдсифрак ва гирењобичањо. 

12.Дар корбурди санъатњои бадеї Гулназар хеле эњтиёткор буда, 

онњоро њунармандона ва сарфакорона истифода мебарад. Истиора 

забони шеъри ўро гўётар ва муњтавояшро пўётар кардааст. Барои  шоир 

шеърияти гуфтор арзиши баланд дорад, аз ин рў, шеъриятро ќурбони 

муњтаво намекунад. Киноя ва таъризњои Гулназар аз вуќўъбаёнињои ў 

сарчашма мегиранд. Аз њамин сабаб, забони шеъраш тунду тез мешавад. 

Ба василаи забон љанбањои отифї ва аќлониро ба њам тазвиљ карда, даст 

ба муъљазбаёнї задааст. Муболиѓа ба рушди шеърияти ў мусоидат 

кардааст. Шоир аз тавсифњои мунљамид даст кашида, рў ба тавсифњои 

тоза ва номаъмул овардааст. Санъати тазод барои равшантар инъикос 

намудани њолати отифии шоир ва вазъи рўзгори иљтимоии ў кумак 

расонидааст. Таљоњули ориф забони шеърашро нафистар ва мармузтар 

кардааст. Дар адабиёти классикї санъати руљўъ (ё бозгашт) бештар дар 

асарњои нисбатан калонњаљм (ќасидаву достонњо ва манзумањо) 

истифода бурда мешуд. Гулназар ин санъатро дар хурдтарин шеърњояш 

низ кор фармуда тавонистааст, ки дар адабиёти мо ин шеваи љадид аст. 

Нидо дар шеъри шоир бештар њузнангезу дардолуд садо дода, тобишњои 

иљтимої ва манзаравї касб кардааст. Санъатњои бадеии талмењ, ташхис, 

тамсил ва таљнис ба шоиронатар шудани сухани Гулназар мусоидат 

кардаанд. 

13.Баъзан барои пос доштани хотири халлоќияти њунари шоириаш 

Гулназар парадокс (таноќуз)–ро дар шеър истифода мебарад. Дар 

корбурди ин санъати нисбатан нодиристеъмол шоир аз таљрибањои 

шуарои классик, аз  ќабили Саної, Мавлавї, Бедил ва шоирони имрўзи 

Эрон Ахавони Солису Ањмади Шомлу бањраљўї кардааст, аммо 

парадоксњои шеъри ў аз таноќузњои он шоирон ба куллї тафовут доранд. 

Онњо бо вуљуди печидагињо аз зиндагии воќеї сарчашма мегиранд. 

Вањдати маконию замонї пойдевори бинои парадокси шеъри ўст. 

Парадокс шеъри Гулназарро барои муќаллидон дастнорас кардааст. Ба 

тавассути таъвил ба дарки онњо даст ёфтан имконпазир аст. Тааќќулу 

тахайюли шоирона дар онњо тазвиљ ёфта, шоир дар корбурди парадокс 

ба ифрот роњ надодааст, то ин ки шеъраш такаллуфомезу маснўї 

нашавад. 

14.Тахайюлоти шоиронаи Гулназар ба тавлиди тасвирњои тоза роњ 

мекушояд. Иддае аз тасвирњои хаёли ў дар назари аввал аз мантиќ 

фосила мегиранд, аммо муљиби нерумандии шеърият мешаванд. 

Тахайюли шоирона ва услуби тасвирсозињояш вазнњои алвони шеърро 

ба дунбол меоранд ва онњо молики зарофату танз ва малоњат низ 

њастанд. Таљрибањои сюрреалистї дар тасвирњои Гулназар кам нестанд. 

Вожањои хаёл ва  тасвир дар шеъри ў аксар ваќт љуфт мешаванд. Забони 

шеърњои тасвириаш басарист. Гулназар дар тасвирсозї амали косибона 

дорад. Вуќўъбаёнї хамирмояи тасвирњои шоир аст. Вай аносири сувари 

хаёлашро аз муњити зисти худ интихоб мекунад. Роњи романтизм дар 

шеърњои тасвирии Гулназар фарох аст. Хаёли шоиронаи ў дар доираи 

муайян намеѓунљад. 

15.Аз натиљаи тањќиќот бармеояд, ки серистеъмолтарин калима дар 

ашъори Гулназар вожаи субњ аст ва дар њар љо бо рангу тобишњои 

мухталиф љило медињад. Субњ дар шеъри Гулназар аксар ваќт маънињои 

маљозї касб карда, баъзан бо калимањои њаммаънояш сањар ва бомдод 

низ ифода ёфтааст. Калимаи субњ ба тасвирсозињо ва навпардозињои 

Гулназар мусоидат кардааст. Бисёр ваќт шоир аз ин калима бо шеваи 

мармуз истифода бурдааст. Калимаи фавќуззикр дар ашъори шоир 

сараввал чун истиора истеъмол шуда, тадриљан аз фарти такрор ба 

намод табдил ёфтааст, яъне, он аз якмаъної ба сермаъної рафта 

расидааст. Ин калима гоњо аз ќайди мафњуми интизої рањо шуда, ба худ 

шаклу маънии моддї ва мушаххас гирифтааст. Њолатњои рўњию отифии 

шоир ва вазъи мунќалиби замон низ бо ин калима ифода ёфтаанд. 

16.Дар шеъри Гулназар мусиќї рукни муњим ва созанда буда, 

сурудањои вай саршори мусиќии берунию канорї ва дохилию 

маънавианд. Вазн дар шеъри ў тавлидкунандаи оњанг аст ва зарбњову 

њаракатњои онро ба низом медарорад, яъне, он ба пайдоиши мусиќии 

берунии шеър сабаб мешавад. Аз њисоби корбурди ќофияву радиф 

мусиќии канории шеъри Гулназар тавлид мешавад. Бештар дар шеъру 

ѓазалњои мудерни шоир мусиќии дохилї бо мусоидати вожањои 

њамоњанги батни мисраъњо ташаккул ёфтааст. Такрори матолиби махсус 

ва муњим муљиби ба миён омадани мусиќии маънавии шеъри шоир 

шудааст. Мутобиќи натиљаи пажўњиши мо мусиќии шеър аз љузъиёти 

муњими њунари шоирии Гулназар аст. 

